
गन्तीको पुस्तक: परमेश्‍वरका गतिशील जन समुदाय

प्रस्थानको पुस्तकमा एक नयाँ जातिय राष्ट्रको जन्म भएको परमेश्‍वरले वर्णन गर्नुभएको थियो। त्यो विधिको राष्ट्र हो भनेर प्रस्थान र लेवीको पुस्तकहरूमा तिनीहरूलाई विभिन्न विधिहरू तथा नियमकानूनहरू विस्तृत रूपमा विवरण दिइ सुम्पिएको थियो। यस गन्तीको पुस्तकमा परमेश्‍वरका गतिशील जनसमूदायको अर्को आयाम हेर्नेछौँ।

तर परमेश्‍वरका ती गतिशील जनसमूदाय विना लक्ष्य यात्रा गरिरहेका थिएनन्। तिनीहरूलाई प्रतिज्ञा गरिएको देशलाई कव्जा गर्नको लागि अघि बढ्न परमेश्‍वरले निर्देशन दिनुभएको थियो। न त तिनीहरू पवित्र भएकोले त्यो राज्य प्राप्त गर्न जन्माधिकार पाएका थिए, न त तिनीहरूले आफ्नो सुकर्मले नै। तर सयौँ वर्ष अघि परमेश्‍वरले उनीहरूका पुर्खा अब्राहमलाई यसरी बाचा गर्नुभएकोले त्यो प्रतिज्ञाको देशमा जान उनीहरूलाई अघि सार्नुभएको थियो: ×तिम्रो आँखाले भ्याएसम्म देखेका सम्पूर्ण देश तिमीलाई र तिम्रो सन्तानलाई सदाको निम्ति दिनेछु। तिम्रो सन्तानहरूलाई संसारको वालुवा जस्तै बनाउनेछु। जसरी कुनै मानिसले संसारको वालुवालाई गन्न सक्दैन, त्यसरी नै तिम्रो सन्तान अनगिन्तिरूपमा फैलिनेछ। त्यसकारण उठ र यस देशका लम्वाई र चौडाइमा हिँड किनकि तिमी हिँडेर समेट्न सकेको जत्ति देश तिमीलाई दिनेछु।" (उत्पत्ति १३:१५-१७)।

यहि प्रतिज्ञासँग अर्को पक्ष पनि गाँसिएको छ: अब्राहमको सन्तानले बनेको राष्ट्र, सैनिक राष्ट्र हुने थियो। त्यो परमेश्‍वरको नेतृत्वमा खडा भएको शक्तिशाली धार्मिक सेना थियो। त्यस सेनामा सृष्टिकर्ता परमेश्‍वरको सर्बोच्चता कायम भएकोले त्यसलाई संसारको कुनै वाह्य शक्तिले जित्‍न सक्दैनथ्यो। तिनीहरूको बिचमा परमेश्‍वरको उपस्थित भएकोले तिनीहरू अरू जस्तो केवल लड्नलाई खडा गरिएको सेना थिएन बरू पवित्र धार्मिक सेना थियो। त्यसैकारण तिनीहरू परमेश्‍वरको नितिनिर्देशन अनुसार धार्मिक आचरणमा हिँडोस् भनेर अपेक्षा गरिएको थियो।

दुर्भाग्यवस, परमेश्‍वरको अपेक्षा अनुसार ती सेनाले उचित गति लिएनन्। परमेश्‍वरले प्रतिज्ञा गरिएको देशमा पुग्नै लागेका ती शक्तिशाली तथा अजेय सेनाले नराम्रोसँग पराजय भोग्नु पर्‍यो। तर त्यो पराजय अरू कुनै देशका सैनिकबाट नभई आफ्नै भित्रबाट भएको थियो। जबसम्म मानिसहरू परमेश्‍वरको 
आज्ञाहरू पालन गरेर हिँड्छन् र उहाँको निष्ठामा रहन्छन् र उहाँको योजनामा हिँडछन्, तब सम्म सैतानले तिनीहरूलाई छुन सक्दैन भन्ने कुरा सेनालाई थाहा थियो। तर सैतान नथाक्ने शत्रु हो। उसको काम नै अरूमा अशान्ति ल्याउने हो। परमेश्‍वरका जनहरूको उद्देष्यलाई खलल ल्याउने एक मात्र राम्रो उपाय उनीहरूलाई नै एक आपसमा द्वन्दमा पार्दा सफल भइन्छ भनेर सैतानलाई थाहा थियो।

गन्तीको पुस्तक तथा इसाई इतिहासमा सैतानको नितिले सफलता पाएको प्रमाण भएको छ। यहि सन्दर्भमा एलेन जि ह्वाईटले चेतावनी सहित हामीलाई भन्नुहुन्छ: ×हाम्रो आत्मिक जीवनलाई तहस नहस पार्ने प्रभावशाली शक्ति अरू नभएर हाम्रै बिचमा रहेका नकावधरी विश्‍वासीहरू हुन्। यिनीहरूबाट हामी अत्यन्त सतर्क हुनुपर्दछ। हाम्रो प्रगतीशील चर्चलाई सफल र प्रभावशाली बनाउन र नबनाउन सं‍सारको हातमा होइन तर चर्च भित्रकै विश्‍वासीहरूको हातमा सुम्पिएको छ।"-एलेन जि ह्वाईट, सेलेक्टेड मेशेजज्, बुक १, पृ.१२२।

हामी प्रगतिशील तथा गन्तव्य स्थानको लागि अग्रसर भएका विश्‍वासीहरूका समूह हौँ। परमेश्‍वरले प्रतिज्ञा गर्नुभएको स्वर्गिय देशमा पस्न उहाँले हामीलाई बोलाउनुभएको हो। यो सन्दर्भमा गन्तीको पुस्तक हाम्रो लागि अत्यन्त सान्दर्भिक पुस्तक हुन आउँछ, किनभने यसले हाम्रो आत्मिक जीवनलाई कतातिर मोडेर लाने भनेर सिकाउँछ। परमेश्‍वरको निर्देशनमा चलेको शिविरलाई कसरी सुव्यवस्थित रूपमा पुजारी र लेवीहरूले परिचालन गरे, उपरोक्त समयमा पवित्र मन्दिरको सेवाकार्यर्सँग सम्वधित चाढपर्वहरू र अध्यादेशहरूलाई कसरी कार्यान्वन गरियो जस्ता कुराहरू हामीले यस पुस्तकबाट सिक्न सक्दछौँ। प्रतिज्ञा गरिएको देशमा जान्दैगर्दा इस्रायलीहरूले अनेक बाधा अर्चनहरूको सामना गर्नु परेको थियो। मिश्र देश अर्थात् इजिप्टमै फर्कौँ जहाँ दुध र मह बहन्छ (गन्ती १५:१३) भनेर ती इस्रायलीहरूले गरेको सामूहिक चित्कारको अर्थ के हो भनेर यसै पुस्तकबाट सिक्न सक्दछौँ। मोसाकि बहिनी मिरियमलाई भएको कुष्ट रोग, बार्‍ह जना जासुसीहरूको मनस्थिति, कालिबको आस्था, मोसाको अनुनय बिन्ति, कोराको बिद्रोह र परमेश्‍वरका नकावधारी अगमवक्ताको अट्टेरी गधाले बोलेको जस्ता अरू धेरै घट्नाका विवरणहरू यस गन्तीको पुस्तकमा छन् जुन हाम्रो लागि अत्यन्त शिक्षाप्रद छन्।

गन्तीको पुस्तकमा उल्लेखित उपर्यक्त तथा अरू घट्नाक्रमहरूलाई हामीले पुराणको कथा भनेर थन्क्याउँदा हामीलाई हित हुन्दैन। ×यी सबै कुराहरू हाम्रै उदाहरणको निम्ति घटिएका हुन्। हामीलाई खबरदारी गर्न ती विवरणहरू लेखिएका हुन्। हामी युगको संघारमा छौँ। जुन बाधा अर्चन तथा परीक्षाहरू तिमीहरूमा आएका छन् त्यो केवल मानविय समस्याहरू मात्र हुन्। परमेश्‍वर विश्‍वासयोग्य हुनुहुन्छ। उहाँले हामीलाई यस्ता कुनै कष्ट आउन दिनुहुन्न जुन हाम्रो बलले धान्न सकिन्न। तर परीक्षाको साथसाथै त्यसबाट राहत दिन अथवा उम्किने बाटो पनि बनाइदिनुहुन्छ। यसले गर्दा यस संसारमा आउने कुनै पनि कष्ट तथा बेदनालाई खप्न तिमीहरू सामर्थ्यवान होउन्।" (१ कोरन्थी १०:११-१३)। प्रिय पाठकहरू याद गर्नुहोस्, यी शव्दहरूमा केवल चेतावनी मात्र होइनन् प्रतिज्ञाहरू पनि गाँसिएका छन्।

अनेक गतिरोधहरूको सामना गरेतापनि, जत्तिसुकै ढिलाईभएपनि, जत्ति विध्वंशकारी न्याय गर्नु परेतापनि, गन्तीको पुस्तकले अत्यन्त महत्वपूर्ण पाठ हामीलाई सिकाएको पाउँछौँ। त्यो हो, परमेश्‍वरले उहाँका प्रतिज्ञाहरूलाई पूरा गरिछोड्नुहुन्छ। चाहे हामीबाट होस् वा हामी बिना होस् वा हाम्रा कमजोरीहरूका बाबजूद होस्, उहाँले गर्नुभएका प्रतिज्ञाहरूलाई कसरी पूरा गर्नुहुन्छ त्यसको जवाफ परमेश्‍वरमै निहित भएको यस पुस्तकमा पाउँछौँ। तर उहाँ मानिस होइन परमेश्‍वर भएको कारणले उहाँले गर्नुभएको बाचा जसरी भएपनि पूरा गर्नुहुन्छ भन्ने कुरामा हामी ढुक्क हुनुपर्दछ।

यदि गन्तीको पुस्तकलाई क्रुस र हामीलाई गरिएको नयाँ सम्झौतावद्धपत्रको परिप्रेक्ष्यमा हेर्‍यौँ भने हाम्रो भविष्यलाई उहाँले निर्धारण गरिसक्नुभएको देखिन्छ। तर सान्दर्भिक प्रश्‍न त यो छ, उहाँले निर्धारण गर्नुभएको हाम्रो भविष्यलाई हामीले के गर्ने? त्यसलाई रोज्ने वा नरोज्ने, सो आत्मनिर्णयको अधिकार परमेश्‍वरले हामीलाई नै सुम्पिनुभएको छ। गन्तीको पुस्तक पढ्दा परमेश्‍वरप्रतिको धारणालाई स्विकार्ने वा नकार्ने त्यो पनि हाम्रै हातमा छोडिएको छ।

 येशूमा सुत्‍नुभएको श्री फ्रान्क होलब्रुक, सन् १९८१ देखि १९९० सम्म  जनरल कन्फरेन्सका बिब्लिकल इन्स्टिच्युट अभ सेभेन्थ-डे एडभेन्टिस्टका उप-निर्देशक हुनुहुन्थ्यो। यो संस्था अमेरिकाको मेरिलान्ड राज्यको सिलभर स्प्रिङ्गमा छ।
असोज१०-१६ (सेप्तेम्बर २६-अक्टोबर २), २००९
अध्याय १


             सुव्यवस्थित योजनामा चल्न नयाँ आदेश
यस अध्यायको निम्ति पढ्नुहोस्: उत्पत्ति १५:१३-१६, लैब्य १०:१-११, गन्ती १-४, यर्मिया २३:२३, यूहन्ना १४:१५-१८,२३।
स्मरण गर्नुपर्ने पद: ×अब ती सबै कुराहरू तिनीहरूलाई उदाहरण तथा चेतावनीको निम्ति भएको थियो: र ती शिक्षा तथा खबरदारी युगको अन्त्यमा रहने हाम्रो लागि लेखिएका थिए। (१ कोरन्थी १०:११।

एक जना जीव वैज्ञानिक र एक इसाई तर्कवितर्कमा गर्दै थिए। ती इसाईले आफ्नो तर्कलाई सावित गर्न त्यस वैज्ञानिकलाई सोधे: ×जीव अजीवको बारेमा अध्ययन गर्दा परमेश्‍वरको हात तिनीहरूमा देख्‍नुहुन्न र?"


एक महत्वपूर्ण कुरामा नचुकी वैज्ञानिकले जवाफ दिए, ×यस प्राकृतिक संसारमा तपाईँ जहाँ जे देख्‍नुहुन्छ अदृष्य वा दृष्य त्यहाँ सुव्यवस्थित अर्थात् अर्डर मुताविक चलेको देख्‍नुहुन्छ।"


हो, पापले गर्दा संसार अस्तव्यस्त भएको हामी पाउँछौँ। यद्यपि, प्राकृतिक संसारमा अझ परमेश्‍वरको रूपरेखा अर्थात् डिजाइन अनुसार र सुव्यवस्थित ढँगले चलिरहेको हामी देखिरहेका छौँ। विकासबादका प्रवर्द्धक चार्लस डार्विनले पनि यो स्विकार्न वाध्य भएका छन्, ×प्राकृतिक संसार कुनै मायाको डिजाइन तथा परियोजना मुताविक चलेको आभास हुन्छ।"

डार्विनको सिद्धान्त अनुसार के यो प्राकृतिक संसार कुनै मायाको परियोजना अनुसार चलेको छ? 

कुनै मायाको परिपाटीमा चलेको यो संसार रे? कृपया यस्तो मनगढन्ते तर्कहरूतर्फ नलाग्नुहोस्, किनभने प्रकृति योजनावद्ध र व्यवस्थित ढँगले चलेको छ। पात तथा, हिँउका कणहरूका डिजाइनले, र प्रकृतिका सबै वस्तुहरूमा परमेश्‍वरको हात छ भनेर प्रमाणित गर्दछ।

सुव्यवस्थित ढँगले परमेश्‍वर चल्नुहुन्छ भनेर केवल प्रकृतिले मात्र देखाउँदैन। मरुभुमीमा यात्रा गरिरहेका परमेश्‍वरका करारमा हिँडेका इस्रायली जनहरूलाई योजनावद्ध रूपमा चल्न दिनुभएको निर्देशनमा पनि परमेश्‍वरको हात देख्‍दछौँ। पवित्र जीवन यापन गर्न परमेश्‍वरले बोलाउनु भएका उहाँका जनहरूलाई उहाँले कसरी सुव्यवस्थित गर्नुभयो भनेर यस अध्यायमा हेर्नेछौँ। यो केवल बाइबलको इतिहासको पानामा मात्र थन्किने विवरण हो कि, वा यसले हामीलाई केहि पाठ पनि सिकाउँछ? हेरौँ। 
१. सेनाको सङ्‍गठन


इस्रायलीहरू मिश्र देश अर्थात् इजिप्टबाट अचम्म तरिकाले उम्केका थिए। लाखौँ इस्रायलीहरू सीनैको मरुभुमीमा पोखिएका थिए। सीनै पहाडको वरिपरि ती मानिसहरू शिविर बनाएर बसेका थिए। त्यसबेला परमेश्‍वरको इच्छा आकाशवाणीमार्फत प्रकट भएको तिनीहरूले सुने (प्रस्थान २०)। अचम्म तथा अत्यन्त प्रभावकारी रूपमा परमेश्‍वरको निर्देशन सुनेतापनि कतिपय मानिसहरू तल्लो स्तरमा झरी सुनको बाछोलाई भगवान भनेर पुजा गर्न पछि नपरेको हामी देख्दछौँ (प्रस्थान ३२)। यस घट्नाले गर्दा इस्रायलीहरूले ठूलो विध्वंस खप्नुपरेको थियो। त्यस राष्ट्रले पश्‍चाताप गरेपछि तिनीहरू परमेश्‍वरको पवित्र मन्दिर अर्थात् बासस्थान बनाउन जुटे (प्रस्थान २५:८)। त्यो मन्दिर बोकेर सार्न मिल्थ्यो। इस्रायलीहरू मिश्र देशबाट निस्केको दोश्रो वर्षको पहिलो महिनाको पहिलो दिनमा मन्दिर बनाउने काम सम्पन्न भएको थियो (प्रस्थान ४०:१७)।

दोश्रो वर्षको दोश्रो महिनादेखि नै चल्न त्यस राष्ट्र सुव्यवस्थित ढँगले चलोस भनेर परमेश्‍वरले सङ्‍गठित गर्नुभयो (गन्ती १:१)। यो भन्दा पहिले इस्रायलीहरू कुनै परिपाटीमा चलेको थिएन। परमेश्‍वरले आफ्ना करारमा लागेका जनहरूलाई नयाँ सङ्‍गठन र सुव्यवस्थित ढँगले चल्न अगुवाई गर्नुभएको विवरणबाट यस गन्तीको पवित्र कथा सुरुहुन्छ।

जनगणना लिन परमेश्‍वरले मोशा र हारुनलाई अर्‍हाउनुभएको थियो। त्यो जनगणना कस्तो थियो र किन? गन्ती १:२,३

इस्रायलीहरू लडाकु थिएनन्। तिनीहरू भेँडा र गाईवस्तुहरू चराउने गोठाला पेशामा लागेका थिए (उत्पत्ति ४७:३)। फेरि यस समय तिनीहरू भर्खरै मुक्तिपाएका दासहरू थिए। तिनीहरूसँग लड्न न त कुनै अस्त्रहरू नै थियो न त लडाँई गर्न तालिमै पाएका थिए। परमेश्‍वरले यस्तो साधारण गोठालाहरूलाई सेनाको रूपमा सङ्‍गठित गर्नु अनौठो नै मान्नु पर्दछ। तर तिनीहरूको काम केवल प्रतिज्ञा गरिएको देशमा यात्रा गर्नुमात्र नभएर त्यस पूर्व देशका आसपासमा रहेका अत्यन्त दुष्ट र भ्रष्ट आमोरी र कनानीहरूलाई तह लगाउनु पनि थियो। यी देशका मानिसहरू दुष्टताको कचौरा भरेकाले तिनीहरूलाई सजाँय दिन परमेश्‍वरले इस्रायलीहरू परिचालन गर्नुभएको थियो (उत्पत्ति १५:१४-१६)। इस्रायल अब धार्मिक देश भएको थियो। परमेश्‍वरको सिधा निर्देशनमा तिनीहरू चलेका थिए। आफ्ना लक्ष्यमा अग्रसर हुँदै जाने ती इस्रायलीहरू चानचुने मानिसहरू नभएर शक्तिशाली सेना भएका थिए।

उत्पत्ति १५:१४-१६ पढ्नुहोस् (व्यवस्था ९:५ पनि हेर्नुहोस्)। यी पदहरूको अभिप्राय के हो? आमोरीहरूसँग इस्रायल किन लड्नु पर्‍यो भनेर यसले हामीलाई बताउन खोज्छ?

अब्राहमको समयमा परमेश्‍वरले आमोरीहरूको नाश हुन दिनुभएको थिएन। यहाँ परमेश्‍वरको सदाशयता र धिरजलाई प्रकट गर्दछ। ×परमेश्‍वरको व्यवस्थाको विरोधमा आमोरीहरू लागेका थिए। उहाँ नै सत्य र जीवित परमेश्‍वर हुनुहुन्छ भनेर तिनीहरूले विश्‍वास गर्न चाहेनन्। यद्यपि, तिनीहरूको बिचमा केहि असल र धर्मी जनहरू थिए। यसकारण यी केहिले गर्दा अरू मानिसहरूको अधर्मलाई परमेश्‍वरले सहि राख्‍नुभएको थियो।"-द एसडिए बाइबल कमेन्टरी, एलेन जि ह्वाईटको टिप्पन्नी, ठेली १, पृ. १०९३।

यी भ्रष्ट मानिसहरूलाई इस्रायलीहरूले गरेको नष्टलाई हेर्दा कतिपय मानिसहरू दु:खी तथा व्याकुल भएको हामी पाउँछौँ। यो अश्‍वाभाविक होइन। परमेश्‍वरको यस्तो विध्वंश कार्यलाई हामीले कतिपटक नबुझेतापनि विश्‍वासैद्वारा हामी अघि बढ्नु जरुरी छ। परमेश्‍वर कत्तिको गुणिलो हुनुहुन्छ भनेर आफूलाई येशूमा प्रकट भएको कुरालाई आत्मसात् गर्दै उहाँमा भरोसा राख्दै गएमा हाम्रो आत्मिक जीवन फलदायी हुनसक्छ भनेर हामी मान्नुपर्दछ। यूहन्ना १४:९
२. परमेश्‍वरको उपस्थिति

लेवीको कूललाई के काम सुम्पिएको थियो? हेर्नुहोस्: गन्ती१:५०-५४।

मोसाले सार्न सकिने मन्दिर इस्रायलीहरूको शिविरको बिचमा गाडेका थिए। लेवीहरूले आफ्ना पालहरू त्यस मन्दिरको चारैतिर गाडेका थिए। परमेश्‍वर त्यस मन्दिरमा उपस्थिति हुनुभएकोले ती लेवीहरूले त्यस मन्दिरलाई सुरक्षा दिन वरिपरि पाल टाँगेर बसेका थिए।

यसरी लेवीहरूको पाल परमेश्‍वरको पवित्र बासस्थान वरिपरि नै किन टाँगिनु परेको थियो? यो व्यवस्थित ढँगले मन्दिरको वरिपरि लेवीहरूको पाल टाँग्न परमेश्‍वरले किन अर्‍हाउनुभयो भनेर बाइबलले तुरन्त नै जवाफ त दिँदैन, यद्यपि, हामीले यस बन्दोबस्तबाट केहि महत्वपूर्ण पाठ सिक्न सक्दछौँ।

जीवित जीउँदो सनातनको परमेश्‍वर यहोवे ती नाशवान मानिसहरूको बिचमा उपस्थित हुनुभएको थियो। सृष्टिकर्ता परमेश्‍वर नै आफ्ना मानिसहरूको बिचमा रहनुभएको छ भने उहाँप्रति बफादार हुनेहरूलाई कसले जित्‍न सक्दछ र? तैपनि तिनीहरूले उनीहरूका पालहरू मन्दिरको केहि पर टाँगेका थिए किनकि परमेश्‍वर पवित्र हुनुभएको थियो र तिनीहरू पापी र पतित भएका मानिसहरू भएका हुनाले परमेश्‍वरले तोक्नुभएको स्थानसम्म मात्र तिनीहरू उहाँको समिप आउन सक्दथे। यसरी तिनीहरू परमेश्‍वरको उपस्थिति र उहाँको करूणामय हेरचाहको यथार्थताको अनुभव गर्न सक्दथे। फेरि त्यसै बखत तिनीहरूले परमेश्‍वरको महानता र पवित्रताको बारेमा हरदम ख्याल राख्‍नु परेको थियो। तिनीहरू पापी भएका हुनाले पवित्र परमेश्‍वरको समिप आउन मध्यस्थकर्ताको आवश्यकतालाई स्पष्ट गराइएको थियो।

परमेश्‍वर अपार र सर्वव्यापी हुनुहुन्छ। परमेश्‍वरका यी गुणहरूलाई बाइबलका लेखकहरूले के भन्दछन्, हेर्नुहोस्: भजन १३९:१-१०, यशैया ५७:१५, यर्मिया २३:२३,२४, यूहन्ना १४:१५-१८,२३।

×सबै समय र स्थानहरूमा, सबै दु:ख, सँकष्ट र बेदनाहरूमा, जताततै अन्धकारै र अन्धकारको भुमरीमा होस् वा अन्यौल भविष्यमा होस्, वा हामी निरिह र एक्लै भएको महशुस किन गर्नु नपरोस, सान्त्वनादायक तथा ममतामयी परमेश्‍वर हाम्रो भरोसाको प्रार्थनाप्रति असंवेदनशील हुनुहुन्न। परिस्थितिले गर्दा संसारका हरेक प्रियजनहरू वा आफन्तहरूबाट हामीहरू छुट्टिन सक्दछौं, तर कुनै परिस्थिति वा दुरीबाट हामी स्वर्गका परमप्रभु शान्तिदायक परमेश्‍वरबाट अलग हुन सक्दैनौँ। हामीहरू जहाँ गएतापनि वा जहाँ रहेतापनि उहाँको दाहिने हातले हामीलाई सम्माल्नु हुन्छ। उहाँले हामीलाई पालन पोषण गर्नुहु्न्छ। हाम्रो उत्थान गर्न उहाँ हरदम तत्पर रहनुहुन्छ र साथै हामीहरू प्रसन्न भएको उहाँ चाहनुहुन्छ।"-एलेन जि ह्वाईट, द डिजायर अभ एजेज्, पृ. ६६९,६७०।

के तपाईले परमेश्‍वरको उपस्थितिको यथार्थताको अनुभव गर्नुभएको छ? उहाँको करुणामयी ममता र समिपता तपाईले पाउनुभएको छ भनेर दाबी गर्नुहुन्छ? फेरि त्यसै बखत तपाईँमा के यस्तो आनिबानी तथा आचरण छ जसले गर्दा परमेश्‍वरको मिठो तथा गहिरो उपस्थितिबाट तपाईँलाई बंचित गराइराखेको छ?
३. निश्‍चित ध्वजाको मुनी

×अब परमेश्‍वरले मोसाबाट इस्रायलीहरूलाई दिनुभएका सबै निर्देशनहरू पालन गरे। तिनीहरू आ-आफ्ना कुलहरूका ध्वजाको मुनि पालहरू टाँगे। यसरी नै हरेक आ-आफ्ना वंश र परिवारहरूका समूहमा तिनीहरू हिँडे।" (गन्ती २:३४)

गन्ती २ पढ्नुहोस्। कतिपय मानिसहरू व्यवस्थित तथा सङ्गठित धार्मिक समूदायमा रहन अश्‍विकार गर्दछन्। उनीहरू भन्दछन् म स्वतन्त्र इसाई हुँ। इस्रायलीहरू कसरी जीउनु पर्दछ भनेर परमेश्‍वरले उनीहरूलाई धेरै निर्देशनहरु दिनुभएको छ भने ती मध्ये एक महत्वपूर्ण आदेश के हो त?

इस्रायलीहरूले आफ्ना शिविर कहाँ कहाँ र कुन कुन कुलहरू अनुसार पाल टाँगेर बस्नु पर्दछ भनेर परमेश्‍वरले तिनीहरूलाई स्पष्ट निर्देशन दिनुभएको थियो। इस्रायली शासन पद्धति कसरी सङ्गठित भएर चल्नुपर्दछ भनेर परमेश्‍वरले विस्तृत रूपमा नियमहरू प्रस्तुत गरेर उहाँको चाहना प्रकट गर्नुभएको थियो। सम्पूर्ण इस्रायली जनहरू तिन महान् समूहमा विभाजित भएका थिए। हरेक समूहलाई आ-आफ्ना कुल र परिवारिक वन्धनको आधारमा शिविर खडा गर्न अर्‍हाइएको थियो। तिनीहरूका आफ्ना पालहरू पनि कहाँ  टाँग्ने भनेर निश्‍चित स्थान तोकिएको थियो।

प्रत्येक कुलको नामै किटान गरेर शिविरको वरिपरि रहन र त्यसै अनुसार अघि बढ्न परमेश्‍वरले आदेश दिनुभएको थियो। हरेक कुलको आ-आफ्नै ध्वजा हुन्थ्यो र सबै जना तोकिएको ध्वजा तथा तोरणको मुनी रहनु पर्दथ्यो। इस्रालयली कुलहरूले आफ्ना कुलको झण्डा फहरायर क्रमवद्ध रूपमा मार्च गर्नुपर्दथ्यो। कोहि पनि जहाँ मन लाग्यो त्यहाँ रहन सक्दैनथ्यो। परमेश्‍वरले इस्रायलीहरूलाई होशियार पूर्वक व्यवस्थित गरेर एक सङ्गठित बनाउनुभएको थियो। तिनीहरू एक जातिय समूह भएतापनि तिनीहरूको निश्‍चित पारिवारिक सम्वन्ध टुक्राइएको थिएन।

गन्ती २:३४ पढ्नुहोस्। सुसङ्गडित परिपाटीमा इस्रायलीहरू चलेतापनि तिनीहरूका विविध कुलहरूको अतुलनियता र विशिष्टतालाई परमेश्‍वरले मान्यता दिनुभएको थियो। यसरी एकतामा अनेकतालाई परमेश्‍वरले नै कायम गर्नुभएकोले यसबाट हामी के शिक्षा लिन सक्दछौँ? 

चर्च आ-आफ्नै ढँगले होइन एक सुव्यवस्थित परिपाटीमा किन चल्नु पर्दछ? सङ्गठित छत्रछायाँमा नरहि आ-आफ्‍नै तालले स्वतन्त्र रूपमा चर्च चल्न दिँदा त्यस्को नतिजा के हुन्छ?  यसरी चल्न दिँदा अनेक नकावधारी धर्मगुरुहरूको प्रादुर्भाव हुन्छ। अनेक भ्रमात्मक शिक्षादिक्षाहरूले मानिसहरूको आत्मज्ञानमा खलल पुर्‍याउँछ र आखिरमा धर्मप्रति नै वितृष्णा ल्याउने सम्भावनाले जरो गाडेको हुन्छ। एक सुसङ्गठित तथा व्यवस्थित चर्चको दायरामा वस्दा तपाईँको आत्मिक हिँडाइ मजबूत भएको कहिल्यै अनुभव गर्नुभएको छ?
४ सेवाकार्य गर्न आह्वान

इस्रायलीहरू मिश्र देशको दासत्वबाट मुक्ति पाएको, मीश्रीहरूको जेष्ठ बालकको मृत्यु भएको र थुमाको रगतलाई ढोकामा छर्केर रगतको करामतबाट तिनीहरू स्वतन्त्र भएको सम्झनामा पहिला जन्मिएको बालकलाई परमेश्‍वरमा समर्पण गर्न परमेश्‍वरले नै अनुरोध गर्नुभएको थियो (प्रस्थान १३:२,१२-१५)।

हाम्रो जेठो बच्चालाई परमेश्‍वरमा समर्पण गर्नु? यो एकदम उग्र आदेश हो। जेठा भन्नाले हाम्रो परिवारमा भएको अति मूल्यवान, प्रथम मायाको पोको र उत्कृष्ठ बालक हो। हामी पापका दास थियौँ तर त्यस दासत्वबाट छुट्कारा दिन परमेश्‍वर आफैले आफ्नो प्रिय पुत्रलाई हामीलाई सुम्पनु भएको थियो। उहाँको यहि त्यागले गर्दा हामी मुक्तिमा सहभागी हुने अवसर पायौँ। हामीलाई प्रकट गरिएको त्यस्तो महान् प्रेमलाई आत्मसात् गर्दा हामी परमेश्‍वरप्रति कत्तीको आभारि हुन्छौँ?  यो परिप्रेक्ष्यमा हामीमा भएको अहंता र आत्मनिर्भरताले (मेरो भविष्य मेरै हातमा छ कसैसँग सरोकार छैन भन्ने घमण्ड) हामी धेरै पापी हौँ भनेर देखाउँछ। यो किन?

सारा इस्रायलीहरूका जेष्ठ बालकको सोधभर्ना उनीहरूलाई दिन्छु भनेर परमेश्‍वरले सीनैको पहाडमा बाचा गर्नुभएको थियो। ती जेठाहरूको ठाउँमा लेवी कुलका मानिसहरू उनीहरूलाई सुम्पिएको थियो (गन्ती ३:१२,१३)। यो कार्यको निम्ति लेवीहरूको जन गणना आवश्यक थियो। योभन्दा पहिला अरू इस्रायली कुलहरूको जन गणना गरिएको थियो तर तिनीहरूको भएको थिएन। एक महिनादेखि माथीका पुरुष लेवीहरूको गणना लिनु भनेर परमेश्‍वरले मोसालाई अर्‍हाउनुभएको थियो (पद १४,१५)। एक महिना र त्यसभन्दा माथीका लेवी जेष्ठ पुत्रहरू अरू इस्रायलीहरूका जेठाहरूको ठाउँ ओगट्न मोसाले तिनीहरूको गिन्ती गरे। तिनीहरूको संख्या २२,००० थियो। तर जब अरू इस्रायली जेठा बालकहरूलाई पनि गन्दा तिनीहरूको संख्या २२,२७३ जना भएको थियो (पद ४३)। यसको अर्थ लेवीहरूका जेष्ठहरू भन्दा अरू इस्रायली कुलका जेठाहरू २७३ बढि देखिएको थियो।

ती अतिरिक्त इस्रायलीहरको मुक्तिको निम्ति तिनिहरूलाई के गर्ने भनेर परमेश्‍वरले भन्नुभएको थियो? तिनीहरू कसलाई सुम्पिएको थियो?  हेर्नुहोस्: गन्ती ३:४६-५१।

हारुन र उसका पुजारी छोराहरू र तिनीहरूका सन्तानहरूको निम्ति लेवीहरूलाई पनि परमेश्‍वरले समर्पण गर्नुभएको थियो। परमेश्‍वरको आराधानामा सहायता गर्न र पवित्र मन्दिरको रेखदेख गर्न ती लेवीहरूलाई खटाइएको थियो। यथार्थतामा भन्ने हो भने मरुभुमीमा भएको चर्चको सेवा गर्न तिनीहरूलाई आह्वान गरिएको थियो।

जब इस्रायलीहरू प्रतिज्ञा गरिएको देश कनानमा आइपुगे, तब पनि परमेश्‍वरको मन्दिरको विभिन्न सेवाकार्य गर्न लेवीहरूलको संलग्नता कायमै भएको थियो (१ इतिहास २३:२७-३२)।

इस्रायली जातीहरूमा ती लेवीहरू जताततै छरिएका थिए। तिनीहरू कोहि सिकाउने गुरुहरू भए भने (२ इतिहास १७:७-९) कोहि न्यायधिसहरू अर्थात् बडा हाकिमहरू भए (२ इतिहास १९:८-११)। तर तिनीहरूको मुख्य काम भनेको मानिसहरूलाई परमेश्‍वरको मार्ग देखाउनु थियो।

 गन्तीको पुस्तकमा उल्लेखित यी संस्कारले मानिसको सट्टामा येशूको मृत्यु क्रुसमा हुनेलाई कसरी सङ्‍केत गर्दछ (यूहन्ना ३:१६)? पापले गर्दा तपाईँ मर्नुपर्ने ठाउँमा येशू मर्नुभयो भन्ने सन्देश तपाईँको निम्ति कत्तिको अर्थपूर्ण छ? यस आत्मज्ञानले तपाईँको जीवनलाई कसरी परिवर्तन गर्न सघाउँछ?
५. पवित्र वस्तुहरूलाई सुरक्षित गर्नु


सीनैको मरुभुमीमा परमेश्‍वरको आराधाना व्यवस्थित ढँगले चलोस भनेर उहाँले विधिको स्थापना गर्नुभएको थियो। त्यसलाई परिचालन गर्न परमेश्‍वरले लेवीहरू मध्ये एक परिवारलाई पुजारीहरूको काम गर्न चुन्नु भएको थियो। उनीहरूको काम के हो भनेर गन्ती ४ मा विस्तृत विवरण दिएको छ। मोसाले हारुनलाई मूल पुरोहित हुन अभिषेक गरिएका थिए। उनलाई सघाउन उनका चार भाई छोराहरू खटाएका थिए। तिनीहरू नाडाव, अभियु, एलिजार र ईथामार थिए। तर बाँकी लेवी कुलका मानिसहरूले मन्दिरको सेवाकार्यमा सघाउँथे तर तिनीहरू पुजारीको काम गर्दैनथे।  इस्रायलीहरूको आराधना पद्धतिमा हरेक क्रियाशील लेवीहरूलाई कुनै न कुनै जिम्मेवार सुम्पिएको थियो। आ-आफ्नै ठाउँ र सेवाको काम सबैलाई तोकिएको थियो। इस्रायलीहरूको आराधाना गर्ने पवित्र स्थल र विधिलाई संरक्षण गर्ने जिम्मा ती लेवीहरूलाई दिएको थियो। कुनै धेकावाजी नगरी मिलेर काम गर्नु तिनीहरूको कर्तव्य थियो।

लेवीहरूलाई पुनित तथा गम्भिर जिम्मेवारी सुम्पिएकोमा कुनै प्रश्‍न छैन। हारुनका छोराहरूलाई पनि पुजारीको नाताले मन्दिरमा परमेश्‍वरको अगाडि सेवा गर्ने गहन जिम्मेवारी दिइएको थियो। तिनीहरूलाई के काम गर्न बोलाइएको थियो, त्यसको बारेमा सोच्नुहोस्। पवित्र मन्दिरमा परमप्रभु सृष्टिकर्ताको उपस्थिति हुनेकुराको उहाँ उहाँ आफैले बाचा गर्नुभएको थियो (गन्ती १४:१०,११)। मिश्र देशबाट स्वतन्त्र गर्ने, परमेश्‍वरमा नै निर्भर हुनुपर्दछ र उनीहरूको सुरक्षा उहाँले नै गर्नुहुन्छ भनेर त्यो बाचाले प्रभावकारी रूपमा तिनीहरूलाई सम्झाउँथ्यो। कुनै मानिसले बनाएका देवी देवताहरूको होइन तर सृष्टिकर्ता परमेश्‍वर र पतित मानिसहरूको बिचमा मध्यस्ता गर्ने गहन जिम्मेवारी ती पुजारीहरूको थियो। तिनीहरूको भूमिकाले तिनीहरू सत्य मूल पुजारी येशूको प्रतिक हुन भनेर देखाउँथ्यो। तर येशू स्वर्गको पवित्र मन्दिरको मूल पुजारी हुनुहुन्छ (हिब्रू ८)।

लेवी १०:१-११ पढ्नुहोस्। यहाँ के भयो र वर्तमान परिप्रेक्ष्यमा यसले हामीलाई के पाठ सिकाउँछ?

परमेश्‍वरबाट पवित्र अभिभारा पाएका र परमेश्‍वरले कति कुराहरूमा सुसम्पन्न गरिएका (प्रस्थान २४:९-११) ती युवाहरूले उहाँको आज्ञालाई खुला रूपमा कसरी अवज्ञा गरे भन्ने कुरा अकल्पनिय नै मान्नु पर्दछ। झट्ट हेर्दा तिनीहरूले पाएको सजायँ हाम्रो निम्ति अति कठोर र निष्ठुर देखिएतापनि परमेश्‍वरले सुम्पिन्नु भएको जिम्मेवारलाई खेलाँचीको रूपमा लिनु हुँदैन भनेर त्यस घटनाले स्पष्ट पार्दछ। परमेश्‍वरको पवित्र मन्दिरको सेवाकार्यलाई कत्तिको गम्भिरतापूर्वक लिन उहाँले अपेक्षा गर्नुहुँदो रहेछ भनेर त्यस दुखद घट्नाले अरूलाई सन्देश दिएको थियो भन्ने कुरामा केहि शङ्का छैन।

×परमेश्‍वरको पवित्र चिजलाई अरू जस्तै साधारण ठानेर चलाउनु उहाँलाई नै अबहेलना गर्नु हो। परमेश्‍वरको सेवाको लागि छुट्याएको कुनै पनि चिज पवित्र हो। किनभने त्यहि चिज नै यस संसारमा ज्योति हुन अलग गरिएको थियो। जो मानिसहरू परमेश्‍वरको काममा संलघ्न छन् तिनिहरू आफ्नै मुढे बुद्धिमा चल्नु हुँदैन। तिनीहरू परमेश्‍वरकै बुद्धि र आत्मज्ञानमा चल्नुपर्दछ। नत्र तिनीहरूले परमेश्‍वरको पवित्र चिजलाई पनि साधारण तथा मामूली ठानेर एकै तहमा राख्‍ने सम्भावना हुन्छ। यस मनिस्थितिले तिनीहरू परमेश्‍वरबाट अलग हुन्छन्।" एलेन जि ह्वाईट, इभान्जलिजम्, पृ. ६३९।

लेवी १०:१० ध्यान गरेर पढ्नुहोस्। साधारण र पवित्र तथा शुद्ध र अशुद्धलाई आज हामीले कसरी छुट्याउने? विश्‍वासीहरू बिच छलफल गर्नुहोस्।
उपसंहार:
थप जानकारी: परमेश्‍वरको पवित्रता तथा धार्मिकताको विषय पवित्र धर्मशास्त्र बाइबलमा चाँदीको धागो जस्तै उनेको हामी पाउँछौँ। यसको अझ वाख्या गर्नुहोस्। येशूभक्तहरूसँग यसको के सरोकार छ?  पढ्नुहोस्: प्रस्थान २८:३६, लेवी ११:४४,४५, यशैया ६:१-७, हिब्रू १२:१४, १ पत्रुस १:१५,१६।

×परमेश्‍वरका स्वर्गदूतहरू एकै मनका भएर एक आपसमा समन्वय गरि काम गर्दछन्। शिद्ध सुव्यवस्थित ढँगमा चल्नु नै तिनीहरूको चरित्र हो। सुव्यवस्थित र समन्वय पूर्वक चलेका स्वर्गदूतहरुका गुणहरूलाई हामीले अनुसरण गर्नुपर्दछ। जति ती गुणहरूलाई हामीले अनुसरण गर्‍यौँ त्यत्ति हाम्रो सफलताको निम्ति ती स्वर्गका दूतहरू हामीसँग काम गर्न प्रयत्‍नशील हुन्छन्। याद गर्नु होस् यदि समन्वय गरेर चर्चमा काम गर्न आवश्यकता देख्‍दैनौँ, अवव्यवस्थित, अनियमित र अनुशासनहीन मनस्थितिमा चल्दछौँ भने  हामीलाई सहायता गर्न परमेश्‍वरका ती स्वर्गदूतहरू वाध्य हुँदैनन्। उनीहरूको संलग्नताबिना हामी कुनै काममा पनि सफलता हासिल गर्न सक्दैनौँ किनकि तिनीहरूका काम पक्का भएकोले हामी पनि पक्का भएर चलोस भनेर उनीहरूले अपेक्षा गर्दछन्। तिनीहरू सुव्यवस्थित तथा सुसङठित ढँगले चलेको हुनाले हामी पनि जथाभावी तथा आफ्नै सुरमा चलेको तिनीहरू चाहँदैनन्। गञ्‍जागोल, असङ्‍घठित, तथा एकाग्र टुटाएर चलेकाहरूलाई आशिष दिन तिनीहरूले अधिकार पाएका हुँदैनन्, यसले गर्दा तिनीहरू दुखित भएर ती मानिसहरूबाट तर्केर जाँदछन्। सबै येशूभक्तहरू तथा अगुवाहरू जो ती स्वर्गदूतहरूको सहयोगको अपेक्षा गर्दछन् तिनीहरूसँग एकै मनका भएर चल्नु अति आवश्यक छ। ती मानिसहरू जो परमेश्‍वरको इच्छा पालन गर्छु भनेर अठोट लिएर अघि बढ्दछन्, तिनीहरू सुव्यवस्थथित, सुसङ्गठित, अनुशासित र एकात्मक तरिकाले चल्न प्रयत्‍नशील हुन्छन्। यसको फलस्वरूप परमेश्‍वरका दुतहरू तिनीहरूलाई सहयोग गर्न हरदम प्रयत्‍नशील हुन्छन्।"-एलेन जि ह्वाईट, टेस्टिमोनिज टु मिनिस्टरस्, पृ. २८।
चिन्तनमनन:
1. सङ्गठित ढँगले चलेको धर्मको बारेमा चर्चापरिचर्चा गर्नुहोस्। कतिपय मानिसहरू त्यसको विरोधमा किन छन्? यद्यपि, त्यसको अपरिहार्यता किन छ? फेरि त्यसै बखत त्यसबाट सम्भावित समस्याहरू के के आउनसक्छन्?  जस्तोसुकै समस्याहरू देखापरेतापनि व्यवस्थित चर्चको दायरमा रहेर राम्रोसँग काम गर्न कसरी सिक्ने?
2. यस अध्यायमा उल्लेखित पाँचौँ बुँदाको प्रश्‍नमा विचारविमर्स गर्नुहोस्। के पवित्र र साधारण अर्थात् शुद्ध वा साधा छन्, त्यसको शूची बनाउनुहोस्। हामीले तिनीहरूको भिन्नता कसरी छुट्ट्याउने? हाम्रो संस्कार र संस्कृतिले त्यस भिन्नतालाई कसरी प्रभाव पार्न सक्दछन्? के हामीले पाएको शिक्षादिक्षाले के शुद्ध वा साधारण चिजलाई फरक देखाउँछ र? उदाहरणमा, विकासबादी डार्विनको शिद्धान्तले हामी शुक्ष्म जीवबाट मानिस भएर विकसित भएका हौँ भनेर सिकाउँछ। के त्यस सिद्धान्तलाई हाम्रो विश्‍वाससँग मिसाउँदा अपवित्र गठवन्धन भनेर देखाउँछ कि देखाउँदैन? अरू त्यस्तै के के उदाहरणहरू तपाईँले सोच्न सक्नुहुन्छ?
3. चौथो बुँदामा हामीले सट्टामा वा विकल्पमा भन्ने विषयको बारेमा छलफल गरेका थियौँ। सारा मुक्तिको योजनामा यो अवधारणालाई किन केन्द्रविन्दु बनाइएको छ? येशू हाम्रो सट्टामा मर्नुभयो र हाम्रो सट्टामा उहाँले स्वर्गमा कार्यरत हुनुहुन्छ भन्ने तर्क किन अत्यन्त महत्वपूर्ण छन्?
साराम्श: परमेश्‍वर व्यवस्थित ढँगमा चल्ने परमेश्‍वर हुनुहुन्छ। उहाँ लटरपटर, विनासुझबुझसँग वा विनायोजनामा चल्नुहुन्न। जब इस्रायली कुलहरू उजाडस्थानमा बसोबास भए तब परमेश्‍वरले पवित्र मन्दिरको वरिपरि व्यवस्थित ढँगमा रहन आदेश दिनुभयो। प्रथमत: इस्रायली सेनाको सङ्गठन गर्नुभयो। त्यसपछि ती शिविरमा रहेका हरेक कुलहरूलाई रोजेर कसरी व्यवस्थित ढँगले कदम मिलाएर अघि बढ्नु पर्छ भनेर उहाँले सिकाउनुभयो। पवित्र मन्दिरलाई सुरक्षा दिन त्यसको वरिपरि लेवीहरूलाई रहन खटाइयो । अनि त्यस पवित्र मन्दिरमा कसरी सेवाकार्य गर्नुपर्दछ, त्यसलाई खडा गर्नुपर्दछ र एक ठाँउबाट अन्त कसरी सार्नुपर्दछ भनेर तिनीहरूलाई विस्तृत विवरण परमेश्‍वरले दिनुभयो। जब इस्रायलीहरू अघि बढिरहेका थिए, तिनीहरूको बिचमा पवित्र परमेश्‍वर हुनुहुन्थ्यो।
असोज १७-२३ (अक्टोबर ३-९)ऽ २००९
अध्याय २


आफ्ना भक्तजनहरूलाई तयार पार्नु
यस अध्यायको निम्ति पढ्नुहोस्: गन्ती ५,६, इजकियल ३३:१५, लुका १९:८,९, प्रेरित १७:२८, १ कोरन्थी ६:१९,२०।
स्मरण गर्नु पर्ने पद: ×प्रिय मित्र, तपाईँको आत्माको उन्नती भए झैँ, तपाईँको जीवनको समृद्धि र सुस्वास्थ्यको उच्च कामना गर्दछु।" ३ यूहन्ना २।

तपाईँले आफ्नो जीवनमा शरणार्थी भएर जीउनु भनेको के हो भनेर अनुभव गर्नुभएको छैन भने, इस्रायलीहरूको गाथालाई पुरा रुपमा बुझ्न त्यत्ति सहज हुँदैन। आज द्वन्धका कारणहरूले गर्दा लाखौँ मानिसहरू शरणार्थी भएर अर्कै देशहरूमा शरण लिइ रहेकाछन्। कतिपय मानिसहरू आफ्नै देशबाट निकाला गरिएका हुन्छन्। इस्रायलीका सन्तानलाई मिश्र देशबाट निकाला गरिएको थिएन, तर तिनीहरू त्यो देश छोड्न चाहन्थे। यद्यपि, आफू जन्मेका, हुर्केका, बसेका देशबाट निक्लिएर प्रतिकुल मरुभुमीमा भ्रमण गरिरहनु सहज परिस्थिति थिएन।

इस्रायलीहरूलाई इजिप्ट अर्थात् मिश्र देश छोड्नु पर्दा कतिलाई त डर पनि लागेको होला र कतिले त गार्‍हो भएको पनि महशुस गरेको हुनुपर्दछ। त्यो परिस्थितिमा उनीहरूको सहयोगको निम्ति परमेश्‍वरले मोसाद्वारा केहि नियमहरू मरुभुमीको यात्राभरि किन दिनुभयो होला भनेर बुझ्न त्यत्ति कठिन छैन। जब ती इस्रायलीहरू कनान देशमा पुगे कतिपय बिधिहरूको औचित्य समाप्त भएको थियो। उदाहरणमा मन्ना सम्वन्धी बिधिको अन्त्य भएको थियो। तर, मुर्तिपुजा नै मुर्तिपुजा र पापले भरेको संसारमा  कतिपय नियम तथा विधिहरूलाई पालन गर्दा मानिसहरूको जीवनमा ठूलो आशिष आउँथ्यो।

यस अध्यायमा परमेश्‍वरले ती इस्रायलीहरूलाई दिनुभएका केहि विधिहरूलाई हेर्नेछौँ। बिमार र सरुवा रोगहरूको व्यवस्थापन, वैवाहिक जीवनमा आएका विश्‍वासघातलाई कसरी सुल्झाउने, र रहँदाबस्दा आइपर्ने व्यक्तिगत झगडालाई कसरी नियन्त्रण गर्ने जस्ता केहि नितिनिर्देशनहरूलाई यस अध्यायमा छलफल गर्नेछौँ।
१. रोगको नियन्त्रण (गन्ती ५:१-५)

सिनै पहाडको वरिपरि रहेका मरुभुमीमा इस्रायलीहरूसँग तपाईँ रहनुभएको चित्रण अर्थात् कल्पना गर्नुहोस्। हजारौँ, हजारौँ यी मानिसहरू आफ्ना गाईवस्तुहरूसाथ यात्रा गरिरहेका थिए। शहर वस्तीहरू सयौँ माइल टाडा थिए। यस्तो परिस्थितिमा तिनीहरूलाई कस्तो स्वास्थ्य सेवा दिने? तिनीहरूलाई स्वास्थ्य उपचारको निम्ति कुनै औषधी थिएन। त्यसबेलाका मानिसहरूमा गरिने उपाचारको बारेमा बिचार गर्दा आरोग्य रहनुको विकल्प थिएन। यसलाई मध्य नजरमा राख्दा रोगहरूबाट पन्छिएर बस्नु नै उत्तम उपाय थियो। यदि रोगप्रति सजग अपनाएन भने विशेष गरि सरुवारोगहरू शिविरमा सजिलैसँग फैलिन सक्दथ्यो।

परमेश्‍वरले मोसालाई तिन थरीका मानिसहरूलाई शिविरबाट टाडा राख्‍नु भनेर निर्देशन दिनुभएको थियो। ती तिन थरीका मानिसहरू को हुन्? हेर्नुहोस्: गन्ती ५:१-४।

प्राय जसो छालाको रोग भएका मानिसहरूलाई कोढ रोग  लागेको भनेर श‍ङ्‍का गरिन्थ्यो। खास कोढ रोग लागेका मानिसहरू (अर्थात् बर्तमान हान्सनको रोग भनेर कहलाइन्छ) यस समूहमा परेका थिए। कसैलाई कुनै सर्ने छालाको रोग लागेको थियो भने त्यो पाल टाँगेर बसेका जनसमूहमा सजिलैसँग तुरन्त फैलिन सक्थ्यो। फेरि चोकपटक लागेर रगत बग्दा त्यसमा किटाणुहरू पसेर सरुवा रोग लाग्नु अर्थात् मरुभुमीमा अज्ञात कारणले कोहि मानिस मर्दा त्यस मुर्दालाई नाङ्‍गो हातले समाल्दा त्यसको रोग सारा शिविर भरी फैलिन सक्ने सम्भावना थियो। यस्तो परिस्थितिमा चाहे स्त्री होस् वा पुरुष होस् तिनीहरूलाई शिविरबाट टाडा राख्‍नु स्वभाविक थियो। जब तिनीहरूको स्वास्थ्य राम्रो भयो भने फेरि तिनीहरू आफ्ना शिविरमा फर्कन सक्दथ्यो (स‍क्रामक रोग लागेकाहरूलाई अलग राख्‍नु अहिले पनि प्रचलित छ)। परमेश्‍वरले ती रोग लागेका मानिसहरूलाई हेयको दृष्टिले हेर्नुभएको थिएन। तर राष्ट्रको सुस्वास्थ्यको निम्ति संक्रामक रोगका शंका लागेका मानिसहरूलाई शिविर भन्दा पर राख्‍न परमेश्‍वरले निर्दशन दिनुभएको थियो।

यस्ता रोग लागेका मानिसहरूलाई केहि समयसम्म शिविर भन्दा बाहिर राख्‍नुको धार्मिक अर्थ के हो भनेर गन्ती ५:३मा उल्लेख गरिएको छ। हाम्रै जीवनमा यसबाट हामी के आध्यात्मिक सन्देश सिक्न सक्दछौँ?

यी सबै क्रियाकलापलाई धार्मिक दृष्टिकोणले सोच्नुहोस् त? पापको पकडमा हामी रह्‍यौँ भने त्यसले हामीलाई कुन गतिमा पुर्‍याउँछ थाहा पाउँदा त्यसबाट अलग हुनु अनिवार्य ठान्नु पर्दछ। सबै विश्‍वासीहरूलाई थाहा भएकै कुरा हो, पापले परमेश्‍वरसँगको सङ्‍गतीमा उनीहरूलाई अलग राख्‍दछ। पापको दाग लागेका मानिसहरू आत्मिक रूपमा परमेश्‍वरबाट अलग भएको कसले अनुभव गरेन होला र?

अहिले हामी पनि परमेश्‍वरको शिविरमा छौँ। तर के यस्ता कुराहरूलाई हेरीरहेका छौँ (विशेष गरि टेलिभिजन, कम्प्युटर आदिमा), कस्ता पुस्तकहरू पढि रहेकाछौँ, कस्ता कामहरूमा संलग्न भइरहेकाछौँ, अर्थात् कुन सोचबिचारमा परिरहनुभएको छ जसले गर्दा हामी आत्मिक रूपमा चर्चको शिविरबाट अलग पारिएका छौँ? अझ महत्वपूर्ण कुरा त १ यूहन्ना १:८,९ त्यस समस्याको समाधान कसरी उल्लेख गरेको छ? 
२. समाजमा आउने खटपटलाई नियन्त्रण (गन्ती ५:६)

गाईबस्तु तथा भेँडाबाख्राहरूसाथ हजारौँ हजारौँ मानिसहरू समूह समूह मिलाएर यात्रा गर्नुपर्दा कस्ता कस्ता खालका समस्याहरू आउन सक्छन् भनेर अनुमान गर्न त्यत्ति सजिलो छैन। फेरि तिनीहरूले शिविर खडा गरेर बस्नु पर्दा एकदम खचाखच हुन्थ्यो। सबै जनसमूहको भलाइको निम्ति रोग लागेका मानिसहरूलाई शिविरबाट अलग राखिन्थ्यो। तर त्यस शारीरिक समस्या बाहेक त्यस्तो भिँडहरूको बिचमा अर्को गम्भिर समस्यालाई पनि ध्यान दिन जरुरी थियो। मानिसरहरूलाई एक आपसमा माया गर्नु भनेर सिकाइएको थियो (लैव्य १९:१८)। यस अर्तीलाई सिकाउन सजिलो त छ तर व्यवहारमा उतार्न सजिलो थिएन। एकदम शान्तको समयमा पनि कुनै न कुनै बेला झगडा उठ्नु अस्वाभाविक कुरा होइन।

इस्रायली शिविरमा रहेका परमेश्‍वरका जन भनेर दावी गर्नेहरूमा कसैसँग झगडा भयो भने कोसँग पाप गरेको भनेर ठहराइएको छ? हेर्नुहोस्, गन्ती ५:६, भजन ५१:३,४। यो अवधारणालाई हामीले कसरी बुझ्ने?

परमेश्‍वरको जनको बिरुद्धमा अपराध गर्नु परमेश्‍वर आफैको बिरुद्धमा पाप जस्तै हो। यो बुझ्न त्यत्ति कठिन छैन। हामी सबै परमेश्‍वरमा रहेकाछौँ। हामी सबै उहाँका सम्पत्ति हौँ। उहाँले हामीलाई सृष्टि गर्नु भएकोले र हामीलाई रगतको मुल्य चुकाएर मुक्ति दिनुभएकोले उहाँको मातहतमा रहन उहाँले अपेक्षा गर्नुहुन्छ (१ कोरन्थी ६:१९,२०, प्रेरित १७:२८)। यदि कसैले आएर तपाईँको घर जग्गामा हस्तक्षेप गरेर हानी पुर्‍यायो भने त्यस अचल सम्पत्तिको बिरुद्धमा मात्र होइन तपाईँकै खिलाफमा अपराध गरेको ठहरिन्छ। अरूले मात्र होइन हामी आफैले त्यहि नराम्रो गर्‍यौँ भने उसको खिलाफमा अपराध वा पाप गरेको ठहर्नु पर्दछ।  यसको अर्थ हामीले त्यस गरिमामय परमेश्‍वरको खिलाफमा अपराध गरेका हुन्छौँ जसले त्यस व्यक्तिलाई सृष्टि गर्नुभयो र क्रुसमा आफ्नो रगतले किन्नुभयो। (महात्मा गान्धीले एक पटक भनेका थिए, ×मानिसको से‌वा गर्नु परमेश्‍वरको सेवा गर्नु हो", साथै मदर टेरिसाले भनेकी थिइ, ×बालकहरूको अनुहारमा म परमेश्‍वरको अनुहार देख्‍दछु")। परमेश्‍वरका सृष्टि तथा उहाँका भक्तजनहरूको खिलाफमा पाप गर्‍यौँ भने परमेश्‍वर आफैको खिलाफमा पाप गरेको भन्ने बाइबलको शिक्षादीक्षालाई हामीले अचम्म मान्नु पर्दैन।

कसैप्रति अपराध गर्ने मानिसले के गर्नुपर्छ भनेर गन्ती ५:६-८ मा औँल्याइएको छ? साथै इजकियल ३३:१५ र लुका १९:८,९ पनि पढ्नुहोस्।

कसैको खिलाफमा गल्ती गर्‍यौँ भने त्यसकै अगाडी सच्याउनु पर्छ भन्ने आदर्श सिद्धान्त अहिले पनि असलै मान्नु पर्दछ। परमेश्‍वरको खिलाफमा गलत गर्‍यौँ भने त्यसलाई कसरी सच्याउने त? यसको अर्थ हामीले उहाँको विरुद्धमा पाप गरेको ठहरिन्छ। यथार्थमा परमेश्‍वरको विरुद्धमा गरेको पापलाई हामीले सच्याउन सक्दैनौँ। परमेश्‍वरसँग सिद्ध भएर बस्नु हाम्रो औकात छैन। त्यसैकारण येशू आउनुभयो। परमेश्‍वरसँग सही भएर बस्न अवसर दिन येशू आउनुभएको थियो। कुनै अथक त्याग, तपस्या, दान वा प्रयासले परमेश्‍वरसँग हामी धर्मी ठहरिन सक्दैनौँ। तर येशूले हाम्रो निम्ति सम्पन्न गर्नुभएको कामबाट मात्रै हामी परमेश्‍वरसँग मिलेर सच्चिदानन्दको अनुभव गर्न सक्दछौँ (कलस्सी १:२०)।

तपाईँ र परमेश्‍वरको बिचमा सहि सम्वन्ध राख्‍न येशूले के गर्नुभयो, यसबारे साधना गर्नुहोस्। तपाईँले कसैप्रति झगडा, रिस इबी राख्‍नुभएको वा झगडा गर्नुभएको छ भने त्यसलाई सच्याउन तपाईँलाई के को आवश्यकता पर्दछ?
३. दाम्पत्य जीवनमा निष्टावान भएर बस्नु (गन्ती ५:११-३१)
सृष्टिकर्ता परमेश्‍वरले अदनको बँगैचामा पुरुष र स्त्री सृष्टि गरेर मानव समाजको निम्ति प्रथम विवाहको चलनलाई स्थापना गर्नुभएको थियो (उत्पत्ति १,२६-२८, २:२१-२४)। अदनको बँगैचामा रहेका सारा जीवहरूको निम्ति यो खुशियालीको समय थियो। आदम र हवालाई विवाहको सुत्रमा बाँधेर त्यस अवसरलाई परमेश्‍वर आफैले आशिष दिएर खुशियाली मनाउनु भएको थियो। प्रशिद्ध दस आज्ञाहरूका दुई आज्ञाहरू, सातौँ र दशौँले पुरुष र स्त्रीको पवित्र गठबन्धनलाई संरक्षण गरिएको पाउछौँ। परमेश्‍वरको शासन प्रणालीमा व्यभिचारी दुवैले मृत्युदण्डको सजायँ भोग्नुपर्दथ्यो (लैबी २०:१०)।

बर्तमान परिप्रेक्ष्यमा गन्ती ५:११-३१लाई कसरी बुझ्ने?
बैवाहिक जीवनमा एक आपसमा विश्‍वासघात गर्नु अत्यन्त गम्भिरको विषय हो भनेर परमेश्‍वरले ठोकुवा गर्न चाहनुभएको थियो, किनभने श्रीमान र श्रीमती बिचको अनास्थाले नै परिवार तथा समाजको सुखमा ठूलो धक्का ल्याउँदछ। त्यसकारण दाम्पत्य जीवनमा विश्‍वासघात गरेको छ वा छैन भनेर प्रमाणित गर्न परमेश्‍वरले स्त्रीको निम्ति जाँच गर्ने प्रविधिको स्थापना गर्नुभएको थियो।

यस परीक्षामा परमेश्‍वरको विशेष क्रियाकलाप समावेश गरिएको थियो। त्यस परीक्षामा शङ्‍का गरिएको स्त्रीले पवित्र पानी पिउनु पर्दथ्यो। पुजारीले अलिकती धुलो भुँईबाट लिएर त्यस पानीमा मिसाउँथ्यो। जुन जमिनबाट त्यो धुलो लिन्थ्यो, त्यो पवित्र जमिन थियो। पवित्र पानी र धुलोले त्यस पानी तितो भएको थिएन। केवल त्यस पिउने कुरा पवित्र थियो भनेर देखाएको थियो। परमेश्‍वरलाई विश्‍वासघात गर्दा पाउने श्रापहरू एउटा पुस्तकमा पुजारीले लेख्दथ्यो। अनि ती श्रापहरू उसले पानीमा खुर्केर हाल्दथ्यो। न्याय र श्राप मिसिएको पानीलाई पुजारीले स्त्रीलाई पिउन दिँन्थ्यो। यदि त्यो पानी तितो भयो भने, त्यसको मतलब त्यो स्त्रीले आफ्नो श्रीमानलाई विश्‍वासघात गरेकी रहेछ भनेर ठहर्थ्यो। ×त्यस स्त्री शुद्ध छिन वा वा शुद्ध छैन (अर्थात् अपराधी छिन वा छैन) भनेर सावित गर्ने जिम्मा तिनै स्त्रीको हातमा थियो। यदि त्यस पवित्र पानीले अशुद्धको सामना गर्‍यो भने त्यहाँ त्यस स्त्री दोषी ठहर्थी र त्यसको सजायँ भोग्नु पर्दथ्यो। तर त्यस पानीमा त्यस स्त्रीले निरपराधको सामना गरिन भने त्यहाँ शान्ति र मिलाप हुन्थ्यो।" रेमन्ड ब्राउनद्वारा लिखित, द मेसेज अभ नम्बरस् (लिकस्टर, इङ्‍गलान्ड: इन्टर-भरसिटी प्रेस २००२), पृ. ४६बाट रुपान्तरित।

झट्ट हेर्दा यो प्रक्रिया हाम्रो निम्ति अनौठो देखिन्छ। तर त्यसमा कुनै जादु वा तन्त्रमन्त्र थिएन। यो परीक्षा दासत्वबाट छुट्कारा पाएकाहरूले बुझ्ने खालको थियो। पानी होइन तर परमेश्‍वरले नै त्यस स्त्रीको हृदय पढ्नुहुन्थ्यो। अनि त्यसैको आधारमा उनले सजायँ वा सफाई पाउँथी।

यस प्रक्रियाले त्यस स्त्रीलाई कसरी रक्षा गर्दछ? यदि ती आइमाई केवल श्रीमानको अन्यायपूर्ण डाह र रिस ईबीको शिकार भएकी थिइन् भने ती आइमाईलाई त्यस परीक्षा कसरी सुरक्षा कवच सावित हुनसक्छ?

हाम्रो निम्ति यो अनौठो प्रक्रिया हो। तर, परमेश्‍वरको अगाडि बिवाहको सपथ कत्तिको महत्वपूर्ण रहेछ भनेर यसले स्पष्ट पार्दछ। स्त्री र पुरुषको बिचमा विश्‍वासघातले दु:ख, कष्ट, परिवारमा सन्त्रास र क्षति पुर्‍याउँछ भन्ने तथ्य केवल परमेश्‍वरलाई मात्र थाहा छ। यो दुखको कुरा हो, आजका विभिन्न समाजहरूमा वैवाहिक जीवनलाई हल्का रूपमा लिएर त्यसको पवित्रतालाई खिल्ली उडाएको हामी पाइरहेकाछौँ। यसको शिकार बालबालिकाहरू भइरहेका छन्। 

तपाईँको हृदय पवित्र राख्‍न तपाईँले के गर्नुपर्दछ अर्थात कस्तो छनौटप्रति सजग हुनुपर्दछ जसले गर्दा तपाईँ शुद्ध मनभएर बाँच्न सक्नुहुन्छ?
४. साधारण मानिसहरू तर पवित्र बनाइएर असाधारण बनेकाका (गन्ती ६:१-२१) 

इस्रायली जनसमूहलाई ×पुजारीहरूको राज्य, र पवित्र राष्ट्र" (प्रस्थान १९:६) बनाउने परमेश्‍वरको योजना थियो। त्यहि लक्ष्यलाई मध्य नजर राखेर उहाँले ती इस्रायलीहरूलाई सुसङ्‍गठन गर्न चाहनुहुन्थ्यो। संसारका सबै मानिसहरू जो टाडा वा नजिक छन्, तिनीहरूले जीवित परमेश्‍वर र सृष्टिकर्ताको आत्मज्ञान ती इस्रायलीहरूले दिन सकून् र तिनीहरूको जीवनले देखाउन सकून् भन्ने उहाँको इच्छा थियो। यहि योजना मुताविक परमेश्‍वरले सिनैको मरुभुमीमा पवित्र बासस्थानमा सेवाकार्य गर्नको निम्ति लेवीहरू र पुजारीहरूलाई चुन्नु भएको थियो।

निश्‍चित समयको निम्ति साधारण पुरुष र महिलाले आफ्नो समय परमेश्‍वरको निम्ति समर्पण गर्न शपथ खान सक्थ्ये। परमेश्‍वरमा गरिने यो शपथ वा प्रतिज्ञा गन्ती ६:१-२१मा कस्तो थियो? हाम्रो आत्मज्ञानको उत्थान र परमेश्‍वरमा बफादारी झल्काउन त्यस प्रणबाट हामीले के आत्मिक पाठ सिक्न सक्छौँ? बर्तमान सन्दर्भमा के ती शपथ असान्धर्भिक छन् त?

नाजरी भन्ने स्त्री वा पुरुष, केहि निश्‍चित समयको निम्ति परमेश्‍वरमा पूरा समर्पित बिताउँथ्यो। त्यस्तो व्यक्तिलाई पवित्र तुल्याइएको वा शुद्धको निम्ति छुट्याएको भनिन्थ्यो। आमाबाबुले जीवनभरी नाजरीको जीवन बिताउन आफ्ना बालकलाई समर्पण गर्न सक्दथे। यसको ज्वलन्त उदाहरण सामसन र यूहन्ना हुन्। इस्रायलीहरूलाई फिलिस्तिहरूबाट स्वतन्त्र गराउन नेतृत्व गरुन भनेर उसको आमाले स्वर्गदूतको सहायताले उसलाई समर्पण गरिएको थियो (न्यायकर्ता १३:२-५,१६:१७)। आफ्नो छोरा यूहन्नालाई मसिहको आगमनलाई तयार पार्न नाजरीलाई समर्पति जीवन बिताउन् भनेर स्वर्गदुत गाब्रियलले जकरियालाई अर्‍हाउनुभएको थियो (लुका १:१५)। त्यसरी नै हानाले आफ्नो छोरो सामुयललाई जीवनभरी नाजरी हुन परमेश्‍वरमा समर्पण गरेकी थिइ (१ सामुयल १:१०,११)।

यस्तो जीवनमा मद्यपानबाट अलग रहनु पर्दछ भनेर दिएको निर्देशन पनि हाम्रो चासोको विषय हो। कसैसँग अँगुरको बँगैचा छ भन्दा त्यो मानिस आफ्नो जमिनमा स्थायी बसोबास गरिसकेको र घर गृहस्थी बसालिसकेको भनेर पनि जनाउँथ्यो। जब नाजरीले अँगुरको बँगैचाबाट निकालेको मद्य पदार्थ नपिउँदा उसले स्वर्गको घरलाई लक्षित गरेर हिँडेको भनेर देखाइन्थ्यो। आफ्नै अँगुरको बँगैचा हुनु भनेको यस संसारमा त्यागी होइन बरु घर गृहस्थ जोडेर संसारको मायामोहमा फसेको जनाउँथ्यो। तर परमेश्‍वरमा समर्पित नाजरीको जीवनले यो देखाउँथ्यो, ×ती मानिसहरू सर्वोत्तम देशको चाहना गर्थ्ये। तिनीहरूको चाहना स्वर्ग थियो। त्यसकारण जब तिनीहरूले परमेश्‍वरलाई उनीहरूका परमेश्‍वर भनेर श्रद्धा भक्ति राख्थे तब उहाँ उनीहरूदेखि उहाँ खुशी हुनुहुन्थ्यो। यथार्थतामा भन्ने हो भने, परमेश्‍वरले त्यस्तो मानिसहरूको निम्ति स्वर्गमा शहर तयार पारी सक्नुभएको थियो।" (हिब्रू ११:१६)।

हामी सेभेन्थ-डे एडभेन्टिस्ट भनेर दावी गर्दछौँ। जुनसुकै राष्ट्रमा हामी रहेतापनि, नासिने यस संसार भन्दा सर्वोत्तम देशतिर लम्किरहेका छौँ भनेर देखाउन कस्तो खालको जीवन शैली अपनाइरहेकाछौँ? यस संसारको मायामोह वा आफ्नै बँगैचामा सदा अलमलिएर नबसुन् र परमेश्‍वरले स्थापना गर्नुभएको सर्वोत्तम देशको चाहनामा मन्द नआउन् भन्ने आत्मज्ञानलाई कसरी फलाएर राख्‍ने? साँसारिक चक्रव्युहमै अलमलिएर परमेश्‍वरलाई बिर्सने बानीबाट हामी कसरी सुरक्षित हुने?
५. आशिषको प्रार्थना (गन्ती ६:२४-२६   

गन्ती ६:२४-२६मा उल्लेखित आशिषहरूलाई ध्यानपूर्वक पढ्नुहोस्, र त्यसपछि
तलका प्रश्‍नहरूको जवाफ दिनुहोस्:
· यसमा वर्णन गरिएका आशिषले परमेश्‍वर को हुनुहुन्छ भनेर कसरी देखाइन्छ? मत्ती २८:१९पनि पढ्नुहोस्।
· इस्रायलीहरू परमेश्‍वर मै पुरा भर परेका थिए भनेर यस प्रार्थनाले कसरी देखाउँछ? यूहन्ना १५:५ पनि पढ्नुहोस्।
· यस किसिमको प्रार्थना पुजारी आफैले मानिसहरूका निम्ति गर्नुपर्थ्यो भन्ने कस्तो महत्वपूर्ण धारणा हो? पढ्नुहोस् हिब्रू ७:२५।
यहाँ हाम्रो निम्ति धेरै चासोको विषयहरू दिएका छन्। गन्ती ६:२४-२६का हरेक हरफहरू आफ्ना जनहरूसँग प्रकट गरिएका आफ्नो प्रतिज्ञाको व्यक्तिगत नाउँबाट सुरु गरिएको छ। उहाँको त्यो नाउँ यहोवे अर्थात् प्रभु हुन्। समुहमा प्रार्थना गर्दा हरेक मानिसले अर्कोसँग व्यक्तिगत रूपमा कुरा गर्नु पर्थ्यो। आशिष कस्तो अर्थपूर्ण भएको थियो भनेर एक आपसले जान्न सक्थ्यो। इस्रायलीहरू जत्तिसुकै ठूलो समूह भएपनि हरेकले परमेश्‍वरसँग व्यक्तिगत सम्वन्ध राख्‍न सक्थ्यो।

त्यस समय इस्रायलीहरूमा हामीमा भएको जस्तै लिखित धर्मशास्त्र बाइबल थिएन। तर मानिसहरूले प्रत्यक्ष्य रूपमै परमेश्‍वरका आशिषहरू देख्‍न सक्थे र व्यक्तिगत रूपमा उहाँको उपस्थितितको अनुभव गर्न सक्थे। ती मानिसहरूलाई दासत्वबाट स्वतन्त्र बनाइएको थियो, तिनीहरूलाई लाल समुद्र तार्न अलौकिक ढँगले परमेश्‍वरले हस्तक्षेप गर्नुभएको थियो। तिनीहरूलाई अचम्म तरिकाले खाना र पानी जुटाइएको थियो। पवित्र बासस्थानमाथि बादलको रूपमा परमेश्‍वरको सुरक्षा गर्ने शक्ति सबैले देख्‍न सक्थे। परमेश्‍वरको त्यस पवित्र मन्दिरमा दिन रात होम बलि, धुप र दिप बलिरहेका मानिसले देख्‍न सक्थे।

पुरानो करारमा धर्म भनेको आफ्नो कर्म वा कामबाट प्राप्त हुने होइन बरू परमेश्‍वरको अनुग्रहबाट हुने हो भनेर स्पष्ट प्रमाण यहाँ देखाइएकोछ (गलाती ३:७-१४, हिब्रू ४:१,२)। गन्ती ६:२६मा उल्लेखित, ×परमप्रभुले आफ्नो मुख तिमीहरूमाथि चम्काउन् र तिमीहरूलाई रक्षा गरून।" वाक्यले हरेक विश्वासीलाई हर्ष र शान्तिको अनुभूति प्राप्त हुन्थ्यो। मत्ती ११:२८-३० पढ्नुहोस्। परमेश्‍वरको रूप भयपूर्ण छैन बरू करुणामय, हँसिलो र हितकारी छ भनेर पुरानो तथा नयाँ करारमा चित्रण गरेको पाउँछौँ।

माथि उल्लेखित शूचीका आशिषहरू के तपाईँको जीवनमा तपाईँले अनुभव गर्नुभएको छ? तपाईँ परमेश्‍वरका सन्तान भएको दावी गर्दा गर्दै पनि तपाईँको जीवन शैली तथा आचरण कस्तो भइरहेको छ जसले गर्दा ती आशिषहरू तपाईँलाई पाउन कठिन भइरहेको महशूस गरिरहनुभएको छ? दर्दपूर्ण भएपनि कस्तो परिवर्तन तपाईँको जीवनमा आउनुपर्ने ठानिरहनुभएको छ?
उपसंहार:
थप जानकारी: ×बिहान उठ्ने बित्तिक्कै तपाईँले परमेश्‍वरलाई सुम्पेर आफूलाई पवित्र बनाउनुहोस्। दिनभरी गर्ने काम यसैबाट शुभारम्भ गर्नुहोस्। तपाईँको प्रार्थना यो होस्, —मलाई लिनुहोस् प्रभु, म तपाईँको हुँ। तपाईँमा नै अर्पण गर्दछु। आज दिनभरीको सबै योजना तपाईँकै पाउमा अर्पण गर्दछु। तपाईँको सेवाको निम्ति मलाई परिचालन गर्नुहोस्। मसँगै रहनुहोस् र मेरो सम्पूर्ण कामहरू तपाईँमै सम्पन्न होस्।‘ यो प्रार्थना हप्ताको एक फेरा चर्चमा गएर गर्ने होइन बरू दैनिक नियमित तरिकाले गर्ने हो। तपाईँको सबै योजना तथा खाकाहरू उहाँमा समर्पण गर्नुहोस्। ती योजनाहरू अनुसार चल्न वा नचल्न उहाँकै अगुवाईमा छोड्नुहोस्। यसरी तपाईँले दिन दिनै तपाईँको जीवन परमेश्‍वरको हातमा सुम्पनु हुन्छ।  अनि तपाईँको जीवन एक पछि अर्को गरेर येशूको जीवन शैलीसँग ढल्दै गइरहेको हुन्छ।"-एलेन जि ह्वाईट, स्टेपस् टु क्राइस्ट, पृ. ७०बाट रुपान्तरित (नेपाली भाषामा उज्यालो बाटो)।

×विभिन्न घट्ना वा दुर्घट्नाहरूले गर्दा मित्रहरू एक आपसमा छुट्न सक्दछन्। तिनीहरू र हाम्रो बिचमा अथाह समुद्रका अस्थिर पानीहरूका छालहरू आउन सक्दछन्। तर जुनसुकै घट्ना वा दुर्घट्ना होस्, जतिसुकै दुरी होस्, हाम्रो मुक्तिदाताबाट हामीलाई छुटाउन सक्दैनन्। हामीहरू जहाँ भएपनि, हामीलाई थाम्न, हाम्रो शिर उठाउन र हामीलाई हौशला प्रदान गर्न उहाँ हाम्रो दाहिने हात हुनुहुन्छ। आफूले उद्धार गर्नु भएकाहरूका निम्ति येशूको प्रेम आफ्ना बालकलाई दिने मातृ स्नेह भन्दापनि अपार छ। उहाँको प्रेममा आश्रित हुनु हाम्रो शौभाग्य तथा सम्मानको विषय हो। —उहाँमा म पूर्ण भरोसा राख्‍दछु; किनभने उहाँले मेरो निम्ति जीवन दिनुभयो।‘ भन्ने अठोट व्यक्त गर्नु अधिकार होइन बरू अवसर हो।"-एलेन जि ह्वाईट, द मिनिस्त्री अभ हिलिङ्ग, पृ. ७२बाट रुपान्तरित।
चिन्तनमनन:
1. संसारकै मायामोहमा अड्किएर स्वर्गिय घरलाई बिर्सनु कत्तिको खतरापूर्ण छ भन्ने हामी सबैलाई थाहा भएको कुरो हो। फेरि त्यसै बखत स्वर्ग, स्वर्ग भनेर जप्दै गर्ने दौरानमा अर्थात् स्वर्गमा जाँदैछु भनेर चाहनामा लाग्दै गर्दा यस पृथ्विमा हाम्रो जिम्मेवारीबाट पन्छिएर बस्नु, के सम्भव छ त? यदि छ भने कसरी? यी महत्वपूर्ण विषयलाई हामीले कसरी सन्तुलन राख्‍ने‌? स्वर्ग जाने तरखरमा लागिरहनेहरूले आफ्नो पारिवारिक, व्यक्तिगत तथा नागरिक जिम्मेवारीलाई वेवास्ता वा उपेक्षा गर्नेहरू कोहि भेट्नुभएको छ? धर्मको नाउँमा मानव कर्तव्यलाई अवहेलना गर्नेहरूको उदाहरण केहि छ?
2. वैवाहिक सम्वन्धमा समाजले अनेकौँ तनावहरू थुपारेका हुन्छन्। त्यसका के उदाहरणहरू छन्? त्यस समाजमा दाम्पत्य जीवनको पवित्रतालाई सुरक्षित राख्‍न र त्यसको चुनौतिलाई सामना गर्न तपाईँको चर्चले कस्तो भूमिका खेल्न सक्नुहुन्छ?
3. तपाईँले कहिलै गल्ति गर्नुभएको छ वा कसैलाई चोट पुर्‍याउनुभएको छ, र कसरी त्यसलाई सुल्झाउनुभयो? यसबारे विश्‍वासीहरू बिच छलफल गर्नुहोस्। ती अनुभवहरूबाट तपाईँले के पाठ सिक्नुभयो? क्षमाको निम्ति अयोग्य भएका गलतहरूलाई तपाईँले कसरी कार्वाहि गर्नुहुन्छ? 
असोज २४-३० (अक्टोबर १०-१६)२००९
अध्याय ३




आराधना र परमेश्‍वरमा समर्पित जीवन
यस अध्यायको निम्ति पढ्नुहोस्: प्रस्थान २५:२२, गन्ती ७, ८, जकरिया ४:१-६, जकरिया ११:१४, प्रकाश ४:२, प्रकाश ५, प्रकाश ११:४।
स्मरण गर्नुपर्ने पद: ×हरेक मानिसले आफ्नो मनमा शङ्कल्प गरे अनुसार देओस्, चित्त दुखाउँदै वा करमा परेर होइन, किनभने खुशीसाथ दिनेलाई परमेश्‍वरले प्रेम गर्नुहुन्छ।" (२ कोरन्थी ९:७जीएफए बाइबल सोसाइटी संस्करण)।  

धेरै समयहरू र संस्कृति तथा संस्कारहरूको अन्तरले गर्दा इस्रायलीहरू हाम्रो आधुनिक संसारबाट अलग छन्। यथार्थमा भन्ने हो भने, तिनीहरूको संसारलाई न त हामीले बुझ्न सक्छौँ न त तिनीहरूले हाम्रो। 

तर परमेश्‍वरले हामी सबैलाई एकताको सुत्रमा बाँध्नुहुन्छ। उहाँ परमप्रभु हुनुहुन्छ। उहाँले नै इस्रायल र हामीलाई सृष्टि तथा उद्धार गर्नुभयो। हाम्रो जुनसुकै संस्कृति संस्कार भएतापनि, जुनसुकै भाषा हामीले बोलेतापनि, हाम्रो भौगोलिक क्षेत्र जहाँ भएतापनि र हाम्रो इतिहास जे भएपनि, हामी जुनसुकै जातजातीका भएतापनि, हामीले त्यहि परमेश्‍वरको आराधाना गर्दछौँ। हाम्रो भाषा र जीवनशैलीको भिन्नताले परमेश्‍वरलाई केहि फरक पार्दैन।

पुरानो समयमा इस्रायलीहरूलाई मन्दिरमा परमेश्‍वरको सेवाकार्य गर्न विभिन्न विधिहरू दिएर आधारभूत सत्य सिकाएको थियो। ती सेवाकार्य तथा विभिन्न रितिहरूबाट परमेश्‍वरले देखाउनुभएको सत्यलाई अहिले पनि हामीले धेरै कुराहरू सिक्न सक्दछौँ।

यस अध्यायमा हामीले हाम्रा आत्मिक पुर्खाहरूले गरेका विश्‍वासको यात्रालाई हेर्दै जानेछौँ। त्यसबेला उहाँका जनहरूलाई दिएका विविध व्यवस्थाहरू, पवित्र मन्दिर संचालन गर्न दिएका निर्देशनहरू र आज्ञाहरूलाई केहि मात्रामा नियाल्नेछौँ। होम बलिको बेदि र मनोरा अर्थात् बहुमुखी पानसलाई पृथ्वीमा बनाइएको पवित्र मन्दिरमा गरिएका समर्पणलाई अध्ययन गर्नेछौँ। मरुभुमीमा स्थापना गरिएको घुमन्ती पवित्र बासस्थानमा पुजारीहरूलाई सहयोग गर्न लेवीहरूलाई अभिषेक गरिएको बारेमा पनि अध्ययन गर्नेछौँ। ती लेवीहरूलाई परमेश्‍वरले नै पुनित कामको निम्ति खटाउनुभएको थियो।
१.होम बेदीको समर्पण (गन्ती ७)

मरुभुमीको पवित्र मन्दिरको परिसरमा राखेका बेदी नै विभिन्न होम बलिहरू चढाउन केन्द्र थियो। यो बेदि बबुल तथा अकेसिया भन्ने रुखको काठबाट बनाइएको थियो। यो काठको बेदी ढलौटले मोहरेको हुन्थ्यो। यसलाई दुई कोठा भएका पवित्र मन्दिरमा छिर्ने ढोका निरै राखिन्थ्यो। मन्दिरको भित्री भागको महा पवित्र स्थानलाई पर्दाले छोपेको हुन्थ्यो र त्यसको अगाडि धुप चढाउने सुनको बेदी हुन्थ्यो।

पवित्र सेवाकार्यको निम्ति विभिन्न होम बलिहरू गन्ती ७मा उल्लेख गरिएका छन्। यसलाई मनन गर्दा तपाईँलाई के को याद आउँछ। यसबाट के आत्मिक ज्ञानहरू हामीले पाउँछौँ? यहाँ क्रुसको भूमिका कसरी देखाइएको छ?

बे‌दीलाई सात दिनसम्म पवित्र बनाइएको हुन्थ्यो (प्रस्थान २९:३७)। बेदीलाई समर्पण गर्नेबेलामा उत्सव मनाउन राजकुमारहरू अर्थात् ती इस्रायली राष्ट्रका अगुवाहरू १२ दिन लगाएर आउँथे। हरेक अगुवा र उनको कुलको निम्ति विशेष दिन हुन्थ्यो। सबैले ल्याउने भेटीहरू एकै खालका हुन्थे। चाहे हामी जोसुकै हौँ र जुनसुकै मर्यादामा हौँ,  परमेश्‍वरको सामु हामी एकै स्थानमा उभिन्छौँ भनेर उपरोक्त सेवाकार्यले देखाएको हुन्थ्यो। अनुग्रहको आवश्यक भएका हामी सबै पापी हौँ।

×यहुदीहरूको आराधाना सेवाकार्यमा निर्दोष पशुहरूको रगत बगाई यत्तिका धेरै बलिहरू चढाउन परमेश्‍वरले किन निर्देशन दिनुभयो भनेर कत्तिले प्रश्‍न गर्नु स्वाभाविकै हो। 

×मरेका हरेक जनावर येशूका प्रतिक थिए। जब पशुलाई बलि चढाइन्थ्यो, हरेक मृत्युको गम्भिर अर्थ छ भनेर पुजारीहरूले मानिसहरूलाई सिकाउँथ्ये। पवित्र बलिप्रथाको बारेमा मानिसहरूको हृदय र मनमा गाभियोस भनेर पुजारीहरूले बुझ्ने गरी तिनीहरूलाई वाख्या गर्दथे। पशु बलिहरू स्पष्ट रूपमा परमेश्‍वरकै योजनामुताविक स्थापना भएका थिए। मानिसका पापहरू क्षमा गर्न येशूको बलिदानको अपरिहार्यतालाई परमेश्‍वरले देखाउन चाहनुहुन्थ्यो। उहाँले नै यो महान र मूख्य सत्य सिकाउन पशु बलिको स्थापना गर्नुभएको थियो।"-एलेन जि ह्वाईट, सेलेक्टेड मेसेजेज्, बुक १, पृ. १०७ बाट रुपान्तरित। 

संसारको मायामोहमा फस्नु धेरै सजिलो छ, छैन त? तपाईँको निम्ति येशू मर्नुभएको थियो। उहाँको क्रुसको महत्व बुझ्न र सम्झन तपाईँले हरेक दिन के गर्नुपर्दछ?
२. परमेश्‍वरको मात्र आराधाना र स्तुती (गन्ती ७:८९)

पवित्र सन्दुक इस्रायलीहरूको आराधनाको केन्द्र थियो। यो एउटा प्रतिक थियो। यसले परमेश्‍वरको स्वर्गको सिहाँसनलाई औँल्याउँथ्यो। ×सारा जगतमा शासन गर्ने परमेश्‍वर, स्वर्गदूतहरूका विचमा राखिएको सिहाँसनमा बिराजमान हुनुहुन्छ" २ सामुयल ६:२। महा पवित्र स्थान भित्र पवित्र सन्दुक राखिएको थियो। त्यसमाथि दुई जना स्वर्गदूतहरूका आकार भएका सुनका मुर्तीहरू थिए। त्यसमाथि परमेश्‍वरको महिमा हुन्थ्यो जसले उहाँको उपस्थित भएको देखाउँथ्यो। ती सिहाँसन रूपी स्वर्गदूतहरूको मुनी परमेश्‍वरको दश आज्ञाहरू थिए। यो परमेश्‍वर र उहाँका जनहरूको बिचमा भएको करार तथा सम्झौता पत्र थियो। यसले परमेश्‍वरका जनहरूमा उहाँको चाहना अर्थात् कुन आचरणहरू उहाँका भक्तहरूले अपनाउनुपर्छ भनेर लेखिएको थियो। परमेश्‍वरका सम्पूर्ण शासनका पवित्र आधार दश आज्ञाहरू थिए भनेर त्यसले देखाउँथ्यो। परमेश्‍वरले दिनुभएको विधिले हरेक विश्‍वासी त्यस विधिको शासनमा चल्नुपर्दछ भनेर देखाउँछ। यसले परमेश्‍वरको बारेमा अझ वढी आत्मज्ञान दिन्थ्यो। यत्ति मात्र होइन उहाँले दिनुभएको दश आज्ञाहरू वा दस सुत्रहरूले परमेश्‍वरको सदिच्छा हामीमाथि के रहेछ भनेर स्पष्ट रूपमा प्रस्तुत गर्दछन्।

परमेश्‍वरका आज्ञाहरूलाई आत्मसात् गरेर चल्दा त्यस ताकाका इस्रायलीहरूको अनुभव कस्तो थियो होला, सोच्नुहोस् (हेर्नुहोस्, प्रस्थान २५:२२, गन्ती ७:८९)। के तपाईँ परमेश्‍वरसँग त्यस्तो खालको  घनिष्ठ आत्मिक सम्वन्ध राख्‍न चाहनुहुन्छ?  यदि तपाईँ परमेश्‍वरसँग धेरै नजिक हुनुभयो भने तपाईँ नाश हुँदैन भन्ने विश्‍वास के तपाईँमा छ? हेर्नुहोस् प्रस्थान २०:१९।

अहिले‌ पनि तपाईँलाई परमेश्‍वरको सामुन्ने अझ नजिक आउने प्रावधान बनाइएको छ भन्ने कुराको आधार के छ? हेर्नुहोस् हिब्रू ४:१४-१६। येशूले तपाईँलाई  परम पिता परमेश्‍वरको नजिक ल्याउन कुन भूमिका खेल्नु भएको थियो?

पवित्र वासस्थानमा गएर मोसाले परमेश्‍वरसँग बातचित गरेका थिए । तर अनौठो कुरो त के भने मोसा बोल्न गएका थिए, तर परमेश्‍वर उनीसँग बोल्नुभयो। हामी दावी गर्दछौँ, हामी प्रार्थना गर्न जान्छौँ, परमेश्‍वरसँग के बोल्ने हामीलाई थाहा छ, अरूको निम्ति प्रार्थना गर्न पनि हामीलाई थाहा छ, परमेश्‍वरसँग यो माग्छौँ, त्यो माग्छौँ। यहाँ परमेश्‍वरसँग माग्ने मात्र होइन भन्ने कुरालाई ध्यान दिनुपर्दछ।

बातचित गर्नु भनेको एक तर्फी कुरा गर्नुमात्र होइन। जोसँग हामी कुरा गर्छौँ, यदि कुराकानी अर्थात् विचारको आदाप्रदान भएन भने त्यो अर्थहिन हुनसक्दछ। यो सिद्धान्त वा नियम मानिसमा मात्र होइन, हाम्रो परमेश्‍वरको सम्वन्धमा पनि लागु हुन्छ।

आज हामीले जान्नु पर्ने प्रश्‍न त यो छ, परमेश्‍वरको आवाजलाई हामीले कत्तिको सुनिरहेकाछौँ? के हामीले हाम्रो कुरामात्र परमेश्‍वरले सुनिदेउन भन्ने अपेक्षा गर्दछौँ? के उहाँको कुरा पनि हामीले सुन्न तयार छौँ?

के तपाईँले परमेश्‍वरसँग बातचित गर्नु भएको छ, यदि छ भने कस्तो अनुभव प्राप्त गर्नुभएको छ? उहाँको चाहना वा इच्छा तपाईँलाई उहाँले कसरी बताउनुभएको छ? जीवनमा तपाईँले यस्तो के गरिरहनुभएको छ जसले गर्दा परमेश्‍वरसँग घनिष्ठ र परिपक्व सम्वन्ध राख्‍न तपाईँलाई बाधा पुगेको छ?
३. परमेश्‍वरको पवित्र मन्दिरमा दीप (गन्ती ८:१-४)

होमबलि दिने बेदी चोकमा स्थापना भएको उपलक्षमा १२ दिनसम्म उत्सव मनाइएको थियो। त्यसपछि मोसा पवित्र मन्दिर भित्र पसे। त्यस पवित्र स्थान अन्धाकार थियो भनेर हामी अनुमान गर्दछौँ होला। तर मोसासँग कुराकानी गर्ने बेलामा परमेश्‍वरले हारुनलाई पानसमा भएका सातवटा बत्तीहरूलाई बाल्न अर्‍हाउनुभएको थियो। हिब्रू भाषामा त्यसलाई मिनोरा भनिन्छ। यो ×अर" भन्ने शव्दमा आधारित शव्द हो। यसको अर्थ ज्योति हो (गन्ती ८:१-४)।

बहुमुखी पानस सुनको थियो। एउटै फेदमाथि बत्ती बाल्न सातवटा टुकीहरू हुन्थे। तिनवटा दायँ र तिनवटा बायाँ र एउटा बिचमा टुकी हुन्थ्यो। यो मधिसे बदामको रुखको हाँगाको आकारको थियो (प्रस्थान २५:३१-४०)। ती बहुमुखी पानसमा रहेका टुकीहरूलाई पुजारीले विहान र बेलुका सफा गर्दथे र तेल हालेर बाल्थे (प्रस्थान ३०:७,८)। लेवी २४:३मा भनिएको छ ×हारुनले मेरो सामु टुकीहरू रातीदेखि विहानसम्म वा सधैँ हेरबिचार गर्नु पर्दछ।"  

त्यो मिनोरा वा बहुमुखी पानसको विशेष अर्थ के हो त? हेर्नुहोस्: जकरिया ४:१-६,११-१४, प्रकाश ४:२,५ र प्रकाश ११:४।

बहुमुखी मनोरा पानसमा राखिएको टुकीमा भएको तेलको बत्ती तेजसँग बल्नुको अर्थ परमेश्‍वरको आत्मा वा पावन शक्ति हो भनेर जकरियाले आफ्नो दर्शनमा देख्दछन् (जकरिया ४:५,६)। हिब्रू भाषामा आल्मन्ड वा मधेसी बदामको (यर्मिया १:११,१२) अर्थ जागा रहनु, जागराम बस्नु वा प्रतिक्षा गर्नु हो। आल्मोन्डको रुख जसलाई हाडे बदाम वा मदिसे बदाम भनिन्छ त्यसलाई पहरादारी रुख भनिन्छ। किनभने सबै रुखहरूमा यो सब भन्दा पहिले फुल्दथ्यो। स्वर्गको पवित्र मन्दिरमा परमेश्‍वरको सिहाँसन नजिक साटवटा टुकिहरू भएको मिनोरा बहुमुखी पानसमा आगो बलिरहेको दर्शन यूहन्नाले देखेका थिए। ती परमेश्‍वरका सातवटा पावन शक्तिहरू वा आत्माहरू थिए। यो शव्द चित्र उल्लेख गरेर पवित्र आत्माका विविध कामहरूलाई यूहन्नाले चर्चा गरेका छन्।

परमेश्‍वरको पवित्र मन्दिरका दुबै कोठाहरूमा भएका ज्योतिहरूले उहाँको उपस्थितिको सम्झना गराउँथ्यो। उहाँको उपस्थितिले मरुभुमीमा इस्रायलीहरूलाई हौसला हुन्थ्यो।

तपाईँले आफ्नो जीवनमा परमेश्‍वरको यथार्थ उपस्थितिको अनुभव गर्नुभएको छ? विगतका समयहरूलाई फर्केर हेर्नुहोस् जब तपाईँले परमेश्‍वरले अचम्म तरिकाले तपाईँलाई डोहोर्‍याउनुभएको अनुभूती पाउनुभएको थियो। ती अनुभवहरूले तपाईँमा आइपर्ने अन्धकार र भयपूर्ण समयमा कसरी हौसला दिन्छ र परमेश्‍वरमा मजबुत रहन कसरी सहयोग सावित हुनसक्दछ? भजन २३ पढ्नुहोस् । (एक जनाले यो भजनलाई यसरी सुरु गरेका थिए: ×परमप्रभु मेरो गोठालो हुनुहुन्छ, मलाई अरूको के खाँचो छ र")।
४. पवित्र मन्दिरमा गर्नुपर्ने सेवाकार्यको निम्ति लेवीहरूलाई समर्पण, भाग १ (गन्ती 
८:६-२६)

परमेश्‍वरको सेवाकार्यको निम्ति लेवीहरूलाई तयार गरिएको थियो र समर्पण गरिएको थियो। तिनीहरूको विशेष काम के थियो भनेर गन्ती ८:६-२६मा वाख्या गरिएको छ। यी पदहरू पढ्नुहोस् र तिनीहरूमा विशेष के चासोको विषय तपाईँले पाउनुभएको छ?  ती लेवीहरूले गर्ने सेवाकार्यका विवरणले तपाईँलाई के विशेष प्रभाव पारेको छ? लेवीहरूले गर्ने काममा पवित्र वा शुद्ध हुनुपर्ने, पापको बारेमा र परमेश्‍वरमा समर्पित जीवन बिताउनु पर्ने आदि हामीलाई बताइएकाछन्। परमेश्‍वरको काममा जुनसुकै भूमिका हामीले निर्वाह गरिरहेतापनि लेवीहरूको क्रियाकलापले के सुत्र वा नियमहरू सिक्न सक्दछौँ?

ती लेवी कुलका परिवारहरूले परमेश्‍वरको मन्दिर वरिपरि पाल टाँगेर वस्दथे। तिनीहरू अरू २०,००० पुरुषहरू भन्दा बेसी संख्या (गन्ती ३:३९) भएकोले कतिपय सेवाकार्यहरू प्रतिकको रूपमा समर्पण गरेका थिए। यस प्रतिकको सेवा कार्यमा सबै लेवीहरू होइन तोकिएका कोहि कोहिलाई मात्र खटाइन्थ्यो।

यहाँ धेरै लेवीहरूको विषयमा धेरै घतलाग्दो धारणा प्रस्तुत गरिएको छ। तिनीहरूलाई शुद्ध गरिन्थ्यो, मुण्डन गरिन्थ्यो र पापको लागि तिनीहरूले होम बलि चढाउँथे (गन्ती ८:७,८)। अनि तिनीहरू आफैलाई बलि वा फरफराउने बलि वा भेटी भनेर कहलाउँथ्यो (पद ११)। तर यसको नरबलिसँग कुनै सम्वन्ध छैन। तर इस्रायलीहरूको निम्ति ती लेवीहरूका समर्पण, शुद्ध जीवनको जनाउ थियो। इस्रायली जहरूले आफ्ना निम्ति गर्न नसक्ने काम ती लेबीहरूले गरेका थिए।

अनि मोसाले भने, ×इस्रायलका सन्तानहरूले आफ्नो हातहरू लेवीमा राख्‍नु" (गन्ती ८:१०)। यसको अर्थ इस्रायली सन्तानहरूले बोक्नुपर्ने अभिभारा लेवीहरूमा हस्तान्तर भयो भन्ने सङ्‍केत थियो। सारा लेवी कुललाई परमेश्‍वरको निम्ति जीवित बलिको रूपमा समर्पण गरिएको हुन्थ्यो। यसको बापत, इस्रायलीहरूका सन्तानहरूमध्ये जेठाले गर्नुपर्ने विशेष से‌वा तिनीहरूले गर्न पाउने अधिकार उपहार स्वरुप परमेश्‍वरले तिनीहरूलाई दिनुभएको थियो।

ती लेबीहरूको काम र समर्पणलाई ध्यानमा राखेर पावलले रोमी १२:१मा व्यक्त गरेका वाक्यलाई हामीले कसरी बुझ्ने? हामी कसरी जीवित बलि हुने? तपाईँको दैनिक जीवनमा यसको अर्थ के हो?
५. पवित्र मन्दिरमा गर्नुपर्ने सेवाकार्यको निम्ति लेवीहरूलाई समर्पण, भाग २ (गन्ती 
८:१६)

गन्ती ८:१६मा लेवीहरूलाई परमेश्‍वरले दिनुभएको निर्देशन कत्तिको जोडदार छ त्यो सोच्नुहोस्। तिनीहरूको सम्पूर्ण जीवननै परमेश्‍वरलाई अर्पण गरिएको थियो। हिब्रू भाषामा अझ ×मलाई नै दिएको" भन्ने अर्थ हुन्छ। यसको अर्थ लेवीहरूको काम कत्तिको गम्भिर छ भनेर देखाइएको छ।

×भेट हुने पालमा इस्रायलीहरूका निम्ति सेवा गर्न र इस्रायलीहरू पवित्रस्थानको नजिक आउँदा तिनीहरूमाथि कुनै विपत्ति नआओस् भनी तिनीहरूको प्रायश्‍चित गर्नलाई मैले लेवीहरूलाई दानको रूपमा हारून र त्यसका छोराहरूलाई दिएको छु।" गन्ती ८:१९मा उल्लेखित यी वाक्यको अर्थ के हो? यो कुराले के हामीलाई क्रुसको सम्झना गराउँछ? यो पनि पढ्नुहोस्: रोमी ५:११ र हिब्रू ९:२५-२८।

बाइबलका विज्ञहरूले ×इस्रायलीहरूको निम्ति प्रायश्‍चित गर्ने" भन्ने वाक्यको ठिक अर्थमा एकै मत भएको देखिन्दैन। यहाँ ×प्रायश्‍चित गर्नु" भनेको अर्थ अरूको पापको निम्ति मर्नु भनेको होइन भनेर स्पष्ट देखिन्छ। ×प्रायश्‍चित गर्नु" भन्ने क्रियापदको अर्थ मानिसहरूले बुझून भनेर फराकिलो पारिएको छ। यसको अर्थ यहि पदमा दिएको पाउँछौँ। लेवीहरूले इस्रायलीहरूको निम्ति गरिने आफ्ना सेवाकार्यद्वारा तिनीहरूमा आउने विपत्तिबाट बचाउँछ भन्न खोजेको देखिन्छ। लेवीहरूले इस्रायलीहरूलाई परमेश्‍वरको पवित्र स्थानको नजिक आउन आमन्त्रण गर्दथे। त्यसबेला ती इस्रायलीहरूमाथि परमेश्‍वरको केहि क्रोध छ भने लेवीहरूको सेवाकार्यद्वारा त्यसलाई मत्थर गरिन्थ्यो (गन्ती ८:१९)। 

त्यसकारण, लेवीहरू पुजारीहरू जस्तै थिए। इस्रायली सर्वसाधारण मानिसहरूले आफ्नो निम्ति गर्न नसक्ने काम ती लेवीहरूले गर्दथे। यस कार्यले गर्दा तिनीहरू मानिसहरूका निम्ति प्रायश्‍चित अर्थात् अरूको सट्टामा आफूहरू खटिएको जनाउँछ।

हाम्रो पापलाई चोखो पार्न हामी आफैले केहि पनि गर्नसक्दैनौँ। तर हामी विश्‍वासमा कटिवद्ध रहेर आफ्ना कामहरू जिम्मेवारीपुर्वक सम्पन्न गरेर मानिसहरूको निम्ति लेवीको जस्तै भूमिका कसरी खेल्न सक्दछौँ? चर्चको उत्थान र मिशनको ध्येयलाई टेवा दिन तपाईँले के गरिरहनुभएको छ? 
उपसंहार: 
थप जानकारी: कसैमाथि ×हातहरू राखेर" कार्य सम्पन्न गर्ने यहुदीहरूका चलनको इतिहास अध्ययन गर्नुहोस्। यसका केहि उदाहरणहरू निम्नलिखित पदहरूमा दिएका छन्: उत्पत्ति ४८:८,९,१३,१४,१७-२०, गन्ती २७:१८-२३, मत्ती १९:१३-१५, प्रेरित १३:१-३। यो चलनमा महत्वपूर्ण कुरा के देखिन्छ?
×यहुदीहरूको निम्ति कसैमाथि हात राखेर आशिष वा निर्देशन दिने काम अत्यन्त महत्वपूर्ण प्रक्रिया हो। जब यहुदी बाबुले आफ्ना सन्तानलाई आशिष दिन चाहन्छ भने, उसले आफ्ना हातहरू तिनीहरूको शिरमा राख्दथ्यो। जब कुनै पशुलाई बलिको निम्ति छुट्याएको छ भने, पुजारीले उसको हात त्यस पशुको शिरमा राख्दथ्यो। जब पावल र बर्नावासलाई परमेश्‍वरको विशेष काममा नियुक्ति गर्नु परेको थियो, त्यसबेला अन्तियोक चर्चका विश्‍वासीहरू सामु त्यस चर्चका अगुवा पास्टरहरूले उनीहरूका शिरमाथि हात राखेर परमेश्‍वरसँग आशिष मागेका थिए।

×तर पछि गएर कसैमाथि हात राखेर अभिषेक गर्ने प्रक्रियालाई धेरै दुरुपयोग गरेको हामी पाउँछौँ। कसैलाई यसरी अभिषेश गरियो भने त्यस मानिस अब परमेश्‍वरको जुनसुकै काममा पनि आफ्नो अख्तियार जमाउने अधिकार पाएको भनेर गलत विश्‍वासले प्रोत्साहन पाएको थियो। तर प्रेरित पावल र बर्नावासलाई परमेश्‍वरको विशेष कामको निम्ति अभिषेक गरिएतापनि, अरू विश्‍वासीमाथि आधिपत्य जमाउन उनीहरूले अधिकार पाएका थिए भनेर कहिँपनि उल्लेख गरेको पाइन्दैन।"-एलेन जि ह्वाईट, द आक्टस् अभ आपोस्टलस्, पृ. १६२बाट रुपान्तरित।
चिन्तनमनन:
1. बर्तमान परिप्रेक्ष्यमा, स्थानिय चर्चका पास्टरले लेवीको भूमिका खेलेका हुन्छन्। उनले आफ्नो भूमिका कसरी खेलेका हुन्छन्, सोच्नुहोस्। त्यस पास्टरको काममा तपाईँले कसरी सहयोग गर्नसक्नुहुन्छ?
2. परमेश्‍वरसँगको सम्वन्धमा हाम्रो प्रभाव कस्तो हुनुपर्दछ? हामीले आर्जन गरेका कुनै पनि अंशलाई उहाँलाई चढाउँदा त्यसले उहाँमाथि हाम्रो आस्था र भरोसा छ भनेर कसरी देखाउँछ? परमेश्‍वरले पाउने हाम्रो आम्दानीको भाग उहाँलाई नदिइकन राख्‍नु उपयुक्त छैन भन्ने तथ्यालाई बुझ्नु कत्तिको जरुरी छ?
3. येशूले क्रुसमा जुन कार्य सम्पन्न गर्नुभयो त्यो काम हामीले गर्न सक्दैनथ्यो भन्ने आत्मज्ञान कत्तिको अर्थपूर्ण मान्नुभएको छ? येशू किन हाम्रो सट्टामा पापको निम्ति बलि हुनुभयो? केवल हाम्रो बानीमा सुधार गरेर, परमेश्‍वरको व्यवस्थालाई अक्षरस पालन गरेर र अरूलाई परोपकारी काम गरेर माया देखाएरमात्र परमेश्‍वरसँग हाम्रो सम्वन्ध ठिक हुन्छ भन्ने किन जरुरी छैन?
असोज ३१-कार्तिक ६ (अक्टोबर १७-२३) २००९
अध्याय ४



विगुल, रगत, बादल, र आगो
यस अध्यायको निम्ति पढ्नुहोस्: प्रस्थान १२:१-२९, गन्ती ९, गन्ती १०, मत्ती २६:३६-४३,लुका २२:१५,१९,२०, १ कोरन्थी १५:५२।
स्मरण गर्नुपर्ने पद: ×पुरानो खमिरलाई फेँकिदेउ। खमिर बिनाको नयाँ मुसेको पिठोको डल्लो जस्तो होऊ। हाम्रो निम्ति येशू बलि भएर क्रुसमा मर्नुभएको कारणले तिमीहरू  साँच्चिक्कै खमिर बिनाको मुसेका पिठोको नयाँ डल्लो हौ। प्रभु येशू हाम्रो निस्तार चाडको पाठो हुनुहुन्छ।" (१ कोरन्थी ५:७)।

यहुदीहरू मिश्र देशबाट छुट्कारा पाएको उपलक्षमा पाठोलाई मारेर निस्तार चाड मनाउँथ्यो। त्यहि चाडको उपलक्षमा येशूले अन्तिम पटक आफ्ना सबै चेलाहरूसँग निस्तार चाडको भोज खानु भएको थियो। त्यसै बखत उहाँले प्रभु भोजको स्थापना गर्नुभएको थियो। येशूको मृत्युको सम्झनामा उहाँ फेरि फर्केर नआउँञ्‍जेल येशूभक्तहरूलाई प्रभु भोजमा सहभागी हुन अर्‍हाइएको छ। निस्तार चाडमा प्रयोग गर्ने केहि सामानहरूलाई प्रतिकको रूपमा लिएर येशूले भन्नु भयो, ×यो लेऊ र खाऊ। यो मेरो शरीर हो।" र कचौरा लिएर उहाँले भन्नुभयो, ×यो नयाँ करारको मेरो रगत हो। धेरैको पापको क्षमाको निम्ति यो रगत पोखाइएको छ।" (मत्ती २६:२६-२९)। र पावलले लेखे: ×जब तिमीहरूले यो प्रभु भोजको रोटी खान्छौँ र कचौराबाट पिउँछौँ, त्यसले येशू नआउँञ्‍जेल उहाँको मृत्युको घोषणा गरिरहेको हुन्छौं।" (१ कोरन्थी ११:२६)।

इसाईहरूको निम्ति प्रभु भोज निस्तार चाड हो। निस्तार चाडले हरदम इस्रायलीहरूलाई मिश्र देश अर्थात् इजिप्टबाट स्वतन्त्र भएको सम्झना गराउँथ्यो। त्यसै गरि इसाईहरूलाई येशूको रगतद्वारा पापबाट स्वतन्त्र भयो भनेर सम्झना गराउन नयाँ करारमा प्रभु भोजको स्थापना भएको थियो। जब मिश्र अर्थात् इजिप्टबाट इस्रायलीहरूलाई छुटाएर ल्याएपछि इस्रायलीहरूले के गरेका थिए भनेर यस अध्यायमा अध्ययन गर्नेछौँ। इस्रायलीहरूको शिविरमा परमेश्‍वरको उपस्थितिको बारेमा पनि पढ्नेछौँ। निश्‍चित समयहरूमा चाँदीका विगुलहरू फुकेको पनि हामीले पढ्नेछौँ। यस अध्ययनमा इस्रायलीहरूका जीवनमा घटेका अरू केहि कथाहरू पढ्नेछौँ र साथै तिनीहरूले कस्तो परिस्थितिको सामना गर्नु परेको थियो, सो पनि हेर्नेछौँ।

सधैझै, उनीहरूको जीवन गाथाबाट हामीले पाठ सिक्न कोशिस गर्नेछौँ। ती इस्रायलीहरूले विभिन्न परीक्षाहरू र समस्याहरूको सामना गर्नुपरेको थियो। त्यस्तै खालको परीक्षा र कष्टलाई हामीले सामना गर्नुपर्दा हामीले के गर्नुपर्दोरहेछ भनेर तिनीहरूको अनुभवबाट हामी पाठ लिन खोज्नेछौँ। उनीहरूको परिस्थीतिहरू र हाम्रो परिस्थीति तथा समय फरक भयो भन्दैमा तिनीहरूले भोगेका कुराहरूसँग हाम्रो सरोकार छैन भन्नु गलत हो। उनीहरूबाट अझपनि हामीले धेरै अमूल्य आत्मज्ञानहरू सिक्न सक्दछौँ।
१. मलाई सम्झनु  (गन्ती ९:१-५)

गन्ती ९:१-५ र प्रस्थान १२:१-२९ पढ्नुहोस्। यहाँ दिएको विवरणहरूबाट हामीले के शिक्षा लिन सक्दछौँ? जब तपाईँ यी पदहरू पढ्नुहुन्छ तब आज्ञा पालन वा विधिको शासन, अनुग्रह, मुक्ति, आस्था, विश्‍वास र न्यायको बारेमा सोच्नुहोस्।

यो त्यो प्रथम वार्षिक उत्सव थियो जब परमेश्‍वरका दूतले इजिप्ट अर्थात् मिश्रदेशका बासिन्दाहरूका जेठालाई मारिएको थियो। त्यो रात जब आफ्नो जेष्ठ बालक वा बालिकालाई गुमाए ती इजिप्टबासीहरूको निम्ति आहतको रात थियो। तर त्यस मृत्युका दूत ती इस्रायलीहरूका घरमा पसेनन् जसको घरको ढोकामा पाठोको रगतले लेपिएको थियो। त्यो दूत ती घरहरूमा नपसी अगाडि बढेको थियो। यसले गर्दा ती घरका जेठा बालक वा बालिका सुरक्षित भएका थिए। त्यसकारण यस घट्नालाई स्वर्गदूत घरमा नपसी अघि बढे वा निस्तार चाड भनेर कहलाइएको थियो। यहि घट्नाले गर्दा इस्रायलीहरूले इजिप्टबाट विशेषगरि स्वतन्त्र हुन पुगेका थिए। इजिप्ट बासीहरूको लागि आहत तर इस्रायलीहरूको निम्ति राहतको रातको सम्झनामा यो निस्तार चाड वर्षको एक फेरा मनाइन्थ्यो (अहिले पनि त्यो चाड यहुदीहरूले मनाउँछन्, तर सुधारिएको ढँगले। येशूको मृत्यु पूर्व यहुदीहरूले पाठोको बलि चढाएर मनाइन्थ्यो, तर पछि यहुदीहरूले त्यो चाड मनाउँदा स्वत पाठोको बलि हटाई निस्तार चाड मनाउँछन्)। यो चाड मनाउँदा तिनीहरूले परमेश्‍वरबाट पाएको उद्धारलाई सम्झनु पर्दथ्यो।

येशूका अनुयायीहरूले त्यो निस्तार चाड वा प्रभु भोज कसरी मनाउनु पर्दछ? हेर्नुहोस्: लुका २२:१५:१९:२०। यो रितिले हामीलाई के सम्झाउँछ?

×प्रभु येशू दुई युगहरू र दुई महान चाडहरूका सँघारमा उभिनु भएको थियो। येशू जो परमेश्‍वरको निर्दोष थुमा हुनुहुन्थ्यो, पापबलिको निम्ति तयार हुनुभएको थियो। जब उहाँ क्रुसमा टाँगिनु हुन्थ्यो तब चार हजारवर्षसम्म उहाँको मृत्युलाई औँल्याइएको यहुदीहरूको पुरानो निस्तार चाढ समाप्त हुने कुरा देखाइएको थियो। जब प्रभु भोज अर्थात् नव निस्तार चाडको स्थापना भयो तब यो उहाँ हाम्रो निम्ति पापबलि हुनुभयो भनेर देखाइएको थियो। उहाँको त्यो महान त्यागको सम्मानमा प्रभु भोजको स्थापना भएको थियो। प्रभु येशू आफैले आफ्ना चेलाहरूसँग अन्तिम निस्तार चाढको भोज खाएर यो चलनको सुरुवात गर्नुभएको थियो।  यहुदीहरूले मनाउने निस्तार चाड अर्थात अंग्रेजीमा पासओभर भनिन्छ त्यो सदाको निम्ति समाप्त भएको थियो। तर जुन रिति येशूले स्थापना गर्नु भयो त्यसलाई उहाँका अनुयायीहरूले युगको अन्त्यसम्म जहाँ भएपनि सम्मानपूर्वक मनाउन उहाँले आह्वान गर्नुभएको छ।

हामीलाई पापबाट स्वतन्त्र गर्ने महान् उपहार नै येशू ख्रीष्टको मृत्यु हो। उहाँको मृत्युले पापबाट राहत पाउन सकिन्छ भनेर देखाउन प्रभु भोजको सेवाकार्यले देखाउँछ। यो रिति उहाँको त्यागको सम्मानमा येशूका अनुयायीहरूले मनाउनु पर्दछ। ..... प्रभु येशूले हाम्रो निम्ति महान् काम गर्नुभयो भन्ने सम्झना यो सेवाकार्यले नै देखाउँछ।-एलेन जि ह्वाईट, द डिजायर अभ एजेज, पृ.६५२, ६५३बाट रुपान्तरित।
२. उहाँका जनहरूको माझमा परमप्रभु परमेश्‍वर (गन्ती ९:१५-२३)

परमेश्‍वरले मरुभुमीमा धेरै अलौकिक कामहरू गरेर देखाउनुभएको थियो। तिनीहरूमा एक अचम्मको चिनो त उहाँको उपस्थितिलाई मान्नु पर्दछ। उहाँ असाध्ये अचम्म तरिकाले इस्रायलीहरूका माझमा हुनुभएको थियो: दिनमा उहाँ बादलमा र रातमा आगोको ज्वालामा उहाँ उपस्थित हुनुभएको थियो।

यसको बारेमा सोच्नुहोस्। २० लाख जति मानिसहरू सुक्खा र खाली जमिनमा पाल टाँगेर बसेका थिए। त्यो शिविर धेरै माइलहरूमा सबैतिर फैलिएको हुनसक्थ्यो। त्यसबेला आधुनिक उपकरण जस्तै, रेडियो, टेलिफोन, मोबाइल तथा इन्टरनेट थिएन। त्यसकारण इस्रायलीहरूलाई कहाँ र कहिले शिविर सार्नु पर्छ भन्ने निर्देशन दिन कुनै उपाय हुनु नै पर्थ्यो।

गन्ती ९:१५-२३ मा बादलद्वारा परमेश्‍वरले मानिसहरूलाई कहाँ जाने भनेर कसरी देखाएको थियो?

इस्रायलीहरूलाई परमेश्‍वरको बादलले डोर्‍याएको थियो भन्दैमा उनीहरूले सधैँ सुमधुर बाटोमा यात्रा गरेका थिए भन्ने कुरालाई देखाउँदैन। परमेश्‍वरको अगमवक्ता यर्मियाले सयौँ वर्षपछि ती इस्रायलीहरूको यात्राको बारेमा लेखेका थिए, ×तिनीहरू सुक्खा, रुखो र खाली जमिनमा यात्रा गरेका थिए। उहाँले हामीहरूलाई मरुभुमी र गहिरो भड्खालोहरूबाट डोर्‍याउनुभयो। त्यो त्यस्तो अन्धार जमिन थियो जहाँ पानी कहिलै पनि परेको थिएन। त्यहाँ कुनै बस्ति पनि थिएन न त कुनै मानिस त्यसबाट यात्रा गर्दथे" (यर्मिया २:६)।

तर तिनीहरू केवल कहाँ र कहिले यात्रा गर्ने मात्र होइन, तिनीहरूले गहिरो विषयमा ध्यान दिनुपरेको थियो। दिँउसो बादल र रातमा आगोको ज्वाला भएर उनीहरूलाई डोर्‍याएकोमा परमेश्‍वरको शक्तिशाली र प्रभावशाली उपस्थिति तिनीहरूको साथमा सधैँ थिए भनेर तिनीहरूले बुझ्नु परेको थियो। गन्ती ९:१६मा यसरी लेखिएको छ: ×यो प्रक्रिया निरन्तर रूपमा चलेको थियो। बादलले शिविरका पालहरूलाई ढाकेका थिए। रातमा त्यहि बादल आगोको मुस्लो जस्तो देखिएको थियो।"  मानिसहरू जहाँ भएपनि, जुनसुकै समस्याहरूको सामना गर्नुपरेतापनि वा जोसुकै शत्रुहरूसँग भिँड्न परेपनि आकासमा परमेश्‍वरको उपस्थिति थियो भनेर तिनीहरूले देख्‍न पाएका थिए।

ती इस्रायलीहरूको निम्ति परमेश्‍वरको त्यस्तो उपस्थिति हुनु अत्यन्त आनन्दप्रद थियो। बादल र आगोको मुस्लोको उपस्थितिले गर्दा ती इस्रायलीहरू सधै बफादार, आज्ञाकारी र परमेश्‍वरमा पुर्ण भरोसा राख्‍ने हुनुपर्थ्यो, होइन त?

कहाँ जानुपर्छ भनेर देखाउन दिनमा बादल र रातमा आगो भएको भए हाम्रो लागि कत्ति उत्तम हुन्थ्यो होला?  तर बाइबलमा के यस्ता धेरै प्रतिज्ञाहरू छन् जसमा परमेश्‍वरले आजपनि तपाईँलाई डोर्‍याउन चाहनुहुन्छ भनेर देखाउँछ? तपाईँले के कुराहरू रोज्नुपर्दछ जसले गर्दा परमेश्‍वरले तपाईँलाई डोर्‍याउन खुला वातावरण बनाउँनु हुन्छ?
३. चाँदीका तुरहीहरू (गन्ती १०:१-१०)

इस्रायलीहरूले दुई किसिमका तुरहीहरू प्रयोगमा ल्याएका थिए। एउटा साधारण भेँडाको सिङ्ग जसलाई शोफर भनिन्थ्यो। अर्को चाहिँ दुईवटा चाँदीका सिङ्ग आकारका तुरहीहरू थिए जुन परमेश्‍वरको पवित्र बासस्थानमा रहन्थ्यो। केवल पुजारीहरूले मात्र यी चाँदीका सिङ्गहरू फुक्थे (गन्ती १०:८)। चाँदीलाई पिटेर सिङ्ग आकारका तुरहीहरू एउटै चाँदीका पाटाका हुन्थे। चाँदीको तुरहि लामो नली जस्तो थियो जसको एकतिरको मुख ठूलो थियो।

गन्ती १०:१-१० अनुसार ती तुरहीहरू किन बजाइन्थ्यो? यी तुरहीहरूका प्रयोगमा के आत्मिक ज्ञानहरू हामी सिक्न सक्दछौँ?

चाँदीका तुरहीहरू फुक्नुको विशेष अर्थ थियो। जब यी फुकिन्थे तब मानिसहरूलाई आदेश दिएको मान्नु पर्दथ्यो। लडाँईमा जब यो वजाइन्थ्यो तब परमेश्‍वरले तिनीहरूलाई सम्झनुहुन्छ र तिनीहरूलाई शत्रुबाट बचाइनेछ भनेर सम्झना गराइन्थ्यो (गन्ती १०:९)। त्यसैकारण ती तुरहीहरूका आवाज परमेश्‍वरको स्मारक हुन् भनेर जानिन्थ्यो, यसले नै परमप्रभु तिनीहरूका परमेश्‍वर हुनुहुन्छ भनेर जनाउ दिन्थ्यो (पद १०)।

यो एक घतलाग्दो विषय हो। परमेश्‍वरले अनेक किसिमबाट उनीहरूलाई डोहर्‍याइरहनुभएको छ, अगुवाई गरिरहनुभएको छ र उहाँको उपस्थिति तिनीहरूको माझमा थियो भनेर देखाउँदा देखाउँदै पनि यी तुरहीहरूद्वारा उहाँले तिनीहरूलाई हेरचाह गरिरहनुभएको छ र तिनीहरूको साथमा उहाँ हुनुहुन्छ भनेर सम्झाउन उहाँले तिनीहरूलाई प्रयोग गर्नुभएको थियो। 

आज परमेश्‍वरले डोहोर्‍याउनुभएको छ र उहाँ हामीसँग हुनुहुन्छ भनेर देखाउन हाम्रो साथमा न बादल न त आगो न त चाँदीका तुरहीहरू नै छन्। तर हाम्रो साथमा नयाँ करारका पुस्तकहरू छन् जसले परमेश्‍वरले हामीलाई के गर्नुभयो र येशूद्वारा के गरिरहनुभएको छ भनेर देखाउँछन्। इस्रायलीहरूसँग नभएका यी पुस्तकहरूले परमेश्‍वरको प्रेम र हामीमाथि उहाँको हेरचाहको ज्ञान हामीलाई देखाउँछन्। विभिन्न प्रतिकहरू र छायाँहरूद्वारा इस्रायलीहरूलाई परमेश्‍वरको प्रेमको ज्ञान दिएको थियो भने उहाँको वास्तविक प्रेमको ज्ञान येशूको क्रुसद्वारा हामीलाई दिइएको छ।

तपाईँले के रोज्नुहुन्छ: तपाईँको कानमा चाँदीको तुरही फुकेको आवाज वा येशूको प्रेम र हेरचाहको ज्ञान? ×आफ्नै स्वभावमा येशू परमेश्‍वर हुनुहुन्थ्यो। तर उहाँ परमेश्‍वर भएतापनि जब यस पृथ्विमा मानव रूप लिएर आउनु भयो, उहाँले परमेश्‍वरको भाऊ खोज्नुभएन। बरू उहाँ हाम्रो निम्ति नगण्य हुनुभयो। उहाँले सेवकको वास्तविक स्वभाव लिनुभयो। उहाँलाई मानवको रूपमा ढालिन राजी हुनुभयो। उहाँ मानिस जस्तै भएर देखा पर्नुभयो। उहाँ निच भन्दा पनि निच स्तरमा झारिनु भयो। उहाँले पूर्ण रूपमा परमेश्‍वरको आज्ञालाई शिरोपर गर्नुभयो र मृत्युसम्म डोहोर्‍याइन राजी हुनुभयो। यथार्थमा भन्ने हो भने, उहाँ क्रुसमा मर्नुभयो" (फिलिप्पीहरूलाई २:६-८)।

तुरहीको के आवाज तपाईँ सुन्न चाहनुहुन्छ र किन? १ कोरन्थी १५:५२ पढ्नुहोस्।
४. ×तपाई हाम्रो निम्ति आँखा हुनुहुनेछ" (गन्ती १०:२९-३२)

साराको मृत्युपछि अब्राहमले दोश्रो विवाह गरे। उनको नाउँ कटुरा थियो। उनले धेरै छोराहरूलाई जन्माइन्। एक जनाको नाउँ मिडियन थियो (उत्पत्ति २५:१-६)। तिनैको सन्तानबाट जेठ्रोको जन्म भएको थियो जसको नाउँ रुयल पनि थियो (प्रस्थान २:१८)। हिब्रू भाषामा यसको अर्थ, ×परमेश्‍वरको मित्र" भनिन्छ। उसको छोरी झिपोरासँग (सिप्पोरा) मोसाको विवाह भएकोले उनी मोसाको ससुरा बने। जेठ्रो वा यित्रो मिद्यान जातीहरूको पुजारी थिए (प्रस्थान १८:१) र सत्य परमेश्‍वरको उपासक थिए (पद १२)। कालन्तरमा मिडियनका अरू सन्तानहरू परमेश्‍वरबाट तर्किएर गएर स्थानिय मुर्तीहरूको पुजा गरेका थिए। अब्राहमको विश्‍वास तिनीहरूमाथि रहेन र त्यसको फलस्वरूप पछि गएर कतिपय मिद्यानीहरू, इस्रायलीहरूका सत्रुहरू बने।

मोसाले जेठ्रोको छोरा होबाबलाई आफूसँग रहन विशेष अनुरोध गरेको थियो, तर उसको जवाफ के थियो? हेर्नुहोस्, गन्ती १०:२९-३२।

मोसाले होबाबलाई इस्रायलीहरूसँग रहन अनुरोध गर्नुभन्दा अघि परमेश्‍वरसँग सल्लाह मागेका थिएनन्। के दिनमा परमेश्‍वरको उपस्थिति बादलमा र रातमा आगोको मुस्लोमा भएर तिनीहरूलाई त्यस मरुभुमीमा अगुवाई गर्न पर्याप्त थिएन र? मोसाले होबाबको सहायता किन मागे? जब चुनौतीको सामना गर्नुपर्‍यो त्यसबेला मोसाको कमजोरी यहाँ देखा परेको पाउँछौँ। त्यस परमेश्‍वर जसले लालसागरलाई सुक्खा गरेर इस्रायलीहरूलाई पार गराउनु भयो, त्यहि परमेश्‍वरले सुक्खा मरुभुमीबाट पनि पार गराउनुहुनेछ भन्ने ज्ञानबाट ऊ चुकेको हामी पाउँछौँ।

प्रभु येशूले मानव चोला लिँदा उहाँले जीवनको अन्तमा अत्यन्त महाकष्ट भोग्नु परेको थियो। त्यसबेला उहाँले आफ्ना चेलाको सहायता कसरी खोज्नुभएको थियो? हेर्नुहोस्, मत्ती २६:३६-४३।

महाकष्टको बेलामा हाम्रा प्रभु मुक्तिदाताले पनि मानव सहानुभूति र आडको अपेक्षा गर्नुभएको थियो। सबै चेलाहरूमा पत्रुस, याकुब र यूहन्नासँग बढि आत्मियता उहाँको थियो जसले गर्दा उहाँ तिनीहरूसँग नजिक हुनुभएको थियो। गेतसमनी बँगैचामा तिनीहरूलाई साथमा लगेर तिनीहरूलाई आफूसँग प्रार्थना गर्न अनुरोध गर्नु भएको थियो। येशूको रूप परिवर्तन भएको पहाडमा पनि आफूसँग प्रार्थना गर्न तिनीहरूलाई नै लग्नुभएको थियो। तिनीहरू प्रार्थना गर्नुको सट्टा मस्त निन्द्रामा परेका थिए। तर परमेश्‍वरले मोसा र यलिया पठाउनुभएर हाम्रो बलि हुन येशूको मृत्युलाई अनुमोदन गर्नु भएको थियो। ती दुई महापुरुषहरूले येशूलाई ढाडस दिएका थिए (लुका ९:२८-३१)। ×अब परमेश्‍वरले उहाँका दूतहरूलाई येशूकहाँ पठाउनुभएको थियो। तर तिनीहरू स्वर्गदूतहरू थिएन। तर तिनीहरू ती व्यक्तिहरू थिए जसले दु:ख, कष्टको तितो कचौरा तिनीहरूले पिएका थिए। संसारमा रहन्दा भोग्नुपर्ने दु:खलाई सहानुभूति देखाउन तिनीहरू सक्षम् थिए। मोसा र यलिया येशूका सहयोगी थिए। मानिसहरूले मुक्ति पाउन् भन्ने येशूको महान् आकाँक्षा तिनीहरूले बुझेका थिए।..... तिनीहरूका छलफलका विशेष विषयहरू संसारको आशा र हरेक मानिसले पाउनुपर्ने मुक्ति थिए।"एलेन जि ह्वाईट, द डिजायर अभ एजेज्, पृ. ४२२,४२५बाट रुपान्तरित।

हामी परमेश्‍वरमा नै भर पर्नुपर्दछ। तर कतिपय मानिसको सहानुभूति, दया र करुणा हाम्रो निम्ति अत्यन्त सान्त्वनात्मक र ढाडसपूर्ण भएको पाउँछौँ। तपाईँलाई अत्यन्त दु:खको बेलामा कसैले सान्त्वना तथा ढाडस दिएको छ? त्यसले गर्दा तपाईँले कस्तो आशिष र प्रोत्साहनको अनुभूति पाउनुभएको थियो? त्यो समयलाई सम्झनुहोस्। अरूको सहानुभूतिले तपाईँले कस्तो हौशला पाउनुभएको छ? यसै गरि के तपाईँले पनि आवश्यक परेकालाई आश्‍वासन, उत्साह र हौशला दिन प्रण गर्नुभएको छ?
५. गन्तव्यस्थान तिर जाँदै? (गन्ती १०:११-३६)

इस्रायलीहरू परमेश्‍वरका प्रथम् जनहरू भएर कसरी यात्रा गरे, त्यसको विवरण गन्ती १०:११-३६मा पढ्नुहोस्। तिनीहरू कसरी अघि बढे भन्ने विवरणबाट एउटा महत्वपूर्ण के कुरा सिक्न सक्दछौँ? यो किन हाम्रो निम्ति पनि महत्वपूर्णको विषय भएको छ?

सिनै तथा होरेबको पहाडबाट कादेश-बर्नियामा जान केवल ११ दिन मात्र लाग्छ भनेर मोसाले भनेका थिए। यो त्यस शहर वा क्षेत्र थियो जुन पछि यहुदा राज्यको दक्षिण सिमाना भएको थियो। 

इस्रायली सेनाहरू कुन पंक्तिमा यात्रा गरेका थिए, त्यसको अध्ययन गर्नुहोस्। बादल र परमेश्‍वरको सन्दुकको पछि पछि तिन कुलका सेनाहरू गएका थिए। अनि लेवीहरूले गाडामा आफ्ना हतियारहरू सहित मन्दिरका विभिन्न भागहरू बोकेका थिए। अनि लेवी समूहका कोहाइथितहरू पछि पछि लागे। तिनीहरूले मन्दिरको विभिन्न फर्निचरका भागहरू बोकेका थिए। त्यस पछि, तिन सेनाका समूहहरू पछाडिकोलाई सुरक्षित दिँदै अघि बढेका थिए। जे क्रमवद्ध रूपमा भयो त्यो सिद्ध तरिकाले परिचालन भएको थियो। यदि सिद्ध रूपमा क्रमवद्ध भएर चलेन भने, त्यत्तिका मानिसहरू समूह समूह भएर सँगसँगै यात्रा गर्न सक्ने थिएन। 

यदि तिनीहरू समुद्रको किनारा किनारा हुँदै फिलिस्तीहरूको देश भएर गएको भए कनान देशमा इजिप्टबाट छिट्टै पुग्थे। तर ती फिलिस्तीहरूसँग लडाँई गर्न इस्रायलीहरू तयार थिएन भन्ने कुरा परमेश्‍वरलाई थाहा थियो (प्रस्थान १३:१७)। त्यसकारण त्यो छिट्टो पुग्ने बाटोबाट तर्किएर अन्तैबाट यात्रा गर्न परमेश्‍वरको बादलले स्पष्ट निर्देश गरेको थियो। बादलले पूर्व र उत्तर भएर पारनको उजाड भुमीबाट जान इस्रायलीहरूलाई दोर्‍याए (गन्ती १०:११,१२)। यो तिन दिनको यात्रा थियो (पद ३३)।

×जब मानिसहरू अघि हिँड्दै गए तब बाटोघाटो कठिन हुन थाल्यो। तिनीहरूले ढुँगाका गहिरो भड्खालो र सुक्खा जमिन भएर जानु परेको थियो। मानिसहरूको वरिपरि केवल ठूला सुक्खा मरुभूमी थिए। पुरुष, स्त्री, केटाकेटी, पशुहरू, वग्गीहरू, चरा र जनावरहरूका लामो वगालको वरिपरि गहिरो ढुँगेनी भडखालोहरू थिए। तिनीहरूको यात्रा धेरै ढिलो र कठिन थियो। एउटै स्थानमा ती इस्रायलीहरू धेरै समयसम्म शिविर खडा गरेर बसेको हुनाले पनि तिनीहरूको गति मन्द थियो। अनि तिनीहरूले अगाडि आउने खतरा र तकलिफहरूको सामना गर्नपनि तयार थिएन।"-एलेन जि ह्वाईट, पाट्रियार्क एण्ड प्रोफेटस्, पृ. ३७७बाट रुपान्तरित।

के तपाईँ आज विश्‍वाससँग संघर्ष गरिरहनुभएको छ? त्यसको सामना गर्न गन्ती १०:३५,३६को सुत्रहरूलाई कसरी प्रयोग गर्नसक्नुहुन्छ? फेरि आफैलाई यो सोध्नुहोस्: ती मानिसहरूको यात्रालाई सजिलो पार्न उहाँले किन आफ्नो सक्तिद्वारा बाटोघाटो सजिलो पार्नुभएन? यदि यात्रालाई सजिलो बनाउन सक्नुहुन्थ्यो भने परमेश्‍वरले किन तिनीहरूलाई असुविधाको अनुभव गर्न अनुमति दिनुभयो? परमेश्‍वरले तपाईँको यात्रा र बाटो त्यत्ति सहज किन बनाउनुहुन्न, त्यसको जवाफ तपाईँसँग छ? विश्‍वासीहरू बिच यस विषयमा छलफल गर्नुहोस्।
उपसंहार:
थप जानकारी: हामी हरेक दिन कुनै न कुनै निर्णय गर्दछौँ। कुनै गम्भिर निर्णय हुन्छ भने कुनै हल्का। तर परमेश्‍वरको अगवाईमा विश्‍वास गर्न निम्नलिखित पदहरू पढ्नुहोस् र परमेश्‍वरको भरोसामा ढुक्क हुनुहोस्: भजन ३१:२१, भजन ३२:८, भजन ४८:१४, भजन ७८:५२, यशैया ५८:१०,११।

×यदि तपाईँले आफ्नो जीवन परमेश्‍वरको सेवाकार्यमा समर्पण गर्नुभएको छ भने, भोलीको निम्ति फिक्री गर्नुपर्दैन। सुरुदेखि अन्तसम्म परमेश्‍वरलाई सबै कुरा थाहा छ। भोलीको कुरा तपाईँबाट लुकिएतापनि शक्तिशाली परमेश्‍वरको आँखाको सामु त्यो खुला गरिएको छ।

×मानौँ हामीले कुनै संयत्रलाई आफ्नै नियन्त्रणमा लिएर चलाउन चाहन्छौँ रे, र त्यसको सफलताको निम्ति हाम्रो आफ्‍नै बुद्धिमा भर परेका छौँ रे। यसो गर्नाले यो हुनसक्छ, परमेश्‍वरले हामीलाई नदिएको बोझ हामीले थाम्न खोजीरहेका छौँ, र उहाँको सहायता विना नै हामीले त्यो काम सम्हाल्न खोज्न गएको देखिन्छ। यसो गर्नाले, परमेश्‍वरमा निहित भएको जिम्मेवारीपनालाई हामीले लिन खोजिरहेका हुन्छौँ, र साँच्चै भनौँ भने उहाँको स्थान हामीले लिन खोजेको हुन्छ।.....जब परमेश्‍वरले हामीलाई प्रेम गर्नुहुन्छ र उहाँले हाम्रो हित चाहनुहुन्छ भन्ने कुरामा हामी यकिन भयौँ भने भोलीको फिक्रीसँग हाम्रो सरोकार हुँदैन। जसरी बालकले आफ्ना प्रेमिलो आमाबाबुमाथि पूर्ण भरोसा राख्‍दछ, त्यसरी नै हामीले पनि परमेश्‍वरमा भरोसा राख्‍नेछौँ। हाम्रो सबै चिन्ता बिलाएर जानेछ। यो किन हुन्छ भने, हाम्रो इच्छा परमेश्‍वरको इच्छा हुने भएकोले।"-एलेन जि ह्वाईट, थटस् फ्रम द माउन्ट अभ ब्लेशिङ्ग, पृ. १००,१०१बाट रुपान्तरित।
चिन्तनमनन:
1. पाँचौ बुँदाको प्रश्‍नमाथि चर्चापरिचर्चा गर्नुहोस्। परमेश्‍वरले सबै दु:ख हरण गर्नसक्नुभएतापनि हामीले किन तिनीहरूको सामना गर्नु परिरहेको छ? सैतान र येशूको विचमा भइरहेको महान द्वन्धको परिप्रेक्ष्यमा उपरोक्त प्रश्‍नको जवाफमा कसरी प्रभाव पार्न सक्दछ? अयुब १ र २ पढ्नुहोस्।
2. मानिसहरूका पारस्परिक सहयोगको बारेमा छलफल गर्नुहोस्। बाइबलमा के यस्ता उदाहरणहरू छन् जसमा परमेश्‍वरका विश्‍वासी जनहरूको बिचमा मानविय सहायता अत्यन्त महत्वपूर्ण सावित भएका थिए? परमेश्‍वरले मानिसहरूलाई प्रयोग गरेर उहाँले हामीलाई मद्दत कसरी गर्नुहुन्छ? यस क्षेत्रमा तपाईँको स्थानिय चर्चले कस्तो भूमिका निर्वाह गरिरहेको छ?
3. जब हामी प्रभु भोज खान्छौँ, त्यसको वास्तविक अर्थ अझ हामीले कसरी बुझ्न प्रयास गर्नपर्दछ? फेरि मुक्ति भनेको केवल विश्‍वासले मात्र प्राप्त हुन्छ भन्ने सुत्रलाई बिचार गर्नुहोस्। हाम्रो निम्ति येशू मर्नुभयो, तव उहाँको मृत्युमा विश्‍वास राखेर अनन्त जीवनको प्रतिज्ञालाई हामीले कसरी उपभोग गर्ने?
कार्तिक ७-१३ (अक्टोबर २४-३०), २००९
अध्याय ५

      गुनासो गर्दा गर्दै परमेश्‍वरमाथिको आस्थालाई त्यागगरि पथभ्रष्ट हुनु
यस अध्यायको निम्ति पढ्नुहोस्: गन्ती ११-१४।
स्मरण गर्नुपर्ने पद: ×जे गर्नुपर्छ गर तर अरूको दोषलाई कोट्याएर र बादबिबाद चाहिँ नगर (अर्थात् अरूमा काँडा होइन फूल हेर)। यदि यो नितिमा हिँड्यौ भने तिमी निर्दोष र शुद्ध हुनेछौँ (वा शिद्ध सन्त स्वभाव भएको व्यक्तिमा गनिनेछौँ)। पापी र दुष्टै दुष्टले भरिएको यस संसारमा, तिमीहरू परमेश्‍वरका निर्दोष सन्तान हुने अवसर पाउनेछौ। यस संसारका मानिसहरूका बिचमा तिमीहरू (संसारको त होइन) स्वर्गका ताराहरू झैँ चम्केर बस्नेछौँ।" (फिलिप्पी २:१४,१५)

सिनैको मरुभुमीमा रहेको परमेश्‍वरको पवित्र मन्दिरमाथि बादलको खम्वा उचालिन्छ। पुजारीहरू परमेश्‍वरको पवित्र सन्दुक बोकेर अघि बढ्छन्। मोसाले आह्वान गर्दछन्: ×हे परम प्रभु, उठ्नुहोस्! तपाईँका शत्रुहरू छरपस्ट होउन्। तपाईँबाट तिनीहरू भागुन्" (गन्ती १०:३५)। यो बिजयको उल्लास जस्तै थियो। खुशियाली मनाउँदै इस्रायलका ठूलो समूहले उक्त यात्रा गर्न सुरु गरे। अब तिनीहरू तोकिएको प्रतिज्ञाको देशतिर अग्रसर हुँदै गए !

तपाईँको शिरको बादलमाथि परमेश्‍वर हुनुहुन्छ भन्ने ज्ञानलाई तपाईँले कल्पना गर्नुहोस् ! परमेश्‍वर उनीहरूको साथमा प्रत्यक्ष रूपमा भएकोले तिनीहरू कति भाग्यमानी थिए होलान् र तिनीहरूमा परमेश्‍वरको उपस्थितिको सजगताले गर्दा सधैँ उहाँको आज्ञालाई शिरोपर गरेर हिँडे होलान् भन्ने कत्तिले त शोच्न सक्दछन्।

तर दु:खपूर्ण कुरा त यो छ, ती मानिसहरू सधैँ परमेश्‍वरको महान् उपस्थितिप्रति श्रद्धालु भएर हिँडेनन्। यस अध्यायमा मानिसहरू कसरी एक पछि अर्को 
आफनै चक्रव्युहमा फसे भनेर हेर्नेछौँ। परमेश्‍वरको प्रत्यक्ष्य अगुवाईमा लागेतापनि ती इस्रायलीहरू शङ्का उपशङ्का, अविश्‍वास र धोकाका अवगुणहरूले ग्रस्त भएका थिए। जब हामी यो अध्याय अध्ययन गर्नेछौँ, येशूको दोश्रो आगमनको प्रतिज्ञालाई नभुलौँ। किनभने उहाँको आगमन हुनुभन्दा अघि ती इस्रायलीहरूको अनुभव इसाईहरूको बिचमा  पनि हुनेछ भन्ने यथार्तताप्रति हामीलाई ती विवरणले सजग गराउँछ (हिब्रू ११:४०)।
१. कृतघ्नको पाप (गन्ती ११)

गन्ती ११ पढ्नुहोस् र तलका प्रश्‍नहरू आफैलाई सोध्नुहोस्:
· विगत समयमा परमेश्‍वरले हामीलाई अगुवाई गर्नुभएको थियो भन्ने गुणलाई सम्झन कत्तिको महत्वपूर्ण रहेछ भन्ने ती इस्रायलीहरूमा घटेको घट्नाले कसरी  याद गराउँछन्?
· जुन व्यवहार परमेश्‍वरले उहाँका मानिसहरूप्रति गर्नुभयो त्यसको प्रतिक्रिया तपाईँलाई कस्तो भइरहेको छ? अर्थात् उहाँको त्यो क्रोधलाई हामीले कसरी बुझ्ने?
· खानेकुरा र अरूहरूमा हामीले संयमता अपनाउनुपर्छ भन्ने ज्ञानबाट के सिक्छौँ? यो शरीर हाम्रो हो भन्दैमा हाम्रा आकाँक्षालाई अनियन्त्रित रूपमा परिचालन गरेको परमेश्‍वर चाहनुहुन्न भन्ने पाठ के त्यस कथाले हामीलाई सिकाउँछ र?

हिब्रूको पुस्तकमा ती सधैँ बेखुशी रहने मानिसहरूलाई दुष्टको गुनासो गर्नेहरू भनेर कहलाइन्छन्। के दुष्ट अर्थात् खराबकुराको मात्र कचकच गरे भन्ने कुरालाई हामीले अनुमान गर्न सक्दछौँ। शायद, परमेश्‍वरले मरुभुमीमा लगेर तिनीहरूलाई मृत्युको पासोमा पार्ने भयो भनेर उनीहरूले थानेका हुनसक्दछन् (कति मानिसहरूले बप्तिस्मा लिए पछि क्रिश्‍चियन हुनको लागि फसायो भनेर गुनासो गरेको अहिले पनि कम छैन)। हुनसक्छ भन्ने वित्तिक्कै दुध र मह बहने प्रतिज्ञा गरिएको कनान देशमा उनीहरू पुग्न सकेनन् भनेर गनगनाएका होलान्। तिनै मानिसहरूले मिश्र अर्थात् इजिप्टमा परमेश्‍वरले गरेका कयौँ अलौकिक र आश्‍चर्य  कामहरू देखेका थिए। तिनीहरू अचम्म तरिकाले लाल समुद्र पार गरेका थिए। तर तिनीहरू परमेश्‍वरको अगुवाईप्रति कृतघ्न भएर गनगनाए जुन उहाँको विरुद्धमा अग्रसर भएको देखियो। तिनीहरूको प्रभावले ती सम्पूर्ण युवा राष्‍ट्र नाश हुन्थे होलान्। त्यसकारण शिविरको किनाराहरूमा परमेश्‍वरको आगो वर्षेर ती गुनासोले ग्रष्ट भएकाहरूको नाश भयो (गन्ती ११:१)। मोसाको अनुनय विन्ति र प्रार्थनाले गर्दा मात्र त्यो आगो निभ्यो।
   तिनीहरूले पाएका खानाहरूप्रति इस्रायलीहरूले गनगनाउन आवश्यकै थिएन। स्वर्गबाट वर्षेको मन्ना धेरै परिकारले तयार गर्नसकिन्थ्यो। यसलाई धुलो पारेर, पानीले मुछेर रोटी बनाएर खानसकिन्थ्यो। यसलाई उमालेर खान सकिन्थ्यो वा आगोमा सेकाएर खान सकिन्थ्यो (प्रस्थान १६:२३, गन्ती ११:८)। आमाबाबुको जस्तो प्यार भएको परमेश्‍वरले आफ्ना जनहरूलाई स्वादरहित खाना दिने त कुरै होइन। अनि बाख्रा, भैडा, र गाईहरूबाट दुध ती मानिसहरूले नपाएका होइनन्। दुधबाट तिनिहरूले दहि, नौनी बनाएका थिए (व्यवस्था ३२:१४)। तिनीहरूले शान्तिको निम्ति चढाएका विभिन्न पशु बलिबाट प्राप्त भएको मासुहरू सामुहिक रूपमा खान पाएका थिए। पुजारी, बलि चढाउने व्यक्ति, उसका परिवार र नोकरहरू, र लेबीहरूलाई त्यो खाना खान अधिक्तम दिएको थियो। तिनीहरू कुनै रितिले भोको भएको थिएन।

एउटा भनाई छ, ×प्रार्थना गर्दा वा परमेश्‍वरसँग माग्दा धेरै होशियार हुनुपर्दछ; किनभने तिमीले मागेको कुरा पाउन सकिन्छ।" यसको अर्थ के हो? यसबाट हामी के सिक्न सक्दछौँ? 
२. इस्रायली अगुवाहरूको निम्ति कठिन समय (गन्ती ११:१०-१५)

इस्रायलीहरूले आफ्ना अग्रज अगुवा मोसाको अनुपस्थितमा सुनको गाईको बाच्छालाई देवता मानेर पुजा गर्न हिच्किचाएनन्। मोसा ४० दिनसम्म सिनै पहाडको चुचुरोमा गाएब भएर उनी परमेश्‍वरसँग महत्वपूर्ण निर्देशन लिँदै थिए। ती इस्रायलीहरूको चर्तिकलादेखेर परमेश्‍वर क्रुद्ध हुनुभयो र तिनीहरूलाई सखाप पारेर मोसाको वंशबाट अर्को जाती खडा गर्न निर्णय गर्नुभएको थियो। तर मोसाले परमेश्‍वरको क्रोधलाई शान्त पार्दै त्यसो नगर्न अनुरोध गरे, ×यदि तपाईँले ती मानिसहरूप्रति क्रोध शान्त पार्नुभएन भने तपाईँको सम्झनाको पुस्तकबाट मेरो नाउँ मेटाइदिनुहोस्" (प्रस्थान ३२:३२)। पछि जब मोसा पहाडबाट ओर्लि आए तब मानिसहरू पालका ढोकाहरूबाट कोलाहल गरेर चिच्च्याइरहेका सुने। ×कसले हामीलाई मासु खान दिन्छ?" भनेर विस्मत गर्दै कराइरहेका थिए (गन्ती ११:४)। मोसाले तिनीहरूको त्यो गुनासोमा कस्तो प्रतिक्रिया देखाए? त्यसबेला उनको मनस्थिति किन गलत थियो? उनको मानविय कमजोरलाई गन्ती ११:१०-१५मा कसरी औँल्याइएको छ? फेरि उनको कमजोरलाई गन्ती ११:२१-२३मा कसरी दोहोर्‍याएको थियो?

मोसाले गल्ती गरे। त्यस्तो असहज परिस्थितिमा मोसाको परमेश्‍वरमाथिको भरोसा खल्बलिएको थियो। ऊ एक्लैले सबैको भार थाम्न नसकिने देखेकोले परमेश्‍वरले उनलाई केहि राहत दिनुभयो। परमेश्‍वरले ७० जना एल्डर तथा बुज्रुक अगुवाहरूलाई मोसाको कामम सहयोग गर्न छान्नुभएको थियो (गन्ती ११:१६,१७)। जुन अनुभव ती ७० जनाले गरे त्यो अनुभव झण्डै येशूका चेलाहरूले पेन्टिकोस्टमा पवित्र आत्मा खनिएर पाएका अनुभव जस्तै थियो। ती एल्डरहरूले परमेश्‍वरको आत्माले प्रेरितभएर भविष्यवाणी बोले। यसरी ती एल्डरहरूलाई सारा मानिसहरूको सन्मुख परमेश्‍वरले सम्मान गर्नुभयो।

×हुनसक्थ्यो, यदि मोसाले परमेश्‍वरको शक्ति र भलाईलाई ध्यानमा राखेर उहाँमाथि अझ धेरै भरोसा राखेका भए ती एल्डरहरूलाई परमेश्‍वरले कहिलैपनि चुन्नु हुने थिएन होला। तर मोसाले परमेश्‍वरको सेवाकार्य गर्न आफूले मात्र भार बोकेको अनुभव गरेकोले उनी परमेश्‍वरले खटाएको काम सम्पन्न गर्न केवल सेवक मात्र हुन् भन्ने कुरालाई झण्डै विर्सेका थिए। मोसाका गुनासोहरू ठिक थिएन, न त ती इस्रायलीहरूको।"-एलेन जि ह्वाईट, पाट्रियार्क एण्ड प्रोफेटस्, पृ. ३८०बाट रुपान्तरित।

गन्ती ११:२० अनुसार इस्रायली जनहरू परमेश्‍वरको खिलाफमा तर्केर गए भनेर उल्लेख गरिएको छ। परमेश्‍वरसँगको सम्वन्ध हाम्रो ठिकै छ भनेर आफूले आफैलाई भ्रमको खेती गर्न कत्ति सजिलो रहेछ भनेर यस घट्नाले हामीलाई सिकाउँछन्?
३. नरमाइलो पारिवारिक समस्याहरू (गन्ती १२)

जब मिश्र अर्थात् इजिप्ट देशमा महामारी भएको थियो, त्यस समयभरी मोसाका पत्‍नी जिप्पोरा वा सिप्पोरा आफ्ना दुई छोराहरूको साथमा मिडियान वा मिद्यानीका पुजारी आफ्नी बुबा जेठ्रो वा यित्रोसँगै थिइ। जब इस्रायलीहरू सिनैको मरुभुमी शिविर खडा गरे तब यित्रो आएर सिप्पोरा र नातीहरूलाई मोसाको हातमा सुम्पिदिए। आफ्नो श्रीमान मोसा अति थकित भएको सिप्पोराले महशूस गरिन्। आफ्नो बुबालाई यसको जानकारी दिइन्। अनी यित्रोले इस्रायलीहरूमाथि सुशासन चलाउन मोसालाई नयाँ योजनाको सुझाव दिए। उनले हजार, सय, पचास र दसका समूहको हेरचाह गर्न अगुवाहरू छान्न सुझाव दिए। यसो गर्दा मोसाको काममा केहि सजिलो होला भन्ने यित्रोको बिचार थियो। यित्रोले ती अगुवाहरू नियुक्ति गर्न सुझाव दिएर सानातिना समस्याहरू तिनीहरूले नै सुल्झाउन सक्छन् भनेका थिए। अनि ठूला ठूला मुद्दाहरू मोसाद्वारा परमेश्‍वरको सामु ल्याउन सक्छन् भनेका थिए। उनको त्यो सुझाव मोसाले माने। ती चुनिएका मानिसहरूको काम हरसमय मानिसहरूको न्याय गर्नु थियो (प्रस्थान १८:१३-२६)। यित्रोको सल्लाह मोसाले मानेकोले उनको दाजु हारुन र दिदी मिरियमलाई डाहले पोलेको थियो।

गन्ती १२को अनुसार मिरियम र हारुनले आफ्ना के मानविय कमजोरलाई छर्लङ्ग पारे? तिनीहरूको त्यस्तो मनिस्थिति मोसाको मनस्थिति र चरित्र भन्दा कस्तो भिन्न थियो? मिरियम र हारुनले आफ्नो सेवक मोसाप्रति देखाएका मनस्थितिप्रति परमेश्‍वर कत्ति नाराज हुनुभएको थियो भनेर यस कथाले हामीलाई बताउँछ?

गन्ती १२:१ अनुसार मिरियमले मोसासँग मुखामुख गरिन भनिएको छ। मिरियमले मोसालाई दोष लगाउन थालिन् भनेर यस पदले स्पष्ट गर्दछ। आफ्नी बुहारी सिप्पोरासँग मिरियमलाई डाहा भएको थियो। यदि कसैले डाहा, रिस ईबि राख्‍छ भने त्यो मानिस परमेश्‍वरको प्रेम र विधिको खिलाफमा जान अग्रसर हुन्छ। 

दुखदको कुरो त यो हो मिरियम पनि त्यहि फन्दामा फसिन्। यित्रोले न्यायकर्ता अर्थात् हाकिमहरू चुन्न मोसालाई सुझाव दिन सिप्पोराको हात छ भनेर मिरियमले दोष लगाइन्। मिरियमले सिप्पोरालाई कूशी भनेर गाली गरिन्। यो सिप्पोराको निम्ति बेइज्जतको बोली थियो। कूशी जातका मानिसहरूलाई मिरियमले हेपाहाको दृष्टिले हेरेकि थिइ। यसको खास अर्थ स्पष्ट गरेको छैन। सिप्पोराको जातले गर्दा मिरियमले उनलाई हेपेकि हुनसक्छिन्। ती जातले मुर्तीपुजा अर्थात् काल्पनिक देवीदेवताहरूको पूजा गर्ने भएकाले इस्रायलीहरू तिनीहरूभन्दा माथिको जात भनेर आफूलाई ठान्दथे वा सिप्पोरा चिल्लो कालो छाला भएकोले पनि मिरियमले उनलाई हेपेकि हुनसक्दछिन्। जे भएतापनि जब एक मानिसले अर्कोलाई तल्लो जात भनेर हेपाहाको दृष्टिले हेर्छ भने तव त्यो परमेश्‍वरको निम्ति भयङ्कर घृणित स्वभाव हो।

जुनसुकै कारणले मिरियमले सिप्पोराको बेइज्जत गरिन् त्यो उनको निम्ति घातक सावित भएको थियो। प्रथमत: सिप्पोरा सत्य परमेश्‍वरको उपासक थिइन्। दोश्रो सिप्पोरा मिद्यानी जातकी थिइन्। मिद्यानीहरू अब्राहमका दोश्रो पत्‍नी कतुराको छोरा मिद्यनका सन्तान थिए। फेरि ती कुलका मानिसहरूका साथमा कूशाजातका जातीहरू सिनैको पूर्वपत्ती र अरब देशको आक्वावा भन्ने समुद्रको किनारमा रहन्थे। सिप्पोरालाई कूशी वा मिद्यानी भन्न सकिन्थ्यो। तर सिप्पोरालाई जे भनेर अरूले सम्वोधन गरेतापनि उनी परमेश्‍वरको घराना अर्थात् आफ्नी छोरी भनेर परमेश्‍वरले मान्नुभएको थियो। हामी सबै जना स्वर्गका राजा परमेश्‍वरका छोरा छोरीहरू हौँ। परमेश्‍वरले मानिसहरूलाई मानिसले जस्तै जातभातको चस्माले हेर्नुहुन्न। मरियमले सिप्पोरालाई हेपाहाको दृष्टिले हेर्दा जुन सजायँ भोग्नु पर्‍यो, त्यो अत्यन्त गम्भिर थियो। हामी सबै परमेश्‍वरका सन्तान भन्ने कुरालाई मरियमले बिर्सेझैँ हामीले नबिर्सौँ भनेर परमेश्‍वरसँग पुकार गरौँ।

परमेश्‍वरको चमत्कार शक्ति मिरियम र हारुनलाई देखाइएको थियो। तर ती विश्‍वासी मानिसहरूले केहि खराब बानीलाई मनमा हुर्काउन दिएका थिए। तपाईँले आफ्नो हृदयलाई छामेर हेर्नुहोस्: परमेश्‍वरबाट तर्किन दिने कस्ता खराब बानी तथा मनस्थितिलाई तपाईँले हटाउनुपर्दछ? 
४. सिमानाहरूमा (गन्ती १३)

शायद भदौको (सेप्तेम्बर) समय हुनसक्छ। बारीहरूमा अन्जिरहरू फलेर झकिझकाउ भइरहेका थिए। यो दोश्रो अन्जिर टिप्ने ऋतु थियो। कादेश-बार्निया भन्ने ठाँउमा पुग्न केवल ११ दिन मात्र लागेको थियो। यो गाँउ कनान देशको दक्षिणी सिमानामा थियो। कल्पना गरेका देशमा पुग्नैलागेकोले इस्रायलीहरूमा कत्तिको हर्ष, आनन्द र खुशियाली छाएका थियो भनेर हामीले केवल अनुमान मात्र गर्न सक्दछौँ।

तर त्यो लक्षित गरेको देशमा पुग्न लागेकै बेलामा ती इस्रायलीहरूले ठूलो गल्ती गरे, त्यो के थियो? हेर्नुहोस् व्यवस्था १: १९-२३।

गन्ती १३ पनि पढ्नुहोस् र तलका प्रश्‍नहरूको जवाफ दिनुहोस्:

*कनान देशमा जासुसहरू पठाउन मानिसहरूले गरेका अनुरोध परमेश्‍वरले स्विकार गर्नुभयो। तर तिनीहरूको निर्णयको नतिजा के भयो?
      *परमेश्‍वरको महान् अलौकिक शक्तिको अनेकौँ प्रदर्शन पछि पनि ती इस्रायलीहरूले कस्तो पृवृत्ति देखाए?

कनान एकदम उर्बर जमिनको देश भनेर थाहा पाउँदा तिनीहरू अत्यन्त हर्षित भएका थिए। मरुभुमी नै मरुभुमीमा रहेका ती मानिसहरू अब नयाँ हुने घर भनेको हरियाले भरेको हुन्छ भन्दा खुशी हुनु स्वभाविकै थियो। दुई जासुसहरूले बोकेर ल्याएका ठूलो र रसिलो अंगुरका झुप्पाहरू देखेर तिनीहरू प्रभावित भएका थिए। त्यो प्रतिज्ञा गरेको देश साँच्चिक्कै सोचेको वा अपेक्षा गरेको भन्दा असल रहेछ भनेर तिनीहरूले यकिन गरिसकेका थिए।

यो पापै पापले भरेको, विधिको शासनमा चल्न नचाहेको संसारमा सधैँ समस्याहरू हुन्छन्। परमेश्‍वरले अगुवाई गर्नुभयो भन्दैमा मखमलीको कपडामा हामी हिँडेका हुँदैनौँ। त्यो प्रतिज्ञा गरेको देश मुर्ती नै मुर्ती पुजकहरूको देश भनेर परमेश्‍वरलाई थाहा थियो। (धर्मको नाउँमा अनेकौँ मानविय क्षती हुने संस्कारहरू तिनीहरूले पालन गरेका थिए)। तर त्यो देशको जिम्मा परमेश्‍वरले नै लिएर तिनीहरूलाई सुम्पन्नेछन् भन्ने कुराको ख्याल ती इस्रायलीहरूले किन गरेनन्? उहाँले इजिप्ट अर्थात् मिश्र देशबाट के गरेर छुट्कारा दिनुभयो भन्ने कुरा त सम्झनु पर्ने हो।

तर दुर्भाग्यवस, ती इस्रायलीहरूले परमेश्‍वरको शक्ति र प्रतिज्ञाहरूलाई भुले। तिनीहरूमा समस्याहरूमात्र खडा भएको देखे। ती ठूला ठूला शरीर भएका मानिसहरूलाई जीत्‍न सक्दैनन् भनेर तिनीहरूले गनगनाए। कालिब र यहोशुले परमेश्‍वरको अगाडि तिनीहरू कोहि पनि होइनन् भनेर सम्झाउन खोजे। तर अरू जासुसीहरूले इस्रयालीहरूको दिमागमा नकारत्मक सोचाइले भरिदियो र जसको फलस्वरुप तिनीहरूको परमेश्‍वरमाथीको आस्था हरायो।

तपाईँको जीवनमा असम्भव समस्याहरू खडा भएपनि परमेश्‍वरमाथि आस्था र भरोसा किन छोड्नुहुन्न? आज तपाईँले के रोजीरहनुभएको छ जसले गर्दा भोलीलाई प्रभाव पार्दछ?
५. इजिप्ट अर्थात् मिश्र देशमा फर्किन धम्की (गन्ती १४)
 
गन्ती १४मा वर्णन गरीए अनुसार परमेश्‍वरको बारेमा के महत्वपूर्ण र शक्तिशाली पाठ तपाईँले सिक्न सक्नु हुन्छ? तपाईँले पनि इस्रायलीहरू जस्तै घुर्की सुनाएर कतिपटक तिनीहरूको बाटोमा लाग्‍नु भएको छ?

इस्रालयलीहरूले कतिपटक आफ्ना नराम्रो प्रवृतीहरू देखाएका थिए। तर सबभन्दा नराम्रो त, उनीहरूको अगुवालाई चुनेर इजिप्टमा फर्कने चाहना व्यक्त गर्नुलाई मानिन्छ (गन्ती १४:३,४)। मुख्यत: इजिप्ट पापको दासत्व, मृत्यु र परमेश्‍वरबाट छुट्टिएर बस्ने प्रतिकको रूपमा लिइन्छ। तर ती मानिसहरूले त्यस इजिप्टबाट तिनीहरूलाई उद्धार गर्न परमेश्‍वरले महान कार्य गर्नुभएको देखेका थिए। त्यसकारण तिनीहरूले परमेश्‍वरमाथिको विश्‍वास कम गर्ने कुनै वहाना थिएन।
×अविश्‍वासी जासुसहरूले कालेब र यहोशूको चर्को रूपमा आलोचना गरेका थिए। त्यसको फलस्वरूप मानिसहरू तिनीहरूदेखि क्रुद्ध भएका थिए र तिनीहरूलाई मार्न ढुँगाहरू लिएर बसेका थिए। ती उत्तेजित भिड चिच्याउँदै परमेश्‍वरका विश्‍वासी कालिब र यहोशूलाई छिया छिया पार्न तँछाड मछाड गरि अघि बढे। तब अकस्मात तिनीहरूको हातबाट ढुँगाहरू खसे। तिनीहरूमा सन्नाटा छायो, र तिनीहरू डरले काम्न थाले। ती दुई जनालाई हत्या गर्न नदिन परमेश्‍वरले हस्तक्षेप गर्नुभयो। परमेश्‍वरको महिमित उपस्थिति आगोको मुस्लो जस्तै देखा परे। परमेश्‍वरको मन्दिर उहाँको महिमाले चकमकिन थाल्यो। .....कोहिलाई पनि परमेश्‍वरको विरुद्धमा अघि बढ्न आँट आएन।" एलेन जि ह्वाईट पाट्रियार्क एण्ड प्रोफेटस्, पृ. ३९०बाट रुपान्तरित।

परमेश्‍वरको विरुद्धमा खुला रूपमा लागेकातापनि उहाँले उनीहरूप्रति आफ्नो सदाशयता, करुणा र अनुग्रह कसरी देखाउनुभयो? 

ती विद्रोहीहरूले कस्तो सजायँ पाए त्यसको बारेमा बिचार गर्नुहोस्। त्यस सजायँप्रति उनीहरूको धारणा कस्तो थियो? परमेश्‍वरले गर्नुहुने क्रियाकलापप्रति तिनीहरूले विरोध गरे। तिनीहरूको विद्रोहले गर्दा परमेश्‍वरले तिनीहरूलाई तत्काल कनान देशलाई जित्‍न सहायता नगर्ने भन्नुभएको थियो। तर तिनीहरूले त्यो पनि वास्ता नगरि आफैले त्यो दे‌श जित्‍न अग्रसर भए। यसको फलस्वरुप तिनीहरूले हार खेप्नु पर्‍यो र तिनीहरूको त्यो जोश कहाली लाग्दो र मुर्खतामा परिणत भयो। तिनीहरूको निम्ति परमेश्‍वरले कत्ति काम गर्नुभएको थियो, तिनीहरूले परमेश्‍वरमा मात्र भरोसा राखेको भए कति उत्तम हुन्थ्यो। उनीहरूको जोशको अन्त यसरी कहालीलाग्दो हुने थिएन। यो कस्तो दुर्भाग्यपूर्ण कुरा हो, कतिपय अनजान मानिसहरूले पनि ती विद्रोहीहरूको पापले गर्दा अनाहकमा दु:ख भोग्नुपर्‍यो।
उपसंहार:
थप जानकारीको निम्ति पढ्नुहोस्, एलेन जि ह्वाईटद्वारा लिखित पाट्रियार्क एण्ड प्रोफेटस् पुस्तकको पृ. ३७६-३८६ र ३८७-३९४को ×फ्रम सिनै टु कादेश" र ×द ट्वेल्भ स्पाइज,"। 

×ती मानिसहरूले गलत ढँग अपनाए र जिद्दी गरि कालिब र यहोशूलाई मार्न तम्से। त्यो रिस केवल कालिब र यहोशूको खिलाफमा मात्र नभएर मोसा र परमेश्‍वरकै खिलाफमा थिए। रिसले जुन हरेक कदम तिनीहरूले चालेका थिए त्यसले तिनीहरूलाई हठी बनाउन टेवा मिल्यो। ती बहुमत दस जना जासुसहरू कनान देशलाई कव्जा गर्न हरतरहबाट मानिसहरूलाई निराश बनाए। तिनीहरूले अनेक झुठ्ठा कुरा गरेर मानिसहरूको सहानुभूति प्राप्त गर्न खोजे। तिनीहरूले भने, ×हामीले जुन देश हेर्‍यौँ त्यो देशमा रहेका मानिसहरूले आफूले आफैलाई नाश गर्छ भनेर हामीले देख्‍ंयौँ" गन्ती १३:३२)। यो एकदम दुष्टपूर्ण रिपोर्ट वा हल्ला मात्र नभएर झुठ्ठो पनि थियो। यसमा कुनै सत्यता थिएन। कनान देश उर्वर र फलफूलले सज्जिएको देश थियो र मानिसहरू ठूलो जीउ भएका थिए भनेर अघिबाट नै ती जासुसहरूले भने‌का थिए। यदि मौसम प्रतिकूल भएको भए र त्यहाँ भएका मानिसहरूले एक आपसमा नाश गर्थ्ये भने त्यो देश कसरी उर्बर जग्गा र ठूला ठूला मानिसहरू अझ रहन्थ्यो होला? तर जब मानिसहरूले आफ्ना हृदयहरू परमेश्‍वरमाथि अविश्‍वास गर्न समर्पित गरे भने तिनीहरू सैतानको शक्तिमा आफूहरूलाई जाकेको हुन्छन्। अनि सैतानले कहाँसम्म दोहर्‍याउँछ भन्ने कुरामा तिनीहरूलाई अत्तोपत्तो हुँदैन।"-एलेन जि ह्वाईट, पाट्रियार्क एण्ड प्रोफेटस्, पृ. ३८९बाट रुपान्तरित।
चिन्तनमनन्:
1. जुनसुकै परिस्थितिमा पनि सकारात्मक भएर परमेश्‍वरप्रति कृतज्ञ र उहाँको प्रशंसा गर्ने बानी हुनुपर्छ भन्ने ज्ञान किन महत्वपूर्ण छ? हामी जुनसुकै परिस्थितिमा जाकिनु परेतापनि के परमेश्‍वरप्रति धन्यबादी हुने कुनै कुरा देखिन्दैन र? जीवनमा भएका असल कुराहरूको सम्झना गर्न किन महत्वपूर्ण छ? दु.ख र समस्याहरूतिर मात्र मन फर्काएर उदासहुनु कत्तिको जोखिमपूर्ण हुन्छ? परमेश्‍वरमा राख्‍नुपर्ने भरोसालाई सुदृढ पार्न उहाँको प्रशंसा गर्न र उहाँप्रति कृतज्ञ हुनु किन जरुरी छ?
2. अरूको काँडा हेर्ने बानी र उनीहरूको गुनासो मात्र गर्ने बानी कसरी झट्ट फैलिन्छ, के तपाईँले त्यसको ख्याल गर्नुभएको छ? हामीले आफ्ना बोलीवचनमा कत्तिको सजगता अपनाउनुपर्दो रहेछ भन्ने कुरालाई के तपाईँले महशूस गर्नुभएको छ? 
3. येशूको दोश्रो आगमनको प्रतिक्षामा बस्ने प्रक्रियामा के हामी पनि इस्रायलीहरूले जस्तै वाक्क लाग्ने प्रवृत्तिमा फस्दै गइरहेका त छैनौँ?
कार्तिक १४-२० (अक्टोबर ३१-नभेम्बर ६), २००९
अध्याय ६




योजनावद्ध तरिकाले अघि बढ्नु
यस अध्यायको निम्ति पढ्नुहोस्: गन्ती १५, २ कोरन्थी २:१५,१६, गलाती ३:२६-२९, एफिसी ५:२, कलस्सी ३:११।
स्मरण गर्नुपर्ने पद: ×त्यहाँ मैले तिनीहरूको सन्तानलाई सम्वोधन गरेँ। मैले भने, —तिम्रो आमाबाबुले भनेका नियमहरू पालन नगर। उनीहरूको व्यवस्थामा ध्यान नदेऊ। तिनीहरूले पुजा गरेका देवीदेवताहरूको उपासना गरि आफूहरूलाई प्रदुषित नबनाउ। म तिम्रो परमप्रभु परमेश्‍वर हुँ। मेरा नियमहरूलाई पालन गर। मेरो व्यवस्थालाई होशियारसाथ मान।‘" (इजकियल २०:१८,१९)।
गन्ती १५ अध्यायको अघिल्लो अध्यायहरूमा  परमेश्‍वरको खिलाफमा विद्रोह गरेको, त्यसले गर्दा लाज सहनु परेको, अनि कनानी र अमेलेकीहरूको हातबाट हार खानुपरेको वर्णन गरिएको छ। अब त्यो पाठ अब १५को सुरुमा वितीसकेको कुरा भइसकेका छन्। परमेश्‍वरको कुरालाई नमान्दा मानिसहरूले कठिनाइ भोग्नु परेको थियो। तिनीहरूले आफ्ना पाठ कठिन तरिकाबाट सिकेका थिए।

सोझै कनान देशमा लाग्नु सट्टा अब ती हुलका हुल मानिसहरू फेरि मरुभुमीमा रनथलीन पुगेको थियो। गन्ती १५ अध्यायको सुरुमा परमेश्‍वरले मोसासँग बोल्नुहुन्छ, ×इस्रायलीहरूलाई भन। तिनीहरूलाई सम्झाउ, —तिमीहरू त्यो देशमा पस्नेछौँ जुन तिमीहरूको निम्ति घर हुनेछ।‘" (गन्ती १५:२)

मानिसहरू निराश भइसकेका थिए। तैपनि प्रतिज्ञा अझै थियो: परमेश्‍वरले उहाँका जनहरूलाई प्रतिज्ञा गरिएको देशमा ल्याउनुहुनेछ। यसमा कुनै विवाद थिएन।

जब हामी गन्ती १५ अध्याय पढ्नेछौँ त्यहाँ परमेश्‍वरले चुनिएकाहरूलाई विशेष निर्देशनहरू दिएको पाउनेछौँ। ती आज्ञा र निर्देशनहरू पुरानो इस्रायलहरूको निम्ति थियो। तर तिनीहरूलाई दिएका आत्मज्ञानहरू र सिद्धान्तहरूबाट अहिले पनि हामी शिक्षा लिन सक्दछौँ र फायदा पनि लिन सक्दछौँ।
१. कृतज्ञा (गन्ती १५:१-१०, १८-२१)
   इस्रायलीहरूले विभिन्न भेटी तथा पशु बलिहरू परमेश्‍वरमा चढाओस् भनेर मोसाद्वारा उहाँले निर्देशन दिनुभएको थियो। यिनीहरूको उद्देष्य के हो? तिनीहरूको अर्थ के हो? तेल, पेय पदार्थ, र अन्न भेटीहरूको उद्देष्य के हो?

हिब्रू भाषामा पशु तथा अन्नलाई मिनचाह (minchah) भनेर सम्वोधन गरिन्छ। यो शव्दको अर्थ ×उपहार" दिनु वा ×कृतज्ञता" प्रकट गर्नु हो। यसमा पिठो, अलिभको तेल र दाखमद्य चढाइन्छ। परमेश्‍वरले आफ्नो खेतबारीमा फलिफाप गराउनुभएकोले उनीहरूले यो भेटी चढाएर उहाँलाई कृतज्ञता प्रकट गरिएको हुन्थ्यो (व्यवस्था ८:१८)।

भेटी चढाउने निर्देशन इस्रायली युबाहरूलाई प्रतिज्ञासाथ दिइएको थियो। यो गन्ती १५मा उल्लेख गरिएको छ। एक दिन तिनीहरूले उनीहहरूको नयाँ घर बस्ती कनानमा गहुँ, जौ, र अरू अन्नबालीहरू लगाउन पाउनेछ भन्ने प्रतिज्ञाको शूचक थियो। तिनीहरूले आफ्नै हातले विऊहरू रोप्न पाउनेछन्। पहाडहरूमा, बारीहरूमा तिनीहरूले अलिभका, अञ्‍जीर र अनारका आदिका रूखहरू हराभरा गरी रोप्न पाउने छन् भन्ने प्रतिज्ञा ती भेटीहरूबाट सम्झना गराएको हुन्थ्यो। यदि ती मानिसहरू परमेश्‍वरको निष्ठामा रहे भने उहाँको आशिषको उपभोग तिनीहरूले गर्न पाउनेछन् भनेर ती रक्तरहित भेटीहरूले तिनीहरूलाई सम्झाउँथ्यो। यी सबै क्रियाकलापहरूले तिनीहरूको समर्पण र त्याग परमेश्‍वरमाथि भएको देखाउँथ्यो। दैनिक जीवनमा परमेश्‍वरले प्रतिज्ञा गरिएको देश तिनीहरूलाई दिइनेछन् भनेर यहि रितिद्वारा याद दिलाइन्थ्यो।

नयाँ करारमा पनि पावलले यहि अवधारणालाई हाम्रो समक्ष प्रस्तुत गरेको पाउँछौ। हेर्नुहोस् पावलले कसरी प्रस्तुत गरेको रहेछ?: रोमी १२:१, २ कोरन्थी २:१५,१६ र एफिसी ५:२।

इस्रायलीहरू कठिन परिस्थितिमा यात्रा गरिरहेका थिए। यद्यपि, तिनीहरूको मनस्थिति प्रशंसा र कृतज्ञताले भरिएको होस् भनेर परमेश्‍वरले चाहनुहुन्थ्यो। तत्काल तिनीहरूले पाइरहेको कठिन अवस्था होइन बरू उहाँले तिनीहरूलाई के गर्नुभयो र भविष्यमा के गर्नुहुनेछ सो सम्झुन् भन्ने उहाँ चाहनुहुन्थ्यो। के हामीले पनि त्यहि गर्नुपर्दैन र?

हामीले जुनसुकै समस्याहरूलाई सामना गर्नुपरेतापनि, परमेश्‍वरको भलाई, प्रेम र स्याहारलाई सधैँ सम्झनु किन जरुरत हुन्छ? कठिन समयमा पनि परमेश्‍वरले हामीलाई प्रेम गर्नुहुन्छ र हाम्रो सरोकार राख्‍नुहुन्छ भनेर सम्झन क्रुसलाई किन मनमा राख्‍नुपर्दछ? यसले हामीलाई कसरी सहयोग गर्दछ? जुनसुकै परिस्थितिबाट गुज्रीरहेतापनि परमेश्‍वरप्रति अहिले हामी किन कृतज्ञ हुनुपर्दछ? परमेश्‍वरले विगत तथा तत्काल दिनुभएको आशिषहरूलाई सम्झनु हाम्रो निम्ति किन महत्व छन्?
२.×तिमीहरूको ढोकामा परदेशीहरू" (गन्ती १५:१४-१६)

मोसाको पालामा इस्रायलीहरूले विदेशीहरूप्रति देखाएका व्यवहार वा मनिस्थिति असमान्य थियो। ती विदेशीहरू इस्रायलको इतिहासका भाग थिएनन् न त तिनीहरूको आस्थामा थिए। इस्रायलीहरू कनानमा पस्नु अघि परमेश्‍वरले तिनीहरूलाई विशेष निर्देशन दिनुभएको थियो। त्यो के थियो, हेर्नुहोस्: गन्ती १५:१४-१६? यहि निति नयाँ नियममा पनि कसरी लागु भएको देखाइएको छ? हेर्नुहोस्: गलाती ३:२६-२९ र कलस्सी ३:११।

परदेशी भन्नाले ती मानिस हुन् जो इस्रायलीहरूको बिचमा रहेका थिए। यी इस्रायली कुलका नभएतापनि इस्रायलले अपनाएका धर्मलाई अंगालेका हुन्थ्ये। यदि उक्त पुरुष परदेशी भएको भए उसलाई खतना गराइन्थ्यो। परदेशी वा बिरानो व्यक्तिलाई पनि इस्रायली सरह सत्कार र प्रेम गर्न अपेक्षा गरिएको थियो। ×एउटै निति नियम तिमीहरूलाई र तिमीहरूको बिचमा बास गर्ने परदेशीहरूलाई लागु हुनेछ" (गन्ती १५:१६)। समावेशीकरणको कुरालाई यसले कसरी समर्थन गर्दछ, सोच्नुहोस्।

सोलोमन राजाले परमेश्‍वरको निम्ति भव्य मन्दिर बनाएका थिए। त्यस मन्दिरलाई समर्पण गर्ने बेलामा उनले परमेश्‍वरसँग गैर-इस्रायलीहरूलाई लक्षित गरी प्रार्थना गरेका थिए। त्यो कस्तो खालको प्रार्थना थियो? हेर्नुहोस्: १ राजा ८:४१-४३। परमेश्‍वरको मन्दिरमा उपासना गर्न चाहने विदेशीहरूप्रति यशैयाको शहिष्णुता कस्तो थियो? हेर्नुहोस्: यशैया ५६:६,७।

परमेश्‍वरले आफ्नो इच्छालाई परिपूर्ति गर्न इस्रायलीहरूलाई चुन्नुभएको थियो र तिनीहरूलाई प्रतिज्ञा गरिएको देशमा स्वागत गरिएको थियो। यो परिप्रेक्ष्यमा उपर्युक्त पदहरू अत्यन्त अर्थपूर्ण नै मान्नु पर्दछ। इस्रायलीहरूले पाएका शिक्षादिक्षा, धर्मज्ञान तथा सत्यहरूलाई सुरक्षित राख्‍नु जरुरत थियो। तिनीहरूले पाएका शिक्षादिक्षा अनुसार तिनीहरू हिँड्ने भएकोले र सत्य आचरणमा चल्ने भएकोले तिनीहरू सारा संसारको निम्ति परमेश्‍वरको गवाही भएर खडा भएका थिए। फेरि त्यहि वखत परमेश्‍वरको बारेमा आत्मज्ञान राख्‍न चाहने र उहाँलाई पछ्याउन चाहने अरू धर्मका मानिसहरूको निम्ति इस्रायलीहरूले मन्दिर र आफ्ना मनका ढोका खुला राख्‍न जरुरत थियो। 

यहि कुरालाई मध्य नजर राखेर हाम्रो चर्चले पनि त्यहि गर्नुपर्दछ। संसारलाई विशेष सत्यहरू बाँड्न हामीलाई सुम्पिएको छ। ती सत्यहरूलाई हामीले सुरक्षित राख्‍नुपर्दछ र त्यसको पहरा दिनुपर्दछ। फेरि त्यहि समय कसैले त्यस सत्य सन्देशहरूलाई ग्रहण गर्न चाहन्छ र त्यसको पछि लाग्‍न चाहन्छ भने त्यसलाई हाम्रो छातामुनी ल्याउन हामी राजी हुनुपर्दछ।

अरूप्रति पुर्वाग्रह राखेर आआफ्नै झुण्ड बनाएर अलग भएर बस्नु कति सजिलो ठान्नुभएको छ? साँचो परमेश्‍वरको उपासक भएकाले अरू आस्थामा लाग्नेहरूप्रति हेपाहा दृष्टिले हेर्नु कत्तिका नाजायज छ भनेर उहाँले देखाउनुभएको छ? यस्तो किसिमको मनोभावलाई त्यागेर ती मानिसहरूलाई स्वागत गर्नु अत्यन्त जरुरत छ, फेरि त्यसै बखत हामीले पाएका सत्यहरूलाई सुरक्षित राख्‍नुपनि हाम्रो धर्म मान्नुपर्दछ।
३. पाप गर्नु तर त्यसप्रति सजग नहुनु (गन्ती १५:२२-२७)

यस अध्यायमा (गन्ती १५) उल्लेख गरिएका युवायुवतीहरू मिश्र देश अर्थात् इजिप्टमा दासत्व जीवन बिताइरहेका समयमा जन्मेका थिए भनेर हामीले सम्झनु पर्दछ। तिनीहरू त्यस देशका रहन सहनबाट प्रभावित भएका थिए र तिनीहरूका आमाबाबुहरू जो दास थिए, तिनीहरूमा पनि त्यहि मिश्र देशको संस्कार, चालचलन, संस्कृतीको ठूलो प्रभाव थियो। त्यसकारण ती युवायुवती अर्थात् इस्रायलाका नयाँ पिँढीका सन्तानहरूले धेरै नराम्रो रिति तथा संस्कारलाई हटाएर नयाँ र असल कुरा सिक्नु परेको थिए। 

यदि कुनै समूहले परमेश्‍वरको आज्ञा विपरित हिँडेको रहेछ भनेर थाहा पाए भने तिनीहरूले के गर्नुपर्थ्यो? हेर्नुहोस्: गन्ती १५:२२-२७। तिनीहरूले गलत गरे तर त्यो  गलत गलत भनेर थाहा नपाए पनि तिनीहरूले किन पापबलि ल्याउनुपर्थ्यो? हेर्नुहोस्: गन्ती १५:२२-२७।

पापबलि चढाउँदा तिनीहरूको पाप क्षमा हुन्थ्यो।  जब होमबलि चढाउँथ्ये तब समूहगत रूपमा परमेश्‍वरलाई सारा हृदय, आत्मा, दिमाग र शरीरले फेरि सेवा गर्ने प्रण व्यक्त गरेका हुन्थ्ये। जान र अजानमा गरेको गलत वा पापलाई परमेश्‍वरले कसरी छुट्याउनुहुन्छ भन्ने कुरा रोचक नै मान्नुपर्दछ। नजानीबुझी वा अज्ञानी मनशायले गरिएका गलत पनि परमेश्‍वरको अगाडि पाप नै ठहर्छ। ती पापहरूको पापबलिद्वारा क्षमा पाउनु आवश्यक हुन्थ्यो।

अजानमा गरिएका गलतहरूको पनि क्षमा मानिसले कसरी पाउँथ्यो? गन्ती १५:२७-२९ अनुसार एक जना व्यक्तिले पाउने क्षमा भन्दा समूहगत क्षमामा के भिन्नता छ?

×येशूको प्रेम र सदाशयता थाहा पाएर परमेश्‍वरको सन्तान हुने धेरैले इच्छा गरेको पाउँछौँ। तर तिनीहरूको चरित्र सिद्ध छैन भनेर तिनीहरूलाई पनि थाहा छ। जीवनमा धेरै गलत कामहरू गरेँ भन्ने तिनीहरूलाई थाहा छ। पवित्र आत्माले जीवनमा काम गरेर हृदय परिवर्तन भएको छ कि छैन भन्ने आत्मज्ञान प्रति तिनीहरूको शङ्‍का हुनु अश्‍वाभाविक मानिन्दैन। यस्ता मानिसहरूलाई म सुझाव दिन चाहन्छु, आफूले पाएका आशालाई नत्याग्नुहोस्। धेरै चोटी हामी प्रभु येशूको पाऊमा परेर रुनु पर्ने हुन्छ, किनकि हामी भुल गर्दछौँ र हाम्रा कमजोरीहरू धेरै छन्। सत्रुले हामीलाई जितेपनि परमेश्‍वरले हामीलाई छोड्नुहुन्न र विर्सनु हुन्न। अहँ ! यो याद गर्नुहोस्, ख्रीष्ट येशू परमेश्‍वरको दाहिने बाहूलीमा हुनुहुन्छ। हाम्रो निम्ति उहाँले सहजकर्ताको काम गरिरहनुभएको छ। प्रिय यूहन्नाले भनेको थिए —म तिमीहरूलाई यो लेख्‍दैछु, ताकि तिमीहरूले पाप वा गलत काम नगरुन्। तर कसैले पाप गर्‍यो रे। तब हाम्रो गल्तीलाई थाहापाएर परमेश्‍वर पिताको सामु हाम्रो निम्ति बोलिदिने एक जना हुनुहुन्छ। उहाँ हाम्रो साथमा उभिनु हुन्छ। उहाँ निर्दोष येशू ख्रीष्ट हुनुहुन्छ।‘ १ यूहन्ना २:१।"-एलेन जि ह्वाईट स्टेप्स टु क्राइष्ट, पृ. ६४।

जीवनमा तलमाथि भएको बेलामा पवित्र आत्माले तपाईँको हृदयलाई परिवर्तन गर्नु भएको छ कि छैन भन्ने कुरामा तपाईँ कतिपटक शङ्‍का गर्नुभएको छ? रोमी ५:६-८मा क्रुसमा के भयो जसले गर्दा मुक्ति पाएको छ कि छैन भनेर आत्मसंघर्षको बेलामा पनि तपाईँले उहाँमाथि विश्‍वास राखी अघि बढ्न साहस के तपाईँलाई प्राप्त हुन्छ?

४. हठिपना र अवज्ञा तथा विद्रोहको पाप (गन्ती १५:३०,३१)

हेर्नुहोस् गन्ती १५:३०, ३१ मा के भइरहेको छ, र त्यसबाट हामीले के पाठ सिक्न सक्दछौँ? झट्ट हेर्दा यो सजायँ किन कठोर देखिन्छ? यस्तो परिस्थितिमा अनुग्रह कता गयो?

हिब्रू भाषामा ×ठूलो हातले" अर्थात् नराम्रो काम गर्न हात हाल्नु भनेपनि हुन्छ। यसले परमेश्‍वरको खिलाफमा जानाजानी विद्रोह गर्नु र हठी हुनु भनेर देखाउँछ। कादेशमा परमेश्‍वरको खिलाफ जानमा इस्रायलीहरूको ठूलो हात थियो। तर परमेश्‍वरले तिनीहरूलाई मृत्यु दण्ड दिनुको सट्टा चालिस वर्षसम्म फेरि मरुभुमीमै तिनीहरूलाई विस्थापित गर्नुभयो। परमेश्‍वरले पापलाई गम्भिरतापूर्वक लिनुहुन्छ भन्ने तथ्यलाई हामीले जान्नुपर्दछ। पाप गर्दा गर्दै समातिँदा कतिपयले दु:ख माने तर पापप्रति तिनीहरूले दु:ख मानेको थिएन। यस्तो कठोर हृदय भएका मानिसहरूलाई परमेश्‍वरले के गर्ने त? सचमुच रूपमा पापबाट क्षमा पाउन भित्र मनदेखि नै पश्‍चाताप गर्नुपर्दछ। देखावटी पश्‍चाताप परमेश्‍वरलाई मान्य छैन।

सब्वथ दिनमा एक जनाले दाउरा बटुलेकोले सबै जना मिलेर उसलाई मारे। परमेश्‍वरले किन त्यस्तो कठोर आदेश दिनुभयो होला (गन्ती १५:३२-३६)? यसबाट के हामीले कुनै आत्मिक ज्ञान पाउन सक्छौँ?

इस्रायलीहरू मिलेर आफ्नै मानिसलाई ढुँगाले हानेर मार्नु उनीहरूको निम्ति सहज थिएन। यद्यपि, यहाँ परमेश्‍वरले पापको गम्भिरतालाई देखाउन खोजेको पाउँछौँ। ×पापको ज्याला मृत्यु हो" (रोमी ६:२३)। उनीहरूले जे गरे त्यसले उनीहरूको वरिपरि रहनेलाई प्रभाव पार्न सक्छ भनेर परमेश्‍वरले देखाउन खोजेको पनि हुनसक्छ। सामुहिक हितमा प्रत्येक व्यक्तिको हात हुन्छ भन्ने कुरा अहिले पनि सान्दर्भिक छ। केहि मानिसहरूले गुनासो गर्दा सारा इस्रायलीहरू मरुभुमीमै जाकिनु परेको थियो।

हामी येशूभक्त भनेर दावी गर्नेहरूले यो याद गर्नुपर्छ, हाम्रो काम चाहे असल होस् वा खराब होस्, त्यसले अरूलाई र हामीलाई पनि प्रभाव पार्न सक्छ।

अन्तत: परमेश्‍वरले राज्य गरेको इस्रायलमा पापीहरू छिट्टो मरेको पाउँछौ। तर यो केवल पौराणिक कथा हो र हामी परमेश्‍वरको अधिनमा नभएकोले खुला रूपमा  उहाँको विरोधमा हिँडेपनि हामीलाई कसैले ढुँगाले हान्दैनन् भनेर ढुक्क हुनु भनेको होइन। किनकि समय आउँछ जब हामीले हाम्रो जीवनशैलीको लेखाजोखा परमेश्‍वरको सामु दिनु पर्दछ।

परमेश्‍वरको वचनलाई अवज्ञा गर्दा त्यसलाई स्विकार गरि र पछुताउ गर्न तपाईँ कत्तिको राजी हुनुहुन्छ? तर कतिपय समयमा आफूले‌ गरेको पापलाई कुनै न कुनै बहाना बनाइ ठिक्कै गरेँ भनेर आफूलाई आश्‍वस्त बनाउनुभएको छ? पापसँग खेलबाड गर्नु तपाईँको आत्माको निम्ति किन घातक हुनसक्दछ?
५. निलो झुम्काहरू (गन्ती १५:३८-४१)

यदि तपाईँले कठ्ठर यहुदीलाई देख्‍नुभयो भने तिनीहरूले आफ्नो कमिज भित्र सेतो झुम्काहरू लगाएको भेट्नुहुनेछ। यसको सुरुवात बाइबलबाटै भएको हो। 

परमेश्‍वरले मोसाद्वारा हरेक इस्रायलीहरूको लबादा वा रोबमा के गाँस्नु भनेर निर्देशन दिनुभएको छ? हेर्नुहोस्: गन्ती १५:३८।

मध्य पूर्वका मानिसहरूले आफ्ना पोशाकमा विभिन्न रंगका झुम्काहरू गाँसेर लगाउनु त्यस ताका सामन्य नै थियो। अनि परमेश्‍वरले पनि त्यहि चलनलाई लिनुभयो। रोबको बाहिर पट्टिको चार कुनाहरूमा निलो रिबनले बुनेको झुम्काहरू गाँसेका हुन्थे। अहिले पनि यहुदीहरूले‌ प्रयोग गर्ने प्रार्थनाको पछ्यौराका चार कुनाहरूमा झुम्काहरू हुन्छन्। त्यसमा सेता र निला धागोको गाँठोहरू बुनेका हुन्छन्।

गन्ती १५:३९-४१ अनुसार झुम्काहरू लगाउनुको अर्थ के हो? के विशेष कुरा  इस्रायलीहरूले सम्झुन भनेर परमेश्‍वर चाहनुहुन्छ?

ती पदहरुमा दुई पल्ट सम्झनु भन्ने शव्द प्रयोग गरिएको छ। हरेक पल्ट जब इस्रायलीहरूले झुम्का देख्छन् तव, तिनीहरूले ×परमेश्‍वरका आज्ञाहरू पालन गर्न र उहाँको निम्ति पवित्र हुन सम्झनु" पर्थ्यो (गन्ती १५:४०)। जब जब मानिसरहरू अरू देवीदेवताहरू तिर लाग्न लोभ गर्दछन् (आत्मिक परस्त्रीगमन) तब तब झुम्कमा भएका निला धागाले तिनीहरूलाई परमेश्‍वरतिर फर्कनु पर्छ भनेर सम्झना गराउँथ्यो। परमेश्‍वरले इस्रायलीहरूलाई मिश्र देशको दासत्वबाट छुटाएर ल्याउनुभयो भनेर झुम्काले सम्झना गराउँथ्यो (पद ४१)। 

हो, परमेश्‍वर उहाँका जनहरूको बिचमा बादल र आगोको मुस्लोमा रहनुभएको स्पष्ट थियो। तर झुम्का अर्को एक तरिका थियो जसले परमेश्‍वरप्रति बफादार हुन सम्झाउँथ्यो।

आजभोली हामीले झुम्का लगाउँदैनौँ। तर हामीसँग त्यो भन्दा अझ प्रभावशाली चिन्ह छन्: त्यो हो येशूको क्रुस। यसले हाम्रो मुक्तिको निम्ति येशूले के मूल्य तिर्नुभयो र पापले कस्तो नतिजा ल्याउँछ भनेर हरदम सम्झना गराउन मद्दत गर्न सक्दछ। विश्‍वासद्वारा सबैले मुक्ति पाउँछ र येशू हाम्रो सट्टामा मर्नुभयो भनेर क्रुसले हामीलाई सम्झाइ राख्छ।

येशूले लुका २१:३६मा हामीले सधैँ प्रार्थना गर्नुपर्छ भन्नु भएको छ। यसले हामीलाई परमेश्‍वरले के गर्नुभयो भनेर सम्झना गराउँछ र उहाँले हामीबाट के अपेक्षा गर्नुहुन्छ भनेर देखाउँछ?
उपसंहार:
थप जानकारी: ×हामीप्रति येशू कत्तिको विश्‍वासीलो र भरपर्दो हुनुहुन्छ भनेर मानिसहरूलाई भन्नु आवश्यक भएको महशूस गर्नुपर्दछ। संसारका मानिसहरूलाई येशू  देखाउने यो तरिका स्वर्गमै चुनिएको हो। पुरातन समयमा बाइबलमा उल्लेखित पवित्र मानिसहरूलाई परमेश्‍वरको अनुग्रहले कसरी परिचालन गरियो भन्ने कुरालाई हामीले बिर्सनु त हुँदैन। तर त्यो भन्दा अझ प्रभावशाली गवाही त परमेश्‍वरले हामीलाई के गर्नुभयो भनेर देखाउने हुनसक्छ। जब हामीमा परमेश्‍वरको शक्तिले कसरी काम गरिरहेको भनेर छ हामीले देखाउँछौँ त्यो परमेश्‍वरको निम्ति गवाही हुन्छ। हरेका मानिसको जीवन एक भन्दा अर्कोसँग फरक हुन्छ र एकको अनुभव अर्कोसँग मिल्नुपर्छ भन्ने जरुरी छैन। हाम्रो प्रशंसा र स्तुती आफ्नै भिन्नतामा परमेश्‍वरकहाँ जाओस् भन्ने परमेश्‍वर चाहनुहुन्छ। जब अरूको सामु परमेश्‍वरको जयगान गर्छौँ तब हामीले परमेश्‍वरको अनुग्रहमा महिमा जोडेका हुन्छौँ। जब हामी येशूको जीवनशैली अपनाएर परमेश्‍वरको स्तुती गर्छौँ तब हामीले उहाँको शक्तिको अनुभव गर्दछौँ र त्यसले मानिसहरूका आत्माले मुक्ति पाउन ठूलो प्रभाव पार्न सक्दछ।"- एलेन जि ह्वाईट, द डिजायर अभ एजेज्, पृ. ३४७।
चिन्तनमनन:
1. एलेन जि ह्वाईटको मन्तव्यलाई फेरि दोहोर्‍यार पढ्नुहोस्। उनले के भनीरहेकि छिन्? यसबाट हामीले के महत्वपूर्ण शिक्षा लिन सक्दछौँ? परमेश्‍वरको स्तुति येशूको जीवनशैली अपनाएर गर्नुपर्छ भन्ने धारणा तपाईँलाई कस्तो लाग्यो? यसमा अरूको जीवनमा परमेश्‍वरको उद्धार गर्ने शक्तिले प्रभाव पार्न सक्दछ रे?
2. तपाईँ परमेश्‍वरमा हिँड्नुभएकोले उहाँलाई स्तुति गर्दा कस्तो अनुभव पाउनुभएको छ? परमेश्‍वरको यश गाउने मनस्थिति किन महत्वपूर्ण छ?
3. इस्रायलीहरूले परदेशीहरूलाई कस्तो व्यवहार गर्नुपर्थ्यो भनेर दोश्रो भागमा हामीले हेर्‍यौँ। आज पनि यसबाट हामीले अरू के शिक्षाहरू लिन सक्दछौँ? हाम्रो आस्थामा नरहनेहरूलाई हामीले कस्तो व्यवहार गर्ने? हुनसक्छ हामीहरू गलत छौँ भनेर तिनीहरूले ठान्न सक्छ। तर तिनीहरूलाई हामीले कस्तो व्यवहार गर्ने? फेरि त्यसैबखत तिनीहरूले थाहा पाउनुपर्ने सत्य हामीमा छ भनेर कसरी विश्‍वास दिलाउने? उनीहरू भन्दा हामी असल मानिस हौँ भनेर नदेखाइ हामीमा भएको सत्यको सन्देश कसरी दिने? यस क्षेत्रमा मोसाको पालामा इस्रायलीहरूको अनुभवले हामी के पाठ सिक्न सक्दछौँ?
4. के हामीले सामूहिक रूपमा, परमेश्‍वरले हामीलाई के गर्नुभयो र उहाँले हामीबाट के अपेक्षा गर्नुहुन्छ भनेर एक आपसमा सम्झना गराउन सक्दछौँ? हामी येशूमा के छौँ भनेर प्रभु भोजले कसरी देखाउँछ? अर्थात् प्रभु भोजले हाम्रो जीवनमा कस्तो भुमिका खेल्दछ?
कार्तिक २१-२७ (नभेम्बर ७-१३), २००९
अध्याय ७



          शक्ति संघर्ष
यस अध्यायको निम्ति पढ्नुहोस्: उत्पत्ति १७:१०-१७, गन्ती १६, गन्ती १७, यहोशू ४:३-९, मत्ती २६:१३, लुका २२:११
स्मरण गर्नुपर्ने पद: ×यदि तिमी घमण्डले फुल्न थाल्यौ भने तिमी नाश हुनेछ। यदि तिमी घमण्डी भयौ भने तिमी पतित हुनेछौँ" हितोपदेश १६:१८)।

इस्रायलीहरूको मनमा घृणाको आगो मोसा र हारुनको नेतृत्वको बिरोधमा सल्केको थियो। प्रथम पुस्ताको अन्त्य नहुँञ्‍जेल तिनीहरू मरुभुमीमै भौँतारिनु पर्छ भन्ने परमेश्‍वरको निर्णय तिनीहरूले स्विकार गर्न सकेका थिएनन्। परमेश्‍वरको न्यायलाई स्विकार गर्नुको सट्टा तिनीहरूले ती दुई दाजुभाई मोसा र हारुनलाई कसरी सिध्याउने  भन्ने तरखरमा लागेको थियो। उनीहरूले गुजार्नुपर्ने परिस्थिति परमेश्‍वरको न्याय भनेर नमानी मोसा र हारुनलाई दोष दिन थालेका थिए। 

×इस्रायलीहरूको शिविरमा विद्रोह भयो। त्यस्को अगुवा कोराह थियो। ऊ लेबी कुलका कोहाथ परिवारको थियो। ऊ मोसाको भतिजा थियो। उसमा प्रभावशाली व्यक्तित्व एवं मानिसहरूलाई मुग्द पार्ने कौशलता थियो। परमेश्‍वरको पवित्र मन्दिरको हेरचाहको निम्ति कोराहलाई चुनिएको थियो। तर आफ्नो कामप्रति ऊ संतुष्ट भएन। भित्र भित्रै उसले मोसा र हारुनको नेतृत्वको खिलाफमा विद्रोहको भावना फैलाइरहेको थियो। अन्तमा उसले खुला रूपमा मोसा र हारुनको, र प्राचिन इस्रायलको धर्मकै खिलाफमा विद्रोह गर्न दुष्ट योजना तर्जुमा गर्‍यो।"-एलेन जि ह्वाईट, पाट्रियार्क एण्ड प्रोफेटस्, पृ. ३९५।

मानिसको हृदयमा हुने दुष्टता भनेको के हो भनेर यस अध्यायमा हेर्नेछौँ। यो केवल विगतका कथामात्र नभएर हाम्रो निम्ति प्रभावशाली पाठ हो भनेर सम्झनु पर्दछ। घमण्ड, ईख, र सत्ताधिकारको मोहमा फस्नु भयङ्कर अवगुण हो। यी अवगुणहरूको दुष्परिणमा कस्तो हुन्छ भनेर परमेश्‍वरलाई मात्र थाहा छ। जब कोहि कसै प्रति ईख र डाहले छटपटिएर बस्छ भने त्यसले दु:ख, पिडा ल्याउँछ। त्यसले गर्दा आफ्नो जीवन गुमाउँछ। कोराहको विद्रोहबाट हामीले महत्वपूर्ण पाठ सिक्नसकौँ र उसले गरेका भूल हामीले पनि नदोहर्‍याऔँ।
१. फेरि.....विद्रोह (गन्ती १६:१-३)

मोसाको विरोधमा विद्रोहको भावना जगाउन कहातले कस्ता आरोपहरू लगाएर मानिसहरूका हृदयलाई कव्जा गरे? उसले के चार झुठ्ठा आरोपहरू लगाएर मोसाको चरित्र हत्या गर्न मानिसहरूलाई उक्साए?

तोडमोड गरेर अनाहक झुठ्ठा आरोपहरू फिजाएर मोसाको खिलाफमा हमला गर्दा उनी कत्ति दुखित भएका थिए (गन्ती १६:४)। अझ नराम्रो कुरा त, ती आरोपहरू त्यस्ता मानिसहरूले लगाए जो के ठिक थियो भनेर जानेर पनि बुझपचाएर बसेका थिए। ×ती त्यस समूहका मानिसहरू थिए जो मोसासँग सिनै पहाडमा गएर परमेश्‍वरको महिमाको प्रत्यक्ष्य दर्शन पाएका थिए। .... मानिसहरूको भलो चिताउने भनेर तिनीहरूले वनावटी आश्‍वासन दिएर उनीहरूले तिनीहरूको मनलाई आफूतिर फर्काए। प्रथमत: तिनीहरूले एक आपसमा कानेखुशी गरेर मोसाको खिलाफमा गनगनाए, अनि इस्रायलका अगुवाहरूमा विद्रोहको भावना फैलाए। तिनीहरूको गुनासोहरूलाई मानिसहरूले जायज ठाने र तिनीहरूलाई साथदिन इस्रायलीहरू तुरन्तै अग्रसर भए। अन्तमा तिनीहरूले परमेश्‍वरको पक्षमा काम गरिरहेका थिए भनेर आफूले आफैलाई धोका दिए ।"- एलेन जि ह्वाईट, पाट्रियार्क एण्ड प्रोफेटस्, पृ. ३९६,९७।

यहाँ हामीले सैतानले स्वर्गमा गरेका प्रथम पापको ज्वलन्त उदाहरण पाउँछौँ। ती अग्रजहरू जुनसुकै महत्वपूर्ण र उच्च स्थान ओगटे पनि ती तिनीहरूलाई पुगेका थिएनन्। आफूले पाएको अधिकार भन्दा बढि तिनीहरूले खोस्न थालेका थिए।

यस्तो चक्रव्युहमा नफस्न हामी कत्तिको सजग हुनुपर्दछ, हैन त?

गन्ती १६:१२-१४क अनुसार तिनीहरूले लगाएका आरोपहरूमा अरू के पनि थिए? ती आरोपहरू किन झुठ्ठा थिए?

इस्रायलीहरूका हृदय भड्काउने ती मानिसहरूले त्यस्ता वचनहरू बोल्न सक्थे भनेर विश्‍वासै गर्न पनि गार्‍हो थियो। इजिप्ट तथा मिश्र देश दुध र महले बगेको देश भनेर तिनीहरूले मोसाको खिलाफमा वितृष्णा जगाएको थियो। पापले मानिसहरूका दिमागलाई कसरी मोड्न सक्छ भन्ने यो स्तव्ध पार्ने बोलीबाट थाहा हुन्छ। मिश्र देश तिनीहरूको दासत्वको देश थियो, तर अब त्यहि देश परमेश्‍वरले प्रतिज्ञा गरेको देश रे! (जब मानिसले डाह र ईषलाई पोसाउँछ, तब उसले कालोलाई पनि सेतो देख्‍न सक्दछ)।

हामीले गरेका पाप तथा गलत कामहरू ठिकै थियो भनेर कतिपटक हामीले आफूले आफैलाई धोका दिएका छौँ? यस्तो दु:खपुर्ण र खतरनाक पासोमा नफस्न हामी कसरी सजग हुने?
२. जब परमेश्‍वरले कुनै कुरा नयाँ बनाउनुहुन्छ भने (गन्ती १६:१५-३५)

हेर्नुहोस्, मोसाले तिनीहरूको विषम गुनासोलाई कसरी सामना गरे (गन्ती १६:४-११)। ती मानिसहरू इस्रयालका गन्यमान्य तथा आदरणिय जनहरू थिए। तर आदरले मात्र तिनीहरूलाई पुगेन। तिनीहरूलाई शक्ति चाहिएको थियो तथा अरूमाथि रजाँई गरी हैकमबाद चलाउन  उनीहरू भोका थिए। मोसालाई तिनीहरूको मनस्थिति स्पष्ट रूपमा थाहा थियो। 

ती मानिसहरूले के विरोधाभासपूर्ण आवाज उठाएका थिए? सोचेर पढ्नुहोस्। तिनीहरूले खुला रूपमा मोसा र हारुनको विरुद्धमा गएका थिए। मोसा र हारुनले अख्तियारको सिमा नाघे भनेर गुनासो गरे। सामुहिक हत्या गर्न मरुभूमीमा मानिसहरूलाई जाके भनेर तिनीहरूले मोसा र हारुनलाई आरोप लगाए (कति मानिसहरूले भनेको यस अनुवादकले सुनेको थिए: फलाना पास्टर वा व्यक्तिले मलाई चर्चमा फसाए)।

तर जब परमेश्‍वरको जनको विरुद्धमा कोहि लाग्छ भने यथार्थतामा कस्को विरोधमा लागेको भनेर गन्ती १६:११ले स्पष्ट पार्दछ?

ती मानिसहरूले यस्ता झुठ्ठा आरोपहरू कहाँबाट ल्याए भन्ने कुराहरूले हामीलाई छक्क पार्न सक्दछ। परमेश्‍वरको प्रत्यक्ष्य हस्तक्षेपले लाल समुद्र फाटेको थियो कि मोसा र हारुनको सामर्थ्यले? हरेक विहान मन्ना कसेले पठायो, परमेश्‍वरले की मोसा र हारुनले? दिनमा बादल र रातमा आगोको मुस्लोले तिनीहरूलाई अगुवाई गरे, त्यस्तो अगुवाई परमेश्‍वरले गर्नु भयो की मोसा र हारुनले? जीवित परमेश्‍वरको प्रत्यक्ष्य शक्तिलाई निरन्तर रूपमा देख्‍न पाएपनि मानिसहरू असंतुष्ट र विद्रोहको भावनाले अभिप्रेरित भएर अंधकारमा जाकिन राजी हुन कसरी सक्यो होला भन्ने कुरालाई बुझ्न कठिन छ।

गन्ती १६:१५-३५ पढ्नुहोस्। मोसाका वचनहरू गन्ती १६:२८-३०मा ध्यान दिएर पढ्नुहोस्। ती मानिसहरूको आरोपको मूल विषय के रहेछ भनेर मोसाले औँल्याएका थिए अर्थात् कसको विरुद्धमा ती विद्रोहीहरूले विरोध गरेका थिए?

त्यहाँ भएको परिस्थितिलाई गौण गरेर हेर्नुहोस्। यदि ती मानिसहरूले सम्पूर्ण इस्रायलीहरूमा विद्रोहको भावनालाई अभिप्रेरित गरेर सफलता हासिल गरेको भए, के हुने थियो होला? सारा इस्रायलीहरू परमेश्‍वरको आत्मिकज्ञानले भरिपूर्ण हुनुपर्थ्यो, तर थिएनन्। तिनीहरू पवित्र जनहरू हुनुपर्थ्यो तर सबै थिएनन्। यसले गर्दा तिनीहरू सबैलाई भडकिन सजिलो थियो। तिनीहरूले परमेश्‍वरको संयन्त्रमा थिए भनेर जान्नु पर्दथ्यो। परमेश्‍वरले नै उनीहरूलाई अगुवाई गर्नुभएको थियो भनेर तिनीहरूले जान्नु पर्दथ्यो। आफ्नो भाउ खोज्न वा आफ्नै अभिलाषालाई पोस्न मोसा र हारुन परिचालन भएका होइनन् बरू परमेश्‍वरले आह्वान गरेकोले मात्र उनीहरूले नेतृत्वको काम गरेका थिए भनेर तिनीहरूले महशुस गर्नु पर्थ्यो। यसमा तिनीहरू द्विविधामा पर्नुपर्ने आवश्यक थिएन। तर पापले हाम्रा दिमागहरूलाई बादलको भुमरीमा जाकिन आफ्नो सारा शक्ति परिचालन गर्न सक्दछ। जब पापले हामीलाई बसमा राख्‍न सफल भयो भने, परमेश्‍वर र परमेश्‍वरका जनहरूप्रति विद्रोहको भावनाले हामीलाई उक्साउँछ र त्यसलाई रोक्न कठिन हुनसक्छ।

तपाईँका आफ्ना अगुवाहरूप्रतिको ईष र विरोधको भावनालाई पोसी राख्‍नाले कत्तिको कमजोर हुनुभएको छ? यस्तो खतरनाक भावनाबाट सुरक्षित हुन येशूको उदाहरणले तपाईँलाई के सिकाउँछ?
३. स्मारकहरू तथा स्मरणात्मक प्रतिकहरू (गन्ती १६:३६-४०)

इस्रालयमा बर्षेनी अनेकौँ पुरातत्वविदहरू जान्छन् । तिनिहरूले पुरातन इस्रायलका इतिहासलाई पुरातत्वविज्ञानद्वार खोजनिति गरेर जनसमक्ष ल्याइरहेका हुन्छन्। मृत सागरका किनारमा रहेका पहाडका गुफाहरूबाट निकालेका हस्तलेखहरूबाहेक अनेकौँ अरू ढुँगा र चाम्रपत्र तथा कागतमा लेखिएका लेखहरू पढ्न अझ बाँकी नै छ। तर परमेश्‍वरको वचनका अर्थहरूलाई मानिसले बुझुन् भनेर अनेकौँ स्मारकहरूको स्थापना भएको छ भनेर बाइबलले औँल्याउँछ। याकुबले उनको र परमेश्‍वरको बिचमा भएको करारका प्रतिज्ञाहरू पछिका पिँढीहरूले सम्झुन भनेर ढुँगाका स्मारक खडा गरेका थिए। त्यो स्मारकले याकुबसँग मात्र होइन, भविष्यमा उनका सन्तानहरूसँग पनि परमेश्‍वरले सम्झौता गर्नु भएको रहेछ भनेर सम्झना गराउँछ (उत्पत्ति २८:११-२२)।

जब कोराह र डोथानले मोसा र हारुनको खिलाफमा भीषण विद्रोह गरे, त्यसको सम्झनामा स्मारक खडा गर्न अर्‍हाइएको थियो। यो स्मारकले मानिसहरूलाई के सम्झना गराउँथ्यो?

पुरानो करारमा उल्लेख गरिएका प्रायजसो स्मारकहरूले इस्रायलीहरूलाई परमेश्‍वरको योजना, उहाँको सदाशयता, भलाई र अनुग्रह, र करारका आशिषहरूलाई सम्झाउँथ्यो। ती स्मारक तथा प्रतिकहरूले मानिसलाई परमेश्‍वरतिर र उहाँप्रति श्रद्धा देखाउन औँल्याउँथ्यो। उदाहरणहरूमा: पोशाकमा निलो झुम्काहरू (गन्ती १५:३८-४१), जलप्रलयपछि इन्द्रेणी (उत्पत्ति ९:१३), खतना (उत्पत्ति १७:१०-१७), निस्तार चाड (गन्ती ९:१-१४), र यर्दन नदि जब पार गरे तब त्यसबेला यहोशूले ढुँगाका स्मारक खडा गरेका (यहोशू ४:३-९) आदि।

परमेश्‍वरले धूपदानीलाई धलौटका पाटाहरूले ढाक्न निर्देशन दिनुभएको थियो। यी पाटाहरू चेतावनीका प्रतिक थिए। कुनै पनि विदेशी वा हारुनका परिवारमा नरहेका मानिसले पुजारी हुन दावी गर्न पाईँन्दैन भनेर ती पाटाहरूले जनाउँथे। लोभी मानिसहरूले परमेश्‍वरको विरुद्धमा विद्रोह गरेको थियो, तिनीहरूलाई के भयो भनेर सम्झनाको निम्ति ती पाटाहरू राखिएका थिए। ×कोराह र उसका अनुयायीहरू" जस्तो नहुन चेतावनी दिन ती पाटाहरू स्मारकको रूपमा अवस्थित गराइएको थियो (गन्ती १६:४०)।

बाइबलमा धेरै यस्ता प्रतिक वा स्मारकहरू छन्। के तपाईँले तिनीहरूलाई खोतल्नु भएको छ?  तिनीहरूको अर्थ र उद्देष्यको बारेमा के तपाईँलाई ज्ञान छ? उदाहरणमा हेर्नुहोस्: प्रस्थान २०:८-११, गन्ती ३१:५४, मत्ती २६:१३, लुका २२:१९ आदि। येशू आउनु भन्दा अघि यहुदीहरूमा पशुबलिको प्रचलन थियो। पुरानो करारका इस्रायलीहरूले अनेकन पशुबलिहरू दिनुपर्दथ्यो। येशूको मृत्युपछि ती संस्कारको स्वत: अन्त भयो। पशुबलिहरू पनि केहिको प्रतिक वा स्मारक थिए। ती के हुन्, तपाईँलाई थाहा छ?

तपाईँले परमेश्‍वरका प्रतिज्ञाहरू र उहाँको उपस्थितिलाई सदा सम्झिरहनुपर्दछ। परमेश्‍वर र उहाँका बाचाहरूको सम्झनाको निम्ति तपाईँलाई के दिएको छ? जीवनलाई सार्थकतामा मोड्न उहाँका बाचाहरू तपाईँले आफ्नो जीवनमा सदा हृदयगंम गर्न किन अपरिहार्य छन्? 
४. मुर्दा र जीवितहरूका बिचमा (गन्ती १६:४१-५०)

अब हामीले कोराह, डाथान, अवराम, र २५० जना अगुवाहरूले भोगेका परमेश्‍वरको न्यायको बारेमा चर्चा गर्नेछौँ। तिनीहरूको मृत्युले मरुभुमीमा यात्रा गरिरहेका इस्रायलीहरूलाई परमेश्‍वरको आज्ञामा हिँड्न जगाउनु पर्थ्यो। सारा इस्रायलीहरूका सामु स्वर्गबाट आगो वर्षेर कतिपय ती बिरोधीहरूलाई भस्म गरे भने कतिपय अचानक जमिन फुटेर ती मानिसहरू पुरिए। परमेश्‍वरको आस्थामा भड्किएर जाने र उहाँको विद्रोहमा लाग्ने हठीहरूप्रति उहाँको पवित्र वा धार्मिक क्रोध कस्तो थियो भनेर देखाउन ती आश्‍चर्कचकित घट्नाहरू भन्दा अरू के हुनसक्थ्यो होला?

येशू बिना हामी सबै पापी हौँ भनेर गन्ती १६:४१-५०ले कसरी देखाउँछ? इस्रायलीहरूले मोसा र हारुनको खिलाफमा कोराह र उनका अनुयायीहरूले जस्तै आरोप लगाएका थिए, ती के हुन्?

कोराहको मृत्यु भएपनि मोसा र हारुनप्रति मानिसहरूमा विद्रोहको भावनाको अन्त्य भएको थिएन भनेर यो स्तम्भित पार्ने कथाले हामीलाई देखाउँछ। ती मानिसहरूकै सामू प्रत्यक्ष्य रूपमा अलौकिक ढँगले विद्रोहीहरूको नाश भएपनि तिनीहरूको मनमा विद्रोहको भावना जागिरहेको थियो। त्यस्तो विस्मयपूर्ण प्रत्यक्ष्य घट्नाको बाबजुद पनि मानिसहरूको मनमा मोसा र हारुनप्रतिको रिस नसेलाएकोले तिनीहरूको खिलाफमा मानिसहरू कसरी उत्रे भन्ने कुरा बुझ्न हामीलाई कठिन छ। यदि हामी परमेश्‍वरप्रतिको आस्थामा चिप्लन थाल्यौँ र मनमा ईख तथा विद्रोहको भावनालाई पोसाइ राख्यौँ भने हामी पनि बहुलट्ठि भएर अनुचित र अविवेकी काम गर्न अग्रसर हुन्छौँ भनेर यस कथाले हामीलाई देखाउँछ। परमेश्‍वरको अनुग्रहले उहाँका बाचाहरूलाई सम्झिन्दै (१ कोरन्थी १०:१३, फिलिपी १:६), ती गलत भावनाहरूलाई नाश गर्नु कत्तिको जरुरी रहेछ भनेर यस कथाले हामीलाई बुझाएको छ। नत्र भने ती भावनाहरूले हामीलाई नै नष्ट गर्नेछ। 

मुर्दा र जीवितहरूका बिचमा हारुन उभिएका थिए भनेर गन्ती १६:४८मा उल्लेख गरिएको छ। यसको अर्थ के हो? हारुनले गरेका यी कार्यले येशूले हाम्रो निम्ति के गर्नुभयो र के गरिरहनुभएको छ  भनेर हामीलाई कसरी राम्रोसँग बुझाएको छ? 

संसारमा दुई थरीका मानिसहरू मात्र छन्, जीवित वा मुर्दा। मुर्दा भन्दा शारीरिक अर्थमा होइन तर आध्यात्मिक अर्थमा हो। ×जो कोहिले उहाँलाई विश्‍वास गर्दछ उसको न्याय हुँदैन। तर जसले उहाँलाई विश्‍वास गर्दैन उसको न्याय भइसकेको हुन्छ। उसले परमेश्‍वरको केवल एक मात्र पुत्रलाई विश्‍वास नगरेकोले उसको फैसला भइसकेको हुन्छ।× (यूहन्ना ३:१८)। येशू आत्मामा मरेका मानिसहरू र जीवितहरूक बिचमा खडा भइरहनुभएको छ। उहाँ नै दुवैको सिमाना र मिलनविन्दु हुनुहुन्छ। येशू ख्रीष्टद्वारा नै हामी मुर्दासरी बिताएको जीवनबाट जीवित जीवनमा सर्न सक्छौँ। मरेपछि होइन अहिले नै येशूमा पुनर्जन्मको अनुभूति प्राप्त गर्नसक्छौँ।

के तपाईँ जीएर पनि मरेको तथा हारेको जीवनको अनुभवमा गरिरहनुभएको छ? आत्मआलोचना गर्नुहोस्। 
५. हारुनको लौरो र त्यसको टुप्पमा आएका कोपिला (गन्ती १७)
 
कोराहको विद्रोहले गर्दा दुर्भाग्यवस हजारौँ मानिसहरूको मृत्यु भएको थियो। तर पुजारीको नेतृत्वको विषयमा तय गर्नुपर्ने आवश्यक भएको परमेश्‍वरले महशुस गर्नुभएको थियो। परमेश्‍वरले विद्रोहीहरूमा आफ्ना दर्दनाक, कठोर तथा प्रभावशाली न्याय खनाउनुभएको थियो। तर मानिसहरू अझ वेचैन थिए भन्ने कुरालाई परमेश्‍वरले ख्याल राख्‍नुभएको थियो। उहाँले स्वत: सबैलाई सखाप पार्न सक्नुहुन्थ्यो। तर यो गर्न उहाँले कहिलैपनि चाहनुभएको थिएन। यी सबै दुर्घट्नाहरूको बाबजुदपनि  आफ्ना मानिसहरूलाई उद्धार गर्न उहाँ अनुग्रहद्वारा कामगरिरहनुभएको छ भनेर परमेश्‍वरले देखाउन चाहनुहुन्थ्यो। 

गन्ती १७ पढ्नुहोस् र देहाएका प्रश्‍नहरूका जवाफ दिनुहोस्:
1. यो परीक्षा किन दिएको थियो?
2. यो परीक्षाले मानिसहरूमा हुने विद्रोहको भावना र त्यसबाट उव्जने सजायँलाई कसरी मत्थर पार्न सक्छ?
3. फेरि यस जाँचले केवल निश्‍चित व्यक्तिहरूमात्र पुजारी हुन सक्छ भनेर कसरी देखाउँछन?

हारुनको लौरोमा कोपिला आएर कागजी बदामहरू फलेको अलौकिक कामलाई मानिसहरूले इन्कार गर्ने ठाँउ थिएन।  मन्दिर भित्र परमेश्‍वरले अचम्मको काम गर्नुभएको थियो भनेर इस्रायलीहरूले स्विकार गरेका थिए। यस अलौकिक कामले हारुनको सन्तानले मात्र परमेश्‍वरको मन्दिरमा पुजारीको काम गर्नेछन् भने सदाको निम्ति तय भएको थियो। यो कुरा मानिसहरूले बुझिदिन कत्रो बबाल भयो र त्यसले दु:ख ल्याएको थियो। यो दु:खलाग्दो पक्ष हो। तर मानिसहरूले उहाँको मनशाय बुझुन भनेर उनीहरूको निम्ति परमेश्‍वर अझ क्रियाशील हुन अग्रसर हुनुभएको तथ्यले हामीलाई अचम्म पार्न सक्छ। 

यहुदीहरू कस्ता हठी रहेछन् भनेर उनीहरूको विवेचना गर्नु हामीलाई सजिलो छ। तर हामीहरूकै बारेमा हामीले के भन्ने (२ कोरन्थी ३:१५)?  परमेश्‍वरले हामीलाई सिकाउन खोजिरहनुभएको पाठ हामीले बुझ्न प्रायजसो कठिन भएको के हामीले पाएका छैनौँ र? हाम्रै जीवनमा परमेश्‍वरले कतिपय प्रेम र अनुग्रहका कामहरू गर्नुभएको प्रमाण हुँदाहुँदै पनि आपत परेको बेलामा उहाँलाई चटक्कै विर्सनु कत्तिको सजिलो भएको छ? परमेश्‍वरलाई पूर्ण भरोसा नराख्‍ने प्रवृत्ति किन फेरि फेरि पनि दोहर्‍याउँछौँ? फेरि हामीले त्यहि गल्तीहरू किन बारम्बार गरिरहन्छौँ? फेरि, हामीले जे पाप गरेपनि त्यसको बहाना गर्न उचित छैन भनेर सम्झनु कत्ति महत्वपूर्ण कुरा छ?
उपसंहार: 
थप जानकारीको निम्ति पढ्नुहोस्: एलेन जि ह्वाईटद्वारा लिखित, पाट्रियार्क एण्ड प्रोफेटस्को पृ. ३९५-४०५को ×द रिबेलियन अभ कोराह" पढ्नुहोस्।

×मानिसहरूको हृदयमा जागिरहेको विद्रोहको भावना कहिल्यै सुल्झेला र? ....असंतुष्ट हुनु वा विरोधी हुनु र परमेश्‍वरमाथिको आस्थामा चिप्लनु मानिसको स्वभावै भएको छ। यदि हाम्रो निरीह आत्मालाई प्रभु येशूमा समर्पण गरिरहनौँ भने त्यस्ता नराम्रो प्रवृत्तिले हामीलाई प्रभाव पारि नै राख्‍नेछ। यदि मानिसहरू सजिलैसँग छलकपटको पञ्‍जामा पर्न सक्छन् भने सैतानले येशूको रूप लिएर आएर अनेकौँ आश्‍चर्य कामहरू गर्‍यो भने त्यसको सामना तिनीहरूले कसरी गर्ने? उसका मनमोहक झुठ्ठा तथा परमेश्‍वरबाट बहकाउने धर्मज्ञानहरूबाट को प्रभावित हुँदैन र? सैतानले आफूलाई येशू नै हुँ भनेर दावी गर्नेछ। तर यो केवल नकावधारी सैतान हो जसले येशू भनेर दावी गर्दछ र अनेकन् अचम्मको काम गरेर येशू भनेर देखाएको हुन्छ? त्यस्ता नकावधारी येशूहरूप्रति आकर्षित नहुन परमेश्‍वरका प्रियजनहरू कसरी सजग रहने र त्यसबाट कसरी सुरक्षित हुने?  येशूले भन्नुभएको थियो, —यस्ता मानिसहरूको पछि नलाग्नु ।‘ 

×बाइबलमा सिकाएका आत्मज्ञानहरू अर्थात् सिद्धान्तहरू स्पष्ट रूपमा बुझ्नुपर्दछ। (के विश्‍वास गर्ने त्यसमा हामी निश्‍चित हुनुपर्दछ)। जसले परमेश्‍वरको सत्यलाई सिकाउँछ आफू पनि उहाँमाथिको विश्‍वास र आस्थामा परिपक्व हुनुपर्दछ। अनि उसको आस्थाको जहाज जुनसुकै हुरीबतासको सामना गर्न सक्षम हुनेछ किनभने उसको अंकुर येशूमा अटलसँग गाडिएको हुन्छ। जब जब संसारको इतिहास अघि बढ्छ तब तब अनेक किसिमका छलकपटहरू बढ्नेछन्। हामीले पाप, अधर्म र विद्रोहलाई त्यहि उचित नाउँहरूले सम्वोधन् गर्नुपर्दछ। परमेश्‍वरले सुसज्जित पार्नुभएका सबै खालका आत्मिक अस्त्रहरूसाथ हामी निडर भएर उभिनु पर्दछ।"-द एसडिए बाइबल कमेन्टरी, एलेन जि ह्वाईटको टिप्पनी, ठेलि १, पृ. १११४बाट रुपान्तरित।
चिन्तनमनन:
1. कस्ता कस्ता किसिमहरूले पापको फन्दामा हामीलाई पार्न सक्दछन्? हामी सोझो र सिधा भनेर दावी गरेतापनि पापको चक्रव्युहमा पर्दा पाप गरेका रहेछौँ भनेर कसरी थाहा पाउने? (याद गर्नुहोस्, हामी पाप गरेका छैनौँ भनेर आत्मसंतुष्टी गर्ने पापको चर्तिकला हो)। यी जल्दोबल्दो प्रश्‍नहरूका जवाफ बाइबलले कसरी दिन्छ?
2. कसैप्रति ईख तथा विद्रोहको भावनालाई पोषि राख्‍नु अत्यन्त खतरापूर्ण छ र त्यसले भयङ्कर नराम्रो नतिजा ल्याउँछ भने यस अध्यायमा अध्ययन गर्‍यौँ। हाम्रै जीवनमा यस्ता प्रतिकूल तथा पापपूर्ण आत्माहरूलाई पालिराखेका छौँ कि छैन भनेर कसरी थाहा पाउने? जब कसैप्रति डाह र ईख हुन्छ त्यसलाई हामीले कसरी देखाउँछौँ? यसलाई ढाकछोप गरेर हामी स्वच्छ हुन खोज्छौँ र भन्छौँ कसैको विरोध गरेको त होइन तर सत्यको लागि उभिएका मात्रै हो भनेर हामीले के आफूले आफैलाई धोका दिन सक्छौँ? हामीले कसरी छुट्याउने?
3. संसारमा अनगिन्ति धार्मिक वा ऐतिहासिक स्मारकहरू छन्। तिनीहरू किन छन् र तिनीहरूका महत्व के हुन्? तपाईँको देशको सांस्कृतिक सम्पदाहरू के हुन्? तिनिहरूले के देखाउँछन्?
कार्तिक २८- मंसिर ५ (नभेम्बर १४-२०), २००९
अध्याय ८




पुजारी र लेवीहरू
यस अध्यायको निम्ति पढ्नुहोस्: गन्ती ९, गन्ती १८: गन्ती १९, १ पत्रुस २:९, प्रकाश १४:६-१२।
स्मरण गर्नुपर्ने पद: ×परमेश्‍वरले हारुनलाई भन्नुभयो.....—म तिम्रो भाग हुँ। तिमीले इस्रायलीका जनहरूबाट पाउनुपर्ने जे छ त्यो मैँ हुँ‘" (गन्ती १८:२०)।

परमेश्‍वरले हस्तक्षेप गरेर कोराहको विद्रोहलाई रोक्नुभयो किनकि त्यो परमेश्‍वरकै खिलाफमा युद्ध थियो। अनि, इस्रायलीहरूका हरेक कूलका अगुवाको लौरोद्वारा गरिएको परीक्षामा हारुनको लौरो टुसाएको कारण उनी परमेश्‍वरका मूल पुजारी हुन् भन्ने कुरालाई प्रमाणित गरिएको घट्नाको पनि अन्त्य भैसकेको थियो।  मोसा र हारुन परमेश्‍वरले नै चुनेका अगुवाहरू भनेर हरेक मानिसका सामु परमेश्‍वरले देखाउनुभएको थियो। तर पुजारीहरू र लेवीहरूले गर्नुपर्ने फरक फरक कामलाई होशियारसाथ वर्णन गर्नुपर्ने आवश्यकता भएको थियो। हरेक समूहका आफ्नै विशेष काम र कर्तव्यहरू थिए, र कसले के काम गर्ने भनेर स्पष्ट रूपमा परमेश्‍वरले छुट्याउनुभएको थियो। ती सबैका काम र मर्यादाहरू धेरै वर्ष अघि अलप भैसकेको थियो। तर वर्तमान परिप्रेक्ष्यमा पनि तिनिहरूबाट सिक्नुपर्ने पाठहरू धेरै छन्।


उदाहरणमा, ती काम र कर्तव्य कत्तिको विशेष र गम्भिर थिए भन्ने कुरामा सोच्नुहोस्। हामीले जे गर्छौँ त्यसलाई हलका होइन गम्भिरतापूर्वक लिनु पर्दछ भनेर तिनीहरूले हामीलाई सिकाउँछन्। के काम भन्दा पनि कसरी काम गर्छौँ भन्ने कुरामा परमेश्‍वरले गम्भिरतापूर्वक लिनुहुन्छ।


ती मानिसहरूलाई आफ्नै तालले होइन बरू एक आपसमा परिपुरक भएर चल्नु परेको थियो। राष्ट्र र जनताहरूको सर्वोच्च हितको निम्ति तिनीहरू एक भएर अगाडि बढ्नु परेको थियो। तिनीहरू एक आपसमा नजिक भएर आआफ्ना कर्तव्य कसरी पुरा गरे भन्ने ज्ञान हाम्रो चर्चको निम्ति अत्यन्त उपयोगी सावित हुनसक्दछ।


फेरि माथि उल्लेखित बाइबलका अध्यायहरूमा अनुग्रहले के महत्वपूर्ण स्थान ओगटेको थियो भन्ने कुरालाई पनि ध्यान दिनुहोस्। मानिसहरूका अथक प्रयासबाट नभएर परमेश्‍वरले नै दिनुभएका बरदानहरूको पनि ख्याल गर्नुहोस्। ती पुजारी र लेवीहरूले पाएका पदहरू उनीहरूले आर्जेका नभएर परमेश्‍वरले नै दिनुभएको थियो। ती पद तिनीहरूले आफ्नै क्षमता वा सक्षमताले पाएका थिएनन्।


यो, सुसमाचारको कस्तो प्रभावशाली प्रतिक थियो !
१. कामहरूका विभाजन (प्रस्थान १९:५,६)


यस संसारमा आफ्नो सन्देशलाई फैलाउन परमेश्‍वरले चर्च स्थापना गर्नुभएको थियो। चर्चका सदस्य भएको नाताले हामी हरेकलाई आआफ्नो खुवी अनुसार कार्य विभाजन गरिएको छ। यसलाई मध्य नजरमा राखेर प्रस्थान १९:५,६का वचनहरू हाम्रो निम्ति किन उल्लेखनिय हुनसक्छन्? के यसले हाम्रो पूर्ण समर्पणतालाई आह्वान गर्दछ? १ पत्रुस २:९ र प्रकाश १४:६-१२ पनि पढ्नुहोस्।


आफ्ना उपासकहरू मर्नेछैनन् (गन्ती १७:१३) भन्ने वाचा परमेश्‍वरले दिन चाहनुभएको थियो भनेर गन्ती १८:१मा औँल्याएको पाउँछौ। तर विशेष गरी उहाँले चुनिएका पुजारीहरूमार्फत तिनीहरू परमेश्‍वरको मन्दिरमा आउनुपर्थ्यो। तिनीहरू र परमेश्‍वरको विचमा ती पुजारीहरू सहजकर्ताको रूपमा काम गर्थे। पुजारीहरू अरू लेवीहरू भन्दा अलग विशेष  समूहका मानिसहरू थिए। मन्दिरमा आउन अनुमती नभएका कोहि पनि मानिसहरू त्यहाँ नआउन भनेर रेख देख गर्ने काम पुजारीहरूको थियो। यसो गर्दा मन्दिर अपवित्र हुँदैनथ्यो। अनुमती नपाएका मानिसहरू मन्दिरमा आए भने तिनीहरू मर्ने सम्भावना थियो। तर पुजारीहरूले सुरक्षा गर्दा मानिसहरूमा भएका भय हटेको थियो।


जुन काममा ती पुजारीहरूलाई परमेश्‍वरले खटाउनु भयो, त्यसले गर्दा परमेश्‍वरले तिनीहरूलाई विशेष सम्मान गर्नुभएको थियो। त्यो के हो? हेर्नुहोस्: गन्ती १८:१-७।


सारा राष्ट्र नै पुजारीका राष्ट्र हुन भन्ने कुरालाई बुझ्नु महत्वपूर्ण छ। तर केवल निश्‍चित मानिसहरूलाई मात्र विशेष कामको लागि सम्मानपूर्वक रूपमा स्थापना गरिएको थियो। लेवी र हारुनका परिवारलाई छुट्टा छुट्टै काम दिएर बाँकी इस्रायलबाट अलग गरिएको एक ज्वलन्त उदाहरण हामी पाउँछौँ । अनि फेरि लेवीका परिवार र हारुनका परिवारलाई छुट्याएको पनि देख्‍छौँ। हो, नयाँ करारको युगमा लेवीहरूलाई अलग गर्ने प्रचलन नभएको हामी पाउँछौँ। यद्यपि, चर्चका हरेक विश्‍वासीहरूलाई  विभिन्न वरदान, दक्षता तथा प्रतिभाहरू परमेश्‍वरले दिएर, उहाँको र चर्चको सर्वोच्च हितको लागि उनीहरूलाई काममा खटाइएको हामीले विर्सनु हुन्न (१ कोरन्थी १२:२८-३१, एफिसी ४:११)। 


तपाईँका दक्षताहरू के के हुन्? तपाईँले आफूसँग भएका दक्षता वा प्रतिभाहरूलाई स्थानिय चर्चको सेवा गर्न कसरी उपयोग गर्न सक्नुहुन्छ? 
२. परमेश्‍वरको सेवाको लागि बरदान तथा क्षमता (गन्ती १८:१-७)


गन्ती १८:१-७मा परमेश्‍वरका धेरै महत्वपूर्ण निर्देशनहरू उल्लेख गरिएका छन्। प्रथमत: टोकिएका मानिसहरूलाई विभिन्न ओहोदामा उहाँले नै नियुक्त गर्नुभएको थियो भनेर उहाँले स्पष्ट गर्न चाहेको पाउँछौँ। विगतका समयमा कोराह र उसका पछि लाग्नेहरू र साथै मिरियम र हारुन जसले मोशाको खिलाफमा बोले, ती मानविय मनस्थिति समस्याको रूपमा खडा भएको परमेश्‍वरले देख्‍नुभएको थियो। केहि मानिसहरूलाई किन विशेष कामहरू गर्न खटाइएका थिए भनेर प्रश्‍न गर्नु उचित देखिन्दैन। परमेश्‍वरले चुन्नु भएकोले ती मानिसहरू विभिन्ना स्थान ओगटेका हुन्। यसमा विरोधाभास गर्नु आफ्नै आत्मिक जीवनलाई खतरामा पार्नु हो। 


फेरि कुनै निश्‍चित काम, परमेश्‍वरले विशेष र अलग राख्‍न चाहेको अर्को कारण पनि हेर्नुहोस्। परमेश्‍वरको ×क्रोध इस्रायलीहरूमा नखनियोस्" भन्ने अर्को कारण हो (गन्ती १८:५)। परमेश्‍वरले प्रभावकारी रूपमा न्याय दिनुभएतापनि उहाँमा करुणा र सदाशयताको कमी छैन भनेर हामीलाई देखाएको पाउँछौँ। परमेश्‍वरको सदा इच्छा मानिसहरूले मुक्तिको जीवनको अनुभव गर्न सकुन् भन्ने हो। उहाँ चाहनु हुन्छ सबै मानिसले उद्धार पाउन् र कोहि पनि नाश नहुन्। मानिसलाई न्याय गरेर उनीहरूको पापले गर्दा उनीहरू नष्ट हुन् भन्ने परमेश्‍वरको इरादा होइन। सुरुदेखि अन्तसम्म परमेश्‍वरले तर्जुमा गर्नुभएको सम्पूर्ण मुक्तिको योजनामा मानिसहरूलाई पापबाट उद्धार गर्नु नै उहाँको इच्छा हो भनेर छर्लङ्ग पारिएको छ (यूहन्ना ३:१६-१८)।


लेवीहरू पुजारी हुन र हारुनको परिवारले पुजारीको पद ग्रहण गर्न कुन् शव्दहरू प्रयोग गरेर चित्रण गरिएको छ? यसबाट हामीले के पाठ सिक्न सक्दछौँ?


जब हामीलाई कसैले उपाहार वा वरदान दिएको छ भने त्यो हामीले आर्जन गरेको हुँदैन। यो अरूको अनुग्रहमा भर पर्ने कुरा हो। ती पुजारीहरू मानिसहरूको निम्ति बरदान वा उपहार स्वरुप (गन्ती १८:७) परमेश्‍वरले दिनुभएको थियो। ती मानिसहरूले पाएका बरदान सम्मानजनक थियो। कुनै धर्मकर्म वा त्याग तपस्या गरेर ती पुजारीहरूले पाएका बरदान नभएर परमेश्‍वरको अनुग्रहले नै दिइएको थियो। मानिसहरूको बिचमा काम गर्न परमेश्‍वरलाई निश्‍चित मानिसहरूको आवश्यकता थियो। अनी उहाँको बुद्धिले ती लेवी र हारुनका परिवारलाई चुन्नु भएको थियो।


यो पवित्र काम गर्न पवित्र जिम्मेवारपना अर्थात् कर्तव्यहरू पनि वहन गर्नुपर्थ्यो। यसलाई हामीले पाखा लगाउनुहुँदैन। शारीरिक र आत्मिक जीवन र मृत्युका जिम्मेवार अब तिनीहरूको काँधमा आएको थियो। परमेश्‍वरको पवित्र मन्दिर यस संसारमा उहाँ उपस्थित हुने स्थान थियो। येशूले यस संसारमा के गर्नुहुनेछ र स्वर्गमा उहाँको सेवाकार्य के हुनेछ  भनेर देखाउने नमूना त्यो पवित्रस्थान थियो (हिब्रू ९)। मानौँ यस स‍सारमा भएका पवित्रस्थानमा गर्ने सबै सेवाकार्य नै कलभरीको सानो रूप थियो। मानिसहरूका भविष्यै यसैमा तौलिएको थियो। यसैकारण जुन मानिसहरूलाई परमेश्‍वरले नियुक्त गर्नुभएको थियो, तिनीहरूको ठूलो मुल्य परमेश्‍वरले राख्‍नुभएको थियो। परमेश्‍वरले नियुक्त गर्नुभएको मानिसलाई कसैले पनि अवमूल्यन गर्नु हुँदैन। 


बर्तमान परिप्रेक्ष्यमा परमेश्‍वरले तपाईँलाई विभिन्न प्रतिभा तथा दक्षताहरू दिनुभएको छ। यिनीहरूको बारेमा सोच्नुहोस्। तपाईँले ती प्रतिभाहरूको वृद्धि गर्न तपाईँले जुनसुकै प्रयास गरेतापनि ती बरदान नै हुन भनेर मान्नु पर्दछ। ती परमेश्‍वरले नै दिनुभएको हो। ती प्रतिभाहरूलाई तपाईँले के गरिरहनुभएको छ?  के त्यसलाई तपाईँको स्वार्थपूर्तीको निम्ति प्रयोग गरिरहनुभएको छ वा अरूको हित तथा परमेश्‍वरको यश फेलाउन प्रयोग गरिरहनुभएको छ? यसबारे  तपाईँले गम्भिर रूपमा आत्म-विवेचना गर्न कत्तिको अनिवार्य ठान्नुभएको छ? 
३. परमेश्‍वरको पवित्र मन्दिर संचालन गर्न कार्य विभाजन (गन्ती १८:८-२०)


पुजारीहरू र लेवीहरू मिलेर दुई धार्मिक विशेष समूहहरू बनेका थिए। तिनीहरूका छुट्टा छुट्टै कामहरू के हुन् भनेर परमेश्‍वरले देखाउनुभएको थियो। अव कसरी परमेश्‍वरकहाँ ल्याउने मानिसहरूका विभिन्न भेटीहरू तिनीहरूको जीविका धाउनलाई प्रयोजन गर्नुपर्छ भनेर उहाँले निर्देशन दिनुभएको हामी पाउँछौँ। पुजारीहरू र लेवीहरू आँशिक नभएर परमेश्‍वरको काममा पूरा खटिएका हुन्थे। तिनीहरू आफ्ना जीविकाको निम्ति अरू कुनै काम गर्दैनथ्यो (प्रेरित ६:२)। त्यसकारण तिनीहरूको भरपोषणको निम्ति अर्कै श्रोतको आवश्यकता थियो।
 

गन्ती १८:८-२० पढ्नुहोस्। ती पदहरूमा कुनचाहिँ पद तपाईँको निम्ति अर्थपूर्ण छ? 
 
ती पदहरूमा धेरै रोचकपूर्ण विचारहरू समावेश भएका छन्। उदाहरणमा हेर्नुहोस्: परमेश्‍वरको नाउँमा ल्याएको भेटिहरू आफूलाई ल्याएका हुन् भनेर उहाँले ती भेटीहरूसँग आफ्नो घनिष्टता जोडिएको पाउँछौँ। तर ती भेटीहरू पुजारीलाई परमेश्‍वरले सु्म्पनु भएको थियो। मानिसहरूले उहाँलाई भेटी चढाए, अनि उहाँले पुजारीहरूलाई दिनुभयो। त्यसकारण जब मानिसहरूले परमेश्‍वरलाई दिएका भेटी पुजारीको निम्ति हो भनेर जनाउँछन्। यस चलनले परमेश्‍वर र पुजारीहरूको बिचमा कस्तो घनिष्ट सम्वन्ध रहेछ भनेर देखाउँछन्। फेरि यसले नै परमेश्‍वर र मानिसहरूको बिचमा ती पुजारीहरू जीवित पुल भएर सेवा गरिरहेका थिए भन्ने यथार्थतालाई पुष्टि गर्दछ।

 फेरि त्यसै बखत यो पनि याद गर्नुहोस, ती पुजारीहरू अलौकिक नभएर मानिसहरू नै हुन्। परमेश्‍वरलाई सेवा गर्नु तिनीहरूको निम्ति प्रतिष्ठाको विषय थियो। तर तिनीहरूको दैनिक आवश्यकता पूरा गर्न तिनीहरूले सेवा गरेका मानिसहरूमै भर पर्नुपर्दथ्यो। मानिसहरूले पुजारीहरूलाई आफ्ना सवभन्दा असल तेल, पेय पदार्थ र अन्न दिन्थे। मानिसहरूले उनीहरूको आवश्यकता परिपूर्तीको निम्ति दिएका भेटीहरूले गर्दा ती मानिसहरूप्रति पुजारीहरूका कर्तव्य र जिम्मेवारीपना के थियो भनेर सम्झना गराउँथ्यो। तिनीहरूबाट सर्वसाधारण जनतामाथि हैकमबाद नचलाई सेवाको भावनाले प्रेरित हुन अपेक्षा गरिएको थियो। पुजारी हुने आफूले पाएका अख्‍तियारलाई दुरुपयोग नगर्न पनि परमेश्‍वरको नाउँमा चढाएको भेटीले सम्झना गराउँथ्यो। 

वर्तमान परिप्रेक्ष्यमा ती भेटीहरू पैसा हुनसक्दछन् जुन कि बालक वा जन्तुलाई बचाउनको निम्ति दिएका हुन्थे।  बालक वा जन्तुको विकल्प के रहेछ भनेर जानुन भनेर इस्रायलीहरूलाई परमेश्‍वरले बुझाउन खोज्नुभएको पाउँछौँ। ती भेटीहरूले येशूलाई औँल्याएको हुनाले उहाँ पापीहरूको सट्टामा मर्नुहुनेछ भन्ने ज्ञानलाई सिकाउँथ्यो (१ पत्रुस १:१८,१९)। हरेक भेटी तथा बलिमा नुन मिसाइन्थ्यो। परमेश्‍वरले आफ्ना जनहरूसँग गरिएको अपरिवर्तनिय सम्झौता वा प्रतिज्ञा निरन्तर रूपमा रहिरहन्छ भनेर नुन त्यसको प्रतिकको रूपमा उपयोग गरिएको थियो (हेर्नुहोस्: लेवी २:१३)।

परमेश्‍वरले तपाईँलाई के काम सुम्पनु भएको छ? अरूले विश्‍वाससाथ तपाईँको काँधमा सुम्पेका कामहरूलाई पुरा गर्न तपाईँ कस्तो कर्तव्यनिष्ठ हुनुभइहनुभएको छ? तपाईँको कामलाई अझ प्रभावशाली बनाउन तपाईँले के गर्नुपर्दछ?
४. दशांस दिने योजना (गन्ती १८:२१-३२)

सारा इस्रायली कूलहरूलाई जमिन वितरण गरिएको थियो, तर लेवी कूलका परिवारलाई जग्गा दिएको थिएन। तर ४८ शहरहरू तिनीहरूलाई सुम्पिएको थियो। तिनीहरू मध्ये तेर्‍ह शहरहरूचाहिँ पुजारीहरूका सन्तानको निम्ति छुट्याइएको थियो (यहोशू २१:१९)। जमिन होइन, परमेश्‍वर आफै तिनीहरूका भाग हुन भनेर उहाँले घोषणा गर्नुभएको थियो (गन्ती १८:२०)।

परमेश्‍वरलाई चढाएको भेटीहरूका भाग पुजारीले लिन्थ्यो। गन्ती १८:२१-३२ अनुसार पुजारीहरू र लेवीहरूको आवश्यता परिपूर्तिको निम्ति परमेश्‍वरले अर्को कुन प्रावधान जुटाउनुभएको थियो?

आफूले आर्जन गरेका पैसा वा सम्पत्तिबाट दशांस (परमेश्‍वरको नाउँमा दिने कुत) दिने चलन (लेवी २७:३०) कुनै नौलो प्रचलन थिएनन्। सालेमका राज-पुजारी मल्शिजेडकलाई अब्राहमले दशाँस दिएको थियो भनेर बाइबलले प्रथम पटक उल्लेख गरिएको पाउँछौँ (उत्पत्ति १४:१८-२०, हिब्रू ७:१,२)। भविष्यमा आर्जन गर्ने सबै सम्पत्तिहरूबाट दशांस दिनेछु भनेर याकूवले कबूल गरेका थिए (उत्पत्ति २८:२२)। अब  दशांस कसको प्रयोजनको निम्ति दिनुपर्छ भनेर परमेश्‍वरले इस्रायलीहरूलाई निर्देशन दिनुभएको पाउँछौँ। मानिसहरूले ल्याउने सम्पूर्ण दशाँस, लेवी कूल र साथै पुजारीका सन्तानहरूको भरपोषणको निम्ति हुन् भनेर परमेश्‍वरले निर्देशन दिनुभएको थियो।

यसको अर्थ लेवीहरूलाई दशांसद्वारा तलब दिइन्थ्यो। फेरि तिनीहरूले पनि त्यसैबाट हारुनलाई दशांस दिन्थ्ये। आफूले पाएका दशांसमध्ये सबभन्दा असल हारुनलाई दिनुपर्दथ्यो। यसको अर्थ, पुजारीपनाको सम्वर्धनको निम्ति दशांस भेटीलाई उपयोग गरिन्थ्यो। फेरि लेवीहरूले पनि दशांस दिँदा, उनीहरू पनि परमेश्‍वरमै भर पर्नुपर्छ भनेर देखाउँथ्यो। परमेश्‍वरबाट तिनीहरूले के पाए भनेर पनि यसले उनीहरूलाई सम्झाउँथ्यो। दशांसबाट आएको भेटीले परमेश्‍वरलाई निष्ठापूर्वक दशांस चढाउँदा उनीहरू परमेश्‍वरप्रति कृतज्ञता व्यक्त गरेको देखाएको हुँन्थ्यो। यदि मानिसहरू परमेश्‍वरमा भर पर्नुपर्छ भनेर देखाउनुपर्छ भने, लेवीहरूले अझ वेसी परमेश्‍वरमा भरोसा राख्‍नुपर्छ भनेर देखाउनुपर्थ्यो।

लेवीहरूका काम कत्तिको पवित्र रहेछ भनेर गन्ती १८:३२ले औँल्याउँछ?

परमेश्‍वरको योजनामा सबैलाई समावेश गरिएको थियो। सबैको आफ्नै सहभागिता हुन्थ्यो। सबैले केहि न केहि गर्नुपर्थ्यो। परमेश्‍वरको मन्दिरमा सेवाकार्य चलाउन पुजारीहरू र लेवीहरू कार्यरत हुन्थे। अनि त्यस मन्दिरलाई सुचारु राख्‍न मानिसहरूले दशांस दिन्थ्ये। पुजारी र लेवीहरूले ती मानिसहरूको निम्ति के गरे भनेर कृतज्ञता व्यक्त गर्द आफूले आर्जेका दश भागको सानो एक भाग उनीहरूले दशाँसको रूपमा ल्याउँथ्ये। यसको अर्थ कोहि मानिस पनि टापु होइन, सबै जना एक आपसमा भर पर्नुपर्छ भनेर सामुदायिक भावना दशांस भेटीले स्पष्ट पारेको थियो। अनि सारा जन समुदाय परमेश्‍वरमै भर पर्नुपर्छ भनेर मानिसले चढाएको दशांसले र लेवीहरूले दिएको दशांसले खुलस्त गर्दथ्यो।
५. रातो बाछी वा कोरली (गन्ती १९)

कहिलै पनि जुवा नवोकेकी जवान रातो बाछी वा कोरली परमेश्‍वरको निम्ति सिद्ध होमबलि चढाउँथ्यो भनेर गन्ती १९मा हामीले पढ्छौँ। परमेश्‍वरको मन्दिरमा अपनाएको यो रितिले हामीलाई के शिक्षा दिँदछ?

यो बाछी रातो हुनुपर्थ्यो। यो येशूको रगतको प्रतिक थियो। फेरि यो बाछीमा कुनै पनि खोट हुनुहुन्नथ्यो। यी कहिल्यै पनि जुवा नबोकेको हुनुपर्थ्यो। यो पनि येशूको अर्को प्रतिक थियो। येशू खोटरहित बलि हुनुभएको थियो। कुनै मानिसको निर्देशनमा होइन, आफ्नै स्वइच्छाले मानिसको विकल्पमा उसको पाप हरणको निम्ति क्रुसमा बलिदान हुनुभएको थियो। कसैले पनि उहाँमाथि बोझ राखिएको थिएन। उहाँले कसैको भारी जुवा बोक्नु भएको थिएन। उहाँ परमेश्‍वर बाहेक कसैको अधिनमा रहनुभएको थिएन। उहाँ सबै व्यवस्था र निति भन्दा माथि हुनुहुन्थ्यो। 

रातो बाछी शिविरको बाहिर पट्टी लगेर मारिन्थ्यो। यसरी येशूलाई पनि येरुशलेम शहरको पर्खाल बाहिर लगेर मारिएको थियो (हिब्रू १३:१२)। कलभरी डाँडा शहरको पर्खाल भन्दा बाहिर थियो। येशूलाई मारिएको निर्धारित स्थानलाई बढो महत्वपूर्ण मान्नुपर्छ। येरुशलेम शहर यहुदीहरूको थियो, तर शहर बाहिर आवत जावत गर्न वा रहन कुनै जातीलाई तोकिएको थिएन। त्यसकारण, येशू शहरको बाहिर मारिनुको रहस्यले, मुक्ति केवल यहुदीलाई मात्र होइन सारा संसारलाई उपलव्ध गरिएको छ भनेर देखाउँछ (रोमी ५:१२-२०)। समावेशी मुक्ति येशूको लक्ष्य हो। पापी जगतलाई प्रचार गरेर तिनीहरूलाई उद्धार गर्न उहाँ आउनुभएको थियो भनेर उहाँले गरेको प्रचारबाट थाहा हुन्छ। उहाँले दिने जीवनलाई सार्थक बनाउने मुक्तिलाई ग्रहण गर्न उहाँले हामी सबैलाई आह्वान गर्नुहुन्छ।

बाछीलाई मारेपछी, सेतो पोशाक लगाएको पुजारीले वलीको शरीरबाट निस्केको रगतलाई हातले उठाउँथ्यो। पुजारीले सात पल्ट त्यो रगत मन्दिरको परिसरमा छर्कन्थ्यो। यसरी नै येशूले पनि आफ्नो निष्खोट धार्मिकता प्रकट गर्न आफ्नो रगत दिनुभयो। अनि पापीहरूको भलाईको निम्ति कार्यरत हुन उहाँ स्वर्गको पवित्र मन्दिरमा पस्नुभयो। अनि परमेश्‍वर हामीसँग फेरि मिल्न त्यहि येशूको रगतले सक्रिय भूमिका खेलेको थियो (हेर्नुहोस्: हिब्रू १९:२१-२३)।

बाछीको शरीर जलाएर खरानी पार्दथ्यो। यसको अर्थ बाछी केवल मानिसले खान बलि नभएर होम बलि भएको पुष्टी गरेको थियो। यो सम्पूर्ण त्याग र बलिको प्रतिक थियो। तब त्यो खरानी त्यस सफा र शुद्ध मानिसले जम्मा गर्दथ्यो जसले मुर्दालाई कहिलै पनि छोएको थिएन। त्यस खरानीलाई बटुलेर शिविरको बाहिर सफा ठाउँमा राखिन्थ्यो। शुद्धिकरणको रितिको निम्ती यो खरानीलाई उपयोगमा ल्याइन्थ्यो। जब शुद्धिकरणको रिति हुन्थ्यो, तब त्यस खरानीलाई एउटा भाँडो वा कचौरामा राखिन्थ्यो। अनि बगिरहेको खोलाबाट ताजा पानी ल्याएर त्यो भाँडो भरिन्थ्यो। अनि शुद्ध र सफा व्यक्तिले हिसप तथा बाबरीको जस्तो बास्ना आउने बनस्पति बिरुवा त्यस भाँडोमा चोपल्थ्यो। त्यसबेला मरेको मानिसलाई छुन अशुद्ध मानिन्थ्यो। कोहि मरेको छ भने त्यो स्थान पनि अशुद्ध हुन्थ्यो। तर कहिलै मुर्दा नछुएको व्यक्तिले हिसप त्यस कचौरामा चोपेर पालमा वा मुर्दा, हाड वा चिहान छोएको व्यक्तिलाई छर्किन्थ्यो। उसले यो छर्किने काम हप्ताको तेश्रो दिन र सातौँ दिनमा गर्थ्यो। अनि एक हप्ता पछि अशुद्ध मानिस वा पाल शुद्ध भएको ठहर्थ्यो।

शुद्ध गर्ने पानी अशुद्धमा छर्कन्थ्यो। यो पनि येशूको रगतको प्रतिक हो। हाम्रो सबै पापहरूबाट शुद्ध गर्न उहाँले आफ्नो रगत बहाउनुभएको थियो। धेरै चोटी हिसपले पानी छर्केकोले पश्‍चाताप गरिएको पापीलाई गर्ने शुद्धिकरण पूरो थियो भनेर जनाउँथ्यो। अशुद्ध व्यक्ति वा चिजहरू हिसपद्वारा पानी छर्काएर पवित्र बनाइन्थ्यो। पापीको आफ्नो आत्मालाई सफा र शुद्ध बनाउनुपर्छ। तर आफ्नो जीवनको सबै भागलाई शुद्ध र पवित्र गर्न उसले चाहना गर्नुपर्दछ। (जसरी मुर्दा छोएको व्यक्ति शुद्ध हुन आफ्नो प्रयासले होइन बरू अर्को शुद्ध व्यक्तिले हिसप छर्केर शुद्ध हुन्छ त्यसरी नै येशूको रगतले मात्र हामी हाम्रो पापबाट शुद्ध हुन सक्छौँ।)

तपाईँको जीवनलाई नियालेर हेर्नुहोस्। जीवनको कुन भागलाई शुद्ध गर्नुपर्दछ? के कुरालाई समाती रहनुभएको छ जसले गर्दा तपाईँ पवित्र हुनबाट बंचित हुनुभएको छ?
उपसंहार:
थप जानकारी: ×परमेश्‍वरले तर्जुमा गर्नुभएको दशांसको व्यवस्था अति सुन्दर, सरल र सबै मानिसहरूको निम्ति न्यायोचित थियो। यो व्यवस्थालाई विश्‍वाससाथ र साहशिलो भएर अपनाउनुपर्दछ किनकि यो मानिसबाट आएको निर्दशन होइन बरू परमेश्‍वर आफैबाट आएको हो। उहाँको यो व्यवस्था केवले सरल मात्र नभएर सबैको हितको निम्ति थियो। यो व्यवस्था पालन गर्न मानिसले कुनै ठूलो शिक्षाको आवश्यक छैन न त बुझ्न कठिन नै छ। यो चलनलाई आत्मसात् गर्दा परमेश्‍वरले अर्‍हाउनु भएको सबै मानिसको सामु मुक्तिको योजना पुर्‍याउने काममा आफू पनि सहभागी भएको देखाउँछ। दशांसले गर्दा अरू मानिसले पनि येशूको बारेमा सुन्ने मौका पाए भनेर आफूले गर्व गर्न सकिन्छ। हरेक पुरुष, स्त्री, युवा तथा युवती परमेश्‍वरको निम्ति धन हुनसक्दछन्। अनि परमेश्‍वरको भन्डारको आवश्यकता पूरा गर्न सबै जिम्मेवार भएको महशुस गर्न सक्छन्। 

×यस दशांसको व्यवस्थाले धेरै कामहरू सम्पन्न भएका छन्। यदि यो व्यवस्थालाई सबैले पालन गर्‍यो भने सबै जना परमेश्‍वरको निम्ति चनाखो र निष्ठावान खजाञ्‍ची हुन सक्दछन्। यसको फलस्वरूप सारा संसारलाई चेतावनी दिने महान् अन्तिम सन्देश द्रुत गतिमा प्रचार गर्न कुनै चिजको पनि अभाव हुँदैन।" एलेन जि ह्वाईट, गस्पल वर्कर्स, पृ. २२३बाट रुपान्तरित।
चिन्तनमनन:
1. आज चर्चमा दशांस सम्वन्धी धेरै धारणाहरूले स्थान पाएका देख्‍छौँ। तपाईँलाई त्यसबारे के थाहा छ? चर्चको कामको निम्तिमात्र होइन दशांस दिने व्यक्तिकै आत्मिक हित तथा स्वस्थताको निम्ति दशांसको व्यवस्था किन महत्वपू्र्ण मानिन्छ?
2. पाँचौँ बुँदामा चर्चा गरिएको रातो वाछी वा कोरलीको विषयमा चिन्तन गर्नुहोस्। येशूको मृ्त्यु र हाम्रो निम्ति गरिरहनुभएको सेवाकार्यलाई यसले प्रतिविम्वित गर्दछ? हामी पापबाट शुद्ध हुनुपर्दछ भनेर यस रितिले कसरी देखाउँछ? हाम्रो जीवनमा पापसँगको लडाईँ जीत्‍न येशूले के गर्नुभयो वा गरिरहनुभएको छ?
3. तपाईँको घरबारे सोच्नुहोस्। के तपाईँको घरमा यस्तो के छ जुन फेँक्नुपर्दछ? तपाईँको घरमा कस्ता खालका डिभिडी, फिल्म चक्का, संगित, कितावहरू वा पत्रिकाहरू छन् जसले तपाईँलाई अपवित्र पार्न सघाउँछन्? तिनीहरू जे भएतापनि तिनीहरूलाई किन हटाउनुपर्दछ?
4. चर्चका हरेक युवा तथा युवतीमा कुनै न कुनै प्रतिभाले शुसोभित भएको हुन्छ। परमेश्‍वरले तिनीहरूलाई दिनुभएको प्रतिभालाई उचाल्न तथा जनसमक्ष ल्याउन चर्चको भूमिका कस्तो हुनुपर्दछ? उनीहरूले पाएका प्रतिभालाई उचित रूपमा प्रयोग गर्न हामीले कसरी अगुवाई गर्न सक्दछौँ? ती युवायुवतीको उत्थानमा हाम्रो कर्तव्य के हो?
मंसिर ६-१२ (नभेम्बर २१-२७), २००९
अध्याय ९





मोसा र हारुनका पाप
यस अध्यायको निम्ति पढ्नुहोस्: गन्ती २०, गन्ती २१, यूहन्ना ३:१४,१५, याकूब ३:४-१५।
स्मरण गर्नुपर्ने पद: ×पिस्गाह पहाडको उच्च टाकुरामा उक्ल। अनि उत्तर, दक्षिण, पूर्व, पश्‍चिम चारैतिर हेर। तिम्रो आफ्नै आँखाले त्यो प्रतिज्ञा गरिएको देश हेर। तर तिमीचाहिँ यर्दन नदि पनि पार गर्नेछैनौ।" (व्यवस्था ३:२७)।


इस्रायलीहरू धेरै वर्षसम्म मरुभुमीमा भौँतारिएका थिए। अन्तमा, प्रतिज्ञा गरिएको कनान देशको दक्षिण सिमाना कादेश-बार्निया भन्ने ठाउँमा पुग्दछन्। तिनीहरूका लागि अविस्मरणिय तर कठिन यात्रा थियो। अव त मानिसहरूले परमेश्‍वरबाट कडा पाठहरू सिकिसकेको हुनुपर्दथ्यो। तिनीहरू परमेश्‍वरको इच्छा अनुसार परिचालन गरिन तयार हुनुपर्दथ्यो। तर दु:ख लाग्दो कुरो त यो छ, तिनीहरू अझ पनि परमेश्‍वरको पूर्ण मातहतमा चल्न तयार थिएनन्।

  परमेश्‍वर कत्तिको दयालु, अनुग्रही, भरपर्दो र सदाशयी हुनुहुन्छ भनेर यस अध्यायमा हेर्नेछौँ। फेरि त्यसै वखत उहाँकै मानिसहरू कत्तिको कृतघ्न, पापी र अविश्‍वासी हुने रहेछ भनेर पनि अध्ययन गर्नेछौँ। कमजोर मानिसहरूलाई परमेश्‍वरले करुणा, दया र सदाशय देखाउनुहुन्छ भनेर अदन बँगैचामा रहेका आदम र हवादेखि आजसम्मको लाओदेशिय चर्च (अर्थात् युगको अन्तमा स्थापित हुने अन्तिम चर्च, प्रकाश ३:१४-१८)ले उल्लेख गरेका अनूभवहरूले देखाउँछन्। प्रायजसो सबैले परमेश्‍वरले प्रदान गर्नुभएको विजय, विश्‍वास र शुद्ध जीवनका वाचाहरू दावी गर्न असफल भएको हामी पाउँछौँ। फेरि त्यसै बखत जानाजानी ठेस खान पुग्ने र जीवन आचरणमा चिप्लिने मानिसहरूलाई  सदाशयता देखाएर क्षमा गर्न परमेश्‍वरले इच्छुक हुनुहुन्छ भन्ने तथ्यलाई पनि हामी भुल्नु हुँदैन। उदाहरणमा त्यो महान् व्यक्तित्व मोसालाई लिन सक्दछौँ। उनले ठकित र कमजोर अवस्थामा आफ्नो धैर्यलाई गुमाएका थिए। यसको फलस्वरुप उनले आफ्नो अहङ्कारिता अलि बेसी देखाउन पुगे र उनको जीवनमा गरेका परमेश्‍वरका महान कार्यहरूलाई रीसको झोँकमा विर्से। यदि परमेश्‍वरसँग मुखामुख कुरा गर्ने र उहाँको प्रत्यक्ष्य उपस्थितको अनुभव गर्ने मोसाको त्यो हविगत भयो (कनान देशमा जान पएनन्) जसले गर्दा उनलाई परमेश्‍वरको अझ वढि अनुग्रहको आवश्यकता परेको थियो भने झन हाम्रो बारेमा त के भन्ने?
१. जब महापुरुषहरु ढल्छन् (गन्ती २०:१-३)


कादेश-बर्नियामा शिविर खडा गरेर बसेका इस्रायलीहरूको निम्ति पानी सुक्खा भएको थियो। इस्रायलीहरू परमेश्‍वरतिर फर्कने अवसर यस समस्याले देखाएको थियो। विगत समयमा परमेश्‍वरले सधैँ उनीहरूको हेरचाह गर्नुभएको थियो। त्यसकारण अहिले सामना गरेका जटिलता अरू भन्दा किन फरक हुनुपर्थ्यो? तर तुरन्तै मानिसहरू विगतका समयलाई बिर्से, र मोसा र हारुनको विरुद्धमा फेरि त्यहि पुरानो गनगन पोखाए।


गन्ती २०:१-३मा परमेश्‍वरले मोसालाई के निर्देशन दिनुभयो भनेर उल्लेख गरेको छ? तर त्यो निर्देशन विपरित मोसाले के गरे? मोसा, परमेश्‍वरको अत्यन्त नम्र र विश्‍वासीलो सेवक थिए। तर आवेशमा आएर परमेश्‍वरप्रतिको भरोसा र विश्‍वासलाई किन चुकाए? 

   मानव स्वभावलाई विचार गर्दा मोसाको हतोत्साहप्रति हामी संवेदनशील हुनु स्वभाविक हो। प्रथमत: मोसाले आफ्नी बहिनीको भरखर मृत्यु सहनु परेको थियो। यसले गर्दा उनको मन छियाछिया भैरहेको थियो। त्यो बेदना अश्‍वाभाविक थिएन। अनि यी कृतघ्न मानिसहरूले उनीहरूका पुर्खाले गरेका गन गनहरू दोहोर्‍याइरहेका हुनाले पनि उनलाई दिक्क बनाएको थियो। यद्यपि, परमेश्‍वरको आँखामा मोसाले सामना गरेका समस्याहरूले उहाँको अपमान गर्ने बहाना मान्य भएको थिएन। 


"हो, मानिसहरूको तिर्खा मेट्न चट्टानबाट पानीको भल फुटेको थियो। तर मोसाले ठूलो गल्ती गरेका थिए। उनले आवेशमा आएर क्रुद्ध भएर मानिसहरूलाई हकारेर बोलेका थिए....जब उनीहरूलाई मोसाले दोष लगाए, परमेश्‍वरको आत्मा दुखित भएको थियो। यसले गर्दा मानिसहरूले दु:ख पाउनमा परमेश्‍वरको पनि हात थियो भनेर उहाँलाई दोषी ठहर्‍याएको देखिएको थियो। यसले गर्दा उनले मानिसहरूलाई केहि नोक्सान पुर्‍याएका थिए। धैर्यता र आत्मसंयमको कमीलाई मोसाले स्पष्ट देखाएका थिए। यसकारण परमेश्‍वरको निर्देशनमा चलेको मोसा साँच्चिक्कै उहाँको निर्देशनमा चलेका थिए वा थिएन भनेर मानिसहरूले शङ्का गर्न प्रसस्त ठाँउ ओगट्छन्। फेरि सबभन्दा खराबी त, मोसाले त यस्तो भूल गर्छन् भने हामी किन नगर्ने भनेर पाप गर्न बहाना बनाउनु हो। मोसा र ती मानिसहरूले परमेश्‍वरप्रति गलत व्यवहार गरेका थिए। सुरूदेखि आफ्नै ढिपीमा चलेर इस्रायलीहरूप्रति जुन निर्णायक भूमिका मोसाले निभाए ती सधैँ उनीहरूको हितमा थिएनन् भन्ने मनस्थिति पैदा गर्न मौका मिलेको थियो। यसले गर्दा मोसालाई परमेश्‍वरले दिनुभएको चेतावनी र अनुशासनलाई हृदयङ्गम् गर्नुपर्दैन भन्ने मनस्थिति राख्‍न टेवा मिल्यो।" एलेन जि ह्वाईट, पाट्रियार्क एण्ड प्रोफट्स, पृ. ४१७बाट रुपान्तरित।

  परमेश्‍वरका मै हुँ भन्ने जोसुकै विश्‍वासीलो, निष्ठावान र कर्तव्य-निष्ठ सेवक अत्यन्त सतर्क हुनुपर्दछ। फेरि मोसाको महान् भुलले के देखाउँछ भने त्यस भुल त्यस व्यक्तीले गरे जसमाथि परमेश्‍वरले सम्मान र अधिकार प्रदान गर्नुभएको थियो। मोसाद्वारा परमेश्‍वरले कस्ता कस्ता शक्तिहरूको प्रदर्शन गर्नुभएको थियो,यस बारे सोच्नुहोस्। फेरि परमेश्‍वरले कस्ता कस्ता आश्‍चर्य चकित दर्शनहरू दिनुभएको थियो, त्यस बारे पनि सोच्नुहोस्। तर परमेश्‍वरले दिनुभएको सबै सम्मान र प्रतिष्ठाको बाबजूदपनि एकदम कमजोर अवस्थामा उनको क्रोधले उनलाई माथ गर्‍यो। यो हामी सबैको निम्ति खबरदारी हो भनेर जान्नु पर्दछ।


के तपाईँलाई कसैले त्यस्तो अवस्थामा पुर्‍याइएको थियो जसले गर्दा भयङ्कर पाप गर्न पछि पर्न सक्नुभएन?  यस्तो अवस्थालाई दृष्टिगत गर्दा, विगतका घडीलाई फर्काउन पाएको भए कस्तो राम्रो हुन्थ्यो होला भनेर सोच्नु भएको छ?  तपाईँले यिनीहरूबाट के पाठ सिक्नुभयो जसले गर्दा फेरि त्यस्तै अवस्थामा पर्न जाँदा त्यहि गल्ती नदोहर्‍याउन्?
२. हारुनको मृत्यु (गन्ती २०:२३-२९)


हारुनको मृ्त्युमा एउटा महत्वपूर्ण बुँदा उल्लेख गरिएको छ, त्यो के हो? हेर्नुहोस्: गन्ती २०:२३-२९। परमेश्‍वरको निम्ति हामीले जे काम गरिरहेतापनि यस बृतान्तबाट हामीले के पाठ सिक्नसक्छौँ? 


मरियमको मृत्युलाई उल्लेख गरेर अध्याय २० सुरु गर्छ भने, हारुनको मृत्युलाई औँल्याएर त्यस अध्यायलाई अन्त गर्दछ। पुरानो पुस्ता वित्दै गएका थिए। पुरानो पुस्ताले गरेका कामहरू अव नयाँ पिँढीको काँधमा आउँदै थियो। यो प्रक्रिया हाम्रो चर्चमा पनि भइरहेको देखिरहेकाछौँ। सबैको समक्ष अत्यन्त महत्वपूर्ण तथा सान्दर्भिक प्रश्‍न यो छ: नयाँ पिँढीले पुरानो पुस्ताका सफलता र असफलताबाट कति सिक्दछन् वा सिक्दैनन्?


हारुनको मृत्यु र मिरियमको मृत्युमा केहि भिन्नता भएको देख्‍नुभएको छ? मिरियमको मृत्युलाई केवल एउटा छोटो पदले उल्लेख गर्दछ। मानौँ उनको मृत्यु अचानक र अपेक्षा नगरेको समयमा भएको थियो। तर हारुनको मृत्युको विवरण फरक थियो, किनभने उनको मृत्युलाई स्पष्ट रूपमा अगाडि नै भविष्यवाणी गरिएको थियो।


हारुन मर्नु भन्दा अघि ऊ, उसको छोरा इलिजार र मोसा होर पहाडको टुप्पामा पुग्छन्। सबै मानिसले देख्‍ने गरि मोसाले आफ्ना दाज्यु हारुनको शरीरबाट पुजारीको पोशाक फुकाल्दछन् र आफ्ना भतिजा इलिजारलाई लगाई दिन्छन्। यो कदम एकदम प्रभवाशाली प्रतिक थियो जसले एक पुस्ताको सत्ताधिकार अर्को पुस्तालाई हस्तारन्तरण गरिएको देखाउँछन्। हारुन अव छिट्टै मर्न लागेको थियो, तर मूल पुजारीको काम निरन्तर रूपमा चलिरहनुपर्दछ। यसको अर्थ हाम्रो लागि यो पनि हो, चर्चको काम र यसले वहन गरेका लक्ष्य कुनै पुरुष वा स्त्री भन्दा महान्  हुन्छन्। हामी निष्ठावान भएर हाम्रो कर्तव्य पूरा गरिरहनुपर्दछ, तर ढिलो होस् वा चाँडो होस् हामीले छोडेर गएको काम अरूले टिपेर अगाडि बढछन्। 


त्यो पहाडमा जुन घट्ना घट्यो त्यो दु:खदायी थियो किनभने यसमा सबैजनाको सहभागीता थियो। आफ्नो मृत्यु पनि छिट्टै आउँदैछ भनेर मोसालाई थाहा थियो। विगत समयमा गरेका कतिपय आफ्ना त्रुटीहरूप्रति हारुन दु:ख मानेका थिए होलान्। तर उनलाई थाहा थियो उनको अन्त छिट्टै हुँदैछ। र आफ्नो बाबुको मृत्यु छिट्टै हुन्छ भनेर इलियजार हारुनको सामु खडा हुन्छन्। मूल पुजारीको पुनित तथा भारी जिम्मेवारी काम अब इलियजारले ग्रहण गर्दछन्। फेरि त्यसैबेला सारा इस्रायली जनसमूह त्यस पहाडको चुचुरोमा भएका सम्पूर्ण दृष्यलाई स्तव्ध भएर हेरिरहेका थिए। तपाईँ भोली नै मर्नुहुन्छ भने तपाईँले के यस्तो कुरालाई छोडेर जानुहुन्छ जुन भावी पिढीले तपाईँको सम्झना गरिरहनेछन्? परमेश्‍वरको काममा तपाईँ कत्तिको सहभागी हुनुभएको छ? तपाईँसंग भएको बाँकी अलिकति समय कसरी अझ राम्रोसँग प्रयोग गर्नुहुन्छ? (याकुब ४:१३-१५, उपदेशक ९:१०)।
 ३. कृतघ्न हृदय (गन्ती २१:१-५)


इसाहाकको जेठो छोरो यसाब थियो। एसाबका बंशलाई इडोम कहलाइन्थ्यो र त्यहि नाउँ अनुसार इडोम देशको स्थापना भएको थियो। इस्रायलीहरू त्यस देशका सिमाना भएर जान चाहन्थ्ये तर ती इडोमका बासीहरूले तिनीहरूलाई त्यहाँबाट जान दिएनन्। त्यसकारण इस्रायलीहरू त्यस देशको आसपास भएर जानुपरेको थियो (गन्ती २०:१४-२१)। मृत सागर अर्थात् डेड सीको दक्षिण भाग देखी आक्वबा गल्फसम्म इडोमका मानिसहरूले जमिन कव्जा गरिराखेका थिए।


त्यसबेला इस्रायलीहरू फेरि अत्यन्त गनागनाउन थाले। तिनीहरूका गुनासोहरू गन्ती २१:१-५मा उल्लेख गरिएका छन्। तिनीहरूलाई जे जति भयो र जुन संकष्टहरू पार गर्नुपर्‍यो, त्यसले‌ गर्दा तिनीहरूका गुनासोहरू के जायज थिए अर्थात् गनगनाउनु पर्ने के धेरै उचित कारणहरू थिएन त?


आफ्ना गुनासोहरू पोखाउनु जायज थियो भनेर इस्रायलीहरूले  भन्ठानेका थिए। तर परमेश्‍वर यसमा सहमत नभएको पुष्टि भएको छ। परमेश्‍वरले तिनीहरूको दैनिक यात्रामा विशेष गरि अगुवाई गरिनै रहनु भएको थियो। सुक्खा मरुभुमीमा पनि प्रसस्त पानी उपलव्ध गराउनु नै भएको थियो। खानाको निम्ति देवदूतका खानाहरू (भजन ७८:२५) उपलव्ध गराउनु भएको थियो। अनि दिनमा भएका छायाँ दिने बादल र रातमा आगोको मुस्लाले गर्दा तिनीहरूको सुरक्षित नै भएको थियो। ती कुनै पनि मानिसहरूमा कमजोर मानिस थिएन। जतिसुकै हिँडे पनि तिनीहरूका खुट्टाहरू सुन्निएका थिएनन्। तिनीहरूका लुगाफाटाहरू झुट्टेझाम्रे भएका थिएनन् (व्यवस्था ८:३,४, भजन १०५:३७)। हामीमा भएका जस्ता डर, संघर्ष, समस्याहरू उनीहरूमा थिएन हामी भन्दैनौँ। तर कतिपय समयमा ती इस्रायलीहरूले आफ्ना आँखा केवल समस्याहरूमा मात्रै केन्द्रित गराए जसले गर्दा परमेश्‍वरले दिनुभएको आशिषहरूलाई विर्सेका थिए। परमेश्‍वरका दया, सदाशयता, अनुग्रह र भलाइपना पाउने अधिकार स्वत भएको उनीहरूले भन्ठान्दा परमेश्‍वरलाई नै विर्सन थालेका थिए। जब हामीले परमेश्‍वरबाट पाएका चिजहरू वा वरदानहरूलाई कृतज्ञ तथा धन्यबादी हृदयले ग्रहण गरेनौँ भने परमेश्‍वरलाई विर्सनु धेरै सजिलो हुन्छ।


तपाईँको जीवनमा परमेश्‍वरबाट पाएका कति आशिषहरूलाई धन्यबाद दिन विर्सनु भएको छ? परमेश्‍वरप्रति कृतज्ञ नहुनु किन मूर्खता मान्न सकिन्छ?

   कृतघ्न हृदयको एक मात्र औषधी छ, त्यो हो हाम्रो दैनिक जीवनमा परमेश्‍वरले दिनुभएको विभिन्न आशिषहरूका कारण उहाँलाई धन्यबाद दिनु। यसले गर्दा भजन, स्तुती र प्रशंसा अति महत्वपूर्ण मानिन्छ। परमेश्‍वरलाई हाम्रो प्रशंसाको आवश्यक छैन। तर जती सक्यो त्यत्ति परमेश्‍वरलाई हामीले प्रशंसा गर्नुपर्छ किनभने यसले गर्दा हामी परमेश्‍वरप्रति आभारित हुनेछौँ। (हामीले पाएका आशिषहरू, बरदानहरू परमेश्‍वरको दयाले पाएका हौँ भन्ने मनस्थिति बोक्न सक्यौँ भने तिनीहरूलाई स्वस्थ र अरूको हितको लागि प्रयोग गर्न प्रेरणा मिल्दछ)।


तपाईँको हृदयदेखि प्रशंसाको भजन रच्नुहोस्। परमेश्‍वरप्रति धन्यवाद हुनुपर्ने कारणहरूको शूची बनाउनुहोस्। दिनदिनै यसलाई मनन गरेर भजन गाउनुभयो भने के हुन्थ्यो होला? यो प्रक्रियाले परमेश्‍वरप्रति कृतघ्न हुने पापबाट कसरी बच्न सक्नुहुन्छ?
४. बिषालु सर्पहरू (यूहन्ना ३:१४,१५)
    अघिबाटै हामीले भनिसकेका छौँ कि इस्रायलीहरूले गर्ने गुनासो उनीहरूले जायज मानेका थिए। तर परमेश्‍वरले तिनीहरूको गुनासोलाई निको मान्नु भएको थिएन भनेर स्पष्ट भएको पनि हामीले छलफल गर्‍यौँ। मरुभुमीमा रहेतापनि परमेश्‍वरले अभूतपूर्वक तिनीहरूलाई प्रत्यक्ष्य रूपमा अगुवाई गर्नुभएको थियो। अनेक विघ्न बाधाहरू पार गर्न उहाँले अलौकिक ढँगले सहायता गर्नुभएको थियो। सुरक्षा कवच दिने बादल तथा आगो रूपि परमेश्‍वरको छत्रछाँयामूनी रहेरपनि ती इस्रायलीहरूले के गरे? तिनीहरूले फेरि त्यहि पुरानो गुनासोहरूलाई उहाँको विरुद्धमा उब्जाई रहे। (तिनीहरू अघि वढ्नुको सट्टा इतिहासका पानाहरूले आफूहरूलाई थिच्न लगाइरहेका थिए)। यसले गर्दा परमेश्‍वर उनीहरूसँग असतुष्ट हुनुभएको थियो। कनानीहरूसँगको लँडाईमा भर्खरै विजय हासिल गरेतापनि तिनीहरूको गनगन मत्थर भएको थिएन। यो नकारात्मक तथा अस्वस्थ मनस्थिति उनीहरू कै खिलाफमा विस्फोटक सावित हुन पुग्यो।

    मोसाले ती मानिसहरूको निम्ति परमेश्‍वरको क्रोध शान्त पार्न अत्यन्त अनुनय विन्ति गरेका थिए। मोसा परमेश्‍वर र कृतघ्न मानिसहरूको बिचमा सहजकर्ताको रूपमा उभिएका थिए। मोसाको धेरै कामहरूमा यो पैरवी गर्ने कामलाई हामीले कसरी बुझ्ने (गन्ती २१:५-९)?  यस्तो विस्फोटक स्थितिमा मानिसहरूको पक्षमा बोल्न सहजकर्ताको आवश्यकता किन भयो?

    पालेस्टाइन अर्थात् आधुनिक इस्रायल देशमा ३५ थरीका सर्पहरू पाइन्छन्। तिनीहरूमा केहि विषालु छन्। त्यस ताका मरुभुमी अर्थात् उजाड स्थानमा रहेका बिषालु सर्पहरूलाई अग्निमय साँपहरू भनेर चिनिन्थ्यो, किनभने तिनीहरूको भिषण टोकाइले मानिसहरू बाँच्ने मौका पाउँदैनथे। यतीका समयहरूसम्म परमेश्‍वरले ती मानिसहरूलाई ती सर्पहरूबाट सुरक्षा दिनुभएको थियो। जब मानिसहरू परमेश्‍वरको खिलाफमा खुलारूपमा अग्रसर हुन पुगे परमेश्‍वरले आफ्ना सुरक्षित हात निकाल्नुभयो, जसको फलस्वरुप धेरै मानिसहरूलाई ती विषालु सर्पहरूले आक्रमण गर्न थाले। स्पष्ट रूपमा भन्ने हो भने परमेश्‍वरले ती सर्पहरू पठाउनुभएको थिएन। बरू परमेश्‍वरले तिनीहरूलाई दिने सुरक्षा झिकिदिनुभयो र जसको फलस्वरुप तिनीहरू भयङ्कर मारमा परे।
     परमेश्‍वरको मुक्तिको योजनालाई यस सर्पको घट्नासँग येशूले कसरी जोड्नुभयो? हेर्नुहोस्: यूहन्ना ३:१४,१५। के हामीहरूलाई पनि बिषालु सर्पहरूले टोकेका छन्? यदि छन् भने कसरी?
    सर्पको टोकाइबाट मानिसहरूले,राहत पाओस् भनेर एउटा लामो लट्ठामा ढलौतको सर्प बनाएर झुण्ड्याइएको थियो। तर त्यो ढलौतको सर्पले बिषालु सर्पहरूको टोकाइबाट मानिसहरूलाई त्यत्तिक्कै राहत दिएको थिएन। प्रत्येक मानिसले त्यस सर्पलाई हेर्नुपर्दथ्यो, अनि सर्पको टोकाईको बिष हट्थ्यो र त्यो मानिस फेरि स्वस्थ हुन्थ्यो। ती मानिसहरूले परमेश्‍वरमा विश्‍वास गरेका छन् वा छैनन्, अनि उहाँको आदेशलाई पालन गर्छ कि गर्दैन भनेर प्रमाणित गर्न त्यो ढलौतको सर्पलाई खम्बामा झुन्ड्याइएको थियो। जब उनीहरूले विश्‍वाससाथ त्यस निर्जिव ढलौतको सर्पलाई हेर्थे तब परमेश्‍वरले तिनीहरूलाई निको पार्नुहुन्थ्यो र उद्धार गर्नुहुन्थ्यो। यसै गरेर क्रुसमा भएको येशूको मृत्युले स्वत यस संसारमा मुक्तिको प्रवाह हुन्दैन। हो, उहाँको मृत्युले मुक्ति सम्भव भयो। जसरी मरुभुमीमा, ती इस्रायलीहरू यदि बाँच्न चाहन्छ भने ढलौतको सर्पलाई हेर्नुपर्थ्यो, त्यसरी नै यदि हामी पनि सैतानका बिषहरूबाट मुक्त हुन चाहन्छौँ भने येशूमाथिको विश्‍वास र भरोसाको विकल्प अरू छैन। येशूको सदाशयी तथा दयालु सदभावना हामी सबैलाई मुफ्तमा उपलव्ध गराइएको छ। त्यसलाई ग्रहण गर्ने वा नगर्ने हरेक मानिसको आत्मनिर्णयमा भर पर्दछ।
   के तपाईँले जीवनमा र अहिले पनि येशूको निको पार्ने शक्तिको अनुभव गर्नुभएको छ? तपाईँले खपिरहनुभएका के यस्ता दर्दहरू वा चित्तदुखाईहरू छन् जसलाई येशूकहाँ ल्याउँदा उहाँले निको पार्नुहुन्छ र तपाईँको जीवनलाई अघि बढाउन उहाँले सामर्थ र ढाडस दिन सक्नुहुन्छ? (याद गर्नुहोस्, तपाईँको अनुमती बिना उहाँले जबरजस्ती तपाईँको जीवनमा हस्तक्षेप गर्नुहुन्न, हेर्नुहोस्: प्रकाश ३:२०)। 
५. प्रथम विजयहरू (गन्ती २१:१०-३३)


करिब ४० वर्ष अघि इस्रायलीहरूले कनानीहरूसँग यहि स्थानमा लडाईँ गरेका थिए, तर तिनीहरू नराम्रोसँग पराजित भएका थिए (गन्ती १४:४०-४५)। तर ४० वर्षसम्म मरुभुमीमा भएका यात्राको दौरानमा ती लड्ने पुस्ताहरू मरीसकेका थिए। अब ती बितेका पुस्ताले छोडेका कामहरू काँधमा बोक्न नयाँ पुस्ता तयार भैसकेको थियो।
     गन्ती २१:१०-३३ सरसरती पढ्नुहोस र देहाएका प्रश्‍नहरूको जवाफ दिनुहोस्:
1. सियोनको मुर्तीपुजक राजासँग इस्रायलीहरूले सम्झौता गरेका थिए। ती सम्झौतामा इस्रायलीहरूले केहि बाचा बाँधेका थिए। ती बाचाहरूको सट्टामा तिनीहरूलाई के दिने भनेका थिए?
2. कसले कसलाई हमला गरे? पद २३।
3. पहिला सियोनका राजासँग युद्ध गर्दा के भएको थियो? अग देशका राजासँग योजना बनाएर लडेको भन्दा सियोनको राजासँग मिलोमत्तो गरेर लडेकोमा के भिन्नता छ? हेर्नुहोस्: गन्ती २१:३३-३५।
   ×यदि कनान देशका सिमानामा रहेका राष्ट्रहरूले परमेश्‍वरको वचनको विरुद्धमा नगएको भए ती राष्ट्रहरू सुरक्षित हुने थियो। तर तिनीहरूले आफ्ना देशहरू भएर इस्रायलीहरूलाई पार गर्न दिएनन्.......आमोरीहरू मुर्ती पुजक अर्थात् काल्पनिक देवीदेवताहरूका पुजक थिए। तिनीहरूको जीवन दुष्टै दुष्टताले भरिएको थियो। तर परमेश्‍वरले चार सय वर्षसम्म तिनीहरूलाई त्यसै छोड्नुभयो।.....परमेश्‍वरले अलौकिक ढँगले इस्रायलीहरूलाई मिश्र देशबाट छुटाएर ल्याएका विवरणहरू आमोरीहरूलाई सबै थाहा थियो। परमेश्‍वरलाई ग्रहण गर्ने प्रमाण तिनीहरूलाई प्रसस्त दिएको थियो।"-एलेन जि ह्वाईट, पाट्रियार्क एण्ड प्रोफेटस्, पृ.४३४।
     दुई देशहरूसँग गर्ने लडाँईको योजनामा के फरक छ, हेर्नुहोस्। अग देशका राजासँग आफूहरू त्यो देश भएर जाना इस्रायलीहरूले बिन्ति गरेनन्। बरु, राजा र उसका सैनिकहरू आफ्ना शहरहरूबाट टाडा हुन परमेश्‍वरले अगुवाई गर्नुभयो। ×तिनीहरूका शहरहरू अल्गा अल्गा पर्खालहरूले घेरेका थिए। बलिया ढोकाहरू र बारहरूले ती शहरहरूलाई सुरक्षित राखेका थिए" (व्यवस्था ३:५)। अगका सैनिकहरू आफ्ना सुरक्षित शहरहरू छोडेर इस्रायलसँग हमला गर्न गए। यसले गर्दा ती सैनिकहरूलाई परास्त गर्न इस्रायलीहरूलाई सजिलो भयो। लडाईँको क्षेत्रमा अग राजा र उसका आमोरी शैनिकहरूमाथि बिजय प्राप्त गर्न इस्रायलीहरूलाई परमेश्‍वरले सघाउनुभएको थियो।

    सियोन र अग देशमा गरेका बिजयका ध्वनी इस्रायलीहरूले गीत मार्फत सदाको निम्ति सम्झिरहेको हामी पाउँछौँ (भजन १३५:१०-१२, भजन १३६:१८-२६)। इस्रायलीहरूको मनमा त्यो कहिल्यै पनि बिलाएर गएन (न्यायकर्ता ११:१८-२२)।
      चालिस वर्षसम्म मरुभुमीमा यात्रा गरेपछि अन्तमा इस्रायलका सन्तानहरू प्रतिज्ञा गरेका भूमीमा पाइला टेक्न पाए। तर तिनीहरूको विश्‍वास र परमेश्‍वरमाथि भरोसाको कमीले गर्दा तिनीहरूले बेकारमा गुमाएका समयहरूको बारेमा बिचार गर्नुहोस्। परमेश्‍वरले तिनीहरूलाई अगुवाई गरिरहनुभएको थियो भन्ने प्रसस्त प्रमाणहरू थिए। परमेश्‍वरको विश्‍वासमा अग्रसर भएर नखटी कती समय तपाईँले बरबाद गरिरहनुभएको छ? समयलाई खेर नफाली परमेश्‍वरका प्रतिज्ञाहरूमाथि भरोसा राखी अघि बढ्न के तपाईँ उचित ठान्नु भएको छ?
उपसंहार:
थप जानकारीको निम्ति पढ्नुहोस्: एलेन जि ह्वाईटद्वारा लिखित पाट्रियार्क एण्ड प्रोफेट्सको ×द स्मिट्टन रक" पृ. ४११-४२१, ×द जर्नी अराउण्ड इडोम" पृ. ४२२-४३२, र ×द कनक्वेष्ट अभ बाशान" पृ. ४३३-४३७।
     ×निकोदिमसलाई येशूतिर दोर्‍याइएको थियो। पुनर्जन्मको बारेमा उद्धारकर्ता येशूले उसलाई वाख्या गर्नुभएको थियो। निकोदिमसले यो आन्तरिक परिवर्तन भएको चाहन्थे। यो कसरी हुन्छ त? तर उसले नसोधेकै प्रश्‍नको आधारमा येशूले जवाफ दिनुभयो: —मोसाले मरुभुमीमा साँपलाई उचालेका थिए। त्यसरी नै मानिसको पुत्र पनि उचालिनु पर्दछ। अनि उनलाई विश्‍वास गर्ने हरेक मानिस परमेश्‍वरसँग सदासर्वदा रहिरहनेछ‘ (यूहन्ना ३:१४,१५)।


×येशूको वचनलाई लठ्ठामा झुन्ड्याइएको सर्पको अर्थबाट निकोदिमसले राम्रोसँग बुझ्न सकेको थियो। उचालिएको सर्पको प्रतिकले येशूको लक्षलाई स्पष्ट पारेको थियो। जब विषालु तथा अग्नीमय सर्पहरूले टोकेर इस्रायलीहरू मरिरहेका थिए तब ढलौतको साँप बनाउन परमेश्‍वरले मोसालाई अर्‍हाउनुभयो। शिविरको बिचको भागमा सबैले देखिने गरेर त्यो सर्पलाई उचालिएको थियो। यसले गर्दा शिविरमा रहेका जसले पनि त्यसलाई हेर्न सक्थे र निको हुन्थे। यसले गर्दा उनीहरूले नयाँ जीवन पाएका अनुभव हुन्थ्यो। तर त्यस सर्प आफैमा केहि शक्ति छैन भनेर मानिसहरूलाई राम्रैसँग थाहा थियो। यो येशूको प्रतिक थियो। सर्वनाश गर्ने सर्पको प्रतिमालाई सबै भन्दा माथि उचालेर मानिसहरूको चँगाईको निम्ति राखिएको थियो। यसरी नै येशूलाई पापी शरीरको रूप लिएर आउनुभयो। र उहाँ तिनीहरूको उद्धारकर्ता हुनुभयो। चाहे शारीरिक रोग निको पारिन होस् वा पापको क्षमा पाउन होस्, मानिसरहरू आफैले केहि गर्न सक्दैनथ्यो। परमेश्‍वरले दिनुभएको उपहारमा मात्र तिनीहरूले विश्‍वास गर्न सक्थ्यो। तिनीहरू येशूलाई हेरेर जीउनु पर्थ्यो।" एलेन जि ह्वाईट, द डिजायर अभ एजेज पृ. १७४,१७५बाट रुपान्तरित।
चिन्तनमनन: 
1. अग्नीमय विषालु सर्पहरूको बारेमा सोच्नुहोस्। विश्‍वासलाई क्रियाशील बनाउने कुरामा छलफल गर्नुहोस्। ढलौतको प्रतिमालाई हेरे मानिसहरू मृत्युबाट जीवन पाउँथ्ये। तिनीहरू कसरी निको भए भन्ने कुरामा कुनै मानविय वाख्या छैन। मानिसहरूको जीवन परमेश्‍वरको विशेष उद्धार कार्यमा भर परेको थियो। यस सत्यले मुक्तीको योजनालाई पनि कसरी वाख्या गर्दछ? परमेश्‍वर बिना हामी निरीह छौँ भनेर यस तथ्यले हामीलाई कसरी बताउँछ? यो तथ्यले हामीलाई कसरी विनम्र राख्दछ?
2. इस्रायलीहरूले जस्तै हामीले पनि के त्यस्ता गल्तीहरू गरिरहेका हौँला? हाम्रो आफ्नै आत्मिक कमजोरहरूको महशूस गर्नु  सधैँ हामीलाई किन गार्‍हो पर्छ?
मंसिर १३-१९ (नभेम्बर २८-डिसेम्बर ४), २००९
अध्याय १०





अगमवक्ताको बहुलट्टीपना
यस अध्यायको निम्ति पढ्नुहोस‌: गन्ती २२-२४, व्यवस्था १:३०, २०:४, मत्ती १५:१४, १ कोरन्थी २:१४, २ पत्रुस २:१४-१६, प्रकाश ३:१७।
स्मरण गर्नुपर्ने पद: ×पैसाको मायामोहमा फस्दा सबैखालका दुष्टहरू पैदा हुन्छ। कति मानिसहरू धनी हुन चाहन्छन्। यहि पैसाको लोभमा फसेर तिनीहरू परमेश्‍वरमाथिको आस्थाबाट तर्किएर गएका छन्। यसको फलस्वरुप तिनीहरू आफैले आफैलाई धेरै दु:खहरू निम्त्याएर घाइते बनाइरहेका छन्" (१ तिमोथी ६:१०)। 
बाइबलमा उल्लेखित अनेकौँ रोचक कथाहरूमा परमेश्‍वरको नकावधारी अगमवक्ता बालामको कथा अत्यन्त प्रख्यात छन्। मानिसहरूको समाजमा यो कथा प्रायजसो ठट्टाको रूपमा पनि प्रचलित भएको पाउँछौँ: ×यदि परमेश्‍वरले गधाबाट बोल्नुभयो भने, उहाँले फलानाबाट किन बोल्न सक्नुहुन्न र?" 


तर यथार्थतमा भन्ने हो भने यस कथामा साँच्चिक्कै हँसाउने कुरा केहि पनि छैन। यस कथालाई विभिन्न तहमा पढ्न सकिन्छ। परमेश्‍वरको सहायता बिना हामीलाई पापले कसरी बरबाद पार्न सक्छ भनेर उहाँसँग बालामको अनुभवले औँल्याउँछ।


नयाँ करारमा बालामलाई तिन पटक उदाहरणस्वरूप प्रस्तुत गरेको पाउँछौँ (२ पत्रुस २:१५,१६, यहूदा ११, प्रकाश २:१४)। तर उसको उदाहरणलाई मानिसहरूले त्यत्तिको ध्यान दिएको पाउँदैनौँ। साँच्चिक्कै भन्ने हो भने, बालाम पापको प्रतिक हो।

   बालामको ×पागलपना" वा ×बहुलट्टीपना" भनेर पत्रुसले चर्चा गर्दछन्। तर त्यो बहुलाएको मानिसको पागलपना थिएन। तर पैसाको लोभमा फस्दा मोआबका राजा बालाकसँग मिलेर जुनसुकै गलत काम गर्न पनि तयार हुने मानिसको (बालाम) पागलपनलाई पत्रुसले औँल्याएका थिए।
    यदि मानौँ, परमेश्‍वरको मिशन कर्मचारी बालाम जस्तो भविष्यवक्ताले त पैसाको लोभमा फसेर आफ्नो पागलपन देखाउन सक्यो भने, हामी त झन, पैसा देखेपछि कत्तिको गलत काम गर्नबाट पछि हट्दैनौँ होला? आज इसाई भनाउँदाहरूले पनि बालामका घट्नाबाट सिक्नुको सट्टा बुझ पचाइरहेको पाउँछौँ। यो अति दुख:लाग्दो कुरो हो।
१. मुर्ख र डरछेरुवा राजा (गन्ती २२:१-६)
    एक छिन तपाईँ मोआबका राजा बालाकको ठाँउमा बसेर हेर्नुहोस् त। शक्तिशाली मिश्र राष्ट्रबाट निस्केका भयङ्कर भिँड उसको राज्यको सामु खडा भएको थियो। परमेश्‍वरको चमत्कारिय अर्थात् अलौकिक शक्तिले मात्र मरुभुमीमा चालिस वर्षसम्म इस्रायलीहरू बाँच्न सफल भएका थिए। अनि मोआब देशको नजिक, ×मोआबको टुँडिखेलमा" इस्रायलीहरू शिविर खडा गरेर बसेका थिए।

   तर इस्रायली राष्ट्रले बालाकलाई कुनै त्रासपूर्ण सन्देश पठाएका थिएन। त्यस राज्यलाई कब्जा गर्न पनि उनीहरूको योजना थिएन। तैपनि बालाक आत्तिएको थियो। बाशानको राजा अग र आमोरीका राजा सियोनलाई इस्रायलीहरूले के गरे भन्ने कुरा आलै थियो। राजा सियोनसँग लडाईँमा मोआबले पराजित भोगिसकेका थिए (गन्ती २१:२६)। फेरि त्यसमाथि पनि इस्रायलीहरूले कनानीहरूलाई पराजित गरेका थिए (पद १-३)। यसले गर्दा बालाक राजा आत्तिन्नु अश्‍वाभाविक मान्नु जरुरी छैन।

  इस्रायलीहरूले के गरे जसले गर्दा राजा बालाक भएभित भए? हेर्नुहोस्: गन्ती २२:१-६।

   राजा बालाक के कुरामा भयभित भए जसले गर्दा इस्रायलीरूले मोआबलाई त्रसित बनाए? पढ्नुहोस्: उत्पत्ति ४८:२१, प्रस्थान १५:१, व्यवस्था १:३०, व्यवस्था २०:४।


कुनै हालतमा पनि पराजित गर्न नसक्ने शत्रुको सामुन्ने आफ्नो राष्ट्र खडा भएको राजा बालाकले सोचेका थिए। त्यसकारण फलामले फलामलाई काट्छ भन्ने भनाई अनुसार परमेश्‍वरकै अगमवक्तालाई प्रयोग गरेर इस्रायलीहरूलाई श्राप दिन र नाश गर्न बालाकले अनौठो योजना बनाएका थिए। बालाक आफैले के गर्दै थिए भन्ने कुरा उसलाई थाहा थियो वा थिएन हामीलाई जानकारी छैन। तर उसको योजना सुरुदेखि नै बिफल भएको थियो। बालाक राजा मुर्ती पुजक थियो र उसको राज्यमा अनेकौँ झाँक्री, पुजारी तथा साधुहरू थिए। इस्रायली राष्ट्रको विरुद्धमा जान उसले स्थानिय देवीदेवताहरूको आड किन लिएन, यो हामीलाई थाहा छैन। बरू त्यसको सट्टा राजा बालाकले सच्चा र जीवित परमेश्‍वरको उपासक अगमवक्ता बालामलाई प्रयोग गरे। राजा बालाकले यो रणनिति किन अपनाए भनेर शायद गन्ती २२:६ले वाख्या गर्छ होला, ×ती मानिसहरूलाई श्राप दिनुहोस्। मेरो निम्ति तिनीहरू अत्यन्त शक्तिशाली छन्। तपाईँको श्रापले गर्दा हुनसक्छ मैले तिनीहरूलाई लडाईँमा हराउन सक्छु होला। यसले गर्दा तिनीहरूलाई हाम्रो देशबाट भगाउन सफल हुनेछु। जसलाई तपाईँले आशिष दिनुहुन्छ त्यसले आशिष पाउँछ भन्ने कुरा मलाई थाहा छ। जसलाई तपाईँले श्राप दिनुहुन्छ त्यो श्रापित हुनेछ भन्ने कुरा मलाई थाहा छ।"
      तपाईँ परमेश्‍वरमाथि कत्तिको भर पर्नुहुन्छ, आफैलाई सोध्नुहोस्? तपाईँ कत्तिको आफू, आफ्नो पैसा, काम, दक्षता वा प्रतिभाहरू आदिहरूमाथि भर पर्नुहुन्छ? आफ्ना आँखा यी क्षणिक तथा अनित्य थोकहरूबाट झिकेर परमेश्‍वरतिर लगाउन तपाईँ कसरी सिक्नुहुन्छ? स्वत यो गर्न किन मुश्‍किल छन्? १ कोरन्थी २:१४ पढ्नुहोस्।
२. बालाम (गन्ती २२:७-२१)
    यो बालाम को हो? 

   ×बालाम एक जमानामा असल मानिस थियो। र ऊ परमेश्‍वरको अगमवक्ता अर्थात् सन्देशवाहक थियो। तर सांसारिक मोहमा फसेर परमेश्‍वरमाथिको निष्ठा र आस्थालाई उसले त्यागेको थियो (मानौँ अहिलेको परिप्रेक्ष्यमा एक समयमा चर्चको अग्रज अगुवा थियो, तर पछि पैसाको लोभमा पर्दा चर्च नै छोड्यो)। उसलाई परमेश्‍वरको महिमा होइन पैसाको खाँचो थियो। तैपन उसले परमेश्‍वरको सेवक हुँ भनेर दावी गर्न छोडेको थिएन (चर्च छोडेँ पनि विश्‍वास छोडेको छैन भनेर कतिपयले आज पनि दावी गर्दछन्)। इस्रायलीहरूको निम्ति परमेश्‍वरले गर्नुभएका महान् कामहरू उसलाई थाहा थियो। जब बालाकका दूतहरू किन आए भनेर उसलाई समाचार दिइएको थियो, उसलाई राम्रोसँग थाहा थियो राजा बालाकको पैसामा फस्नुहुँदैन। राजा बालाकका दूतहरूलाई फर्काउनुपर्थ्यो भनेर उसलाई थाहा थियो। तर राजाको मोह लाग्दो प्रस्तावमा ऊ फस्न राजी भयो।"-एलेन जि ह्वाईट, पाट्रियार्क एण्ड प्रोफेटस्, पृ. ४३९बाट रुपान्तरित।


गन्ती २२:७-२१को अनुसार झट्ट हेर्दा बालाम परमेश्‍वरमा निष्ठावान देखिन्छ। तर यदि तपाईँले राम्रोसँग पढ्नुभयो भने तपाईँले त्यहाँ के पाउनुहुन्छ जस्मा बालाम प्रलोभनसँग खेलिरहेको थियो?


राजा बालाकका दूतहरूलाई नफर्काइकन एक रात आफूसँग रहन अनुरोध गरे। परमेश्‍वरसँग सल्लाह नगरि उसले झट्ट जवाफ दिन सक्दैन भनेर ती दूतहरूलाई सम्झाए। आफ्ना श्रापहरूले इस्रायलीहरूलाई केहि असर पार्दैन भनेर बालामले महशूस गरेका थिए। परमेश्‍वरप्रतिको आस्थामा गडवड भएतापनि उहाँलाई उसले चिनेको थियो। यो थाहा पाएर परमेश्‍वरसँग सल्लाह माग्नुपर्ने कुनै आवश्यक थिएन। कसले के भन्न सक्दछ र? शायद अर्कै जवाफ आउला कि भनेर बालामले आशा गरेको हुनसक्छ। जे भएतापनि, ती दूतहरूलाई नफर्काइ आफूसँग रातभरी रहन अनुरोध गरे। तिनीहरूलाई बस्न दिएर बालामले पैसाको चक्रव्युहमा आफूलाई पार्‍यो। किनभने, बालामले पैसा माग्नेछ भनेर ती मानिसहरूलाई थाहा थियो । त्यसकारण तिनीहरूले आफ्ना हातमा उसले माग्ने पैसा ल्याएका थिए (गन्ती २२:७)। 

    ती दूतहरूले बालामलाई अझ धेरै पैसा दिने कबूल गर्दा के भयो हेर्नुहोस्। परमेश्‍वरले भन्नुभएको थियो ×यी मानिसहरू तिमीलाई लैजान आएका हुन्। हुन्छ उनीहरूसँग जानु। तर मैले जे भने त्यो मात्र गर्नु।" (गन्ती २२:२०)। तब बालाम विहानै उठेर गए। इस्रायलका कुनै पनि अगुवाहरूले उसलाई रोक्नुभन्दा पहिले गधामा चढेर ऊ निस्के। मोआबका राजाका दूतहरूसाथ बालाम गधामा चढेर गए। देखावटी रूपमा ऊ परमेश्‍वरको आस्थामा चलेको देखिन्थ्यो। तर परमेश्‍वरको महिमा भन्दा आफ्नो हात पैसामा राख्‍न ऊ आतुर भएको थियो।


बालामको क्रियाकलापलाई पत्रुसले के निश्कर्ष निकालेका थिए? हेर्नुहोस्: २ पत्रुस २:१४-१६। हामी कुनै पनि लोभ र लालचको फन्दामा नपरून भनेर त्यहाँ के चेतावनी दिएका छन्? पापलाई पाप नदेख्‍न, के सजिलो बहाना हामी गर्न सक्दछौँ? 
३. अप्रत्यासीत तथा असाधारण अनुभव (गन्ती २२:२२-३४)

  
आफ्नो महत्वाकाँक्षा पूरा गर्न बालामले निश्‍चय गरेको थियो। राजाले दिने इनाममा उसको आँखा लागेको थियो। त्य‌सकारण मोआबका मानिसहरूसँग ऊ हिँडेको थियो। परमेश्‍वरप्रति बफादार भएको उसले स्वाद पाएको थियो। तर उसले आफूले आफैलाई मुर्ख बनाएको आभास नभएको होइन भन्न सकिन्दैन। उसको हृदयमा के गुञ्‍जिरहेको थियो भन्ने कुरा परमेश्‍वरलाई थाहा थियो। उसलाई झट्का दिन परमेश्‍वरले विशेष कदम चाल्नुभयो।


गन्ती २२:२२-३४ पढ्नुहोस् र तलका प्रश्‍नहरूका जवाफ दिनुहोस्:
1. साधारणतया बोल्ने नबोल्ने गधाले जुन परमेश्‍वरको दूतलाई देखे, यो किन अत्यन्त अर्थपूर्ण मान्नुपर्दछ?  तर परमेश्‍वरको सत्य अगमवक्ता भनेर दावी गर्ने बालामले चाहिँ दुतलाई देख्‍न सकेन, यो किन भयो? हेर्नुहोस्: सपन्याह १:१७, मत्ती १५:१४,प्रकाश ३:१७।
2. जब गधाले बोल्यो तब बालामको प्रथम् प्रत्युत्तर के थियो? यहाँ के भइरहेको छ त्यो सोच्नुहोस्। बालामको मूर्ख जवाफले उसको हृदयमा साँच्चिक्कै के भैरहेको छ भनेर देखाउँछ? यसले उसको धन कमाउने इच्छालाई कसरी पर्दाफास गर्दछ? यदि जनावरहरूले बोल्न थाले भने मानिसहरूले के गर्थ्यो होला?
3. फेरि यहि कथाले परमेश्‍वरको अनुग्रहलाई कसरी प्रदर्शन गर्दछ? बालाम परमेश्‍वरप्रति बफादारी थिएन, यद्यपि, उहाँले उसप्रति सदाशय देखाउनुभएको थियो।
   लामो समयदेखि यस घट्नालाई आधार बनाएर धेरै लेखहरू लेखिएको हामी पाउँछौँ। बाइबलमा भएको धेरै कथाहरूमा यो एकदम अनौठो कथा हो। यस कथालाई आधार बनाएर विभिन्न बाइबलका विज्ञहरूले विभिन्न अर्थहरू प्रस्तुत गरेको पाउँछौँ। तर एउटा कुरा  स्पष्ट देखिन्छ: परमेश्‍वर र बालामको बिचमा विशेष सम्पर्क थियो। किनभने यस्तो अनौठो समयमा पनि परमेश्‍वरले बालामसँग धेरै नजिक भएर बोलिरहनुभएको थियो। जे भएपनि बालामले आफ्नो हठ्ठिपना छोडेन। उसले के गर्न चाहेको थियो, त्यसबाट ऊ पछि हट्न चाहेनन्।


अप्रत्यक्ष्य रूपमा के तपाईँ पनि परमेश्‍वरसँग लडिरहनुभएको छ? परमेश्‍वरले नचाहेको भनेर थाहा पाउँदा पाउँदै पनि के तपाईँ गलत काममा लागिरहनुभएको छ? यस्तो खतरापूर्ण मनस्थितिलाई जित्‍न तपाईँ के गर्नुपर्दछ?
४. ×धर्मात्मा अर्थात् पवित्र र शुद्ध सिद्धको मृत्यु" (गन्ती २३:५-१०)
    गधासँगको आकस्मित घट्नापछि बालाम राजा बालाककहाँ आए। बालाकले बालामलाई बाल देशमा भएका पहाडको सवभन्दा अल्गो अल्गो ठाँउमा ल्याए (गन्ती २२:४१)। यो कस्तो घतलाग्दो कुरा हो। एशिया महादेशका मध्य पूर्वका देशका मुर्तीपूजकहरूले आफ्ना मन्दिरहरूलाई पहाडका टुप्पाहरूमा बनाउँथ्ये, किनभने तिनीहरू देवी देवताहरूको नजिक हुनचाहन्थे। यो प्रचलन एशियामा अझ पनि कायमै भएको पाउँछौँ। ती नकावधारी अगमवक्ता बालामले राजालाई उपरोक्त ठाँउमा सातवटा होम बलि चढाउन बेदीहरू बनाउन लगाए। अनी बालामले राजा बालाकलाई सात गोरुँहरू र सात भेँडाहरूलाई ती बेदीहरूमा होम बलि चढाउन अर्‍हाए।

    श्राप दिनुको सट्टा बालाक राजालाई वाक्क पर्ने गरि परमेश्‍वरले बालामबाट इस्रायलीका सन्तानहरूलाई दिएको आशिषहरु गन्ती २३:५-१० मा पढ्नुहोस्। ती आशिषहरुमा एकदम प्रभावशाली सन्देश तथा वाचा समावेश गरिएको छ, ती के हुन्? ती वचनहरूद्वारा हामीलाई पनि के आश्‍वासन दिएको छ? १ कोरन्थी १५ पढ्नुहोस्।
     ×इस्रायलीहरू भव्य रूपमा शिविर खडा गरेर बसेका बालामले देखे। मृत्युको छाँयाको भडखालोमा तिनीहरू जानु परेको बेलामा परमेश्‍वरले आफ्नै हातले सुरक्षा दिनुभएको थियो। अनि बालामले ती चिहान रूपि स्थानबाट इस्रायलीहरु जीवितै निस्केको देखेका थिए। महिमा, सम्मान तथा अनन्त जीवनका मुकुटहरू तिनीहरूले लगाएका थिए। यस संसारमा उद्धार पाएकाहरू खुशीको जीवन बिताएका बालामले देखे। ती दृष्य देखेर बालामले बोले, ×इस्रायलका चौठोँ भाग र याकूबका धूलोलाई कसले गन्न सक्दछ र?" हरेक इस्रायलीको निधारमा महिमाको मुकुट बालामले देखेका थिए। ती हरेक मानिसका अनुहार आनन्दले भरिएको थियो। तिनीहरूको भविष्यमा अनन्त र सुखमय जीवन कोरेको उसले देखे। अनि त्यो देखेर परमेश्‍वरप्रति श्रद्धा जागेर आयो र यो प्रार्थना चढाए, ×धार्मिक तथा पवित्र मानिसको मृत्यु झैँ मेरो पनि होस्। मेरो अन्तिम समय यी मानिसहरूको जस्तै होस् !- एलेन जि ह्वाईट, पाट्रियार्क एण्ड प्रोफेटस्, पृ. ४४७बाट रुपान्तरित।

  धर्मात्माको गति भएर मर्नु भनेको के हो? यसरी मर्नु केवल एउटै मात्र उपाय के हो? हेर्नुहोस्: रोमी ३:२०-२४।

   नकावधारी अगमवक्ता भएतापनि परमेश्‍वरले बालामबाट ती चुनिएका इस्रायली जनहरूलाई बोल्नुभएको वचनहरूमा उहाँको सुसमाचारको प्रतिज्ञालाई देखाउँछ। यो प्रतिज्ञा, यस संसारमा सबै ती परमेश्‍वरका जनहरूलाई दिएको छ, जो उहाँको आस्थामा जीउँछन्। यो येशूको उपहार हो। हामी कोहि पनि धर्मी छैनौँ। पापको गहिर्‍याईबाट मुक्ति पाउन हामी आफैमा धार्मिक रूपमा सक्षम् छैनौँ। केवल येशूको पवित्र तथा धर्मात्माको जीवनले मात्र हामी मुक्ति पाउन सक्छौँ। हाम्रो धर्मकर्म, त्याग तपस्या तथा अथक प्रयासमा होइन बरू उहाँमाथिको बिश्‍वासमा मात्र मुक्तिमा सहभागी हुनसक्छौँ। यस बालामको कथाबाट मुक्ति भनेको येशूबाट मात्र आउँछ भनेर परमेश्‍वरले स्पष्ट रूपमा सङ्‍केत गर्नुभएको हामी पाउँछौँ।
५. तारा र राजदण्ड (गन्ती २४:१५-१७)
        ए, ल, श्राप देउ भन्दा त इस्रायलीहरूलाई आशिष पो दिन थाले ! यसले राजा बालाकलाई कस्तो आश्‍चर्यचकितमा पारे होलान्? बालामदेखि राजा रिसले चुर भए। तै पनि राजाले आफ्नो योजनालाई परित्याग गर्न तयार थिएनन्। उसले अगमवक्तालाई अर्को पहाडको टाकुरामा लगे। त्यहाँबाट बालामले थोरै इस्रायलीहरूमा देख्‍न सक्दथे। राजाले सातवटा बेदीहरू बनाए। फेरि गोरुहरू र भेँडाहरूलाई होमबलि चढाए।  बालामले इस्रायलीहरूलाई श्राप दिन फेरि कोशिष गरे। तर, बालाम परमेश्‍वरको शक्तिमुनी थियो। त्यहाँ पनि इस्रायलीहरूको निम्ति अर्को आशिषको उच्चारण गरे। बालामबाट इस्रायलीहरूलाई श्राप दिन बालाकले तेश्रो पल्ट चेष्टा गरे। फेरि अर्को चुचुरोमा सातवटा बेदीहरू बनाए र त्यहाँ होमबलि चढाए। इस्रायलीहरूलाई श्राप दिन खोज्नु व्यर्थ छ भनेर बालामलाई थाहा थियो। इस्रायलीहरूको विरुद्ध तुनामुना तथा मन्त्र आदि उच्चारण गर्न परमेश्‍वरसँग अनुमती माग्न सकेको थिएन। बालामले तेश्रो स्थानबाट इस्रायलीहरूको शिविरलाई हेरे। यहाँ पनि उसले इस्रायली राष्ट्लाई भव्य आशिष दिए (गन्ती २३:२७-३०, गन्ती २४:१-१०)। इस्रायलीहरूलाई श्राप दिन नसकेकोमा लाजले भुत्तुक्क हुँदै राजा बालाकको निर्देशन अनुसार बालाम घरमा फर्के।

  गन्ती २४:१५-१७मा बालामले एक दृष्टान्त अर्थात् कथालाई उल्लेख गरेका थिए। त्यो पढ्नुहोस्। त्यो दृष्टान्त कसरी भविष्यवाणीमा परिणत भयो? अनि यो कसरी पूरा भयो? यी पदहरू पनि पढ्नुहोस्: उत्पत्ति ४९:१०: मत्ती २:१,२।


×पूर्व देशका तिन ज्ञानीहरूले मसिह अर्थात् चुनिएको व्यक्तिको आगमनको बारेमा स्पष्ट जानकारी हासिल गर्न चाहेका थिए। यहि क्रममा उनीहरूले हिब्रूहरूको धर्मशास्त्र पढेका थिए। त्यहाँ उनीहरूले बालामले गरेका भविष्यवाणी पढे.....बालाम एक जमानामा परमेश्‍वरको अगमवक्ता अर्थान् सन्देशवाहक थियो। तर अब उनी तुनामुना गर्ने झाँक्रि तथा जादुगरमा तर्फ आकर्षित भएर त्यतै तिर लागे। उनले मसिहको आगमनको बारेमा भविष्यवाणी गरेका थिए।.......त्यसमा उनले यो घोषणा गरेका थिए, —याकूबको घरानाबाट एउटा ताराको उदय हुनेछ। इस्रायलमा राजदण्डको उत्पन्न हुनेछ।‘....के यो अनौठो तारा नै सङ्‍कल्पित व्यक्ति (येशू)को भविष्यवाणी पूरा गर्न पठाइएको होइन र?" एलेन जि ह्वाईट, द डिजायर अभ एजेज्, पृ. ५९,६०बाट रुपान्तरित।


येशू ख्रीष्ट, हाम्रा मुक्तिदाता तथा मसिहको आगमनलाई जनाउने त्यो भविष्यवाणी हो भनेर बाइबलका विद्यार्थीहरूले धेरै समयदेखि मानेका छन्। राजदण्ड अर्थात् राज गर्ने शक्ति र तारा अर्थात् ज्योति, येशूका सिद्ध प्रतिकहरू हुन्। भविष्यबाणीको समयमा नै परमेश्‍वरले यी स्थानिय प्रतिकहरूलाई उल्लेख गर्नुभएको थियो। त्यस ताकाका मानिसहरूको निम्ति ती प्रतिकहरू अर्थपूर्ण थिए। तर येशूको बारेमा यो भविष्यवाणीको प्रतिज्ञा केवल स्थानिय देशको निम्ति मात्र नभएर सम्पूर्ण विश्‍वकै निम्ति थियो। येशू विश्‍वको ज्योति हुनुहुन्छ। यस संसारको आधिपत्य ग्रहण गर्नु उहाँको अधिकार हो। अन्तमा, बिजयको ध्वनी फुक्दै उहाँ आउनुभएको सारा संसारले देख्‍नेछन्। पढ्नुहोस्: यशैया ४५:२३, रोमी १४:११, फिलिप्पीहरूलाई २:१०।

   यस संसार अन्याय, अत्याचार, आतङ्क, अनगिन्ती दुष्टताले भरिएको छ। तर हामी त्यस आततायी संसारलाई हेरेर निराश हुनुपर्ने आवश्यक छैन किनभने परमेश्‍वरको प्रतिज्ञाले सफलता पाउनेछन्, र उहाँको न्यायले विजय पाउनेछन्। तपाईँले सामना गरिरहनुभएका तथा तपाईँले देखिरहेका वरिपरिका अन्याय, अत्याचारलाई यस प्रतिज्ञाको दृष्टिकोणबाट कसरी हेर्न सकिन्छ?
उपसंहार:
थप जानकारीको निम्ति: पढ्नुहोस् एलेन जि ह्वाईटद्वारा लिखित, पाट्रियार्क एण्ड प्रोफेट्सको पृ. ४३८-४५२मा उल्लिखित ×बालाम", थटस् फ्रम माउण्ट अभ ब्लेशिङ्गको पृ.१७-४४मा उल्लेखित ×द बिआट्टिच्युद" र पृ. ४५-५८मा उल्लिखित ×द स्प्रिच्युयालिती अभ द ल।"
     ×जसले निरिह पशुलाई दुर्व्यवहार गर्छ, त्यो काँतर र निरङ्‍कुस व्यक्ति हो। पशुहरूलाई होस् वा मानिसहरूलाई होस्, जसले तिनीहरूमा दर्द ल्याउँछ उसले सैतानको निर्दयतालाई प्रदर्शन गरेको हुन्छ। कतिले‌ भन्नलान्, उनीहरूको क्रुरतालाई कसैले थाहा पाउँदैनन्। निरिह तथा मुक पशुहरूले बोल्न र गुनासो गर्न नसकेकोले तिनीहरूप्रति निर्दयी व्यवहार गर्नेहरू सुरक्षित छन् भनेर सोच्छन् होला। यदि जसरी बालामले आफ्ना आँखाहरू खोल्दा परमेश्‍वरका दुतलाई देखे भने, तिनीहरूको आँखा खोल्न दियो भने तिनीहरूले पनि परमेश्‍वरको दुतलाई देख्‍नेछन्। पशुप्रति दुर्व्यवहार गरेको साछी स्वर्गदूत हुन्छन्। । स्वर्गको अदालतमा स्वर्गदुतले त्यस्ता क्रुरहरूको विपक्षमा बोल्दछन्। यहाँ गरेका सबै नराम्रा लेखाहरू स्वर्गमा पुग्छन्। त्यो दिन आउनेछ, जब, परमेश्‍वरका सृष्टि मानिस र पशुलाई दुर्व्यवहार गर्नेहरूले सजायँ पाउनेछन्।"-एलेन जि ह्वाईट, पाट्रियार्क एण्ड प्रोफेटस्, पृ. ४४३बाट रुपान्तरित।
चिन्तनमनन:
1. बालामको कथाबाट हामीले के के पाठहरू सिक्न सक्दछौँ? यसले परमेश्‍वरको आधिपत्यलाई कसरी देखाउँछ? हाम्रो स्वविवेक, परमेश्‍वरको हेराचाह र हाम्रो पापलाई यस कथाले कसरी व्याख्या गर्दछ?
2. धर्मीको मृत्यु भन्ने धारणाको बारेमा चिन्तन गर्नुहोस्। यदि तपाईँ आज मर्नुभयो भने, के तपाईँ धर्मात्मा भएर मर्नुहुन्छ? गौण गरेर सोच्नुहोस्
3. हाम्रो सबै क्षेत्रहरूलाई प्रभाव पार्ने दुष्ट चिज पैसा हो। यसले धर्ममा लाग्नेहरूलाई पनि बाँकी राख्दैन। पैसाको नराम्रो प्रभावबाट हामीलाई, हाम्रो आस्थालाई र चर्चलाई सुरक्षित राख्‍न येशूभक्तहरूको भूमिका के हुनुपर्दछ?
4. बालामको बारेमा उल्लेख गरेका नयाँ करारको पुस्तकमा केवल २ पत्रुस २:१५,१६, यहुदा ११ र प्रकाश २:१४ मात्र छन्। बालाम कुन् गल्ति बाटोमा गए भनेर राम्ररी बुझ्न ती पदहरूले हामीलाई कसरी सघाउँछन्?
मंसिर २०-२६(डिसेम्बर ५-११), २००९
अध्याय ११





सिमाना क्षेत्रमा अनैतिकता
यस अध्यायको निम्ति पढ्नुहोस्: गन्ती २५,३१, व्यवस्था २१:१०-१४, १ कोरन्थी १०:१-१४, प्रकाश २:१४।
याद गर्नुपर्ने पद: ×कतिले गरेको जस्तै हामीले व्यभिचार तथा अनुचित कामबासनामा फस्नुहुन्न। यसले गर्दा एक ताका एकै दिनमा २३,०००को मृत्यु भएको थियो।" (१ कोरन्थी १०:८)।

   गन्तीको पुस्तकमा एउटै विषयले छोपेको पाउँछौँ। परमेश्‍वरले आफ्ना जनहरूलाई शक्तिशाली र प्रत्यक्ष्य रूपमा दोर्‍याउनुभएतापनि ती मानिसहरू गलत रोजाईमा फस्न पछि परेनन्। तिनीहरूले परमेश्‍वरप्रतिको आस्थामा कमी देखाएका थिए। तिनीहरू भयङ्‍कर पापमा फसे। तिनीहरूलाई प्रतिज्ञा गरिएको अर्थात् कनान देशमा ल्याउने  परमेश्‍वरको एउटै मूल इच्छा थियो। तर बारम्बार मानिसहरू गलत बाटो अपनाएको कारण तिनीहरूलाई त्यस देशमा पुर्‍याउन गार्‍हो भएको थियो। तिनीहरू अत्यन्त हठी र विद्रोही भएका थिए। यद्यपि, परमेश्‍वरको हेरचाहले सफलता पाउने नै छन्। परमेश्‍वरले तिनीहरूलाई प्रतिज्ञा गरिएको देशमा ल्याउनुभयो। अन्तमा परमेश्‍वरले हामीलाई पनि त्यहि लक्ष्यमा पुर्‍याइदिनुहुनेछ। तर, परमेश्‍वरकै योजनामुताविक हामी उहाँसँग सहकार्य गरेको भए हाम्रो जीवन कत्ति असल हुनेथियो। तर कतिपय समयमा हामी आफ्नै ढिपीमा हिँड्छौँ र जसको फलस्वरुप उहाँको योजनालाई हामीले नै भताभुङ्ग पार्दछौँ। 

   पुरानो करारमा धेरै विद्रोह तथा युद्धहरू भएको पाउँछौँ। तर तिनीहरूमा एउटा अत्यन्त भयङ्कर नराम्रो संग्राम हामीले यस हप्ताको पाठमा हेर्नेछौँ। शिट्टिमा भन्ने देशमा परमेश्‍वरका कतिपय जनहरूले उहाँमाथिको आस्थालाई त्यागेका थिए। आजभन्दा फरक संस्कृति र संस्कारभएको देशमा परमेश्‍वरको खिलाफमा भएको विद्रोह हजारौँ वर्ष त भइसक्यो।  तर परमेश्‍वरका कुन सिद्धान्तहरूलाई अपनाएर हामी पापबाट अलग हुनुपर्छ भन्ने कुरा बदलिएको छैन। प्रतिज्ञा गरिएको देशको सिमाना शिट्टिममा जे भयो त्यो आजका परमेश्‍वरको चर्चको निम्ति चेतावनीको चर्को आवाजको रूपमा लिनुपर्दछ, किनकि तीनी पनि परमेश्‍वरले प्रतिज्ञा गर्नुभएको देश स्वर्गकै सिमानामा छिन्।
१. सतित्व हरण गर्न उत्साहित (गन्ती १५:१-३)
   गन्ती २५:१मा यसरी लेखिएको छ: ×इस्रायलीहरू सित्तीममा शिविर खडा गरेर बसेका थिए। मोआबका स्त्रीहरूसँग कामबासनाले उत्तैजित भएर इस्रायलका पुरुषहरू उनीहरूसँग व्यभिचार गर्न थाले।" बाइबलले परमेश्‍वरका जनहरूको कमजोरलाई नलुकाई स्पष्ट रूपमा पर्दाफास गर्दछन्। ती गन्ती २५:१मा उल्लेख गरेका अभिव्यक्ति स्पष्ट छन्।

  इस्रायलीहरू शित्तीममा रहिरहेका थिए। तिनीहरू अन्त कहिँपनि गएका थिएनन्। तिनीहरू विश्राम गरिरहेका थिए। तिनीहरूको जीवन हलका रूपमा चलिरहेको थियो। भर्खरै धेरै युद्धहरू तिनीहरूले जितेका थिए। तिनीहरूले कनानीहरू (गन्ती २१:१-३) र आमोरीहरू (गन्ती २१:३३-३५)लाई युद्धमा पराजित गरेका थिए। युद्धमा बाशानका राजा अगको जनतालाई नराम्रोसँग हराएका थिए (गन्ती २१:३३-३५)। अब तिनीहरू प्रतिज्ञा गरिएको देशको सिमानामा थिए। त्यो देश केवल यर्दन नदीको पारी पट्टि थियो।
    बिगत समयमा धेरै भूलहरू गरेतापनि र धेरै निराशाहरूको सामना गर्नुपरेतापनि सबै कुराहरू ठिकठाक भइरहेको थियो। छिमेकी राष्ट्रहरूका सेनाहरूसँग इस्रायलीहरूलाई अव कुनै खतरा थिएन। यदि त्यहाँ कुनै खतरा थियो भने इस्रायलका सेनाले तह लगाइदिन्थ्यो। त्यसकारण, अब प्रतिज्ञाको देशलाई कव्जा गर्न, तिनीहरू आरामसँग परमेश्‍वरको निर्देशनलाई पर्खिरहेका थिए।
     तर गन्ती २५:१-३ पढ्नुहोस्, यहाँ ती मानिसहरू परमेश्‍वरको आदर्शलाई त्यागेर आफ्नो धर्म नै छोडे भनिएको छ। तिनीहरूले के गरे? यस्तो भयङ्कर घट्ना कसरी भयो?
    कामबासनाले उत्तैजित भएर व्यभिचारमा फस्नु, भोजभतेर गरेर देविदेवताहरूको मुर्तिलाई खुला रूपमा पुजा गर्नु, इस्रायलीहरूको परमेश्‍वरप्रति यो कस्तो कृतघ्न व्यवहार हो? तिनीहरू यर्दन नदिको किनारामा थिए। यी पदहरूमा क्रमवद्ध रूपमा उल्लेख गरिए अनुसार, ती इस्रायली पुरुषहरू प्रथमत: मोआबका स्त्रीहरूसँग व्यभिचार गर्न थाले। व्यभिचारमा फस्दा अरू सबै खालका पापका पर्खालहरू भत्के। तब ती आईमाईहरूले इस्रायलीहरूलाई आफ्ना देविदेवताहरूलाई बलि चढाउन र पुजा गर्न निम्तो दिए। ती मानिसहरूले आफूहरूले व्यभिचार गरेका आईमाईहरूका देविदेवताहरूप्रति आकर्षित भए, अनि तिनीहरूले ती देविदेवताहरूलाई ढोगे र पूजा गरे। 
    परमेश्‍वरकै छत्रछाँयमा रहेर पनि ती इस्रायलीहरूले यस्तो जघन्य अपराध कसरी ग्ररे होला भनेर बुझ्न हामीलाई मुश्‍किल नै पर्छ। ती इस्रायलका पुरुषहरू के ठिक थियो भन्ने कुरामा यकिन हुनुपर्ने होइन त? तिनीहरू मोआबीका आईमाईहरूसँग मिसीरहेका थिए। सुरु सुरुमा उनीहरूसँग घुलमेल हुँदा केहि भएको थिएन होला। तर तिनीहरू ती मुर्ती पुजक आईमाईहरूसँग घनिष्ट बढाउन थालेपछि तिनीहरूको रहनसहनमा पनि भिज्‍न थाले र तिनीहरूको संस्कार तथा पूजा आजामा बिस्तारै बिस्तारै संलघ्न हुन हिचकिचाएनन्। यसो गर्दा उनीहरूले आफ्ना सुरक्षा कवचलाई ती स्त्रीहरूसामू फुकाउन असहज थानेनन्। तिनीहरूले थाहा पाउनु अघि नै तिनीहरू कामबासना र अभिलाषाको चक्रव्युहमा फसे। जब तिनीहरू यसरी कामोत्तेजनाको पासोमा परेपछि जे पनि हुन सक्ने सम्भावना थियो। 
   के हामी ती इस्रायलीहरू पुरुषहरू जस्तै पापमा फसेका छैनौँ भनेर आफूलाई आफैलाई धोका दिइरहेका त छैनौँ?
   हामी आज जे गर्छौँ त्यसबाट सचेत रहन १ कोरन्थी १०:१-१४बाट के पाठहरू सिक्न सक्दछौँ?  आधुनिक युगमा पनि हामी त्यस्तै खालका प्रलोभनमा कसरी फस्न सक्दछौँ? तर ती चक्रव्युहलाई समाना गर्न पावलका उपर्युक्त आश्‍वासनले हामीलाई कसरी तेवा मिल्न सक्दछ? पावलले भनेका कुराहरू अरूको लागि होइन हाम्रै लागि हो भनेर कसरी आत्मसात् गर्नसक्दछौँ?
२ पर्दा पछाडि (प्रकाश २:१४)


प्रकाश २:१४ र गन्ती ३१:१६ले शित्तिममा इस्रायलीहरूलाई के भयो भनेर हामीलाई बुझाउन खोजेको छ। यसमा हामीले के आत्मज्ञान पाउँछौँ? उपरोक्त पदहरूले ती इस्रायलीहरू कसरी पतित भए भनेर खुलासा गरिएकोले हामी पनि यस जीवनमा कसरी सजग हुनुपर्दछ भनेर देखाउँछ? 

   युद्ध भुमीमा मोआबी र मिद्यानहरूले इस्रायलीहरूलाई जित्‍न सकेको थिएन। त्यसकारण इस्रायलीहरूलाई सखाप पार्न उनका शत्रुहरूले अर्कै रण निति अपनाए। प्रत्यक्ष्य युद्धभुमीमा भन्दा यस योजनामा शत्रुहरू सफल भए। हामी सबैले एउटा सुत्रलाई स्पष्ट मान्नुपर्दछ: परमेश्‍वरमा भरोसा तथा विश्‍वास राखेर उहाँको आज्ञाहरूलाई आत्मसात् गर्दा पापका धेरै ढोकाहरू बन्द हुनसक्दछन्। जब परमेश्‍वरको वचनले ढालेको चेतना तथा विवेकलाई पन्छाउँदा हाम्रो जीवनमा जे दुर्घट्ना पनि हुनसक्दछ। परमेश्‍वरको सर्वोच्चतालाई स्विकार्दै उहाँका आज्ञाहरूलाई पालन गरेर ठिक मार्गमा हिँडेर बस्नु अत्यन्त महत्वपूर्ण मान्नुपर्दछ।

  ×बालामले मोआबका राजालाई उनीहरूका देवीदेवताहरूको सम्मानमा ठूलो भोज मनाउनु भनेर सल्लाह दिए। त्यस खुशीयाली प्रितिभोजमा इस्रायलीहरूलाई पतन गराउन गोप्य योजना बनाए। बालामले इस्रायलीहरूलाई त्यस प्रितिभोजमा सम्मिलित हुन निम्तो दिए। बालम परमेश्‍वरको अगमवक्ता हुन् त्यसकारण उनले गरेको निम्तो स्विकार गर्नुपर्छ भनेर सबैले सकारे। त्यसकारण त्यो नकावधारी अगमवक्ता बालामलाई इस्रायलका पुरुषहरूलाई पासोमा पार्न गार्‍हो भएन। धेरै मानिसहरू बालामको निम्तोमा सरिक भए। त्यस पार्टीमा के भइरहेको थियो, ती मानिसहरूले हेरिरहे। तिनीहरू जान नहुने ठाँउमा गएका थिए। उनीहरू सैतानको चक्रव्युहमा परे। उत्तेजित पार्ने संगीत, नाच र मुर्तीपूजक युवतीहरूको सुन्दरतामा उनीहरू मुग्ध भए। त्यो उत्तेजनामा इस्रायलीहरूले परमेश्‍वरमाथिको आस्थालाई लत्याए। तिनीहरू ती मोआबीहरूसँग खुशियाली पार्टी र भोजमा सरिक भए। तिनीहरू रक्सी खाएर मात्तिन पुगे। रक्सीले तिनीहरुको मगजहरूलाई मन्द बनायो। रक्सीले मात्तिएकोले तिनीहरूको आत्म-संयमता भंग भयो। शारीरिक कामबासनाले उनीहरूको मगजलाई बसमा लिए। अनि इस्रायलका पुरुषहरूले मुर्तीहरूलाई ढोग्न थाले। अन्य धर्मका वेदीहरूमा बलि चढाए। एकदम वाक्क लाग्ने मुर्ती पुजाका रितिहरूमा तिनीहरू सहभागी भए।
    ×थोरै समयमा इस्रायलीहरूको शिविरमा परमेश्‍वरको विपरित मुर्ती पुजाका विषहरू फैलिन थाले। यो महामारीको रूपमा फैलियो। युद्ध भुमीमा जीत्‍न नसक्ने इस्रायली पुरुषहरूलाई सुर, सुधा, सुन्दरीहरूले शत्रुहरूले पराजय गरे। मानिसहरूलाई आफ्ना अभिलाषाहरूले पुर्ण रूपमा छोप्यो। त्यस पापमा इस्रायलका शासकहरू र अगुवाहरू पहिला सहभागी भएका थिए। र धेरै मानिसहरू अपराधमा यसरी सरिक भए जसले गर्दा धर्मत्यागले राष्ट्रिय रूप लियो। —इस्रायलीहरू बालपुर ( पुरको पहाडमा रहेका मोआबका देवता)लाई पुजा गर्न सरिक भए।‘ यो देखेर मोसा अत्यन्त क्रोधित भए र त्यसलाई केहि न केहि गर्न निधो गरे। तर उनीहरूका शत्रुहरूका दुष्ट योजनाले पूर्ण सफलता पाएको थियो। पुरको पहाडमा इस्रायलीहरू मैथुनिक वा योनी पुजामा सहभागी भई अश्‍लिलताको प्रदर्शन गरिरहेका थिए। मुर्तीपुजाका मन्दिरमा गर्ने यो पापपूर्ण तथा घृणित लिङ्ग पुजाको विधि इस्रायलीहरूको शिविरमा आगो झैँ फैलिएको थियो।"-एलेन जि ह्वाईट, पाट्रियार्क एण्ड प्रोफेटस्, पृ. ४५४,४५५बाट रुपान्तरित।


सैतानले मानिसहरूलाई बारम्बार त्यहि पापको चक्रव्युहमा पारेको हामी पाउँछौँ। आफ्ना मानिसहरूको निम्ति परमेश्‍वरले कत्ति कामहरू गरिरहनुभएको थियो। आफ्ना जनहरूलाई धेरै बाचाहरू दिनुभएको थियो। तर स्वइच्छा, स्वविवेक र आत्मनिर्णयको नाउँमा आफूले आफैलाई नाश गरिरहेका छन्। तपाईँको बारेमा आफूले के भन्नुहुन्छ त? परमेश्‍वरले तपाईँलाई के प्रतिज्ञा गर्नुभएको छ? ती प्रतिज्ञाहरूलाई तपाईँले के गरिरहनुभएको छ?
३. पाप र सजायँ (गन्ती २५:४,५)
    इस्रायलका पुरुषहरू धरापमा परेका थिए। तर तिनीहरूले जानाजानी पाप गरेको कारणले त्यसबाट उम्कने बहाना थिएन। तिनीहरूले परमेश्‍वरको आज्ञालाई शिरोपर मात्र गरेको भए, यो दुष्टताको स्थितिमा पुग्ने थिएन। यदि तिनीहरूले परमेश्‍वरका आज्ञाहरूलाईमात्र पालन गरेको भए कति भलो हुने थियो ! जे उचित छ त्यहि मात्र गरेको भए कस्तो राम्रो हुने थियो ! यदि तिनीहरूले आफूहरूलाई कामविलासमा विस्तार विस्तारै नफसाएको भए हुन्थ्यो। यसले गर्दा तिनीहरू आफ्ना जीवित धर्मलाई त्याग्न आफूलाई  अघि बढाए। यसो नगरेको भए तिनीहरूले महा दु:ख भोग्नु पर्ने थिएन। हुन त, पहिलो चोटि यो स्थितिमा आफूलाई पुर्‍याउने इच्छा नहोला। तिनीहरू केवल रमाइलो हेर्न पार्टिमा गएका मात्र थिए। फेरि, त्यहाँ त परमेश्‍वरका अगमवक्ता बालम पनि त थियो नी र उसले त हो नी उनीहरूलाई निम्तो दिएको ! परमेश्‍वरको मानिस भएकोले त्यहाँ गलत के थियो र? तर एक बहाना पछि अर्को बहाना थुपार्न कस्तो सजिलो रहेछ। अनि आफूहरू आफ्‍नै हातबाट फुट्किन सजिलो भएको थियो।
   बाइबलमा पापको ढोकालाई खोल्न अग्रसर गर्ने पात्रहरूमा अरू को को छन्? यसका नतिजाहरू के भएका थिए?
   निसन्देह, बाइबल भरि यस्ता मानिसहरूका ताँती छन् जसले परमेश्‍वरको आवाजलाई आफ्नो अट्टेरिपनाले धाकिदिएका छन्। अदनको बँगैचामा आदम र हवा देखि यरुशलेमका यहूदालाई के ठिक थियो सो उनीहरूले जानेका थिए। यिनीहरूलाई सावधानी गराएको थियो। यिनीहरूका हृदयमा परमेश्‍वरका महान ज्योति चम्किसकेको थियो। तर अनेक बहाना बनाएर आफूहरूलाई पापमा फसाए। र तिनीहरूका पापहरूले भयङ्कर परिणाम भित्राए। यस्तो अनुभव नगर्ने हामीहरूमा को नहोला? हामी सबै सुरक्षित होउन् भनी परमेश्‍वरको इच्छा भएकोले हामीलाई उहाँको आज्ञाहरू पालन गर्न आह्वान गर्नुहुन्छ। धेरै कडा निरङ्‍कुस भएर ती आज्ञाहरू उहाँले दिनुभएको होइन। उहाँले आफ्ना जनहरूलाई प्रेम गर्नुहुन्छ र जे सबभन्दा असल छन् त्यहि चिताउनुहुन्छ।
    ती इस्रायलीहरू अश्‍लिलको पराकाष्टामा होमीरहेको बेलामा परमेश्‍वरले किन यस्तो क्रुर प्रतिक्रिया खन्याउनुभयो? पद ८,९ पनि पढ्नुहोस्। हाम्रै निम्ति यस प्रतिक्रियाले के पाठ सिकाउँछन्?

   इस्रायलीहरूले आफ्नै जनहरूको हत्या गर्नु कस्तो आततयी र दु:खमय घट्ना होला, बिचार गर्नुहोस्। धर्म त्याग गरेर अशोभनिय तथा गतिछाडा भएकाहरूलाई आफ्‍नै कुलको हातबाट मर्नुपरेको थियो। आफ्नै परिवारका सदस्यहरूलाई पनि मार्नु परेको थियो होला ! यो पनि राती होइन, दिन मै ! सारा शिविरको निम्ति कस्तो भयावह समय थियो होला !


तपाईँको आफ्नै नजिकको मानिसले अश्‍लिल र घृणित काम गरिरहेको तपाईँले देख्‍नुभयो भने तपाईँको प्रतिक्रिया कस्तो हुने थियो होला? यसले तपाईँ र अरूलाई कस्तो चोट पुर्‍याउन सक्दछ? यस्तो परिस्थिति तपाईँले सामना गर्नुपर्‍यो भने तपाईँको कर्तव्य के हुने थियो होला? सहायताको निम्ति कतातिर तपाईँले मुख फर्काउने?
४. खुलेआम पाप (गन्ती २४:६-८)
   जब घृणित पापहरूले गर्दा इस्रायलीहरूले शिविरलाई बिटुले र जसको फलस्वरुप हजारौँ मानिसहरूले ज्यान गुमाउनु पर्‍यो, त्यसबेला बाँकी इस्रायलीहरू एकदम दर्दनाक र अन्यौलको समयमा गुजार्न वाध्य भएका थिए। तिनीहरूको बेदना र भावना गन्ती २५:६ले केहि हदसम्म व्यक्त गर्दछ। यसमा भनिएको छ, × भेटघाट गर्ने पालको ढोकामा मानिसहरूले रुवावासी गरिरहेका थिए।" के को लागि रुवावासी? परमेश्‍वरलाई त्याग्दा घृणितकाममा समावेश हुन पुगेको, कष्ट सहनु परेको र आफ्ना मृतक परिवारहरूदेखि। फेरि शिविरमा महामारीको रोग फैलिएको थियो। आफ्ना र आफ्ना परिवारहरूको निम्ति पनि उनीहरू रोइरहेका हुनसक्छन्। तिनीहरू भयावह मुद्रामा थिए किनकि अर्को नाश हुने पालो तिनीहरूको आफ्नै हुनसक्थ्यो। परमेश्‍वरको पालको अगाडि यो महामारीलाई रोक्न रोइकराइ रहेका थिए।

   गन्ती २५:६-१८मा उल्लेखित विवरणले हामीलाई के सिकाउँछन्?
     हुनत, यी पदहरूले स्पष्ट रूपमा के भन्न चाहेको वाख्या गरेको छैन। तर त्यहाँ उल्लेखित विवरण अनुसार झिम्री नाउँ गरेका एक जना इस्रायली मानिस मिद्यानी आईमाईसँग परस्त्रीगमन गरिरहेका थिए। पिनहास पालभित्र आएर दुवै जनालाई भालाले घोचेर मारे। यो एकदम निर्दयी देखिनु स्वभाविक नै हो। तर यसले के नतिजा ल्यायो त? सारा इस्रायलीहरू परमेश्‍वरसँग रोइकराई र प्रार्थना गरिरहेका थिए। तर यसै वखत झिम्रीले त्यस विलापको वास्ता नगरी सुरो भएर मिद्यानी स्त्री सबैको सामु शिविरमा ल्याउँछन्। अनि आफ्ना पालमा ल्याएर उनीसँग यौनक्रिया गर्दछन्। यो त्यहि समय थियो जब सारा शिविर भरि महामारी फैलिरहेको थियो। अझ अत्यन्त नराम्रो कुरो त्यस झिम्री शासक घरानाका थिए, अर्थात् ऊ एक जना अगुवा नै थिए। के गर्नुहुन्छ के गर्नुहुन्न भन्ने कुरा उनलाई पूरा थाहा थियो। अधर्मले उनलाई यस्तो कव्जामा लिएको थियो, परमेश्‍वरकै पालको अगाडि आफ्ना जनहरू रुवावासी गरिरहेकै बेला उसले जघन्य अपराध गरिरहेको थियो र त्यसलाई रोक्न उनले हिम्मत गर्न सकेनन्।
    पापले मानिसको दिमागलाई कसरी धमिलो पार्दछ भन्ने उदाहरणहरू बाइबल भरि नै पाउँछौँ। यसले मानिसहरूलाई अशोचनिय, अशोभनिय र मुर्खकामहरू गर्न अग्रसर गराउँछ। कयनको बारेमा सोच्नुहोस्। दाउद र बेथशिबाको बारेमा सोच्नुहोस्। यहुदाले येशूलाई धोका दिएको बारेमा सोच्नुहोस्। बारंम्बार पापदेखि सजग रहन हामीलाई बाइबलले दिएको चेतावनीदेखि ताजुव मान्नु हुन्न। पापले हाम्रो दिमागलाई अत्यन्त घुमाइदिन्छ र उसतिर मोडीदिन्छ। हाम्रो दिमागलाई यस्तरी ढालीदिन्छ, पापलाई पाप नै नदेख्‍ने बनाइदिन्छ।
     तपाईँ परमेश्‍वरमा दिनदिनै हिँडिरहनुभएको छ। तर कहिलेकाहिँ पापले गर्दा तपाईँको मन कडा भएको वा क्रुर भएको तपाईँले पाउनुभएको छ? यो कस्तो खराब रहेछ भनेर अनुभूति गर्नुभएको छ? यस जघन्य चक्रव्युहबाट उम्कन तपाईँले कस्तो कदम चाल्नुपर्दछ?
५. मिद्यानीहरू नाश हुन्छन् (गन्ती ३१:१-२४)

   ×शित्तिममा आफ्ना पापहरूका कारण इस्रायलीहरूले ठूलो क्षति सहनु परेको थियो। तर गलत गर्नेहरूमा तिनीहरू मात्रै थिएनन्। मिद्यानीहरूले परमेश्‍वरका जनहरूमाथि ठूलो कष्ट ल्याएका थिए। तिनीहरूको न्याय हुनु नै पर्दथ्यो। ती मिद्यानीजनहरूले आफूहरूलाई मुर्तीपूजा र त्यससंग सम्वधित अनेकौँ दुष्ट रितिथितिहरूलाई समर्पण गरेका थिए। आमोरीहरूले जस्तै ती मिद्यानी समूहले आफ्ना अपराध तथा पापका कचौरा भरेका थिए। त्यसैकारण परमेश्‍वरले तिनीहरूको नाश हुन सहमत हुनुभयो।"-एलेन जि ह्वाईट, रिभ्यु एण्ड हेराल्ड, मे २, १८९३बाट रुपान्तरित।
    मिद्यानीहरूको कसरी नाश भयो भनेर गन्ती ३१ पढ्नुहोस्। बर्तमान परिप्रेक्ष्यमा यसमा के समावेश गरिएको छ जुन हामीलाई ग्रहण गर्न सार्‍हो पर्छ?
   बालबालिकाहरूलाई समेत बाँकी नराखी सारा मानिसहरूको हत्या गर्नु हाम्रो लागि कठिनको विषय हो। यसलाई हामीले कसरी बुझ्ने? कतिपय कुराहरू हामी बुझ्न सक्दैनौँ वा वाख्या गर्न सक्दैनौँ, यो कुरालाई हामीले स्विकार्नै पर्दछ। यद्यपि, परमेश्‍वरमाथिको विश्‍वासमा अडिग रहन येशूबाट झल्किएको उहाँको प्रेममा हुनु पर्दछ।

  कतिपय मानिसहरूलाई गन्ती ३१:१३-१८ स्विकार्न कठिन भएको पाउँछौँ र उनीहरूको आस्थामा नै खलल भएको पाउँछौँ। तर हामीले त्यस घट्नालाई हेरेर परमेश्‍वरप्रति नकारात्मक धारणा राख्‍नु भन्दा पहिले केहि कुराहरूको ख्याल गर्नुपर्दछ। धेरै जसो ती मिद्यानी स्त्रीहरूको कारण दसौँ हजारको ज्यान गएका थिए। त्यसकारण ती आईमाईहरूले आफ्ना पापको सजायँ भोगिरहेका थिए। तर युवतीहरू र कन्या कुमारीहरू जसको कुनै दोष थिएन, तिनीहरू किन मारिए त?
   परमेश्‍वरले तिनीहरूलाई छोड्नुभयो भने के हुन्छ? तिनीहरूलाई के हुने थियो होला? ती निरिह युवतीहरू एक्लै छोडिन्थे। तिनीहरूका आमाबाबु मरिसकेका थिए। तिनीहरूका मानिसहरू नाश भइसकेका थिए। तिनीहरूको निम्ति त्यो संसार कस्तो भयावह र विकाराल हुने थियो होला? बरु तिनीहरूलाई इस्रायलीहरूका शिविरमा लगेका थिए। त्यहाँ तिनीहरू कुनै पनि खतरादेखि सुरक्षित हुन्थे। अनि त्यहाँ इस्रायलीहरूले तिनीहरूलाई राम्रै व्यवहार गर्दथे। यसो गर्नु इस्रायलीहरूको निति नै थियो।
    व्यवस्था २१:१०-१४को सन्दर्भमा इस्रायली शिविरमा कैदि बनाएर लगेका ती युवतीहरूको बिचमा के भैरहेको थियो जसले गर्दा गन्ती ३१लाई बुझ्न सघाउँछ?
उपसंहार:
थप जानकारीको निम्ति: एलेन जि ह्वाईटद्वारा लिखित, पाट्रियार्क एण्ड प्रोफेटसको ×आपोस्टेसी आत द जोर्डन" पृ. ४५३-४६१, पढ्नुहोस्।
  ×जब इस्रायलीहरू आरामसाथ बसेका थिए र आफूहरू सुरक्षित महशुस गरेका थिए, त्यसैबेला पापमा फस्न पुगे।......तिनीहरूले परमेश्‍वरसँग प्रार्थना गरेका थिएनन्। तिनीहरूको हृदयमा गलत अहँले ठाँउ लिएको थियो र आत्मविश्‍वासमा अति भरोसा राखेका थिए।.....संसारको मानिसलाई थाहै नदिकन मानिसको  मगजमा विस्तारै परिवर्तन भइरहेको हुन्छ र अन्तमा इसाईले पनि खुला रूपमा पाप गर्न हिच्किचाउँदैनन्। शुद्ध, पवित्र र असल सोचभइरहेको मगजले तुरन्तै पाप र अपराधमा फस्दैनन्। मानिसको हृदयमा परमेश्‍वरको प्रतिरुप स्थापना भएको हुन्छ तर त्यसलाई सैतानले कव्जा गर्न समय लाग्छ। हामी जसलाई हेरिरहन्छौँ हामी त्यहि हुन्छौँ। जुन अनुभवमा हामी तल्लिन हुन्छौँ त्यसैमा हामी परिरहेको हुन्छौँ। हाम्रो मगजमा अशुद्ध तथा नराम्रा बिचारहरूलाई खेलाउन थालियो भने बिस्तारै हामीले त्यस पापको मोहमा फस्छौँ जुन हामीले सुरुमा घृणा गरेका थियौँ। अनेकौँ बहानाहरू बनाएर हाम्रो लागि अनुचित पनि रमाइलो उचित हुन जानसक्दछ।"-एलेन जि ह्वाईट, पाट्रियार्क एण्ड प्रोफेटस्, पृ. ४५९। 
चिन्तन मनन:
1. परमेश्‍वरले दिनुभएको धैरै बरदानहरूमा स्वस्थ यौनक्रिडा पनि एउटा हो। तर दुरुपयोग गरिएको बरदानहरूमा यो पनि एक हुन्। सैतानले यसलाई सफलता पूर्वक हतियारको रूपमा प्रयोग गरेर परमेश्‍वरका सेवक र परमेश्‍वरलाई प्रेम गर्नेहरूलाई चक्रव्युहमा पारे त्यसको पतन गराउँछन्। हामीले एक आपसमा यस क्षेत्रमा कसरी सहयोग गर्ने?  हामीले लाउने लुगा, हाम्रो बोली, हामीले हेर्ने टेलिभिजन, हाम्रा सहसाथीहरू आदिले हाम्रो नैतिक जीवनमा कसरी असर पार्न सक्दछन्, त्यो सोच्नुभएको छ? हामीले रोज्ने असल बाटोले यस खालका मन, शरीर तथा परिवार बिगार्ने पापबाट हामीलाई कसरी सुरक्षित राख्‍न सक्दछन्?
मंसिर २७-पुष ३ (डिसेम्बर १२-१८), २००९
अध्याय १२
                    दोश्रो पुस्ता: सावधानीहरू
यस अध्यायको निम्ति पढ्नुहोस्: गन्ती २६-२७, रोमी ५
याद गर्नु पर्ने पद: ×हे इस्रायलीहरू हो, मेरो कुरा सुन् ! परमप्रभु हाम्रो परमेश्‍वर हुनुहुन्छ। परमप्रभु परमेश्‍वर एउटै मात्र हुनुहुन्छ। तिम्रो सारा हृदय र आत्माले तिम्रो परमप्रभु परमेश्‍वरलाई प्रेम गर। तिम्रो सारा बाहुबलले उहाँलाई नै प्रेम गर।" व्यवस्था ६:४, ५)।

 बिद्रोहि पुस्ता प्रतिज्ञा गरिएको देशमा पस्न पाउने छैन भनेर परमेश्‍वरले अठोट गर्नुभयो। उहाँको त्यो वचनवद्धतालाई पालन गर्नुभयो। अब परमेश्‍वरले नयाँ पुस्तालाई त्यहि कनानको सिमानामा ल्याउनुभयो। त्यहाँ मोसा र प्रधान पुजारी एलियजारलाई एउटा विशेष निर्देशन दिनुभयो। लडाँईमा जान सक्ने २० वर्ष भन्दा माथिका सबै पुरुषहरूको गन्ती गर्न परमेश्‍वरले अर्‍हाउनुभयो (गन्ती २६:२)। यो कस्तो अचम्म ! दोश्रो गन्तीमा ४० वर्ष पहिला गरेको गन्ती जत्तीक्कै थियो। प्रथम् गन्तीमा ६०३,५५० थियो (गन्ती २:३२)। दोश्रोमा ६०१,७३० पुरुषहरू थिए (गन्ती २६:५१)। यहोशू र कालेबबाहेक परमेश्‍वरले दिनुभएको सजायँको कारणले प्रथम् पुस्ताका प्रायजसो सबै पुरुषहरू मरिसकेका थिए। तर परमेश्‍वरले फेरि अनेकौँ मानिसहरू तिनीहरूको जनसंख्यामा थप्नु भयो। यसको अर्थ, मोआबको भुमीमा जम्मा भएका इस्रायली सेनाहरू पहिलाको जस्तै ठूलो सैनिक जमातहरू थिए।

   तर यसमा धेरै जिज्ञासाहरू खडा भएको पनि देख्‍दछौँ। के ती नयाँ पिँढीले आफ्ना आमाबाबुको खराब भुलहरूबाट केहि सिके त? के तिनीहरू परमेश्‍वरको आदेश पालन गर्न राजी भए त? अब तिनीहरूलाई दिएको जिम्मेवारी वहन गर्न कत्तिको तयार थिए त? तिनीहरूले के पाठहरू सिक्नु पर्दछ? यसबाट हामी आफैले के सिक्न सक्दछौँ?
१. प्रतिज्ञा गरिएको देशको अंशवन्दा (गन्ती २७:१-११)
    शित्तिमको घट्नापछि २० वर्ष र उसभन्दा माथिका पुरुषहरूको जनगणना गरिएको थियो (गन्ती २६:१-४)। यहोशू र कालेब बाहेक पुराना पुस्ताहरूको मृत्यु भइसकेको थियो (पद ६४)। अब नयाँ पिँढीले उनीहरूको ठाँउ ओगटेको थियो।
   गन्ती २६:५२-५६मा जनगणना गरिएको एउटा प्रमुख कारण उल्लेख गरिएको छ, त्यो के हो? यो गणना किन महत्वपूर्ण थियो?
    दोश्रो पुस्ताले कनान देशलाई जित्‍न गइरहेका थिए। अब त्यो देश न्यायोचित ढँगले विभाजन गर्नु परेको थियो। यदि यसो गरिएन भने जग्गाको निम्ति अन्यौलता र झगडा उत्पन्न हुन्थ्यो। भाग्यवस, कुन भुमी कस्लाई दिने भनेर छुट्याउने समयमा मोसा जिउँदै थियो। यसले गर्दा महत्वपूर्ण कुराहरूलाई छिनोफानो उनले गर्न सकेको थियो। यस पदले जनाएको अनुसार जुन कुलका मानिसहरू धेरै थिए, तिनीहरूलाई धेरै जग्गा दिइने भएको थियो। जो कुलका मानिसहरू थोरै थियो त्यसलाई थोरै जग्गा दिइने निधो गरेको थियो। यो भन्दा न्यायपूर्ण जग्गाका वितरण अरू के होला?
  गन्ती २७:१-११मा महत्वपूर्ण नियमहरू दिएको पाउँछौँ। ती के हुन्?
  ती परिवार जसको नाउँमा जग्गा वितरण गरिएको थियो, त्यस परिवारको केहि अधिकार थियो भनेर यी पदहरूले देखाउँछन्। आफ्नै परिवारले पाएका घर र जग्गा सकेसम्म आफ्नै परिवार भित्र रहनुपर्दछ भनेर तिनीहरूले दावी गरेका थिए। त्यो भुमी बपौती अर्थात् बंशानुक्रमणबाट उपलव्ध गराइने भएको थियो। त्यसकारण त्यो जग्गाको एकाधिकार त्यहि परिवारमा हुनुपर्दथ्यो।
  यस परिवारका महिलाहरूले मोसाकहाँ आफ्ना अधिकारको बारेमा गुनासो पोखाउन निडर भएर आएका थिए। मोसासँग निष्पक्ष न्यायको माग गरेका थिए। पुरुष प्रधान समुदायमा महिलाहरुको हक हितको कुरा भएकोले मोसालाई के गरूँ के गरूँ भएको थियो। त्यसकारण उनले यो मामिला परमेश्‍वरको सामु राखे। निष्पक्षसँग महिलाहरूको हकहितलाई ध्यानमा राखी उनीहरूलाई पनि पुरुषसरह अधिकार दिनु भनेर परमेश्‍वरले न्यायोचित बिधिको स्थापना गर्नुभयो (गन्ती २७:११)। यो केवल त्यस पुस्तालाई मात्र नभएर भविष्यका सबै पुस्तालाई लागु हुने व्यवस्था थियो। यसले पुरुषबिना रहेको परिवारमा पनि नारीको उत्तिक्कै अधिकारलाई सुरक्षित गरिएको पाउँछौँ। जुन सलोफादका छोरीहरूले आफ्ना हकहितको दावी गरे, यहि परिस्थिति अरूलाई र पछिका पिँढीहरूले भोग्नु पर्दा परमेश्‍वरको निर्देशनलाई पालन गर्नु नै महिला अधिकारलाई पालन गर्नु हो भन्नुमा अत्युक्ति नहोला।
   कतिपय परिस्थितिहरू हाम्रो नियन्त्रण भन्दा बाहिर जान सक्दछन्। यो कुनै असाधारण होइन। यसले गर्दा कतिपटक त आधारभूत इसाई नियमहरूलाई पन्छाउन पनि पुगेका हुन्छन्। हाम्रो आफ्नै हकहितलाईमात्र सोच्दा र यस संसारको मोहमा मात्र फस्दा परमेश्‍वरसँग र अरूसँगको सम्वन्धमा आँच ल्याउन सक्दछ। यस्तो परिस्थितिदेखि हामी कसरी जोगिने?
२. उत्तराधिकारी (गन्ती २७:१२-२३)
   इस्रायली जनसमूदाय उजाड स्थान अर्थात् मरुभुमीमा धेरै वर्षहरू बिताएका थिए। अब तिनीहरू प्रतिज्ञा गरिएको देशमा छिट्टै प्रवेश गर्न गइरहेका थिए। नयाँ पुस्ताको उदय भएको थियो। अब अब्राहमको समयमा बाचा गरिएको देशको अधिकार (उत्पत्ति १७:८) उनीहरूले पाउने भएका थिए। इस्रायलीहरूले धेरै दु:ख गरेका थिए। उनीहरूले धेरै क्षती सहनु परेको थियो। तिनीहरूले परमेश्‍वरसँग विद्रोह गरे, उहाँसँथ कचकच गरे। तिनीहरूले अनेकौँ गुनासो गरेर परमेश्‍वरसँग तिनीहरूको बिश्‍वासको कमी देखाए। तर परमेश्‍वर वचनवद्ध हुनुहुन्छ। र जसरी भएपनि उहाँको वचन पूरा गर्न उहाँ प्रतिवद्ध हुनुहुन्थ्यो। अब उहाँले त्यो वचन नयाँ पुस्ताद्वारा पूरा गर्नुहुने अठोत् गर्नुभएको थियो।  
  गन्ती २७:१२-२३ पढ्नुहोस् र तलका प्रश्‍नहरूको जवाफ दिनुहोस्:
1. गन्ती २७:१२मा परमेश्‍वरले इस्रायलीहरूलाई भुमी दिइसकेको भनेर बताइएको छ। तिनीहरू त्यस देशमा नपुगेतापनि यो काम उहाँले सम्पन्न गर्नुभएको थियो। यसले परमेश्‍वरका प्रतिज्ञाहरूको बारेमा हामीलाई के सन्देश दिन्दछ?
2. परमेश्‍वरले मोसालाई फेरि भन्नु भएको थियो, उनको पापले गर्दा उनी कनान देशमा पस्न सक्दैनन्। तर मोसाले के जवाफ दिए। उसले के चासो देखाए? यसले गर्दा मोसा कस्तो खालका मानिस थिए भनेर हामीलाई बताउँछन्?
3. सारा मानिसहरूको सामु यहोशूलाई मोसाको उत्तराधिकारी बनाउनु किन जरुरत भएको थियो?
मोसाको मृत्यु हुनै लागेको थियो। उनको काम सम्पन्न भइसकेको थियो। उनलाई दिएको काम उनले पूरा गरिसकेका थिए। अत्र नयाँ नेतृत्वको चैन गर्नु आवश्यक थियो। त्यसको लागि यहोशूलाई चुनिएको थियो। मोसाका छोराहरू थिए, तर उनको कुनै पनि छोरालाई उनको उत्तराधिकारीको निम्ति चुनिएन। यो रोचक कुरा हो। तर जसले आफ्नो संक्षमतालाई प्रमाणित गरे, उसलाई नै सारा इस्रायलीहरूको नेता चुनिए। यसमा ख्याल गर्नु पर्ने कुरा त यो हो, मोसालाई होइन परमेश्‍वर आफैले यहोशूलाई चुन्नु भएको थियो।

  फेरि ती पदहरूले यहोशूको बारेमा स्पष्ट रूपमा अर्को कुरा उल्लेख गरिएको पाउँछौँ। मोसाले जस्तै यहोशूले पनि परमेश्‍वरकै अगुवाईमा  इस्रायलको नेतृत्व गर्ने भएको थियो। लिखित व्यवस्था र आज्ञाहरूद्वारा परमेश्‍वरको अगुवाई यहोशूले मान्नुपर्दथ्यो। परमेश्‍वरको इच्छा जान्न मूल पुजारीमा जडिएको विशेष युरिम पन्नाहरुका पाटी प्रयोग गर्न यहोशूलाई निर्देशन दिइएको थियो (पद २१)।
   जीवनमा अनेकौँ महत्वपूर्ण निर्णयहरू गर्नुपर्ने हुन्छ। त्यसको लागि तपाईँले कति धेरै परमेश्‍वरलाई प्रार्थना गर्नुहुन्छ? यदि तपाईँले परमेश्‍वरको इच्छा खोज्नु भएन भने कसले तपाईँलाई अगुवाई गर्दछन्?
३. बलि प्रथाको विधि फेरि सिकाइएको (गन्ती २८:१-८)
   सिनैको पहाडबाट परमेश्‍वरले दश आज्ञाहरू ठूलो स्वरले घोषणा गर्नुभएको थियो (प्रस्थान २०)। उहाँले पवित्र बासस्थान अर्थात् मन्दिर बनाउन निर्देशन दिनुभएको थियो (प्रस्थान २५)। त्यसबेला दोश्रो पुस्ता केवल बालबालिकाहरूमात्रै थिए। अब तिनीहरूलाई परमेश्‍वरले आशा दिन चुन्नुभएको थियो। तिनीहरू अहिले ठूलो भइसकेका छन्। बलि प्रथाबाट उनीहरूलाई परमेश्‍वरमा आशा राख्‍न उहाँले सिकाउनु हुन्छ।

   गन्ती २८:१-८मा बिहान र बेलुका सधैँ अथवा निरन्तर रूपमा पाठोलाई बलि चढाउने तरिकाहरू वाख्या गरिएका छन्। यो यस्तो तरिकाको थियो कि निरन्तर रूपमा होम बलि जलीरहन्थ्यो (लैव्य ६:९,१३)। परमेश्‍वरको मन्दिर अर्थात् पवित्र बासस्थानको केन्द्रविन्दू नै दैनिक तथा निरन्तर पाठो बलिको बिधि थियो। अरू सबै बलिका रितिहरूमा यो प्रमुख थियो। यो इस्रायलीहरूको आराधानाको केन्द्रविन्दू थियो। यो पाठो होम बलिले परमेश्‍वरको प्रेमलाई इसारा गर्थ्यो। यसले परमेश्‍वरले हाम्रो पापलाई निरन्तर रूपमा क्षमा दिनुहुन्छ र उहाँले हामीलाई ग्रहण गर्नुहुन्छ भनेर औँल्याउँथ्यो। यस पाठो होम बलिले येशूको मृत्यु क्रुस हुनेछ भनेर देखाउँथ्यो। भविष्यमा येशूको मृत्यु क्रुसमा भएकै कारण परमेश्‍वरले हामीलाई क्षमा दिन र उहाँले हामीलाई ग्रहण गर्न सम्भव भएको थियो। 
   हाम्रो निम्ति येशूको बलि सिद्ध रूपमा सम्पन्न भएको भनेर रोमी ५ले कसरी बताउँछ?
   साबाथको दिनमा विशेष बलि हुन्थ्यो। बिहान र बेलुका दुई पाठाहरूलाई बलि चढाइन्थ्यो (गन्ती २८:९,१०)। अनि पूर्णिमाको दिनमा पनि बलिहरू चढाइन्थ्यो भनेर गन्ती २८:११-१५ले वाख्या गर्दछन्। यी पदहरूलाई उल्लेख गरेपछि अरू बिधिहरूको बारेमा उल्लेख गरेको पाउँछौँ। ती बिधिहरूमा विभिन्न चाड पर्वहरू जस्तै निस्तार चाड, पेन्टिकोष्ट (अर्थात् सप्ताह व्यापी भोजहरू, तुरहीहरूको चाड, पश्‍चाताप दिनको चाड, र पवित्र बासस्थानका पर्व आदि छन् (गन्ती २८,२९)।
   ×यतिका बलिहरू परमेश्‍वरले किन मनपराए होला भनेर कसैको जिज्ञासा होला। यहुदी धर्ममा यत्तिका धेरै बलिका रगतहरू किन बगाउनु पर्‍यो होला भनेर ताजुब लाग्दछ।
   ×हरेक मारिएका बलि येशूको प्रतिक थियो। पवित्र सेवाकार्यद्वारा यो इसाराको छाप मानिसहरूको मनमा र दिमागमा राखिन्थ्यो। यसको अर्थ पुजारीहरूले स्पष्ट रूपमा वाख्या गर्दथे। परमेश्‍वरको महत्वपूर्ण सत्य सिकाउन परमेश्‍वर आफैले बलिप्रथाको योजना गर्नुभएको थियो। केवल येशूको रगतले मात्र मानिसका पापहरू क्षमा हुन्छ।"-एलेन जि ह्वाईट, सेलेक्टेड मेसेजेज्, बुक १, पृ. १०७बाट रुपान्तरित। 
  क्रुसमा येशू मर्नुभएकै कारण त्यसमा विश्‍वास गरेर किन मुक्ति पाउँछौँ? यदि हामीले आत्मनिर्भरको नाउँमा पापबाट मुक्ति पाउन हाम्रै प्रयासमा भर पर्छ भन्ने विश्‍वास गर्न थाल्यो भने के हुन्छ? हामी पापी भएकै कारणले मुक्ति पाउन हाम्रो अथक प्रयास कहिलै किन पूरा हुन सक्दैनन्?
४. वचन वद्धता (गन्ती ३०)
    किरिया र भाकलको बारेमा गन्ती ३०मा के उल्लेख गरिएका छन् सो पढ्नुहोस्। वर्तमान परिप्रेक्ष्यमा यसबाट के महत्वपूर्ण सिद्धान्त यस अध्यायबाट सिक्न सक्दछौँ? हाम्रो वचन कत्तिको  महत्वपूर्ण छ भनेर यसले सिकाउँछन्। यस अध्यायबाट हामीले के चेतावनीहरू सिक्नुपर्दछ।
    सरासर झुट्टो बोल्नु आफ्नै ठाँउमा छ। यो स्पष्ट रूपमा पापपूर्ण छ र अनुचित हो। तर यस अध्यायमा त्यसबारे भनिहरेको होइन। तर कति पटक हामीले परमेश्‍वरको नाउँमा शपथ खायौँ वा भाकल गर्‍यौँ? त्यसबखत हामीले पूरा गर्छु भनेर प्रतिज्ञा गरेकै हौँला। तर पछि, कुनै कारणबस त्यसलाई विर्सिदिन्छौँ र सम्झेपनि वास्ता गर्दैनौँ।
    गन्ती ३० मा परमेश्‍वरलाई गरेको भाकलहरूको बारेमा उल्लेख गरिएका छन्। जब हामी इसाई भनेर दावी गर्दछौँ तब हामी जे गर्छौँ भनेर भन्छौँ त्यसलाई पालन गर्न अपेक्षा गरिन्छन्। तर ओ, हामीले प्रतिज्ञालाई पालन गर्न योजना मात्र थियो, तर पछि पूरा गर्न असमर्थ भयो भन्दा के हुन्छ?  यसको मतलव हाम्रो प्रतिज्ञा जसलाई गरिएको छ त्यसको निम्ति बेकार हुनेछ। यसले गर्दा भविष्यमा हामीले भनेको कुरा उसले विश्‍वास गर्न पनि सक्छन् नगर्न पनि सक्छन्। तर महत्वपूर्ण कुरा त यो हो, हामी इसाई भनेर दावी त गर्छौँ तर हामी आफैले गर्छु भनेको प्रतिज्ञालाई नमान्दा अरूले हामीलाई कुन दृष्टिले हेर्छ होला? हामी आफैले दिएका वचनहरू हामीले पालन गरेनौँ भने हाम्रो धर्मको के मतलब भयो त?  त्यसैकारण हामीले जे गर्छु भन्छौँ त्यसमा होशियार हुनुपर्दछ। हत्तपत्त कसैलाई पनि आश्‍वासन दिनुहुँदैन। यदि हामीले प्रतिज्ञा पूरा गर्न सकेनौँ भने हामीलाई नै लाजमर्दो हुने अवस्थामा धकेल्न सक्छन्।
    ×जब सम्म गलत काममा दोर्‍याइन्दैन तब सम्म इसाई भनेर दावी गर्नेले आफ्नो प्रतिज्ञा पूरा गर्ने उसको धर्म हो। यो उसको लागि सम्मानजनक हो।×-एलेन जि ह्वाईट, पाट्रियार्क एण्ड प्रोफेटस्, पृ. ५०६बाट रुपान्तरित। इस्रायली समाज अर्थात् संस्कारमा परमेश्‍वरको नाउँमा गरेको भाकल पूरा गरेन भने त्यसलाई पाप भनेर कहलाइन्थ्यो। यथार्थमा भन्ने हो भने, कुनै पनि प्रतिज्ञा वा सपथ पूरा गर्न सकेन भने त्यो परमेश्‍वरको नाउँ व्यर्थमा लिएको ठहर्छ। यदि हामी इसाई हौँ र हामीले येशूको नाउँमा सबै काम गर्न चाहन्छौँ भने हाम्रो वचनलाई अत्यन्त ख्याल राख्‍नुपर्दछ।
    कतिपटक तपाईँले अरूलाई वचन दिनुभएको छ? अरूलाई मात्र होइन परमेश्‍वर तथा आफैलाई जुन् तपाईँले त्यसालाई तोड्नुभयो? यी अनुभवहरूबाट तपाईँ के सिक्नुहुन्छ? परमेश्‍वरका के प्रतिज्ञाहरू छन् जुन बारम्वार आफ्नो वचनबाट नचुक्न उहाँका वचनहरूबाट तपाईँ सहायता लिन सक्नुहुन्छ?
५. सिमानाहरूमा (गन्ती ३२:१-५)
    दशकौँको यात्रामा नयाँ पुस्ताको उदय भएको थियो। यस पुस्ता अब मरुभुमीको कठिन यात्रा समाप्त गर्न बढि तयार भैसकेको थियो। अब तिनीहरू आफ्‍नै घर भन्ने ठाउँमा जान तयार भएका थिए। प्रायजसो सबै मानिसहरू नयाँ ठाउँमा स्थापित हुन तयार भैसकेका थिए।
    गन्ती ३२:१-५ मा के भइरहेको छ? आफ्नो पक्षको निम्ति मोसासँग के माग गरे?
    यसको जवाफ गन्ती ३२:६-१५मा मोसाले दिएको पाउँछौ। उनी असन्तुष्ट भएका थिए। उनीहरूका कामहरू अपराधपूर्ण भएको उनले सोच्दछन्। उनीहरूले गरेका माग पहिलाको जस्तै थियो भनेर उनले सोचेका थिए। पहिला पनि नदि तर्नै लागेको बेलामा र कनान देशको सिमानाहरूमा रहँदा मानिसहरूले मोसासँग आफ्ना केहि गुनासोहरू पोखेका थिए। तर यस बखत ती मानिसहरूले सिमाना तरेर जान नचाहेको कारणहरू भिन्नै थियो। प्रथम् पटक तिनीहरू कनान देशका मानिसहरूसँग असाध्यै डराएका थिए। त्यस समय तिनीहरूले परमेश्‍वरमा पूरा भरोसा राखेका थिएनन्। अबको परिस्थिति भिन्नै थियो। अब तिनीहरू सिमाना पार जान डराएका थिएनन्। तर तिनीहरू जहाँ शिविर खडा गरेर बसेका थिए, त्यहिँ रहन उनीहरू मन पराएका थिए। 
    छलफलको क्रममा रुबेन र गाडका अगुवाहरूले मोसालाई कस्तो प्रत्युत्तर दिए? हेर्नुहोस् गन्ती ३२:१६-४२। त्यसको प्रतिक्रिया मोसाको कस्तो थियो?
     रुबन र गाड कूलका अगुवाहरूसँग उचित जवाफ थियो। आफ्ना जनहरूको निम्ति लड्न तिनीहरू राजी थिए भनेर तिनीहरूको जवाफमा पाउँछौँ। तिनीहरूले दावी गरेको देश नै चाहेका थिए। तर तिनीहरू यसमा आफ्ना स्वार्थता लुकाउन चाहेको थिएन। हो, उनीहरूले पाउने भुमीलाई अत्यन्त मन पराएका थिए। तर, पहिला अरू इस्रायलीहरूले आफ्ना भुमीहरू पाओस् भनेर तिनीहरूले निश्‍चय गरेका थिए। अनि पछि मात्र आफूहरू स्थापित भएर आराम गर्न चाहेका थिए।
   मोसाले तिनीहरूको रोजाइलाई विश्‍वास गरे। तर तिनीहरूले गरेका प्रतिज्ञा पालन गरेन भने के हुन्छ भनेर सतर्क गराए। यदि तिनीहरूले आफ्ना वचनलाई भंग गरेभने उनीहरूको पापले तिनीहरूलाई भेट्टाउनेछ भनेर मोसाले खबरदारी गराए (पद २३)। तर तिनीहरूले जे गर्छु भनेर भाकल गरे त्यसमा मोसाले सहमती जनाए।
   यहि सन्दर्भमा जोडिएर तपाईँहरूलाई यो जिज्ञासा राख्‍न चाहन्छौँ। समुच्च चर्च समुदायसँगको सम्वन्धमा तपाईँ कस्तो हुनुहुन्छ? चर्चको उत्थानको निम्ति तपाईँको योगदान कत्तिको छ? चर्चबाट तपाईँ कत्तिको फायदा लिनुहुन्छ? यसको जवाफले तपाईँको बारेमा के भन्छ? फेरि त्यस समयमा कहिलेकाहाँ, के दिनु भन्दा चर्चबाट फायदा लिनु तपाईँले आवश्यकता ठान्नु भएको छ? 
उपसँहार:
थप जानकारीको निम्ति: तल दिएका पदहरूमा इस्रायलीहरूका दोश्रो पुस्तालाई मोसाले दिएको बुँदाहरूमा ध्यान दिनुहोस्। मोसाले आधारभूत सिद्धान्त अर्थात् सुत्रहरू औँल्याएका छन्: ×जब सम्म हामीले विगत समयमा परमेश्‍वरको अगुवाई र उहाँका निर्देशनहरूलाई सम्झिरहन्छौँ तब सम्म हामी भविष्यसँग डराउनु पर्ने कारणै छैन।"-एलेन जि ह्वाईट, लाईफ स्केट्चेस्, पृ. १९६बाट रुपान्तरित।
1. शित्तिमको महामारीमा २४,०००को मृत्यु भएको थियो (गन्ती २५:९, २६:१)।
2. कोराह, डोथान, र अविरामका विद्रोह (९-११ पदहरू)
3. यहुदा कुलका इर र ओनान (पद १९)
4. हारुनका पुजारी छोराहरू, नादाव र अविहु (पद ६१)
5. कालिब र यहोशू बाहेक सबै प्रथम् पुस्ताका मानिसहरूको मरुभुमीमा मृ्त्यु (६३-६५ पदहरू)।
   प्रायजसो सबै घट्नाहरू जुन मोसाका शूचीमा परेका थिए, दोश्रो पुस्ताले अनुभव गरिसकेका थिए। हिब्रू अर्थात् यहुदीहरूको इतिहासमा ती घट्नाहरूलाई किन सम्झनु पर्‍यो? पावलले वाख्या गर्दछन्: ×ती सबै कुराहरू जुन तिनीहरूलाई भयो, हाम्रै उदाहरणको लागि भएका हुन्। परमेश्‍वरको काम सम्पन्न गर्न हामी जीवित भएकाहरूको निम्ति खबरदारीको रूपमा ती विवरणहरू लेखिएका हुन्।" (१ कोरन्थी १०:११)।
चिन्तनमनन:
1. एउटा पुस्ताबाट अर्को पुस्तामा आस्था, मूल्यमान्यता, आदर्शहरू कसरी हस्तारन्तरण गर्न सकिन्छ? के गर्न सकिन्छ र? अथवा यसरी सोच्नुहोस्: के एउटा पिँढीले अर्को पिँढीसँग पनि त्यहि अनुभवहरू र आस्थाको अपेक्षा गर्न सकिन्छ र? यसमा चिन्तन गर्नुहोस्।
2. चर्चमा हाम्रो भूमिका कस्तो हुनुपर्दछ, त्यसमा सोचबिचार गर्नुहोस्। प्रथमत: समुच्च रूपमा चर्चको कर्तव्य के हो? त्यस कर्तव्य वा कार्य सम्पादनमा हाम्रो भूमिका के हुनुपर्दछ? के हामीले सधै दिइ मात्रै रहने? लिने उचित समय कहिले हो?
3. मरुभुमीको यात्रामा इस्रायलीहरू घुमीरहेका हामीले अध्ययन गर्‍यौँ। तिनीहरूले के भूल गरे जुन हामीले पनि गर्न तम्सिन्छौँ? के हामी पनि उनीहरूले सामना गरेका जस्ता खतराहरूबाट पन्छिरहेकाछौँ? तिनीहरूको कार्यकिलापबाट हामीले के महत्वपूर्ण पाठहरू सिक्न सक्दछौँ?  उनीहरू परेका चक्रव्युहरूमा नपर्न हामीले के गर्नुपर्दछ? यदि हामी परि नै रहेका छौँ भने त्यसबाट कसरी उम्कने?
पुष ४-१० (डिसेम्बर १९-२५), २००९
अध्याय १३
                         सुरक्षाको निम्ति शरण दिने शहरहरू
यस अध्यायको निम्ति पढ्नुहोस्: गन्ती ३३-३६, यहोशू २०:१-७, एफिसी २
याद गर्नुपर्ने पद: ×परमेश्‍वरले प्रदान गर्नुभएको प्रतिज्ञालाई पकड्न हामीहरू सबै थोकबाट भागेर उहाँकहाँ आएका छौँ। आफ्ना प्रतिज्ञा र शफथबाट परमेश्‍वर फर्कनुहुन्न। ती दुई कुराहरू अपरिवर्तनिय छन्। यी कुरामा परमेश्‍वर असत्य बोल्न सक्नुहुन्न। हाम्रो आशा पक्कापक्की छ। यो त्यस्तो तत्व हो जसलाई आत्माले पकडी राख्‍न सक्दछ। यो जबर र सुरक्षित छ (हिब्रू ६:१८,१९)।
     परमेश्‍वरले प्रतिज्ञा गर्नुभएको कुरा पूरा गर्न उहाँ वचनवद्ध हुनुहुन्छ। तर, बिश्‍वासमा चुकेको हुनाले प्रथम् पुस्ताका इस्रायलीहरू कनान देशलाई आफ्नो बनाउन सक्षम् भएनन्। बरु तिनीहरू यर्दन नदीको वारिपट्टि रहेको मरुभुमी तथा उजाड स्थानमा दु:ख साथ उनीहरूको निधन भयो। यो स्थानबाट तिनीहरू भाग्नु पर्थ्यो, त्यहाँ ती प्रथम् पुस्ताका इस्रायलीहरू मरोस भन्ने परमेश्‍वरको चाहना थिएन। यो वियोगान्त कथा हो, र यो घट्नु आवश्यक थिएन। परमेश्‍वरले प्रत्यक्ष्य रूपमा कति हेरचाहा गर्नुभएको थियो, उनीहरूलाई कत्ति थोक दिनुभएको थियो। र तैपनि, तिनीहरूले परमेश्‍वरमाथि भरोसा राख्‍न अश्‍विकार गरे। परमेश्‍वरका अनगिन्ति आश्‍चर्यकामहरूको प्रत्यक्ष्य प्रदर्शन बाबजुद पनि परमेश्‍वरमा पूर्ण भरोसा राखेर लम्कन उनीहरूले अश्‍विकार गरे। उनीहरूले देखेका परमेश्‍वरका कतिपय कामहरू प्रायजसो हामी कसैले पनि देखेका थिएनौँ, न त यस जीवनमा देख्‍ने नै छौँ।
     तर परमेश्‍वर हताश मान्नु भएको थिएन। मानिसहरूका असक्षंमले परमेश्‍वरको नितिमा परिवर्तन हुँदैन। परमेश्‍वरले गर्नुभएका बाचा पूरा गरि नै छाड्ने छ भन्ने विषय वस्तु बाइबलमा बारम्बार दोहर्‍याइएको पाउँछौँ। परमप्रभु परमेश्‍वरले उद्धार गर्नुभएका जनहरूलाई नयाँ स्वर्ग र नयाँ पृथ्वी दिलाई दिनुहुनेछ। यसमा कुनै सन्देह: छैन। तर प्रश्‍न त हामीलाई नै तेर्स्याइएको छ: के हामी त्यहाँ होऔँला? वा के हामी ती प्रथम् पुस्ताका इस्रायलीहरू जस्ता हुनेछौँ, जसको अविश्‍वासले गर्दा तिनीहरूलाई दिने भनेको देशमा जान बंचित हुनुपर्‍यो? 
      यो अध्यायद्वारा गन्तीको पुस्तकको अध्ययन समाप्त हुनेछ। जब प्रतिज्ञा गरिएको मार्गमा लम्किन्छ, कसरी इस्रायलका सन्तानहरू तयार भए भन्ने विषयमा आधार मानेर यस अध्ययनलाई इतिश्री गर्नेछौँ।
१. इतिहासबाट पाठ (गन्ती ३३)
     इस्रायलीहरू इजिप्टबाट निस्केर आएका सुरुदेखिका विवरण एक एक गरे लेख्‍नु भने परमेश्‍वरले मोसालाई किन निर्देशन दिनुभयो? यसबाट फायदा के छ? गन्ती ३३ पढ्नुहोस् र सोच्नुहोस्।
     इस्रायलीहरूको जीवनमा जे घट्यो त्यो अकल्पनिय नै थियो। सयौँ वर्षसम्म दासत्व तथा नारकिय जीवन बिताइ रहेका इस्रायलीहरू आफ्ना निर्दयी मालिक (मिश्र देश अर्थात् इजिप्ट)बाट कसरी उम्के भन्ने कथालाई असाधारण नै मान्नु पर्दछ। अनि चार दशकसम्म उजाड तथा सुक्खा सिनैको मरुभुमीमा यात्रा गर्दा पनि तिनीहरू बाँच्दछन्। परमेश्‍वरको स्नेह, अनुग्रह, शक्ति, आश्‍चर्यकामहरूद्वारामात्र तिनीहरू बाँच्न सम्भव भएका थिए। फेरि उल्लेखनिय कुरा त गन्ती ३३:२मा छ: तिनीहरू परमेश्‍वरको निर्देशन अनुसार एक ठाउँबाट अर्को ठाउँमा यात्रा गरे। सारा इतिहासमा, तिनीहरू र पछिका पिँढीहरूले कस्को अगुवाईमा तिनीहरू चलेका थिए भन्ने तथ्यलाई नविर्सुन् भनि परमेश्‍वरले चाहनु भएको थियो। यथार्थमा भन्ने हो भने, मरुभुमीमा घुमीरहेका ती इस्रायलीहरूको कथा पुराण नभएर पापी मानिसहरूलाई प्रतिज्ञा गरिएको देशमा दोर्‍याउन परमेश्‍वरले के मात्र गर्नुहुन्छ भनेर देखाउने उहाँको प्रतिवद्धता हो। 
    मरुभुमीमा इस्रायलीहरूको घुमन्ते जीवन एकदम प्रभावशाली गाथा हो। कतिपय विद्वानहरूले यो केवल काल्पनिक कथा भनेर पन्छाउन खोजेतापनि, बाइबलका यस्ता चिन्तकहरू छन् जसले इजिप्टको दासत्वबाट भुतपुर्व दासका समूह त्यस देसबाट निस्केर आएका थिए भनेर स्विकार गर्दछन्। तर कतिपयले भन्छन् ती स्वाभाविक प्रक्रिया हुन्। ती सबै घट्नालाई अगुवाई गर्ने परमेश्‍वर नै हुन् भनेर ती चिन्तकहरूले बिर्सन खोजेको पाउँछौँ।
  गन्ती ३३:५०-५६मा एकदम महत्वपूर्ण आत्मज्ञान वा सुत्र हामीलाई दिएको छ, त्यो के हो? जब इस्रायलीहरू कनान देशमा स्थापित भए तिनीहरूलाई के भयो, यो पनि याद गर्नुहोस्। त्यसैकारण ती मानिसरहरूसँग कसरी कारोबार गर्ने भन्ने यो निर्देशन किन महत्वपूर्ण मानिन्छ?
    यो दु:खको कुरा हो, परमेश्‍वरका जनहरूमा आज पनि त्यहि समस्या विद्यमान भएको पाउँछौँ। त्यो समस्या यो हो, परमेश्‍वरले भन्दा संसारले हामीलाई आकर्षित गर्दछ। संसारका अभिलाषा, महत्वाकांक्षा आदि जसले हाम्रो आत्मिक जीवनलाई धरातलमा खस्काइ दिन्छन्, त्यसबाट हामी सुरक्षित हुनुपर्दछ। नत्र भने यसले हाम्रो आस्थामय जीवनलाई भताभुङ्ग पारेर जीउनुको सार्थकता नै अवमुल्यन गराउँछ। यसले गर्दा हामीहरू अंध्यारोमा छामछुम गर्न जान्छौँ र गोठाला बिनाका भेँडाहरू झैँ बरालिन्छौँ।
    हाम्रो वरिपरि अनेकौँ नकारात्मक प्रभावहरू छ्न। तिनीहरूबाट हामी कसरी सुरक्षित हुने? यस्ता प्रभावहरूलाई सिमित गर्न तपाईँको व्यक्तिगत आत्मनिर्णयले कस्तो भूमिका खेल्न सक्दछ? कुन बाटो रोज्ने हो, के त्यसलाई अरूको हातमा सुम्पिने कि परमेश्‍वरको अगुवाईमा आफ्नै विवेकलाई रोज्ने?
२. लेबीहरूका शहरहरू (गन्ती ३५:१-८)
   सिनैका भुमीमा लेबीहरूले परमेश्‍वरप्रति भक्तिभाव तथा बफादारी देखाएका थिए। यसको फलस्वरुप, तिनीहरूलाई इनाम दिन परमेश्‍वरले निधो गर्नुभएको थियो। जे जति परमेश्‍वरका नाउँमा दशांस भेटी पाइन्थ्यो, ती लेबीहरूलाई दिइन्थ्यो। तिनीहरूले सेवा गरेका मानिसहरूका बिचमा कसरी रहनु पर्छ भनेर परमेश्‍वरले नै तिनीहरूको पक्षमा विशेष योजना तर्जुमा गर्नुभएको थियो।
    के उपहार तथा भेटीहरू लेबीहरूलाई दिएका थिए? ती के उपहार, भेटी वा दानहरू गन्ती ३५:१-८मा उल्लेख गरिएका छन् जसले लेबीहरू कसरी जीउनुपर्छ भनेर देखाउँछन्?
  लेबीहरूलाई सारा कुलहरूबाट दिने जग्गालाई ख्याल गर्नुस। जसलाई धेरै जग्ग दिइएको थियो, उसले थोरै पाउनेले भन्दा धेरै दिनुपर्थ्यो। यहाँ पनि परमेश्‍वरले उपहारहरूलाई न्यायोचित ढँगले बाँडेको पाउँछौँ। थोरै पाउनेले होस् वा धेरै पाउनेले होस्, इस्रायलका सारा कुलहरूले आफ्ना अंशहरूबाट केहि भाग लेबीहरूलाई दिनु पर्थ्यो। लेबीहरूका आधारभूत आवश्यकता परिपूर्तीको निम्ति सबै इस्रायलीहरूको सहभागिताको अपेक्षा गरिएको थियो। स्पष्ट रूपमा मानिसहरूको जिम्मेवारी वा कर्तव्य के हो सो जानुन् भनी परमेश्‍वरले चाहनुभएको थियो। बर्तमान परिप्रेक्ष्यमा पनि दशांस भेटीका निति पनि त्यहि नितिमा चलेको छ। जोसँग धेरै छ उसले बेसी दशांसा दिनुपर्दछ, तर जोसँग थोरै छ, उसले थोरैमात्र दिन्छन्।
   त्यो बाहेक लेबीहरूलाई अरू कुलहरूले पनि उनीहरूको हकहितको निम्ति ख्याल गर्नुपर्दथ्यो। मानिसहरूप्रति आफ्ना कर्तव्य वा उत्तरदायित्व विश्‍वासपूर्वक वहन गर्नुपर्दछ भनेर उपरोक्त व्यवस्थाले सम्झना गराउँथ्यो। 
    लेबीहरू इस्रायलका सारा कुलहरूमा छरिएर बस्नुपर्दथ्यो। तिनीहरू सबै जना एकै ठाउँमा बस्न वा रहन परमेश्‍वरको अनुमती थिएन। सारा जनसमूदायको बिचमा लेबीहरूको कुनै न कुनै रूपमा उपस्थित हुन अपेक्षा गरिएको थियो। ती इस्रायलका पूर्खाहरूले सुनको बाच्छोलाई पूजा गर्दा लेबीहरूका पुर्खाले परमेश्‍वरप्रति मात्र बफादारिता र प्रतिवद्धता देखाएको सम्झनाको निम्ति यो वन्दोवस्त गरिएको हुन सक्दछ। यसरी जब जब ती लेबीहरू आफ्ना पवित्र कार्यमा संलग्न हुन्थे, तिनीहरूको कामले नै मानिसहरूलाई परमेश्‍वरको बारेमा साछी हुने निरन्तरता पाएका हुन्थे। परमेश्‍वरप्रति भक्तिभाव र पवित्रता के हो भनेर तिनीहरूको क्रियाकलापले देखाउँथ्यो। लेबीहरू कुनै साधु सन्त बनेर कुटीमा वा गुफामा होइन बरू मानिसहरूकै बिचमा रहेर उनीहरूका रहनसहनमा सहभागी हुनुपर्दथ्यो। लेबीहरू शहरका र मानिसहरूका जीवनका अभिन्न भाग भएर रहनु पर्छ भन्ने मनिस्थितिबाट बिचल्लित हुने परमेश्‍वरको इच्छा थिएन। सर्वसाधारण मानिसहरूकै बिचमा रहेर तिनीहरूको दुख, सुख र संघर्षमा सहभागी हुन्थ्यो। यदि सारा लेबीहरू आफ्ना काममा विश्‍वस्तपूर्वक उत्तरदायित्व वहन गरेको भए, तिनीहरू राष्ट्रको लागि फलिफाप सिद्ध हुन्थ्यो। तिनीहरूले गर्दा देशले आशिष पाउँथ्यो। तिनीहरू आफू पवित्र जाती तथा समूह भनी दावी गरेर समाजका अरू सर्वसाधारणलाई तिरस्कार गरेर जीउने तिनीहरूको धर्म थिएन। तिनीहरूको काम मानिसहरूको से‌वा गर्नु हो, मानिसहरूबाट सेवा पाउनु होइन। हरेक जो, परमेश्‍वरको सेवाकार्यमा संलघ्न हुन्छन्,  लेबीहरूबाट अपेक्षा गरिएको अनुकरणीय उदाहरणबाट सिक्नु अति जरुरी देखिन्छन्।
     येशूका विश्‍वासी भक्तजन समूदायमा सहभागी हुनु भनेको के हो भनेर एफिसी २मा उल्लेख गरिएको छ। जुनसुकै काम वा मर्यादा हाम्रो भएतापनि, हामी चर्च समूदायमा कसरी उपलव्धीमूलक भएर त्यसको उत्थानमा सहभागी हुने?
३. आश्रय दिने शहरहरू (गन्ती ३५:६, ९-१२)
    गन्ती ३५:६, ९-१२मा के व्यवस्थाको स्थापना गरिएको छ र किन?
    यस ताका इस्रायलमा कुनै पनि न्यायप्रणालीको स्थापना भएको थिएन। यदि संयोगबस वा जानाजानी कसैले कसैलाई मार्‍यो भने त्यसको बदला लिन मारिने व्यक्तिको नजिकको नातेदार हत्यारा बन्न सक्दथ्यो। कुनै अन्याय हुन नदिन छवटा लेबीका शहरहरू छुट्याइएको थियो। त्यसमा यर्दनको प्रत्येक किनारामा तिनवटा शहरहरू थिए। हत्यारा भागेर कुनै पनि छवटा शहरहरूमा सुरक्षाको निम्ति जान सक्थ्यो (यहोशू २०:१-७)।
   एउटा अति उल्लेखनिय बुँदा गन्ती ३५:१२ लेखिएको छ। कसैलाई मारेर सुरक्षित शहरमा गयो भन्दैमा ऊ सदाको निम्ति त्यो शहर उसको निम्ति आश्रय स्थल हुन्छ भन्न खोजेको होइन। कुनै परिस्थितिमा जबसम्म त्यो व्यक्ति मानिसहरूको जनअदालतमा उभ्याइदैन तबसम्म त्यो शहर केवल छोटो समयको लागि मात्र उसको निम्ति सुरक्षित शहर हुन्छन्। प्रथमत: कसैलाई कारवाही गर्नुभन्दा पहिले घट्नाको पूरा छानबिन गर्न समयको आवश्यकता थियो। त्यसकारण ती शहरहरू सधैँ हत्याराको सुपुरदर्गी नगर्ने शहर भएर बस्दैनथ्यो। आज कुनै पनि कुटनिति नियोगका कर्मचारीले आफू काम गरेको देशमा अपराध गरेपनि ऊ त्यसबाट उम्कन सक्छ। तर इस्रायलीहरूको समयमा मानिसहरू अन्यायपूर्वक न्यायमा नफसुन भनेर ती शहरहरू स्थापना भएका थिए।
    सुसमाचारसँग तुलना गर्दा गन्ती ३५:९-२१मा भएका न्यायप्रणाली कस्तो देखिन्छ?
    कतिपय मानिसहरूलाई यी पदहरू स्विकार गर्न कठिन भएको पाउँछौँ। त्यहाँ सुसमाचारमा लेखिएका क्षमादानलाई तिनीहरूले बुझ्न सकेका छैनन्।  तर यहाँ अपराधको बारेमा चर्चा गरिएको छ। यो कुरा सत्य हो, येशूले क्षमा र अनुग्रहको सुसमाचारलाई प्रस्तुग गर्नुभएको थियो। तर यसको अर्थ यो होइन, हत्या जस्तो नृश‍ष अपराधलाई समाजले सजायँ बिना आँखा चिम्लोस्। अपराधीलाई सजायँ दिएन भने समाज कसरी चल्न सक्दछ र? त्यसैकारण, हत्या जस्तो जघन्य अपराधलाई न्यायोचित र उचित ढँगमा न्याय गरून भनेर परमेश्‍वरले उपरोक्त न्यायप्रणालीलाई स्थापना गर्नुभएको थियो।
   मानौँ, तपाईँलाई थाहा छ, कुने परिवारका सदस्यको हत्या भएको छ, र दोषीलाई दोषको कार्यवाही गर्न तोकिएको छ। यसमा इसाई परिवारले अपराधीलाई मृत्यु दण्ड वा जीवनभरी झ्यालखानको सजायँ तोक्न फैसला गर्न जिम्मेवार दिएको छ। तिनीहरूलाई तपाईँले के सुझाव दिनुहुन्छ र किन? यसबारे चर्चापरिचर्चा गर्नुहोस्।
४. आश्रयको शहर, जारी (गन्ती ३५:२२-३४)
    गन्ती ३५:२२-३४ पढ्नुहोस् र निम्नलिखित प्रश्‍नहरूका जवाफ दिनुहोस्:
1. यस्तो परिस्थितिको कारोबारमा कसरी सारा समूह नै संलघ्न भएको थियो? ती सारा समूहको संलघ्नको के महत्व थियो?
2. योजनावद्ध वा सुनियोजित ढंगले गरिएको हत्या र अनजानमा वा दुर्घटनावस गरिएको हत्यामा के विशेष भिन्नता देखाइएका छन्?
3. कसैको हत्या अप्रत्याशित रूपमा भएको हुनसक्छ। तर हत्या गर्ने मानिस सुरक्षाको निम्ति अर्कै शहरमा शरण लिन जाने प्रावधान गरिएको छ। यो किन होला?
4. गन्तीको पुस्तकभरि नै आफ्ना जनहरूलाई बचाउन र न्याय दिलाउन परमेश्‍वरले हस्तक्षेप गर्नुभएको हामी पाउँछौँ। मानिसहरू पाप: अधर्म गरेर परमेश्‍वरको विरुद्धमा लागे पनि तिनीहरूलाई उहाँले बारम्बार सदाशयता देखाउनु भएको थियो। यस्तो परिप्रेक्ष्यमा न्यायोचित ढँगले दोषीले न्याय पाउन र निर्दोषी मानिस छुट्कारा पाउन् भनेर परमेश्‍वरले यस्तो न्यायप्रणाली किन स्थापना गर्नुभयो होला? अरू बेलामा जस्तै आफैले हस्तक्षेप गरेर परमेश्‍वरले किन न्याय गर्नुभएन होला?
5. एउटा मानिसको साछीको आधारमा हत्यारालाई किन मृत्युदण्ड दिएन होला? कसैलाई मृत्युदण्ड दिनु परमेश्‍वरको सामु कत्तिको गम्भिर मामिला रहेछ भनेर यस गन्तीका पदहरूले कसरी देखाउँछन्?
५. येशू ख्रीष्ट, हाम्रो शरणस्थल (रक्षक र संरक्षण दिनुहुने) (२ सामुयल २२:२)
    ×मेरो परमेश्‍वर चट्टान हुनुहुन्छ। मेरो सुरक्षाको निम्ति म उहाँकहाँ शरण लिन जान्छु। उहाँ मेरो सुरक्षा कवच हुनुहुन्छ। मलाई उद्धार गर्ने शक्ति उहाँ नै हुनुहुन्छ। उहाँ मेरो आश्रयस्थल हुनुहुन्छ। सहायताको निम्ति म उहाँकैमा जान्छु। उहाँ मेरो मुक्तिदाता हुनुहुन्छ।"-(२ सामुयल २२:३)।


आततायी भएको बेलामा शरण लिन जाने शहरहरू भनेको के रहेछ भनेर २ सामुयल २२:३ले कसरी देखाउँछ?
      आश्रयको निम्ति छुट्याइएको शहरहरूमा भाग्दा जुन सुरक्षाको आभार पाइन्थ्यो, त्यहि आभास हामी येशूमा कसरी पाउँछौँ? पढ्नुहोस्: यूहन्ना ८:१०,११, एफिसी १:७, कलस्सी १:१४, हिब्रू ६:१८।
   ×परमेश्‍वरका जनहरूलाई सुरक्षा प्रदान गर्न शरण दिने शहरहरूको स्थापना भएका थिए। ती शहरहरूले येशू हाम्रो शरणस्थान हुनुहुन्छ भनेर इसारा गर्दथे। करुणामय येशूले नै ती शरण दिने शहरहरूको स्थापना गर्नुभएको थियो। परमेश्‍वरको आज्ञालाई तोड्नेहरूको निम्ति शरण दिन त्यहि मुक्तिदाताले आफ्नो रगत बगाउनुभएको थियो। परमेश्‍वरका आज्ञाहरूलाई तोड्नेहरूले दोश्रो मृत्युबाट जोगिन सुरक्षित स्थानमा भाग्न सक्दछन्। क्षमा याचनाको निम्ति जाने जो कोहिलाई पनि उहाँको हातबाट खोस्न सक्दैनन्। पावलल रोमी ८:१मा भनेका छन्, —येशूमा रहने कोहि पनि परमेश्‍वरले दिने दोश्रो मृत्युको फैसलामा सहभागी हुनेछैनन्।‘ —कसले हामीलाई मृत्यु दण्डको फैसला दिन सक्दछ र? परमप्रभु परमेश्‍वरको दाहिने हातमा रहेर येशूले हाम्रो निम्ति पनि प्रार्थना गरिहरनुभएको छ" (रोमी ८:३४)।‘ —परमेश्‍वरले हामीलाई दिनुभएको प्रतिज्ञालाई पकडी राख्‍न हामी सबै थोकलाई त्यागेर उहाँकहाँ गएका छौँ।‘ (हिब्रू ६:१८)।
    ×कुनै पनि मानिस शरण दिने शहरमा भाग्नु पर्दा अलिकति पनि ढिला नगरी तुरन्तै भाग्नुपर्थ्यो। आफ्ना परिवार र कामहरू झट्टै छोडेर जानुपर्थ्यो। आफ्ना प्रियजनहरूलाई अभिबादन गरेर जाने समय पनि हुँदैनथ्यो। उसको ज्यान नै जोखिममा हुन्थ्यो। आश्रय दिने शहरमा पुग्नेले सबै थोकलाई त्याग्नुपर्थ्यो। थकाई बिर्सन्थ्यो। बाटोमा आउने विघ्न बाधाहरूको वास्ता हुन्दैनथ्यो। शहरको सुरक्षित पर्खाल भित्र नपुगुञ्‍जेल भाग्ने मानिस रफ्तारमा यताउती नहेरि वा नपर्खी डगुर्नुपर्थ्यो।"-एलेन जि ह्वाईट, पाट्रियार्क एण्ड प्रोफेटस्, पृ. ५१६, ५१७बाट रुपान्तरित।
    हु न त, शरण दिने शहरले सिद्ध रूपमा येशूको क्रुसलाई प्रतिविम्ब गर्दैनन्। तर सुनियोजित ढँगले हत्या जस्ता पाप गरेका मानिसलाई पुन परमेश्‍वरले क्षमा दिनुहुन्छ भनेर यस आश्रय दिने शहरले सिकाउँदछ।
    के‌ तपाईँले त्यस्तो पाप गर्नुभएको छ जसले गर्दा मुक्ति पाउन असक्षम भएको महशुस गरिरहनुभएकोछ? तपाईँको महान् पापलाई परमेश्‍वरले निल्न सक्नुहुन्न भनेर ठान्नुभएको छ? के तपाईँ क्षमाको लागि अयोग्य भएको ठानिरहनुभएको छ? यदि यस्तो दुर्भाग्यको महशुस गरिरहनुभएको छ भने, तपाईँको भावनालाई विर्सेर येशूले गर्नुभएको प्रतिज्ञा, मुक्ति, क्षमाशीलतालाईको दावी गर्न किन महत्व ठान्नु हुन्न? तपाईँ जस्तो हुनुहुन्छ त्यसरी नै उहाँले तपाईँलाई ग्रहण गर्नुहुन्छ। उहाको यस सदाशयतालाई किन फायदा नउठाउने?
उपसंहार: 
थप जानकारी: एलेन जि ह्वाईटद्वारा लिखित, पाट्रियार्क एण्ड प्रोफेट्स्, पृ. ५१०-५१७को ×द डिभिजन अभ कनान" पढ्नुहोस्।
    ×जबसम्म येशूमा आश्रय पाउँदैनन् तब सम्म पापीहरू अजम्मरी जीवन नपाउने खतरामा छन्। समयलाई खेर फालेर, अर्थहिन जीवनले पापीहरूको अनन्त जीवन पाउने सुभअवसरलाई चोरेका हुन्छन्। त्यसरी नै येशूको आगमनलाई वेवास्ता गर्नेले पनि आफ्नो आत्मालाई जोखिममा पारेका हुन्छन्। हाम्रा परमशत्रु सैतान परमेश्‍वरका आज्ञालाई तोड्ने हरेक मानिसको पछाडि उक्साइरहेका हुन्छन्। उसको अन्त्य नजिक भएको छ। यस खबरदारीलाई वेवास्ता गर्ने र येशूको अजम्मरी जीवनको आश्रयमा नरहने जो कोहि पनि सैतानको चक्रव्युहमा पर्नेछन्। 
     ×कुनै भगुवा कैदि आश्रय दिने शहरको पर्खाल बाहिर जान्छ भने ऊ उसलाई लखेट्ने व्यक्तिको कृपामा पर्दथ्यो। त्यसैकारण मानिसहरूलाई परमेश्‍वरका योजनाहरूमा सरिक हुन सिकाइएको थियो। परमेश्‍वरको बुद्धिज्ञानले गर्दा पापीहरू सैतानको पासोबाट बचुन् र उनीहरू सुरक्षित होउन् भनेर ती योजना तर्जुमा गरिएका थिए।त्यसकारण पापीहरूले केवल येशूलाई विश्‍वास गरे भन्दैमा पापबाट क्षमा पाउँदैनन्। यदि पापबाट छुट्कारा पाएको अनुभूती पाउन चाहनुहुन्छ भने परमेश्‍वरमा नै भर परिरहनु पर्दछ।  उहाँमा नै निष्ठावान भएर आफ्नो आस्थालाई जगाइलाई जगाई राख्‍नुपर्दछ र हरदम उहाँमा रहिरहनु पर्दछ।"एलेन जि ह्वाईटद्वारा, पाट्रियार्क एण्ड प्रोफेट्स्, पृ. ५१७बाट रुपान्तरित। 
चिन्तनमनन्:
1. तेश्रो बुँदामा उल्लेखित मृत्युदण्डको विषयमा चर्चापरिचर्चा गर्नुहोस्। अपराधीलाई मृत्युदण्ड दिनुहुन्छ वा हुँदैन भनेर उत्पीडित परिवारलाई के सुझाव दिनुहुन्छ र किन? फेरि बर्तमान परिप्रेक्ष्यमा इस्रायलीहरूको न्यायप्रणाली लागु गर्नु जायज छ कि छैन?
2. चाहे व्यक्तिगत जीवनमा होस् वा चर्च होस्, विगत समयमा परमेश्‍वरले हामीलाई कसरी अगुवाई गर्नुभयो भन्ने कुरालाई सम्झनु कतिको महत्वपूर्ण ठान्नुभएको छ? इतिहासलाई विर्सन्दा के खतरा हुनसक्दछ? फेरि त्यसै वखत विगतका असफलतालाई कोत्याउँदै दिक्क मानेर नबस्नु कतिको महत्व छ, किनभने अतितलाई बदल्न सकिँदैन? त्यसकारण संतुलित जीवनको निम्ति कस्तो सकारात्मक मनस्थितिमा रहनु अनिवार्य छ?
3.  यदि तपाईँलाई कसैले ×येशूमा शरण लिनु भनेको के हो?" भनेर सोध्दा तपाईँको जवाफ के हुनेछ? परमेश्‍वरमा हामीले कसरी आश्रय लिने? यसको अर्थ के हो? यस मनोभावले हाम्रो जीवनपद्धतीलाई कसरी बदल्न सक्दछ?
4. वर्तमान समयमा चर्चका सदस्यले केहि अपराध गर्‍यो भने त्यसलाई चर्चले कसरी सम्हाल्ने? परमेश्‍वरबाट फर्केर जानेहरू वा चर्च छोड्नेहरूले‌ परमेश्‍वरलाई वेइज्जत गर्ने काम गर्‍यो भने त्यसलाई हामीले के गर्ने? फेरि त्यसैवखतमा त्यस्तो मानिसहरूलाई हामीले कसरि सम्झाउने जसले गर्दा उनीहरूप्रति कठोर वा आलोचक भएको अनुभव तिनीहरूले नगरुन्?            

